
Њамчун номи тољик забони тољик њам таърихи 
ѓанї ва рангин дорад ва барои муњофизати ќаламрави 
њастии худ бо забонњои бегона њамеша дар набард 
будааст.

* * *
Поку беолоиш нигоњ доштани забон ва асолату 

шевоии онро њифз кардан ќарзи фарзандии њар яки 
мову шумост.

Эмомалї Рањмон

Забон ва сухан

1. Хонед ва маънидод кунед. Гўед, ки кадом нукта порчањоро 
муттањид сохтааст.

Шунидам, ки бошад забони сухан
Чу алмоси буррову теѓи куњан.
Сухан бифканад минбару дорро,
Зи сўрох берун кашад морро.
     Абўшакури Балхї

Суханњо, ки љонро бувад судманд 
В-аз он марди беарз гардад баланд.
Ва он ганљи гўё нагирад камї,
Шунидан бувад мардро хуррамї.
     Абулќосим Фирдавсї

Бирав, бо халќ хушгў бошу хушхў,
Ки хун аз тарбият шуд мушки хушбў.
     Носири Хусрав

2. Байтњоро  ифоданок  хонед  ва  маънидод  кунед.  Хулосаи 
худро номи мувофиќ гузошта, мухтасар нависед.

Замона гуфт маро: Хашми хеш дор нигоњ, 
Киро забон на ба банд аст, пой дар банд аст.
    Абўабдуллоњи Рўдакї

Забоне, ки андар сараш маѓз нест,
Агар дур биборад, њамон наѓз нест.
    Абулќосим Фирдавсї

Сухан гарчи бошад чу оби зулол,
Зи такрор хезад ѓубори малол.
    Абдуррањмони Љомї

Дар сухан вољиб аст њусни баён,
Њаќ аз он гуфт раталил Ќуръон.
    Абдуррањмони Љомї

Луѓат
 Раталил Ќуръон – Ќуръонро равшан баён кун

3. Порчаро хонед ва маънидод кунед. Ба навиштањои адиб пур-
ра њамфикред ё не? Чаро? Андешањои худро дар ин хусус мух-
тасар нависед.

Олитарин зуњурот ва нишони мављудияти њар як миллат 
забон аст. Миллат бо њама шукўњу шањомат, урфу анъана, 
маърифату фарњанг, ахлоќ, биниш ва ѓайра дар забони зин-
даи худ аксандозї мекунад. Аз ин аст, ки забони халќро на-
дониста, ўро шинохтан душвор аст. Донистани њар як забон 
барои инсон дорулфунунест, ки њамто надорад.

Муњаббат ба забони модарї як љузъи муњаббати Ва-
тан аст ва касоне, ки забонро пушти по мезананд ва ба он 
њурмат надоранд ва наомўхтаанд, ба халќу Ватан эњтироми 
бардурўѓ доранду бас.

Бањром Фирўз

4. Матнро хонед ва њадафи онро муайян кунед. Ба њаќиќати 
ин гуфтањо бовар доред? Боз кадом шартњои сухан гуфтанро 
медонед?

Ва мардумони сухангўю сухандон, ки ба саломи ту оянд, 
эшонро њурмат дор ва бо эшон эњсон кун, то бар саломи ту 
њаристар бошанд. Ва нокастарини халќ он бувад, ки бар 
вай салом накунанд, агарчи бо дониши тамом бошад. Ва бо 
мардуми накугўй дижам мабош, ки мардуми дижам на наку 

бошад, ки мардум агарчи њаким бувад, чун дижамрўй бувад, 
њикмати вай ба њикмат намонад ва сухани вай равнаќе надо-
рад. Пас шарти сухан гуфтан бидон, чи чун асту чист.

     Унсурулмаолии Кайковус

Луѓат
эњсон кардан – накуї ва лутфу марњамат кардан
њаристар будан – талабгор будан 
дижам набудан – хашмгин набудан

ТАКРОР ВА ЉАМЪБАСТИ МАВОДИ
СИНФЊОИ V–VII

1. Фонетика (овошиносї) ва имло

1. Порчаро ифоданок хонед ва муайян кунед, ки калимањои ишо-
рашуда чї маъно доранд? Матнро нависед.

Туфанги бетир киро аз по нишонад ва паланги бечанг 
киро аз љо фишонад? Оњан то тафта накунї, дар чўб наравад 
ва тир то оташ надињї, аз тўп наљањад. Заминро дона дењ, то 
хирман даравї ва тўтиро шакар дењ, то сухан шунавї.

Шамсиддин Шоњин

Савол ва супоришСавол ва супориш

1. Порчаро кадом ифодањо хушоњанг гардонидаанд?
2. Њангоми талаффузи калимањои ишорашуда чї њо-
дисаи фонетикиро пай бурдед? Шарњ дињед.
3. Дар таълифи чунин порчањо ќувваозмої кунед.

2. Калимањои њар ду сутунро хонед.Чиро пай бурдед? Барои 
беѓалат навиштан чї бояд кард? Бо њар кадом калимањои зерин 
љумла тартиб дињед ва нависед.

исбот  маѓфират
тўбњо  боѓча
касб  зоѓча
зудтар  якљоя
кордча  рагњо

3. Калимањои њар сутунро хонед ва маънояшонро шарњ дињед. 
Бо калимањои зерин љумлањо тартиб дињед ва нависед.

ало – аъло  тана – таъна
бад – баъд  маданї – маъданї
шер – шеър  ќатї – ќатъї
даво – даъво  рад – раъд

Он фасли илми забон, ки овозњои нутќро меомўзад, фонети-
ка (овошиносї) ном дорад.

4. Порчаро ифоданок хонед ва маънидод кунед. Муайян созед, 
ки кадом мисраъ ба унвони шеър мувофиќ аст.

Агар бозљўйї хато аз савоб,
Наёбї яке њамнишин чун китоб. 
Нахоњад зи гетї магар коми ту,
На њаргиз ба зиштї барад номи ту. 
Зи кори љањонат дињад огањї, 
Биёмўзадат роњу расми бењї.
Бувад сўйи озодагї рањнамун, 
Кунад мардро дину дониш фузун. 
Китоб аст оинаи рўзгор,
Ки бинї дар он розњо ошкор.
Чунин њамнишин гар ба даст оварї, 
Нашояд, ки бигзорию бигзарї.

                          Бадеъуззамон Фурўзонфар

Савол ва супориш

1. Тарзи ба сатри дигар гузаронидани њиссаи калима-
њои њамнишин, рањнамун, кимиё, ањамият, Одина, 
муаззам-ро шарњ дињед.
2. Гўед, ки кадом њиссаи калимањо зада намегиранд.
3. Дар кадом калимањо зада дар њиљои аввал меафтад? 
4. Дар калимаи биёмўзад миќдори овоз ва њарф баро-
бар аст?

Тартиби тањлили фонетикї

1. Муайян кардани миќдори њиљои калима.

2. Нишон додани овозњои садонок ва њамсадо.
3. Ба љарангдор ва бељаранг људо кардани њамсадоњо.
4. Муќаррар кардани таркиби овозї ва њарфии калима.

5. Матнро ифоданок хонед ва гўед, ки њадафи асосии он дар 
чист.
«Фарзанди одам баъд аз гузаронидани айёми хурдсолї 

њамаи тарбияи худро бевосита аз Ватан мегирад. Ў дар он 
љо зиндагонї мекунад, озодона мегардад, кор мекунад дар 
он љо ва аз манбаъњои маишати вай худро ва наздикони     
худро сер мекунад, мехонад, фарзандони худро мехононад, 
њунар меомўзад, хулоса, њамаи осудагї, озодї ва шарафи  
худро дар Ватани худ, аз Ватани худ меёбад. Бесабаб нест, 
ки мегўянд: «Њар кас дар Ватани худ подшоњ аст!». Фарзан-
ди одам, ба сабаби он ки њамаи муродаш ва озодиаш дар Ва-
тани худаш њосил аст, худро на танњо гражданини одии Ва-
тан, балки подшоњи вай медонад, чунки вай подшоњвор озо-
дона зиндагонї мекунад.

Ватан њам монанди модар аз фарзанди худ дар муќобили 
он тарбияњое, ки ўро кардааст ва муносиби он ёрињое, 
ки ба ў расонидааст, дар њаќќи худ њимоят, хидмат ва 
фармонбардорї талаб мекунад. Ба ин сабаб њар фарзанди 
одам, ки сифати инсонии худро барњам надодааст, Ватани 
худро монанди модари худ, њатто аз вай њам зиёдтар дўст 
медорад, ўро њимоят ва мудофиа мекунад ва ба ў хидмат ме-
намояд ва дар роњи ў аз фидо кардани љони худ њам бозна-
меистад. Чунки ў њамаи чиз, њатто њастии худро аз Ватани 
худ ёфтааст...»

Садриддин Айнї

Савол ва супориш

1. Бо андешањои нависанда розї њастед? Чиро илова 
карданиед? Чаро?
2. Ќарзи шањрвандиро дар чї мебинед? 
3. Љойи задаро дар калимањои Ватан, фарзанд, њама 
муайян кунед.

4. Калимањои ишорашударо бори дигар талаффуз кар-
да, хулосаатонро шарњ дињед.

2. Калима

1. Порчаи манзумро ифоданок хонед ва маънидод кунед. Муай-
ян созед, ки дар он калимањои дорои маънои луѓавї бештар ис-
тифода шудаанд ва ё маънои луѓавї надошта.

Чу ёбї дўсте, сахташ нигањ дор,
Ба сустї доманаш аз даст магзор.
Бибояд ќарн кардан зиндагонї,
Ки сарду гарми касро боздонї...
Ба роњат аз дањоќин мурѓу мўранд,
Њама гар одамию гар сутуранд.
Ба коранду њама мардони коранд,
Араќ резанду ќути халќ коранд.
Калиди ризќу ќисмат сахт дар мушт,
Чароѓи дилфурўзї дар дањ ангушт.
   Носири Хусрав

Луѓат
 ќарн – давр, аср 
 сарду гарм – неку бад
 дањоќин – љамъи дењќон, кишоварз, молики замин 
 сутур – асп, шутур, хачир, ин љо ба маънии њайвон

Савол ва супориш

1. Кадом байтњо бароятон писанд омаданд ва чаро?
2. Дар мисраи њафтум «коранд» такрор шудааст, фар-
ќи онњоро шарњ дињед.
3. Дар талаффузи калимањои ишорашуда чиро пай 
бурдед?

2. Порчаро хонед ва фарќи маънои луѓавии калимаро аз маънои 
грамматикї нишон дињед.

Калимањои забон аз рўйи маънои грамматикї ва луѓа-

виашон ба гурўњњо људо мешаванд. Масалан, калимаи да-
рахт номи нисбат ба намудњои дарахт умумигардида мебо-
шад, маънои луѓавї дорад ва серистеъмолу дар калимасозї 
сермањсул аст. Маънои грамматикии дарахт чунин аст: исм, 
танњо (љамъ њам буда метавонад – дарахтон, дарахтњо), исми 
љинс, моддї (конкрет) ва сода мебошад. 

Савол ва супориш

1. Маънои луѓавї ва грамматикии китоб-ро шарњ ди-
њед.
2. Калимањои забон ба чанд гурўњ људо мешудаанд?
3. Порча ба кадом услуби забон мансуб аст?

Маљмўи овозњои ба њам алоќаманд, ки маънои луѓавї до-
ранд, калима ном дорад.

3. Байтњоро хонед ва маънидод кунед. Калимањои ишорашуда-
ро дар забон чї меноманд? Байтњоро нависед.

Нишаста ба чоњ андарун май ба чанг,
Дилу гўш дода ба овози чанг.
   Абулќосим Фирдавсї

Биё ба сайри гулистон, нигар ба боѓу бўстон, 
Намуда шохи гул макон њазорњо, њазорњо.
     Њабиб Юсуфї

Нутќи мураттаб: Бодиќќат хонед ва гўед, ки кадом муро-
дифњои рўй дар матн истифода шудаанд. Он муродифњоро 
нависед ва хоси кадом услуб будани њар якеро шарњ дињед.

Мо ба рўйи суфаи баланд баромада, ба мењмонхона 
нигоњ кардем, дар шифти хона лампањои чилум медурахши-
данд, дар гирдогирди хона њама одамони яккачин нишаста 
буданд, бештари онњоро, ки бой ва бойбачагони Бухоро 
буданд, мо мешинохтем. Аммо дар пешгоњи мењмонхона як 
одами паканаи сиёњчењраи хушлибос чорзону нишаста буд, 
ки мо ўро нашинохтем ва њамаи ањли маљлис ба тарафи ў бо 
эњтиром нигоњ мекарданд, суханони ўро даст пеш гирифта 

ва сар хам карда тасдиќкунон мешуниданд. Дар пушти он 
одам, дар тоќи мењмонхона як дона дутор њам буд.

– Бояд ана њамон шахс Њољї Абдулазиз бошад, – гуфта 
рафиќам ба тумшуќи худ ба тарафи он одами пешгоњнишин 
ишора кард. Намедонам, ба чї сабаб бошад, ќиёфа ва симои 
он одам дар дили ман нишаст: рўйи борики хурд, чењраи 
сиёњтоб, пешонаи турш ва чашмони танги шубњаомез дошт 
он одам ва бисёр мутакаббирона менишаст.

Агар Њољї Абдулазиз њамин одам бошад, ба ќавли 
Саъдии Шерозї «Атои ўро ба лиќои ў мебахшем», – гуф-
там ман дар дили худ ва пешхизмати бойро, ки аз рўйи суфа 
намадњоро меѓундошт, бо ишора ба пеши худ љеѓ зада аз ў 
пурсидам:

– Магар Њољї Абдулазизи Самарќандї њамон одам аст? 
-гўён он шахси пешгоњнишинро нишон дода пурсидам.

– Не-е, – гуфт пешхизмат бо оњанге, ки гўё маро ба са-
баби ин ѓалатфањмиам истењзо мекард ва илова намуда гуфт:

– Ин кас Муњаммад Рањимтойча ном бойи машњури 
самарќандианд, ки мењмони азизи хўљаини мо мебошанд.

Монанди касе, ки хоби парешон дида бедор шуда бо-
шад, дар дили худ шукр кардам, ки њарчи ин одами бадба-
шара Њољї Абдулазиз шуда набаромад. Ин башара ба он 
шуњрате, ки дар њаќќи Муњаммад Рањимтойча мешунидед, 
хеле мувофиќ меомад.

Садриддин Айнї

Луѓатшиносї (лексикология) як ќисми илми забонши-
носї буда, таркиби луѓавии забон ва маънои калимањоро 
меомўзад.

4. Порчаи шеъриро хонда, антоним (мутазод)-њои дар он буда-
ро ёбед ва шарњ дињед. Сипас байтњои антонимдорро нависед.

Дарди шоњон аст дарди бедаво,
Аз чї бахшидам ба нодоне шифо!

Ман сабабгори њамин мањшар шудам,
Зидди шар будам, зи ањли шар шудам.
Ман ки будам дар набарди неку бад,
Дар набарди нуру зулмат то абад,
Рў ба рў гаштам ба зулматпешае,
Чун кунам дар љанги ў? Андешае… 
Њайфи ин дониш, ки ѓофилгир шавам, 
Равшаниро аввалу охир шавам.
Разми мо боќист бо назми куњан,
Дасти мо болост аз гўру кафан.
    Муъмин Ќаноат

Луѓат
мањшар – љойи љамъомади мардум дар рўзи ќиёмат 
шар – бадї
набард – муњориба, љанг

3. Таркиби калима

1. Матнро хонда, њадафи нависандаро шарњ дињед. Калимањои 
ишорашударо навишта, асос ва бандаки онњоро муайян кунед.

Дар Ќарияи Миршикорон Воњид ном марди ширин-
кору базлагў, аскиячї ва латифадоне мезист. Ў дар тўю 
маъракањо гули сари сабад буд. Мардум эњтиромаш ме-
карданд. Шомгоњон, баъди кор сокинони ќария, ба хусус 
љавонон, то ўро набинанду латифае аз ў нашунаванд, ба 
хона намерафтанд. Вай марде буд баѓоят лоѓарандом. Агар 
ношиносе бори аввал ўро медид, мепиндошт, ки нав аз бис-
тари беморї бархостааст. Вале, баръакс, вай марди чобу-
ку пуртавон ва коргару зањматќарин буд. Чашмони њушёру 
айёр, овози мањин дошт, тез-тез ва бурро њарф мезад. Ба ода-
мони хушфеълу ростќавл, санъаткорону њунармандон ихлос 
дошт.

Њанноту раммол, муллотарош, афсунгар, њарису хасис 
ва њамин ќабил афродро тоби дидан надошт.

Собир Зокирзода

2. Калимањои зеринро дар асоси наќшаи намуна аз рўйи таркиб 
тањлил намоед.

Намуна:

Асос

пешванд реша пасванд бандак

бо хирад- -и -яш

Бетаъхир, њамроњї, баргашт, бармањал, беситора, бар-
нагаштанд, харобї, дуредгарї, сарбаландона, нохонда, на-
меомадааст, гуфтушунид.

4. Морфология (сарф)

1. Њикояро бодиќќат хонед ва њикмати онро шарњ дињед.
Калимањои њикояро ба њиссањои нутќ људо кунед ва нависед.

Марде аз надимони Нўшервон дар маљлис љоми зар-
рини мурассаъ ба љавоњир бидуздид. Ва Нўшервон бидид, 
шаробдор талаб кард, наёфт. Овоз дод, ки ё ањли маљлис, 
љоми заррини ба гавњар ороста гум шуд, як тан аз ин љо бе-
рун маравед, то боз дињед. Нўшервон ўро гуфт: «Рањо кун, 
то бираванд, ки он ки љом дуздид, боз надињад ва он ки би-
дид, ѓаммозї накунад».

Ва њар куљо саховату њиммат аст, роњат он љост, валекин 
мардуми носипоси нокас асли худ пинњон натавон кард, чу-
нон ки ба њикоят омадааст.

Муњаммад Ѓазолї

Луѓат
мурассаъ – бо љавоњирот ороишдодашуда
ѓаммозї – хабаркашї

Савол ва супориш

1. Кадом пешвандњои шаклсоз дар матн бештар исти-
фода шудаанд ва онњо ба феълњо чї тобише додаанд? 
2. Љавњар дуруст ё гавњар?

3. Дар ифодаи ба њикоят омадааст «ба» кадом њиссаи 
нутќ аст? Онро бо кадом пешоянд иваз кардан мум-
кин аст?

2. Порчаро хонед, исму сифат ва феълњои онро дар се сутун на-
висед ва тарзи сохта шуданашонро шарњ дињед.

Падарам дар Соктаре баъд аз фориѓ шуданаш аз кори 
дењќонї њамеша ба бофандагї машѓул шуд. Аз њама бештар 
карбос бофт, ў як ќисми вайро ба шуштагар дода, шитта ку-
нонда, ба худ курта – лозимї дўзонид, дигарашро абра-аста-
ри кўрпаву кўрпача, болиш, дастархон ва дигар чизњои дар-
кории хона дўзонда, ба читгар дода ранг кунонда гирифт. 
(Читгарњо одатан њар чизро мувофиќи худаш наќш ва ранг 
мекарданд. Бинобар ин аввал дўхта, баъд аз он ба ранг до-
дан даркор буд.)

Ќаламї монда ба мо курта – лозимї ва ба худаш, њам 
ба мо яктањ дўзонид. Алоча монда худаш ва њамаамонро бо 
љомањои тањпўш ва рўпўшї таъмин кард.

Садриддин Айнї

Савол ва супориш

1. Калимањои дигари дар бофандагї истифодашаван-
даро номбар кунед.
2. Феълњои бевосита ва бавоситаи матнро ёбед ва 
шарњ дињед.
3. Лозимї ё лозима? Кадоме аз инњо дуруст?

3. Порчаро хонед ва маънидод кунед. Пайвандаку пешояндњои 
дар он бударо ёфта, нависед ва бо истифода аз онњо љумлањо 
тартиб дињед.

Бипарњез, эй бародар, аз лаимон,
Бино кун хона дар кўйи каримон.
Аз ин бедонишон бигсил њарифї,
Зарифонро талаб кун, гар зарифї.
Бувад бо зиракон зиндон гулистон,
Чу зиндон аст бо ноањл бўстон.

Агар доно бувад хасми ту бењтар,
Ки бо нодон шавї ёру бародар.
Наёяд душманї аз марди оќил,
Нашояд дўстиро марди љоњил.
Касеро марди оќил дўст хонад,
Ки дар неку бадињо дўст монад.
    Носири Хусрав

Луѓат
лаимон – нокасон, хасисон
каримон – саховатмандон, љавонмардон
бигсил – дур шав, ќатъ кун
њарифї – њамсуњбатї, њамнишинї
зарифон – хуштабъон, зиракон, тезфањмон

Савол ва супориш

1. Ба фикрњои шоир розиед ё на? Чаро?
2. Бо кї њамнишину њамсуњбат будан мехоњед?
3. Ба ноањл аз бо ноањл чї фарќ дорад? Шарњ дињед.

4. Матнро хонед ва мазмунашро мухтасар наќл кунед. Њан-
гоми наќл аз феъли њол ва сифатњои феълї истифода баред.
Темурмалик аз аввал медонист, ки як душмани хунхо-

ри пурзўри монанди Чингизро Хуљанд ба танњої шикаст 
дода, нест карда наметавонад. Лекин виљдони ватандўстї 
ўро маљбур мекард, ки то дар бадан љон ва аз љон рамаќе до-
рад, адо намояд, то ки дар пеши модари азиз – Ватан хоин 
ва оќимодар ба шумор наравад ва дар таърих номи ў бо лаъ-
нат ва нафрат ёд нашавад. Ў ин нуктаро бо хубї медонист, 
ки агар Ватан аз даст рафта поймоли суми аспони душман 
шавад, ў зинда намемонад ва агар зинда монад њам, боному-
сона ва ќањрамонона дар сафи љанги мудофиаи Ватан куш-
та шудан њазор бор аз он гуна зиндагонии сарпастона, аси-
рона ва беномусона бењтар аст. Бинобар ин, ў ќарор дод, ки 
ба њар роње ки бошад, ба ќадри ќувват ва имкон дар мудофи-
аи Ватан кўшиш намояд.

Садриддин Айнї



15

Савол ва супориш
1. Дар мавзўи Ватан – модар иншое навишта, эњсоси 
ватандўстии худро баён созед.
2. Зери мафњуми Ватан чиро мефањмед? Андешаи шах-
сиатонро баён намоед.
3. Чаро Ватан бо њарфи калон навишта шудааст?

5. Њикояро хонед ва маънидод кунед. Феълњои содаи онро муай-
ян карда  шарњ дињед.

Дар «Таърихи мулуки Аљам» мастур аст, ки чун Гуштосп 
ба Рум афтод ва дар Ќустантания њељ аз дунявї надошт ва 
њиммати баландаш ризо намедод, ки дасти суол пеши касе 
дароз кардї.

Чунон иттифоќ афтода буд, ки дар ваќти сабї дар сарои 
падари худ оњангаре дида буд, ки кордњо ва теѓњо ва рикобњо 
сохтї. Ў бо њавас њар ваќт биёмадї, пеши эшон бинишастї, 
магар дар толеи ў ин санъат афтода буд ва хотири ў бад-он 
мусомањат намуда.

Чун дармонд ва њељ њилате надошт, ба наздики оњангарон 
рафт ва гуфт: «Ман ин санъат медонам».

Ўро ба муздурї гирифтанд ва рўзе чанд, ки он љо буд, аз 
он ќути рўзї њосил мекард ва ба кас муњтољ набуд. Чун ба 
вилояти худ омад ва бар тахти подшоњї нишаст, фармуд, то 
љумла муњташамон фарзандони худро њирфат даромўхтанд 
ва дар Аљам ин расми мустамир шуд ва њељ муњташаме 
набудї, ки пеша надонистї, агарчи бад-он муњтољ набудї 
ва гўянд:

«Ал-њирфа амон мин-ал фаќр».
Байт:

Пеша омўз, эй писар, ки туро
Пеша бошад амон зи дарвешї.

     Муњаммад Авфї

Луѓат
мастур – навишта, сабтшуда 
сабї – кўдакї, бачагї 

муздурї – мардикорї 
мустамир – доимї, устувор
мусомањат – кореро осон пиндоштан, ањаммият надодан

Савол ва супориш

1. Шаклњои њозираи феълњои биёмадї ва бинишастї-
ро ёбед.
2. Магар пеша касро аз фаќирї мерањонад? Андешаи 
шумо?
3. Дар бораи пешаи дўстдоштаатон наќли мухтасаре 
нависед.

6. Порчаро хонед, феъл, феъли њол ва сифатњои феълиашро му-
айян кунед ва баъд нависед. Барои боѓайрату кордон шудан боз 
чї кор бояд кард? Дар мавзўи «Одами бекор хор гардад» иншо 
нависед.

Бобои пир ва ќариб барљомондашуда падарамро дуо ва 
миннатдорї карда гусел намуд ва дар ваќти ба роњ дарома-
дани мо Ќурбонниёз таѓоиям ба падарам гуфт:

– Язнамулло! Ман шумо барин баѓайрат шудан мехоњам.
– Агар хоњї, ман баринак не, аз ман зиёдтар баѓайрат, 

кор кун ва кордон шуда метавонї, њама гап дар хостан ва 
хоњиши худро ба кор даровардан аст. Агар танбалон ва тан-
парварон медонистанд, ки кор чї гуна бадани касро сахт ме-
кунад ва дили касро њузур медињад, њељ гоњ дар сояи бекорї 
намехобиданд.

Садриддин Айнї

7. Љумлањоро нависед ва фразеологизмњои ишорашударо шарњ 
дињед. Гўед, ки онњо дар љумлањо ба чї вазифа омадаанд.
1. Аз суханони пур аз тањсин ва њайратангез мо њамчун 

одамони мамлакати хеш курта-курта гўшт гирифтем ва са-
рамон ба осмон расид. (М.Т.) 2. Ќориишкамба бо шунидани 
ин пешнињод ба пўсташ намеѓунљид. (С.А.) 3. Агар аз баъзе 
таъсирњои љузъии забони ўзбекї чашм пўшем, содатарин ва 
софтарини лањљањои форсї забони тољикї аст. (С.А.) 4. Дар 

ин миён гург њам набуд, маълум аст, ки инњоро гургони дупо 
рабудаанд. (С.А.)

8. Бо истифода аз фразеологизмњои зер љумлањо тартиб дињед 
ва нависед.

Дарди сар, араќи љабин, ду маѓзи як бодом, коњи куњнаро 
бод додан, чашм дўхтан, дањ ангушташ њунар, дилу беди-
лон, аз худ рафтан.

9. Байтњоро хонед ва фразеологизмњоро муайян сохта, маъни-
дод намоед.

Одамон дар кўњ симу ганљ љустуљў кунанд,
Љон ба каф бигзошта бо абру борон хў кунанд.

** *
Сарзаминат, дўстам, озода маскан будааст,
Дар дили кўњи ту назму шеър маъдан будааст.

** *
Аз дили шаб то сањар мењмоннавозї менамуд,
Шоири тољикро, ки бо шумо њамроњ буд.
     Мирзо Турсунзода

10. Ба љойи нуќтањо фразеологизмњои мувофиќ гузошта, 
љумлањоро хонед ва баъд нависед.

1. Аз ќиёфааш маълум буд, ки ў каме шарманда, як андо-
за...... (С.А.) 2. Падарам аз хурсандї...... (С. А.) 3. Ман барои 
пурра ва пухта дидани рўйи ў чашмамро ба ў...... (С.А.) 4. 
Акаам ба ин савол љавоб ёфта, натавониста...... шуд.(С.А.) 
5. Баъд аз он ки ман шашмаќомхониро......, маро њамроњи 
худ ба мењмонињо бурдан гирифт. (С.А.) 6. Ман ду моњи да-
роз...... дар њавлии Латифљон-махдум истодам. (С.А.)
(об карда хўрдан, дандон ба дандон мондан, дар куртааш 
наѓунљидан, суп-сурх шудан, чашм дўхтан, худро гум кар-
дан).

11. Матнро хонед ва њиссачањои онро ёфта, ба кадом навъ 
тааллуќ доштани онњоро шарњ дињед.

Дар дења њар як чашма исми хоси худро дорад. Чашмањои 
саргањи дењаи мо низ бо номњои Чашмаи холдор, Чашмаи 
дамгирак, Чашмаи бедзор, Чашмаи тармаѓал, Чашмаи ма-
зор, Чашмаи юнучќа ва амсоли инњо маълуманд. Оби баъ-
зеи ин чашмањо шўру баъзеашон ширин аст. Ана њамин 
чашмањо ба њам даромехта, љўйро ташкил медињанд ва пай-
дост, ки таъми обаш низ таѓйир меёбад. Дере нагузашта 
мушкили усто осон гардид...

Мо харсавор рафтем ва барои нишон додани роњи он 
Абдувоситро низ њамроњ бурдем. Ду машкро аз оби ширину 
мусаффо пур карда, ба дукони усто овардем.

Усто машкро кушоду косаро пур кард ва шубњаомез 
онро ба лабаш бурд, як-ду ќулт об хўрд ва филфавр чењрааш 
офтоби сањарї барин якбора кушода ва лабонаш пуртабас-
сум гардиданд.

– Ўњў, ин айнан оби дарёи мо барин – ку! – гуфта изњори 
шодмонї кард ва зуд ќумѓонро аз об пур карда, болои лах-
чаи сурх гузошт.

Собир Зикирзода

Савол ва супориш

1. Наќли мухтасар навишта, чашма ё рўди дар 
мањаллаатон буда ва ё дидаатонро тасвир кунед.
2. Чаро баъзе чашмањо шўранду баъзеашон ширин? 
Магар њамин тавр аст?

12. Матнро ифоданок хонед ва наќши њиссачањоро дар баён 
шарњ дињед. Љумлањои њиссачадорро нависед.

Абўалї аз назди писарбачаи доруфурўш мегузарад. Бача 
њанўз бо садои чирросї дод мезад:

– Ана, шарбати дарахти шабшаби мисрї! Ана кирмњои 
шифобахш – дарди дандонро макида мегиранд! Мана 
каждумњои хушконидашуда!

Абўалї аз назди љавоњирфурўше гузашт, ки хосиятњои 
муъљизавии љавоњироташро бо лофу газоф тавсиф мекард:

– Ана зумуррад! Агар мор ба ин нигоњ кунад, чашмаш об 
шуда мерезад!... Аќиќи Яман – давои дарди љигар!... Мана 
лаъли сиёњ, ки борон меорад!

Бар болои тахтасуфа зангўлаи калоне овехта шуда буд, 
аз таги он андак дуд печида мебаромад ва пойњои касе, ки ба 
харак нишастааст, баромада меистоданд. Соњиби ин «кор-
хона» зарфњои дањонмањками дар пешаш бударо бо чўбањо 
наѓоравор зада, бо овози баланд:

– Ана, њавои шањри Макка! – мегуфт.
– Бўй кашед, камари мардро мањкам, њусни занро зиёд 

мекунад!
Абўалї, китоби ѓафсе дар баѓал, аз байни растаю 

бозорњо тез – тез ќадам партофта мерафт.
Сотим Улуѓзода

Савол ва супориш

1. Дар ин матн кадом њиссача бештар истифода шуда-
аст ва чаро?
2. Дар кадом услуб одатан аз њиссачањо бештар исти-
фода мекунанд?
3. Ба имлои зумуррад диќќат дињед. Зумрат ё зумуррад?

13. Њиссачањои зеринро истифода бурда, љумлањо тартиб 
дињед ва нависед.

Магар, оё, хуб, бале, оре, мана, ана, танњо, не.

14. Њиссачањоро аз рўйи маъно ва вазифа ба хелњо људо карда 
шарњ дињед.

Мана, -ку, -дия, э, магар, оё, наход ки, њатто, њам, на.... 
на, бале, оре, хуб, не, на, танњо, фаќат.

15. Љумлањоро нависед ва тарзи ташкили калимањои таќлидиро 
шарњ дињед.

1. Аз тарафи бозори хиёбон даранг-даранг овози доира 
омадан гирифт. (С.А.) 2. Шалап-шалап садои пой шунида 

мешуд. (Њ.К.) 3. Заррањои вай ялт-ялт љило медоданд. (Ф.Н.) 
4. Дар берун њанўз шитир-шитир борон меборид.

16. Калимањои таќлидии зеринро истифода бурда, љумлањо 
тартиб дињед ва хусусиятњои онњоро маънидод кунед.

Шар-шар, гулдур-гулдур, ѓуввос, шабар-шабар, шилди-
рос, ширр-ширр, ак-ак, ялт-ялт, милт-милт, лап-лап, чарсос, 
лаппи, фарри.

Морфология (сарф) як ќисми илми забон буда, њиссањои 
нутќ, шакли калимањо ва маънои грамматикии онњоро 
меомўзад.

Услубњои нутќ

Дар забони адабии тољик якчанд тарзи баён мављуд аст, 
ки онро услубњои нутќ меноманд. Услубњои нутќ гуфтугўйї 
ва китобї буда, дар навбати худ услуби китобї ба чор навъ: 
илмї, публисистї, бадеї ва расмии коргузорї људо меша-
вад. Њар як навъи услуби китобї махсусиятњои луѓавї ва 
грамматикї дорад, ки аз њам фарќ мекунанд.

1. Порчаро хонед ва гўед, ки он ба кадом услуб мансуб аст.

Эргаш акаам ба ман гуфт:
– Ту ба падару модарат савѓої намебарї?
– Аз ёбони регзор чї гуна савѓої бурда мешавад? – ман 

тааљљубкунон аз ў пурсидам.
Эргаш боз пурсид:
– Ту занбўруѓ хўрдаї?
– Не, нахўрдаам, агар хўрда бошам њам, дар ёдам намон-

дааст?
– Бо таъсири борони дирўза дар регзор чунон бисёр 

занбўруѓ рўйидааст, ки љувол-љувол чидан мумкин аст. Ман 
барои хонаи худњомо як халта чидам. Агар хоњї, барои ту 
њам чида медињам.

– Майлаш, – гуфтам ман дар љавоби ин таклифи ў. Эр-

гаш чўбдасти подабонии худро ба даст гирифт ва њар ду аз 
хомаи пастаки рег гузаштем, дар хомаи сеюм, њар гоњ ў љойи 
дамидагии регро медид, бо нўги чўбдасташ он љойро ме-
кофт ва аз таги пардаи тунуки рег занбўруѓњо намудор ме-
шуданд. Ман ба чидан сар кардам ва ќариб доманамро пур 
карда будам, ки Эргаш ба ман гуфт:

– Доманатро кушо, бинам, ки ту чињо чидаї?
Ман кушодам, ў ба занбўруѓњо як нигоњ карда:
– Ба замин рез! – гуфт. Ман рехтам, ў занбўруѓњои рехта-

шударо ба ду ќисм људо кард... Эргаш ќисми калон-калони 
онњоро, ки хеле кам буданд, ба ман нишон дода:

– Ана инњо хўрдашуданї ва бомазаанд, – гуфт ва гардан-
борикњоро нишон дода, сухани худро давом кунонид: – Инњо 
талх ва зањрдоранд, инњоро хўрдан мумкин нест.

Садриддин Айнї

Савол ва супориш

1. Хома ба кадом маъно омадааст ва боз чї маъноњо 
дорад?
2. Занбўруѓро медонед ва дар љойи шумо чї ном до-
рад?
3. Шакли дурусту адабии худњомо кадом калима аст?
4. Хулосаи матн дар кадом љумлањо баён шудааст?

2. Матнро хонед ва гўед, ки мазмуни он дар шакли тасвир баён 
шудааст ва ё муњокима.

Ман  ба  ёбон  баромадам.  Ёбон  аз  рўйи даричаи  мо 
васеъ ва хушњавотар буд, боди сабуке мевазид ва ба димоѓи 
кас бўйи хуши нозукеро меовард. Майсањои љаву гандуми 
тирамоњ кишташуда замини сиёњро пўшонида сабзу хур-
рам карда буданд. Сабза ва себаргањои лаби љўй ва дигар 
алафњои худрў ба назари кас њим-њим тофта, чашми одамро 
мебурданд. Њаво на сард буду на гарм ва баѓоят форам буд. 
Дењќонбачагон дар кашшукњо ба харњошон нурї бор кар-
да оварда, вайњоро дар заминњои кишташуданї мерехтанд.

Ман рост ба лаби рўд рафтам, ки дарахтњои канори вай 
аз пеши њавлии мо намуда меистод. Дар ин тараф – дар та-
рафи љануби рўд касе набуд, фаќат бар шохњои дарахтони 
бед, ки нав сабзимадон баста буданд, фароштурукон ва гун-
љишкон нишаста хониш мекарданд ва хониши онњо њам мо-
нанди њавои он љой ба кас мефорид.

Дар он тараф – дар тарафи шимоли рўд, бар болои хо-
маи пастаки рег чўпонбачагон бо њам гўштингирї мекар-
данд. Ман бар лаби рўд гўштингирии онњоро тамошо кар-
да нишастам. Азбаски дар рўд об буд, аз гузаштан тарсидам.

Садриддин Айнї

Савол ва супориш

1. Сифатњои љумлаи дуюму сеюмро ёбед ва аз љињати 
сохт шарњ дињед.
2. Барои аз оби рўд натарсидан чї бояд кард?
3. Наќле нависед ва таассуроти худро аз кори дењќонї 
баён кунед.

3. Порчаро хонда, муайян кунед, ки он ба кадом услуби забон 
мансуб аст ва онро аз чї фањмидед.

Овоз ва маљмўи овозњои ба њамдигар алоќаманд, ки маъ-
нои луѓавї дошта, чун воњидњои лексикии мустаќил дар нутќ 
ва хат истеъмол мешаванд, калима мебошанд. Аммо дар за-
бон ба ѓайр аз калимањои маънодори мустаќилона истеъ-
молшаванда калимањое низ њастанд, ки маъноро ифода на-
мекунанд ва маънои онњо танњо дар матн, дар алоќамандї 
бо калимањои дигар ошкор мешавад. Масалан, пешояндњо, 
пайвандакњо аз њамин ќабил калимањо њисоб меёбанд.

Ба њамин сабаб, калимањои забон ба ду гурўњ људо ме-
шаванд:

1. Калимањое, ки маънои луѓавї доранд.
2. Калимањое, ки маънои луѓавї надоранд ва танњо дар 

алоќамандї бо калимањои дигар маъноеро ифода карда ме-
тавонанд.

Калимањои гурўњи дуюм аз љињати вазифа ба суффикс 
(пасванд) ва префикс (пешванд) наздиканд. Ба њамин сабаб 
онњоро дар забоншиносї калимањои ёридињанда меноманд.

Маљмўи љумлањое, ки аз љињати маъно ба њам алоќаманд 
буда, тавассути ќонуниятњои грамматикї ба њам робита до-
ранд, матн ном дорад. Матнњо аз љињати њаљм, фарогирии 
мавзўъ ва сохт гуногун мешаванд.
Баъзе матнњо дорои мазмуни тасвирї, ќисми дигара-

шон наќлї ва гурўњи сеюм муњокимавианд. Матнњое њам 
њастанд, ки дар онњо ин њар се хусусиятро дидан мумкин аст. 
Дар як гурўњи матнњо љумлањо бо роњи муттасил пайваст-
шавї алоќаманд шудаанд. Дар ин сурат калимањои муста-
ќили љумлаи аввал дар љумлањои минбаъда бо љонишин 
ва муродифњои онњо иваз карда мешаванд. Масалан: Айнї 
аз њуљраи танг ба кўчаи торик баромад. Кўчањо хилват бу-
данд. Бо вуљуди ин вай рўй панањ мекард – бо эњтиёт роњ ме-
рафт, ки мабодо ба нохалафе вохўрад… (У. Кўњзод) 
Дар матнњои дигар љумлањои дохили он мустаќиланд, 

вале онњо бо њамдигар мувофиќати мавзўї доранд. Маса-
лан: Зали калони оростаи Институти педагогї. Мулоќоти 
зиёиёни шањр бо Айнї. Муаллимон, талаба ва толибањо, кор-
кунон.... љамъ омаданд. Зал њамаро намеѓунљонад, як ќисми 
омадагон дар пойгањи зал, дар таги дарњо, дар роњравњо рост 
меистоданд (С. Улуѓзода). Ѓайр аз ин, барои ба њамдигар 
алоќаманд гардидани љумлањои дохили матн пайвандакњо, 
њиссачањо, калима, иборањои туфайлї ва воситањои дигар 
ёрї мерасонанд. 
Сохта тавонистани матнњои гуногун ба донистани забон 

вобаста аст.

4. Матнро хонед, онро ба сархатњо људо карда, сабабашро 
шарњ дињед.

Бачањо пода ва рамањои худро ба тарафи дења ронданд, 
молњо, гўё ки онњоро гург пеш карда бошад, бо як њароси 

вањшиёна ба тарафи дења медавиданд. Ман њам як каллапўш 
занбўруѓро ба сари синаам мањкам часпонда, роњи хонаро 
пеш гирифтам. Замини киштзор монанди регзор ѓељонак на-
буд ва шамол њам аз дунбол, аз тарафи пушт мевазид. Бино-
бар ин, ба тарафи хона рафтан он ќадар душворї намекард. 
Лекин дар замин ва њаво аз он таровате, ки ман дар ваќти 
ба сайругашт баромаданам дида будам, асар намонда буд, 
майса ва сабзањо дар зери гарду ѓубори рег монда пажмур-
да шуда буданд. Ман ба хона расидам, падарам њанўз ба 
кофтани сўрохњои чархи осиё машѓул буд. Ў чунон машѓул 
буд, ки њатто аз ман чињоро тамошо кардї, то куљоњо рафтї 
гуфта напурсид. Ман баъд аз ќадаре ба кори падарам нигоњ 
карда истодан ба пеши модарам рафтам ва занбўруѓњоро ба 
ў дода хоњиш кардам, ки зудтар пухта дињад, чунки бисёр 
гурусна монда будам.

Садриддин Айнї

Савол ва супориш

1. Дар порча дар бораи кадом њодисаи табиат сухан 
меравад ва онро аз кадом љумла фањмидед?
2. Мазмуни матн муњокимавист ва ё тасвирї?
3. Пажмурда шуда буд аз љињати сохт чї гуна феъл аст?

5. Матнро хонда, љойи аломатњои китобатро муайян кунед ва 
ба ду сархат људо карда нависед.

Айём сипарї мегардид хомњо пухтаву сабзњо хушк ме-
гардиданд усто низ рўз ба рўзу моњ ба моњ пешаашро так-
мил медод асбобњои нав ба нав сохта ба дарди рўзгори мар-
дум дармон мебахшид. Ва бо ин амалаш беш аз пеш ба 
дили њољатмандон роњ ёфта, азизу гиромии мардум мегар-
дид, усто Љўрабой бо мурури ваќт аз байни мардум мухли-
сон шогирдон ва пайравони хешро пайдо карда ба чанде 
аз љавонон нозукињои касбаш, аз љумла усули тайёр карда-
ни лахча, наългарї, ќадоќгарї, тарзи обутоб додани фили-
зотро омўхт ва бо чунин њиммати баландаш њамчун устои 

воломаќом ва марди соњибэњтиром дар хотири шогирдон 
наќш баст.

Собир Зикирзода

Савол ва супориш

1. Љумлаи аввалро чї тавр мефањмед?
2. Олими беамал – занбўри беасал ба мазмуни матн чї 
робита дорад?
3. Пешаашро такмил медод, яъне чї? Касбњое, ки дар 
матн номбар шудаанд, чї ањамият доранд?

6. Ба расм диќќат дода, ном гузоред ва мазмуни онро хуб 
мулоњиза кунед. Иншое нависед, ки мазмуни расмро пурра фаро би-
гирад.

Синтаксис (нањв) ва аломатњои китобатї

Калимањо аз рўйи ќоидаи муайян ба њамдигар алоќаманд 
шуда, ибора ва љумларо ташкил медињанд.
Синтаксис (нањв) яке аз ќисмњои грамматика буда, сох-

тани ибора ва љумлањоро меомўзад.
Морфология (сарф) ва синтаксис бо њам алоќаи мустањкам 

ва канданашаванда дошта, дар якљоягї грамматикаро таш-
кил медињанд.
Дар нутќи хаттї барои дуруст баён кардани фикр 

аломатњои гуногуни китобатї истифода мешаванд. 
Маљмўи ќоидањо дар бораи истифодаи аломатњои 

китобатї пунктуатсия ном дорад.

ИБОРА ВА ЉУМЛА

5. Маълумот дар бораи ибора

1. Аз иборањои зер калимањои асосї ва тобеъро муайян кунед. 
Бо кадом њиссаи нутќ ифода шудани онњоро шарњ дињед.

1) кишти тирамоњї, дарахти тут, њалвои собунї; 2) хеле 
калон, сурхи баланд, талхи шифобахш; 3) китоб хондан, 
барваќт хестан, тозон рафтан.

2. Калима ва иборањоро муќоиса кунед ва гўед, ки дар кадоме 
аз онњо номи ашё (предметњо) ва амал аниќтар баён шудааст.

ќалам ќалами сурх, ќалами сурхи 
бародарам

навиштан тез навиштан,
боэњтиётона навиштан, 
бо шавќу завќ навиштан

Ду ва зиёда калимањои мустаќил, ки яке ба дигаре тобеъ 
шуда, нисбат ба калима маънои мураккабтарро ифода ме-
кунанд, ибора ном дорад. Ибора аз калимаи асосї ва тобеъ 
ташкил меёбад: мурѓи хонагї, нињол шинондан. 

Ибора дар баробари предмет ягон хусусияти онро номбар 
мекунад, вале муайянтару равшантар. Муќоиса кунед: њаво 
– њавои соф; синф – синфи њаштум; шинондан – нињол ши-
нондан.

3. Иборањое тартиб дињед ва нависед, ки калимањои зерин асосї 
бошанд.

Гул, хона, дўст, шунидан, омадан, рафтан, љавон.

4. Порчаро хонед ва маънидод кунед. Сипас иборањои ишорашу-
даро нависед ва калимањои асосиашонро шарњ дињед.

Дусаду панљоњ таноб (њар таноб ба чоряк гектар) ток-
зори дар пушти завод пањншударафтаро алафи ѓафсе пахш 
карда буд. Токњо мисли беморон дар зери кўрпаи сиёњ, гиёњи 
хушки порсола ёзида мехобиданд. Тирамоњи  порсол онњоро 
дар хок гўр накарда, ба сармои зимистон вогузошта буданд. 
Падарам, њар гоње ки он токзори харобро медид, бо таассуф 
сар љунбонида «бай-бай» гуфта мемонд: вай дењќон буд ва 
дидани токзори нобуд шудаистода ё, эњтимол, аллакай но-
будшуда барояш гарон меомад. Вай хам шуда, ягон токро 
оњиста  аз  байни алафњо мебардошт ва нўги шохашро ши-
каста нигоњ мекард, ки хунук задаст ё не. Агар бинад, ки ху-
нук назадааст, шод мешуд.

– Алаф мадад кардааст, – мегуфт вай. – Алаф токро пе-
чонда гирифта, аз хунукї нигоњ доштааст.

Сотим Улуѓзода

Савол ва супориш

1. Чаро токро тирамоњ гўр мекунанд?
2. Барои чї падар афсўс мехўрд?
3. Токњо њам нигоњубин мехоњанд, чаро?

5. Мувофиќи наќшаи поён иборањо тартиб дињед ва нависед.

исм + исм  сифат + исм
исм + сифат  шумора + исм
исм + шумора љонишин + сифат

исм + љонишин зарф + феъл
шумора + исм феъли њол + феъл

6. Фарќи ибора аз калима, таркиб ва љумла

1. Аз калимањои њар ду сутун иборањо созед. Њангоми иборасозї 
калимањои тобеъро дуруст интихоб намоед.

давлат  ба Ватан
садоќат сафолин
коса  нав
китоб  соњибистиќлол

2. Хонед ва шарњ дињед, ки ибора аз калима чї фарќ дорад.

дарахт  дарахти мевадор
китоб  китоби дарсї
рафтан   тез рафтан
тирамоњ тирамоњи заррин

3. Наќшаро бодиќќат аз назар гузаронед. Гўед, ки ибора аз 
таркиб чї фарќ дорад.

таркиб ибора
аз хона 
ба мактаб 
кор кардан
даъват шудан 
доду фарёд

хонаи дуошёна 
мактаби мо 
аз пагоњї кор кардан 
ба љашн даъват шудан 
доду фарёди бачагон

4. Наќшаро бодиќќат хонед ва аз љумла чї фарќ доштани ибо-
раро шарњ дињед.

фарќ ибора љумла

сохти махсус
доштан

мављуд будани ка-
лимаи асосї ва
тобеъ:
кишти тирамоњї 
наѓз хондан 

мављуд будани асосњои 
грамматикї: Зайнаб 
ба боѓчаи бачагон 
рафт. (Р.Љ.)

ањамият предмету амалро 
равшантар баён ме-
кунад: китоб – ки-
тоби дарсї
навиштан – мактуб 
навиштан

Ахборро баён мекунад:
Восеъ аспи худро 
дўст медошт. (С.У.) 
Дар куљо истиќомат 
карданї њастї? (С.У.)

таъинот барои алоќаи ка-
лима

воситаи муомилаю му-
носибат

оњанг (дар
нутќи
шифоњї)

дорои оњанги мах-
суси талаффуз нест

оњанги махсус ва 
анљоми кореро ифода 
мекунад

аломати 
китобатї дар 
хат (навишт)

дар навишт алома-
ти китобатї талаб 
намекунад

барои баёни фикр ва 
људо кардани нутќ 
аломати китобатї ис-
тифода мешавад

5. Хонед ва муайян кунед, ки кадоме аз ифодањо ибора ва 
кадомї фразеологизманд. Сипас иборањоро дар сутуни аввал ва 
фразеологизмњо (таъбирњо)-ро дар сутуни дуюм нависед.

Даст ба бинї омадан, сандуќи оњанин, дасту по гум кар-
дан, њаракати оромона, девори намкаш, кабўтари дубома, 
меваи хўрданї, калонтарин шањр, об карда хўрдан, муњаббат 
ба Ватан, баланд паридан, офтоби лаби бом, давида омадан.

7. Алоќаи калимањо дар ибора

1. Ба иборањо диќќат дода, калимаи асосї ва тобеъро муайян 
кунед. Гўед, ки калимањои тобеъ ба кадом њиссаи нутќ мансу-
банд.

Лолаи сурх, дашти васеъ, њавои хуш, гул барин зебо, 
мубориза барои сулњ, хеле оромона, мењмони ду рўз пеш 
рафтагї, аз оњан сохтан, хонданро дўст доштан.

2. Иборањоро нависед ва муайян кунед, ки калимањои иборањо чї 
тавр бо њам алоќаманд шудаанд.

Дашти беоб, пухтани мевањо, омадани бањор, шиша ба-

рин шаффоф, бо њамсинфон рафтан, оњиста гуфтан, дирўз 
омадан, тозон омадан.

Дар ибора се роњи алоќаи калимањо мављуд аст: изофї, 
вобастагї ва њамроњї. 
Дар алоќаи изофї калимањои тобеи таркиби ибора ба 

воситаи бандаки изофї (и) алоќаманд мешаванд: талабаи 
хушзењн, хондани китоб.
Дар алоќаи вобастагї калимањои тобеъ ба худ пешоянд 

ва ё пасоянд мегиранд. Дар ин навъи алоќа одатан кали-
маи асосї баъди тобеъшаванда меояд: оњу барин чолок, бо 
ќалам навиштан.
Дар алоќаи њамроњї робитаи байни калимањои таркиби 

ибора танњо аз рўйи маъно ва бо ёрии тартиби калима су-
рат мегирад. Дар ин навъи алоќа пешоянду пасоянд исти-
фода намешаванд: оњиста рафтан, баландтарин ќулла.

3. Иборањоро хонда, роњњои алоќаи онњоро номбар кунед. Ка-
дом њиссањои нутќ ба сифати калимаи тобеъ омадаанд?

Калонтарин шањр, њафт коргар, чой нўшидан, ларзида 
хестан, наќлњо оид ба Рўдакї, дањони пиёла барин калон, 
коре бузург, порчае аз шиша, шоир Рўдакї, калимаи дуруст, 
мактубро хондан.

4. Матнро хонед ва моњияти онро гўед. Иборањои ишорашударо 
навишта, ба кадом навъ тааллуќ доштанашонро шарњ дињед.

Ин танбењи падарам барои ман як танбењи бисёр фои-
даманд шуд, ки дар њаётам таъсири калон кард ва маро 
ба диќќаткорї тарбия намуд, фаромўш накардани гапњо, 
њодисањо, чизњо ва одамњоро ба ман ёд дод. Ман шеърњоро 
њарчанд махсусан ёд кунам њам, зуд аз ёд мебарорам, њатто 
шеърњои худамро њам дар рўзи дуюми гуфта шудани онњо 
фаромўш мекунам. Аммо гапњо, њодисањо, хотирањоеро, ки 
ба ман каму беш таъсир карда бошанд, аз ёд набароварда-
ам. Њарчанд дар 10-12 соли охирї ќувваи њофизаам хеле суст 
шуда, гапњо ва чизњоро зуд фаромўш мекардагї шуда бо-

шам њам, аммо хотирањои пештара ќариб њамагї дар ёдам 
наќш баста мондаанд. Ин натиљаи њамон танбењи падар 
аст, ки ман дар паси вай ба идмон (тренировка)-и хотира ва 
њофиза машѓулї намудам.

Садриддин Айнї

Савол ва супориш

1. Оё дар зиндагї танбењи касе бароятон таъсир кар-
дааст?
2. Барои идмони хотира чї бояд кард? Идмон-ро бо ка-
дом калима иваз кардан мумкин аст?

4. Нутќи мураттаб. Матнро хонед ва гўед, ки чї таассуроте 
гирифтед. Онро чї ном муносиб аст. Љамъомадеро, ки барои 
рўзњои таљлили љашни мардумї доир шудаанд, ба ёд оварда дар 
иншое (наќле) тасвир кунед.

Расми суѓдиён буд, ки њар сол рўзи якуми моњи Навсард, 
ки сари соли суѓдї – Наврўз буд ва оѓози тобистон њисоб ме-
ёфт, нахустпањлавони Суѓд муќаррар мегардид, бо ин тариќ 
ки он рўз барои пањлавонон суфраи таому шароб густурда 
мешуд, њар ки аз он таом ва шароб хўраду нўшад, бо њамин 
худро раќиби пањлавон эълон карда, ўро ба майдони му-
бориза мехонд. Агар дар майдон бар вай ѓолиб ояд, худаш 
пањлавони якуми Суѓд мешуд. Ва њам маѓлуб ба дасти ѓолиб 
кушта мегардид.

Боре Виркан аз бозори Самарќанд ба Ревдод баргашта, 
уштурони аз бори ангишт холишударо дар дашт рањо карду 
ба њавлиашон омада, падарашро дар боѓчаашон машѓули 
токбурї ёфт. Дуяшон дар лаби љўй барои дамгирї нишастанд.

Виркан гуфт:
– Падар, Наврўз наздик аст.
– Наздик, – тасдиќ кард пирамард ва пурсид: – Чаро ту 

ёди Наврўз кардї?
– Ман бо Ёдхишетак набард кардан мехоњам.
Ёдхишетак номи пањлавони Суѓд буд. Ревахшиён њайрон 

шуд, бодиќќат ба писараш нигаристу гуфт:

– Туро чї шуд? Магар дар кони ангишт бо Шимну дучор 
шудї ва ў туро гумроњ кард?

– Не, падар, Шимнуро ман надидам. Даме ки ин хаёл дар 
ман пайдо шуд, дилам бо худоёни бузургамон Зарвон, Баѓ, 
Митра буд, ин хаёлро ба дили ман онњо андохтанд.

– Охир ба Ёдхишетак агар даст наёбї, кушта хоњї шуд! 
Чї, магар аз љонат сер шудї?

– Хоњу махоњ рўзе љон маро тарк мекунад, пас чї фарќ 
дорад, ки андак пештар ё андак дертар. Аммо агар худо-
ён маро мададгор шаванду бар пањлавони Суѓд даст ёбам, 
њароина сарфарозї ёфтаам...

– Ба занат гуфтї?
– Њанўз не. Вай, албатта, розї намешавад, мешўрад. 

Даст задани маро ба њељ як коре, ки андак хатаре дар вай 
бошад, намехоњад.

– Зеро њар хатаре, ки ба сари ту ояд, ба сари вай ва фар-
занди ояндаи шумоён њам омадааст.

– Агар ту маро манъ накунї, ман ба Наниманча мегўям, 
ки падарам ин корро раво донист ва иљозатам дод.

Ревахшиён ба сукут рафт ва сипас гуфт:
– Ман туро аз оќибати ин кор огоњ кардам. Ту кўдак 

нестї, марди рашид ва њушмандї, худат хуб бияндеш. Аммо 
агар ба набарди Ёдхишетак љазм кунї, аввал ба ваѓн бирав, 
назр бикун, аз Маѓупат дуо бигир.

Худи Ревахшиён бе он ки аввал ба парастишгоњ бирава-
ду аз пешвоёни мазњаб фотиња бигирад, ба њељ кори муњим 
иќдом намекард, марди солењ ва таќводоре буд. Дар ризоя-
ти ў ба набарди писараш бо пањлавони Суѓд низ сухани Вир-
кан, ки гуфт ин хаёлро худоён ба дили вай андохтаанд, бе-
таъсир набуд.

Сотим Улуѓзода

Луѓат
Шимну – дев, ањриман, иблис 
ваѓн – парастишгоњ, оташкада
Маѓупат – муѓи калон, нигоњдорандаи оташи муќаддас

Маънои иборањо ба таркиби онњо вобаста мебошад. Баъ-
зе аз иборањо аз рўйи маъно предмет, аломат ва амали онро 
ифода мекунанд. Масалан, китоби бадеї, дўсти бовафо, 
њикояи шавќовар сохтори ягона доранд ва маънои грам-
матикиашон умумианд: предмет ва аломати онро нишон 
медињанд.
Иборањои рафтани Фаррух, сохтани хона, дубора хондан 

ва ѓайра њам сохтори якхела доранд ва њам маънои грам-
матикиашон ба амалњо ва предмет ишора мекунанд.

5. Иборањои зеринро хонед ва калимањои асосиашро муайян 
карда, маънои луѓавї ва грамматикии онњоро шарњ дињед.

Талабаи аълочї, калонтарин кўча, синфи њаштум, ди-
дани падар, шабона омадан, шуморо дидан, (мењмони) аз 
шањр омада, суњбаткунон рафтан.

8. Хелњои асосии ибора

1. Мувофиќи тартиби зерин иборањо созед ва нависед.

исм + исм  исм + љонишин
исм +сифат  зарф + феъл
исм + шумора  феъли њол+ феъл

2. Матнро бодиќќат хонед ва гўед, ки дар чї хусус гап меравад. 
Иборањои матнро аниќ кунед ва нависед.

– Мирзољон, – ба гап њамроњ шуд Боќї Рањимзода, 
ки оњиста мављ задани кўлро тамошо дошт, – Искандари 
Зулќарнайн то ба њамин љо њам омадааст, ки кўлро ба номи 
мубораки ў гузоштаанд?

– Не, Боќиљон, – гуфтанд устод, – ин љо сањв њаст. Шак-
лан ќаробат доштани ду калима ба чунин як сањв сабаб шу-
дааст. Суми аспи Искандар ба ин мавзеъ нарасидааст. Номи 
аслиаш бояд Искандакўл бошад. Шунидаам, ки калимаи 
суѓдии «исканда» маънии баландро ифода мекунад, яъне 
Баландкўл аст. Искандаву Искандари наздикшакл ин гуна 
як номро ба вуљуд овардаанд.

– Гапат љон дорад, Мирзољон.
– Маънидоди устод маънии солиме дорад, – гуфт Ёрму-

роди Ѓиёс, – ман њам аз баъзе касони забондон пурсидам, 
њамин хел мегўянд.

Убайд Раљаб

Савол ва супориш

1. Шумо њам аз ягон кас шарњи калимаеро шунидаед?
2. Донистани таърихи пайдоиши калима чї ањамият 
дорад?
3. Агар доир ба таърихи калимае маълумот дошта бо-
шед, дар миён гузоред.

Дар ибора кадом њиссаи нутќ асосї бошад, ибора њамон 
номро мегирад. Масалан, агар калимаи асосии ибора исм 
бошад, онро ибораи исмї, сифат бошад – ибораи сифатї, 
феъл бошад – ибораи феълї меноманд: одами доно ибораи 
исмист, зеро калимаи асосии он исм (одам) буда, калимаи 
тобеъ (доно) сифат мебошад.
Њамин тавр, иборањо аз рўйи маъно ва вобаста ба кадом 

њиссаи нутќ тааллуќ доштани калимањои асосї исмї, феълї 
ва зарфї мешаванд: ранги сабз, бинои аз њама баланд, ода-
ми дирўз омадагї, аз шањр омадан, ба китобхона рафтан, 
гирякунон омадан, андаке сусттар ва ѓайра.

3. Иборањоро нависед ва аз рўйи маъно муайян кунед, ки кадом 
калима асосї њисоб мешавад.

Хонаи калон, муњаббат ба Ватан, ин масъала, хеле ба-
ланд, шер барин нотарс, аз санг вазнин, наѓз хондан, ба 
Хуљанд рафтан, китоб хондан, аз дарё гузаштан, имрўз 
омадагї, ба девор такякунон, дар корхона кор кардан, дар 
дафтар навиштан.

4. Ба наќша бодиќќат нигаред ва сутуни холиро бо иборањои 
сохтаатон пур кунед. Вобаста ба калимаи асосї навъи ибора-
ро низ муайян созед.

сохтори ибора мисолњо навъи ибора
Исм + исм 
Исм + сифат 
Исм +шумора 
Исм+ љонишин 
Исм+зарф
Феъл(масдар)+исм
Феъл + љонишин
Феъл + зарф
Феъл + феъли њол

5. Матнро хонед ва гўед, ки аз он кадом хислатњои Айниро 
барои худ кашф кардед. Иборањои ишорашударо нависед ва аз 
рўйи маъно шарњ дињед.

Дар соатњои дамгирї дар вагон Айнї бо мо суњбатњои 
шавќовар мекунад. Њофизаи устод хазинаи пурганљест. Та-
мошои Бухоро ва љойњои гуногуне, ки як ќисми умри бачагї 
ва љавонии Айнї дар он љойњо гузаштааст, воќеањо ва 
саргузаштњои аљоиберо дар хотири вай зинда мегардонад: 
вай китоби хотироташ-ро вараќ зада, завќовартарин ё ибрат-
бахштарини он воќеа ва саргузаштњоро ба њикоя кардан ме-
дарояд. Монанди ќиссаи «Њазору як шаб» саргузаштњои 
Айнї њам печ дар печ аст, ки аз њар њикоя њикояњои дигар 
сар мезананд. Њикояњо њама бо тафсил: бо тасвири макон, 
шароит, ќиёфаи одамон, тарзи гуфтор ва рафтори онњо наќл 
карда мешаванд. Баъдњо мо он њикояњоро дар «Ёддоштњо»-и 
устод хонда, мусоњибањои дар тобистони соли 1949 дар ва-
гон кардаамонро ба хотир меовардем...

Сотим Улуѓзода

Савол ва супориш
1. Завќовартарин хотирот-ро боз чї тавр гуфтан мум-
кин аст?
2. Оё дар суњбати фозиле ё адибе ширкат доштаед? Чї 
натиља бардоштед? Мухтасар нависед.

6. Дар љойњои лозима аломатњои китобатро гузошта, матн-
ро нависед. Иборањои ду љумлаи аввалро муайян сохта маъни-
дод кунед.

Баъди шунидани суханони усто пардаи роз кушода 
шуд. Донистам ки ў ба Ќаратоѓ кўчиданист. Нигоњи Аб-
дувосит басо мањзунона буд. Маълум ки вай рафтан наме-
хост. Охир худи ў гуфта буд, ки барои бозї, ба хусус аспу 
харсаворї,  лику ќарибозї, зув-зув, тутпухт, рустаконбозї 
ва амсоли инњо дар дења майдон фарохтар аст. Њамсолонаш 
дар Ќаратоѓ аксар косиббача буда ба бозї ваќти камтар до-
ранд. На дар њамаи хонањои он љо аспу хар њаст.

Аз шунидани каломи усто пеш аз њама ман ѓамгин шу-
дам. Охир љўраи њунарманд хушфеълу боодобро аз даст до-
дан осон набуд. Аммо чї илољ њаёт ќоидаи худ, бозии худ 
ќонуну таќозои худро дорад. Аз њамаи инњо зодгоњ азизтар 
аст.

Собир Зикирзода

Савол ва супориш

1. Пардаи роз кушода шуд-ро шарњ дода гўед, ки онро 
дар забон чї мегўянд.
2. Кадом бозињои миллї дар мањалли шумо мављуд аст 
ва ё зинда шуда?
3. Њаёт ќоидаи худ, бозии худро дорад, яъне чї?
4. Чаро зодгоњ азиз аст? Магар кофист, ки одам фаќат 
мањалли таваллудро дўст дорад.

САВОЛЊО БАРОИ ТАКРОР ВА ЉАМЪБАСТ
1. Ибора чист?
2. Ибора аз калима ва таркиб чї фарќ дорад?
3. Тафовути ибора аз љумла дар чист?
4. Кадом њиссањои нутќ њиссањои дигарро ба худ тобеъ 
мекунанд?
5. Кадом навъи иборањоро медонед?
6. Чаро иборањо ба навъњо људо мешаванд?
7. Дар ибора кадом навъи алоќа вуљуд дорад?

Тањлили синтаксисии ибора 
Тартиби тањлил

1. Иборањои љумларо номбар кунед.
2. Калимаи асосї ва тобеъро нишон дињед.
3. Навъи алоќаи синтаксисиро муайян кунед.
4. Воситаи алоќаи ибораро нишон дињед.

Намунаи тањлил:
Насими бањор зулфњои Гуландомро парешон мекард.
Насими бањор (изофї)
Зулфњои Гуландом (изофї)
Алоќаи байни калимањои ибора бо бандаки изофии «и» 

сурат гирифтааст.

Љумла

1. Матнро хонед ва њар кадом љумларо аз рўйи навъ муайян ку-
нед. Дар охири љумлањо кадом аломатњо гузошта шудаанд? Чаро?

Касе саволомез ба Њофиз њамфикр шуд:
– Чаро инњо аз моли дунё сер намешуда бошанд? 
– Њофиз љавоб дод:
– Шайх Саъдї гуфтааст:
…Чашми танги дунёдорро 
    Ё ќаноат пур кунад, ё хоки гўр!
Шуњрати Њофиз рўз ба рўз меафзуд. Дар њама љо мардум 

ѓазалњои Њофизро хонда, њар мисраи онро мисли љавоњири 
тобнок дармеёфтанд. Кўшиши пайдарпай ва омўхтани 
њамешагї ўро ба ин дараља расонида буд...

Аълохон Афсањзод

Љумла воњиди асосии синтаксис (нањв) мебошад. Љумла 
аз ибора бо он фарќ мекунад, ки дорои асоси грамматикї 
– сараъзои љумла ва ё яке аз онњо мебошад. Мо фикрамон-
ро ба воситаи љумлањо баён мекунем. Нутќи мо аз љумлањо 
иборат аст: Мо ба боѓи мактаб даромадем. Он хеле хуш-
манзара буд. Бўйи атргулњои рангоранги атрофи сарњавзи 
боѓ ба кас њаловат мебахшид. Мо хеле тамошо кардем. 

Баъди ин њаваси мо ба гулпарварї боз њам зиёд шуд.
Гурўњи калимањои ба якдигар алоќаманд ва ё калимаи 

људогонае, ки фикри тамомшударо ифода мекунад, љумла 
номида мешавад.
Дар гуфтугў тамом шудани њар як љумларо оњанги талаф-

фуз муќаррар месозад. Љумлањоро дар навишт аз якдигар 
аломатњои китобатї људо мекунанд.
Калимаи алоњида асосан дар муколама ва дар матн чун 

љумлаи мустаќил истифода мешавад: Даруни ќаср. Майдо-
ни на чандон калон, вале чун кафи даст њамвор. Дар атроф 
– иморатњои бузурги айвонњошон пур аз наќшу нигор. (С.У.)

2. Матнро хонед ва ба оњанги хониши љумлањо диќќат кунед.

Дар пеши дар ѓалоѓула хест. Абўалї ба сару рўйи чангу 
хокистаролуд ва чашмони пур аз оташи њаяљон посбононро 
ба њар тараф тела дода, даромада омад. Аз паси ў посбонон 
давида омаданд. Мањмуд бо ишораи дасташ онњоро нигоњ 
дошт. Абўалї бо шитоб таъзим карда, нафасашро базўр 
рост гирифта гуфт:

– Амир, ганљинаи њикмат сўхта истодааст. Ба сарбоз-
њоятон фармоед, сўхторро хомўш кунанд!

– Ту кистї? – пурсид Мањмуд.
– Табиб Абўалї ибни Сино... Амир, њар даќиќа ѓанимат 

аст! Бузургтарин китобхонаи олам нобуд мешавад!
Мањмуд бо назари савол ба вазири худ нигоњ кард.
– Ту њамон табибї, ки подшоњи Бухороро табобат кардї?
– Бале. Илтиљо мекунам, таъхир накунед, амир!
– Мо таърифи туро бисёр шунидаем, – гуфт вазир бо 

нармии маккорона, – аммо гумон накарда будам, ки ту ин 
ќадар љавон њастї.

Сотим Улуѓзода

Асоси грамматикии љумларо мубтадо ва хабар ташкил 
медињанд. Тобиш ва маъноњои гуногун гирифтани љумла 
ба он вобаста аст, ки хабари он бо кадом калима, сиѓа, дар

кадом шаклњои замон ва намуди феъл, шахсу шумора ифо-
да ёфтааст. Масалан, љумлаи Солењ рубоберо навохта ис-
тодааст ахбореро дар бар мегирад, ки амал дар њаќиќат 
дар замони њозира ба вуќўъ меояд. Дар љумлаи Солењ ру-
бобашро менавохт ахбор амалеро дар бар мегирад, ки дар 
замони гузашта ба вуќўъ пайвастааст. Ё ин ки агар љумлаи 
Солењ рубобашро навохтагист эњтимолро ифода кунад, 
љумлаи Солењ рубобашро навохтанї – хоњишро ва ѓайра.

3. Ба љумлањо феълњои мувофиќ илова карда нависед ва вазифаи 
грамматикии онњоро шарњ дињед.

1. Бањром ба хона ... ва ба рўйи дивани куњна ...
2. Шумо боз аз кадом орзуњо ...
3. Соњибхона хомўш то дари њавлї онњоро ...
4. Дар шуъбаи дастнависњо …?
5. Муњсин либосњояшро ... ба хонаи берун ...

4. Феълњои дар ќавс бударо истифода бурда, матнро хонед, 
тобиши маъноии хабарњоро вобаста ба мазмуни матн шарњ 
дињед.

Рўзе Абўалї барои коре ба дуконе (рафтан). Дид, ки кў-
даки хурдсоле ба назди соњиби дукон (омадану гуфтан):

– Устодам маро ба назди ту (фиристодан), ки барояш 
оташ (бибурдан). Бача дар даст барои бурдани оташ чизе 
(надоштан). Дукондор (њайрон шудан) ва (пурсидан):

– Оташро чї тавр мебарї, ки зарфе (надоштан)?
Бача ба кафи худ хокистар (рехтан), ба болои он лахчањои 

оташро (гузоштан) ва (равон шудан). Дукондор гуфт:
– Эй фарзанд, ту хеле (зирак будан). Агар роњи донишро 

(пеш гирифтан), донишманди баландовоза мешавї.
Бача (гуфтан):
– Монанди ман дар ин шањр бачањо (зиёд будан), аммо 

шароити (тањсил надоштан).
Абўалї аз заковати бача (тааљљуб кардан) ва (орзуманд 

шудан), ки шояд рўзе (расидан), ки њамаи бачагон аз роњи 

дониш (бањраманд шудан).
Сотим Улуѓзода

Савол ва супориш

1. Њадафи асосии матн дар чист?
2. Дар ибораи кўдаки хурдсол кадом калима асосист?
3. Шароити тањсил гуфта чиро мефањмед?

9. Хелњои љумлаи сода

Гўянда вобаста ба маќсади худ метавонад бо оњангњои 
гуногун фикрашро баён созад. Аз ин рў, љумлањо аз љињати 
ифодаи маънову маќсад њикоягї (хабарї), саволї ва амрї 
мешаванд. Ѓайр аз ин, љумлањо метавонанд хитобї ша-
ванд, агар эњсосотеро ифода кунанд. Воситаи асосии ифо-
даи маќсад ва хитоб оњанги талаффуз мебошад.

Љумлаи њикоягї

1. Порчаро хонед ва ба оњанги он диќќат дињед. Гўед, ки оњанги 
хониши љумлањои њикоягї чї гуна аст?

Айнї фикр карда истода мегўяд:
– Асарро аввал як бор аз сар то охир навишта барома-

дан бењтар аст. Њар тавре ки барояд, майлаш. Ана баъд кори 
асосї сар мешавад: «арра» мекунед, «метарошед», «сўњон» 
мезанед. Ман асарњоямро камаш ду бор навишта мебароям: 
як бор аз сар то по менависам, баъд аз он покнавис мекунам. 
Дар ваќти покнавис кардан тасњењот ва таѓйироти даркори-
ро медарорам. Дар аснои ин кор саросема нашудан, пухта 
фикр кардан лозим аст.

Сотим Улуѓзода

Савол ва супориш

1. Ба андешаи устод розиед ё на? Чаро?
2. Шумо дар навишт ин таъкидро риоя мекунед?
3. Покнавис чї ањамият дорад?

Дар љумлаи њикоягї фикр ба таври хабар ё њикоя баён 
мешавад. Гўянда ба воситаи љумлањои њикоягї њодисаю 
воќеањоро наќл, фикрро тасдиќ ё инкор мекунад. Оњанги 
гуфтор дар аввали љумлањои хабарї баланд буда, дар охир 
паст мегардад. Оњанги баланд ба калимае меафтад, ки за-
даи мантиќї ќабул кардааст. Дар охири љумлаи њикоягї 
нуќта гузошта мешавад.

2. Матнро хонед, љумлањои њикоягиро муайян кунед ва нависед.

Офтоби пагоњї ба сари сафедорњои баланд шилшилањои 
заррин овехт. Нурњои офтоб ба гирду атроф барќвор пањн 
мешуданд ва њамаро љоннок ва серњаракат мекарданд.

Нокњои ќоматбаланди сархам гўё аз чизе шарм дошта 
бошанд, сурх шуданд. Тумани ширтоби тунук ба анљом ёф-
тани умри кўтоњи худ боварї њосил карда, домони худро аз 
канор ба миёнљойи дарё кашид, вале нурњои шамшервор 
тези офтоб зуд ба сари ў рафта расиданд ва пас аз лањзае аз 
туман осоре боќї намонд.

Насими тоза бархост ва буттаву дарахтон аз кокулњои 
худ марворидњои шаффофи шабнамиро афшонда – афшон-
да, бо њамдигар пичирросзанон суњбат сар карданд, гўё 
хобњои имшабаашонро ба якдигар њикоя мекарданд.

Пўлод Толис

3. Порчаро такмил дињед ва аз љумлањои њикоягї истифода ба-
ред.

Бањор. Њама љоро либоси сабз пўшонида буд. Борони 
мањин меборид.

4. Матнро хонед ва ба оњанги хониш диќќат дињед. Гўед, ки 
дар он бештар кадом љумлањо истифода шудаанд.

Зали калони оростаи Институти педагогї.
Мулоќоти зиёиёни шањр бо Айнї: муаллимон, талаба 

ва толибањо, коркунони њизбї љамъ омаданд. Зал њамаро 
намеѓунљонад, як ќисми омадагон дар пойгоњи зал, дар 
таги дарњо, дар роњравњо рост меистоданд. Чашмони духта-

рон, љавонон бо шавќу шодї ба нависандаи куњансол дўхта 
шудааст. Домулло дар президиум, пушташро ба стул такя 
дода, ором менишинад. Нутќњо, табрикњои гарму љўшон. 
Љавонону духтарон ба вай гулдастањои калон меоваранд – 
рўйи столи президиум аз гулдастањо пур шуд, ба тавре ки 
дигар љойи нињодан намонд. Бухороиён, хусусан љавонон, 
њамшањрии номдори худро дўст медоранд.

Сотим Улуѓзода

Љумлаи саволї

1. Њикояро ифоданок хонед, аз рўйи ифодаи маќсад љумлањои 
саволиро муайян кунед ва нависед.

Султон Мањмуд рўзе дар ѓазаб буд. Талњак хост, ки ўро 
аз он маломат берун орад. Гуфт:

– Эй султон, номи падарат чї буд?
Султон биранљид, рўй бигардонид. Талњак боз баробар 

рафт ва њамчунин савол кард.
Султон гуфт:
– Мардаки ќалтабони саг, ту бо он чї кор дорї?
Гуфт:
–Номи падарат маълум шуд. Номи падари падарат чун 

буд?
Султон бихандид.

Убайди Зоконї

Луѓат
маломат – ранљиш
ќалтабон – нокас, нобакор

Љумлае, ки дар он фикр ва маќсади гўянда ё нависан-
да ба тариќи пурсиш ва ё савол баён мегардад, љумлаи 
саволї ном дорад. Дар ташкили љумлањои саволї 
оњанги талаффуз ва калимањои саволї (љонишинњо, 
зарфњо ва њиссачањои саволї) наќши муњим доранд.
Дар љумлањои саволї баландшавии овоз ба калимањои 

саволї, ки ба онњо зада меафтад, вобаста аст. Дар охири

љумлањои содаи саволї аломати савол гузошта мешавад.

2. Љумлањоро бо риояи оњанг хонед ва сипас онњоро навишта, 
воситањои ифодаи љумлањои саволиро шарњ дињед.

1. Чаро ў ин ќадар асабонї мешавад? (С.Т.)
2. Хуршед дар мактаб аст?
3. Шумо њозир омадед?
4. Оё, Шумо ба худи Зебї гап задед? (Ф.Н.)
5. Магар њамин њам кор аст? (П.Т.)
6. Вай ба ту кї мешавад? (П.Т.)

3. Порчаро ифоданок ва бо риояи оњанг хонед. Љумлањои саво-
лии онро нависед ва шарњ дињед.

Ин чї рангу рухсор аст? – Гулшани љамол аст ин, 
Ин чї ќадду рафтор аст? – Ѓояти камол аст ин.
Пеши рўйи тобонат љилваи таљаллї чист?
– Офтобу моњ аст он, партави њилол аст ин.
Аз замин чї мељўйї? В-аз фалак чї мехоњї?
Гунбади тилисм аст он, чодари хаёл аст ин.

Сайидои Насафї

Луѓат
таљаллї – љилва кардан, ошкор шудан, равшан шудан 
партав – шуоъ, нур 
тилисм – љоду

4. Порчањоро ифоданок хонед ва гўед, ки дар ташкили љумлањои 
саволї кадом воситањо наќш доранд.

– Фил, гурусна намемонї?
– Ба андаке ќаноат дорам.
– Умри дарозат аз чї?
– Аз шукронаву оромї.
– Аз чї ободї?
– Аз он ки Ватан дорам.

* * *
– Чист ба нотифоќї сабабгор?

– Бухл, кибр, мањалбозї, ёркашї, шуњратљўйї... 
– Чї кунем?
– Дер шуд. Ба асри дањ дар куљо будї?
– Набудам.
– Њоло њам таваллуд нашудаї.
– Чаро?
– Ба аќли камолнаёфта, њастиву нестї яксон аст.

Мусича ба шохае нишаста,
Нодида, ки чўљањо гурусна.
                                                       Абдулвайси Азиз

Љумлањои саволї одатан дар муколама бештар вомехў-
ранд, аз ин рў њар як саволу љавоб бо тире оѓоз меёбад:

– Анбори моро ту сўзондї?
– Ман.
– Кї инро ба ту фармон дод?
– Ватан. (А.Л.)

5. Дар мавзўе муколама тартиб дода, аз љумлањои саволї ду-
руст истифода баред. 

Љумлаи амрї

1. Љумлањоро хонед ва гўед, ки амр бо кадом феълњо ифода ёф-
тааст.

1. Шумоён њам бароед, ба молњо хўрок дињед. (С.А.)
2. Бирав, аз хонаи Одина хабар гир! (С.А.) 
3. Ака Ўрун, ба мо њамроњ шавед. (С.А.) 
4. Далери ман, сазовори падар бош, 
    Чу шамшери падар соњибзафар бош! (М.Т.) 
5. Њозир ба он љо баргард. (С.У.) 
6. Илтимос, хоњар, як даќиќа сабр кунед. (Њ.К.)

Љумлае, ки амру фармон, хоњишу илтимосро мефањ-
монад, љумлаи амрї ном дорад. Вобаста ба вазъияти 
нутќ љумлањои амрї маънои даъват, хоњиш, илтимос ва

маслињатро низ ифода менамоянд: Ту, Давлат, дар њамин љо 
мон. (Р.Љ.) Майлаш, Зайнаб биравад. (Ф.М.)

2. Порчаро нависед ва ба кадом шахсњо нигаронида шудани 
љумлањои амриро шарњ дињед.

Ў (Восеъ) аз љо бархоста ба њамроњаш:
– Ту дар њамин љо бош, ман зуд меоям, – гуфту шитобон 

баромада рафт.
Дар кўча вай аз як бача љойи ќассобро пурсид, бача ўро 

ба осиёбе... бурд. Дар он љо ќассобе гўшти гўсфанди нав-
куштаро мефурўхт, Восеъ аз ў ба як шарт нимча гўшт хари-
да, дар рўймолаш печонда, ба кањдони Гадо баргашт.

– Инро бигиру ба дарун даро, – фармуд ў ба Каримча.
– Ба занњо бигў, даррав як коса шўрбои тунду серпиёз би-

пазанд. Агар дошта бошанд, шалѓаму сабзї њам андозанд.
Сотим Улуѓзода

3. Порчаро хонед, љумлањои амриро муайян сохта, маъноњои 
онњоро шарњ дињед.

Вай (Фирўз) оњиста ба сўйи модараш ќадам андохта ва 
ўро аз китфаш оѓўш карда, ба амакаш рўй овард:

– Равед аз ин љо. Равед, амак...
Ў ин гапро, чунон ки аз дилаш гузаронида бошад, нињоят 

паст ва оромона гуфт.
– Чї?! Ту.. боз ба ман фармон медињї?!
– Ман ба шумо гуфтам: равед аз ин љо! – баногоњ бехудо-

на дод зад Фирўз.
Шарофатхола як ќад парида, ба остини ў часпид.
– Натарсед, оча. – Њоло овози Фирўз боз мулоим шуда 

буд. – Биёед, хона дароем.
Вай ба амакаш ... эътибор надода, њамроњи модараш ба 

њавлї даромаду дарвозаро занљир кард.
Саттор Турсун

4. Аз асарњои бадеї 6 љумла нависед, ки амру фармон ва хоњишро 
ифода кунанд.

5. Порчаро бо риояи оњанги дуруст ифоданок хонед. 
Љумлањоеро, ки маънои амру супориш доранд, муайян кунед ва 
шарњ дињед.

Эй дил, аз ин сипењри ситамгар вафо маљўй!
В-аз ин кабудњулла дами ошно маљўй!
Бо зањри сабр хў куну з-ў ангубин махоњ!
Бар дарди фаќр тан дењу аз вай даво маљўй!
Бар бод дењ нафоиси умру иваз магир!
Исор кун љавоњири ашку бањо маљўй!
Бунёди њастии њама бар бод додааст,
Омода шав барои фаною баќо маљўй!...
    Абдулќодирхољаи Савдо

Луѓат
сипењр – фалак, осмон; гардиши рўзгор 
кабудњулла – кабудљома, киноя аз осмон 
хў кардан – одат кардан, унс гирифтан 
фаќр – нодорї, камбаѓалї 
нафоис – чизи нафиси ќимати умр 
исор кардан – бахшидан

Савол ва супориш

1. Ба пешнињоди шоир розиед?
2. Андешаи шумо дар бораи њаёт?
3. Барои зиндагии хуш гузаронидан чї бояд кард?
4. Аз њуќуќњои хеш огоњ будан чї ањамият дорад?

Љумлањои хитобї

1. Порча ва байтњоро хонед, ба оњанги он диќќат кунед. Гўед, 
ки кадом љумлањо њиссиёту њаяљонро ифода мекунанд.

Эй ситамдидагон, эй асирон,
Ваќти озодии мо расид.
Муждагонї дињед, эй фаќирон!
Дар љањон субњи шодї дамид.
     С. Айнї

Гул кун ба бахти мо, Ватан,
Мисли гулистону чаман!

М. Турсунзода

Бўйи хуш медамад, бањор, бањор, 
Зуд биштоб, эй бањори кор!

П. Сулаймонї

Љумлае, ки ба воситаи он њиссиёту њаяљони гуногун (шод-
монию даъват, хашму ѓазаб, сарзаниш ва монанди инњо) 
ифода меёбанд, љумлаи хитобї ном дорад.
Аз ин сабаб љумлањои њикоягї, саволї ва амрї њангоми 

бо њиссиёти баланд ва оњанги хитобу нидо талаффуз шудан 
ба љумлаи хитобї табдил меёбанд.

2. Порчањоро ифоданок хонед. Гўед, ки љумлањои саволї аз 
хитобї дар талаффуз чї фарќ доранд.

– Офтобо, бартар аз гармои ту њаст?
– Оре, гармии забон!
– Оташе муќаддамтар аз нируи ту њаст?
– Оре, нируи забон!
– Биёбоно, бузургтар аз пањнои ту њаст?
– Оре, пањнои забон!

* * *
Ай љўяндагони зебої! Ваќтро бар њадар мадињед: зебои-

ро танњо аз вожаву ибороти забони модарї метавон дарёфт.

* * *
Ай зоѓ, оё тавонї, ба забони шевотаре бисарої?
– Зинњор! Лафзи ман худ басо шевост, зеро забони мо-

дари ман аст.
Абдурауф Муродї

Савол ва супориш
1. Андешаи худро оид ба њар як порча баён кунед.
2. Њикмати порчаи сеюм дар чист? Хулосаатонро мух-
тасар нависед.

3. Хонед ва таќлидан ба љумлањои зерин шиору даъват нависед.

1. Зиндаю поянда бод Тољикистони соњибистиќлол!
2. Њамду сано бод ба зан!
3. Ёдгори Айниву ин кўњсорон зинда бод!
    Шеъри Турсунзодаву ин обшорон зинда бод!

       Лоиќ Шералї

4. Порчаро хонед. Љумлањои онро аз рўйи оњанг ва маќсад шарњ 
дињед. Љумлаи охирини матнро чї тавр мефањмед?

Њасрати дарахт
Аввалин нафароне, ки гирди мо љамъ омаданд, кўдакон 

буданд. Онњо шохчањои моро буридаю шикаста, чиллаку 
лоф месохтанд. Њар бор ки шохчаи моро мешикастанд, би-
сёр мехостам, ки аз сахтии дард фарёд кашам. Вале чї ку-
нам, ки забони маро онњо намефањманд. Гўё чизе рух надода 
бошад, дар рўйи сабзањои навруста марра месохтанду чил-
лаку лофбозї мекарданд. Ёдам њаст, боре чиллак ногањон ба 
ангушти яке аз онњо заду хуншор кард. Оњи дардноке каши-
да, ба гиря даромад. Дарди худро хуб њис кард, аммо дарди 
моро не!

Азим Байзоев 

5. Ба оњанги талаффузи љумлањо риоя карда, матнро хонед. 
Чаро дар љумлаи охир ду аломати китобатї гузошта шудааст?

Чаѓонї суханашро давом дод:
– Аз он њама илму дониш њар чї саломат бошад, дар 

сандуќи ман љамъ шудааст. Фирдавсї, ваќте ки ба ин љо 
омада буд, ба ман гуфта буд:

– Ту Чаѓонї, њамчун муѓи охирин, дар оташкада оташи 
муќаддасро нигоњ медорї! Бале, хазинаи њаќиќии подшоњ 
дар ин љост! Агар ман подшоњи Бухоро мебудам, нисфи 
лашкарро ба посбонии ин хазина таъин мекардам. Аммо 
подшоњи мо...

Њайронам, ки ту бо чї сењру љоду худатро ба подшоњ 
хуш кардаї!?

Сотим Улуѓзода



49

6. Њикояро ифоданок хонед ва аз рўйи ифодаи маќсад љумлањоро 
муайян карда нависед.

Рўзе њаким Анварї дар бозори Балх мегузашт, њангомае 
(љамъомади мардум) дид, пеш рафт ва саре дар миён кард. 
Марде дид, ки истода ва ќасоиди Анварї ба номи худ мехо-
над ва мардум ўро тањсин мекарданд.

Анварї пеш рафт ва гуфт:
– Эй мард, ин ашъори кист, ки мехонї?
– Гуфт:
– Ашъори Анварї.
– Гуфт:
– Анвариро мешиносї?
– Гуфт:
– Чї мегўї? Анварї манам.
Анварї бихандиду гуфт:
– Шеърдузд шунида будам, аммо шоирдузд надида бу-

дам.
Фахриддин Алии Сафї

7. Љумлањоро хонед ва хабарњои онњоро шарњ дода, сипас 
љумлањои саволию хитобиро нависед.

1. Ситорањо њам кам-кам ба чашмакзанї сар карданд.    
2. Турфа шогирде, ки дар њайрат кунад устодро! 3. Шумо 
маро аз ёд баровардаед? 4. Маъруф ба нуќтаи номаълуме 
чашм дўхта монд. 5. Онњо хеле ваќт хомўшона ќадам заданд. 
6. Рост гўй, чаро имрўз димоѓсўхта менамої?

8. Порчаро хонед ва ба оњанги он риоя кунед. Гўед, ки дар он 
кадом навъи љумла (аз рўйи оњанги гуфтор) бештар истифода 
шудааст. Чаро?

Мубади мубадон – Фаррухрўз пурсид:
– Номат чист?
– Пањлапат.
– Пањлапат не, Борбад. Зеро ту аллакай борёфтї, соњиби 

мартабаи баланд шудї. Бигўй, ки аз достонњои машњури 
эронї чињо медонї?

– Достонњои Љамшед, Эраљ, Фаридун, Сиёвуш, Рустам-
ро аз ёд медонам.

– Аз сурудњои мардумї чї?
– Таронањои марвиёнро.
– Ту набояд бо таронањои шањри худ мањдуд шавї. Ту 

бояд таронањои Балху Бухоро, Чочу Самарќанд, Хуљанду 
Хатлон, Бадахшону Самангон ва њамаи шањрњои дигари 
кишвари бузурги моро аз бар кунї. Ва аз њамаи ин таронањо 
як таронаи дигаре бисозї, ки тамоми мардумон онро бихо-
нанд.

– Чї лозим таронаи ягона? Њар кас бояд таронаи худро 
бихонад.

– Таронаи ягона одамонро муттањид ва ба њамдигар дўст 
мекунад, – гуфт Фаррухрўз. – Таронаи ягона табар бар ре-
шаи дарахти душманї мезанад.

– Ман чунин таронањоро хоњам офарид, – гуфт писарба-
ча.

– Ту магар соз навохта метавонї?
– Падарам барбатнавоз буд. Аз ў чанд оњанг омўхтаам.
– Ту калонсолњо барин гап мезанї, – гуфт Фаррухрўз. – 

Бузургї насиби ту бод! Ман аз Яздони пок танњо як илтиљо 
дорам, ки туро ба мурод расонад. Агар ту ба мурод бирасї, 
мо њам хушбахт мешавем, зеро бо ту партави офтоби некї 
бар дилњо вуруд хоњад кард.

Адаш Истад

Луѓат
Мубад – рўњонии зардуштї; олим ва донишманди 
дини зардуштї
Чоч – номи ќадимаи Тошканд

Савол ва супориш

1. Дар матн сухан дар бораи кї меравад? Доир ба ў 
маълумоте доред?
2. Чї нуктаеро, ки барои ягонагию муттањидї лозим 
аст, аз матн дарёфтед?

3. Љумлаи Таронаи ягона табар бар решаи душманї 
мезанад-ро чї тавр мефањмед?
4. Боз кадом воситањо мардумро ба вањдат мехонанд?

Љумлањо аз љињати сохт ва вазифа басо рангоранганд. Аз 
рўйи иштироки асоси грамматикї онњо ба сода ва мураккаб 
људо мешаванд: Темур Њофизро ба нишастан таклиф кард. 
Замоне ки дар Шероз суруди Њофиз ба фалак мепечид, дар 
Табрез мурѓи табъи Камоли Хуљандї низ ба наво даромада 
буд. (А. Афсањзод)
Љумлањои сода аз рўйи иштироки асосњои грамматикї ба 

дутаркиба (дорои њар ду сараъзо) ва яктаркиба (дорои яке 
аз сараъзо) људо мешаванд.
Њам љумлањои содаи дутаркиба ва њам яктаркиба аз рўйи 

мављудияти аъзои пайрав хуллас (аъзои пайрав надорад) 
ва тафсилї (дорои аъзои пайрав) мешаванд: Субњ медамид 
(содаи хуллас). Ба зудї равшан мегардад (содаи яктарки-
баи тафсилї).

 

10. Алоќаи калимањо дар љумла

Алоќаи калимањо дар љумла ду хел мешавад: пайваст ва 
тобеъ.
Дар алоќаи пайваст ду ва ё зиёда калимањои мустаќил, 

ки њар кадом баробарњуќуќанд, ба њамдигар алоќаманд ме-
шаванд. Воситаи алоќаи пайваст пайвандакњои пайвастку-
нанда (ва, -у (-ю), њам... њам, на... на, чи... чи...) ва оњанги 
талаффуз мебошанд: Закия мехонад ва менависад. Љамшеду 
Ањдия кор мекунанд.
Дар алоќаи тобеъ калимаю иборањо байни якдигар во-

баста мебошанд, яъне як љузъ асосї буда, дигарї ба он аз 
љињати грамматикї тобеъ мешавад. Алоќаи тобеъ дар нав-
бати худ чор хел мешавад: мувофиќат, изофї, вобастагї ва 
њамроњї.

1. Дар алоќаи мувофиќат хабар аз рўйи шахсу шумора 
ба мубтадо мувофиќат мекунад. Ин навъи алоќа танњо ба 
љумла хос аст: Солњо мегузаштанд. Шуњрати Њофиз олам-
гир шуд. Њатто баъзењо сурудњои Њофизро ѓалат-ѓалат 
хонда, аз он ба тарзи худ «лаззат» мебурданд. (А.А.)

2. Дар алоќаи изофї як калима ба калимаи дигар ба во-
ситаи бандаки изофї (и) тобеъ мешавад: Њавои сарду нами 
чандрўза ба љисми заифу бемори Наср таъсири бад кард. 
(Р.Љ.)

3. Дар алоќаи вобастагї калимаи тобеъкунанда (хабар) 
пуркунанда ва ё њолро талаб менамояд: Муњаммад Солењ 
хабарро зуд ба Абўљаъфар расонд. (Р.Њ.) Рўдакї удро ба 
даст гирифт. (Р.Њ.)
Дар алоќаи вобастагї муносибати амал бо предмет ифода 

мешавад. Амалро калимаи тобеъкунанда, предметро кали-
маи тобеъшаванда, ки бештар бо пасоянду пешояндњо мео-
янд, нишон медињад: Ба муаллим гуфт. Аз муаллим пурсид. 

4. Дар алоќаи њамроњї калимаи тобеъшаванда бо тобеъ-
кунанда њамроњ меояд. Воситаи алоќаи њамроњї тартиби 
калима дар љумла ва оњанги талаффуз мебошад: Суњбат 
беробита ва бетартиб тўл мекашид (Р.Њ.). Њавопаймо тез 
парвоз мекунад.

1. Љумлањоро нависед ва алоќаи байни калимањои онњоро шарњ 
дињед.

1. Ў лампаро ба дасти саройбон дода, дафтарро ба дасти 
худ гирифт. (С.А.)  2. Дар поён дарёи Панљ оромона њаракат 
мекунад. (А.Д.)  3. Кўњи барфин, оби ширин дорад он, Чаш-
маву рўди булўрин дорад он. (М.Т.)  4. Шумо суњбатро озо-
дона ќоим доред! (С.А.) 5. Вай китоби хотироташро вараќ 
мезанад. (С.У.) 6. Сахтињои рўзгор Одинаи хурдсолро хеле 
соњибтадбир ва таљрибадор карда буд. (С.А.)

2. Матнро хонед, навъњои алоќаи калимањоро муайян кунед ва 
дар шакли наќшаи зер нависед.

Алоќаи пайваст Алоќаи тобеъ Навъи алоќаи тобеъ

Аз бунёди шањр сад сол гузашта бошад њам, аммо дар ин 
љо њанўз иморатњои бисёр бино нагардида буд.

Биноњои асосии њарбию маъмурї ва ду-се хонаи бо-
њашамати савдогарони рус бештар дар ду тарафи кўчае, ки 
аз шимол ба љануб тўл кашида, дар баландии соњили дарёи 
Урал ќатъ меёфт, воќеъ гардида буданд. Кас дар зарфи се – 
чор соат њамаи ин кўчањои нави ободи шањрро тамошо кар-
да баромада метавонист.

Ањмади Дониш дар зарфи як моњ борњо ба тамошои 
шањр баромада, биноњои навбунёди онро гаштаву баргаш-
та тамошо мекард, кўшиш менамуд, ки тарњи ин иморатњо 
равшантар ва сањењтар дар хотираш монанд. Махсусан, сох-
ти Гостинний двор – иморати бузурги савдою тиљорат ба ў 
хеле маъќул афтода буд. Вай дар раставу дуконњои ин ти-
љоратхона танњо сайругашт менамуд, матоъњои гуногуни 
шањру мамлакатњои шарќу ѓарбро тамошо мекард.

Р. Њодизода

11. Тартиби калима дар љумла

1. Љумлањоро хонда, муайян кунед, ки кадом калимањо љавоб 
талаб мекунанд ва љойи онњоро шарњ дињед.

1. Шукрона дар њавлии њамсоя бо кї бозї карда гашта-
аст?

2. Шукрона дар њавлии кї бо дугонааш бозї карда гаш-
тааст?

3. Шукрона дар куљо бо дугонааш бозї карда гаштааст?
4. Кї дар њавлии њамсоя бо дугонааш бозї карда гашта-

аст?

2. Љумлањоро хонда, муќоиса кунед ва фарќи маъноии онњоро 
шарњ дињед.

1. Ромин њар бегоњ дар соњили дарё танњо гардиш ме-
кард.

2. Ромин танњо дар соњили дарё њар бегоњ гардиш ме-
кард.

3. Ромин њар бегоњ танњо дар соњили дарё гардиш ме-
кард.

Љойи калимањо дар забони тољикї нисбатан устувор аст. 
Одатан тартиби калимањо дар љумла чунин мебошад: муб-
тадо, њоли замон, пуркунанда, муайянкунанда, њоли мако-
ну тарз ва хабар.
Дар назм як андоза љойи калима озод аст. Вобаста ба 

маќсаду талаботи гўянда тартиби калима метавонад таѓйир 
ёбад.
Бо ёрии тартиби калима метавон тобиши маънои кали-

маю ибораи дар таркиби љумла бударо муайян сохт.
Њангоми оромона ва ба таври муќаррарї сухан кардан ин 

гуна калимаю иборањо дар пањлуи хабар меоянд. Масалан, 
љумлаи «Манучењр китоб харид» аз «Китобро Манучењр 
харид» фарќ мекунад. Дар љумлаи аввалї таъкид мегар-
дад, ки Манучењр танњо китоб харид, на чизи дигар. Маъ-
нои љумлаи дуюм ин аст, ки Манучењр китоб харид, на 
каси дигар.

3. Љумлањоро хонда, бо њам муќоиса намоед. Гўед, ки онњо аз 
якдигар чї фарќ доранд?

1. Ин љашн аз њама бошукўњтару хуррамтар дар сайргоњи 
беруни шањр баргузор мешуд. – Дар сайргоњи беруни шањр 
ин љашн аз њама бошукўњтару хуррамтар баргузор мешуд.

2. Њар дам њаёњу ва ѓалоѓулаи издињоми тамошоби-
нон бонги таблу карнайњоро пахш мекард. – Бонги таблу 
карнайњоро њаёњу ва ѓулѓулаи издињоми тамошобинон њар 
дам пахш мекард.

3. Издињоми халќ аз њаяљони ќалбї дам ба дарун кашид. 
– Аз њаяљони ќалбї издињоми халќ дам ба дарун кашид.

4. Матнро ифоданок хонед. Сипас онро нависед ва ба 
аломатњои китобати њар як љумла диќќат дињед.

Оњ, модар, модар! Чї аљоиб зоте њастї ту! Дар дунё 
насли инсон хушк шуда мерафт, агар мењру шафќат ва 
мењрубонињои ту намешуд! Ишќу муњаббат маъно ва 
мафњуми худро аз дили ту, аз њастии ту гирифтааст. Ишќ 
– ишќи ту, мењр – мењри ту, лутф – лутфи туст. Дигар њама 
чиз хазон дорад, фано дорад, илло муњаббати ту! Ту асрори 
нињонии дили фарзандонатро бе гапу њарф мефањмї, зеро 
ки онњоро дар маѓзи љонат парварда ба дунё овардаї! Дили 
онњо тапиданро аз дили ту омўхтаааст; хуни онњо ба рагњо 
давиданро аз хуни ту омўхтааст; эњсосот, фањмиш ва идрок-
ро ба онњо ту додаї.

Љалол Икромї

5. Ба саволњо љавоби пурра навишта, зери калимањои зарурї 
хати рост кашед.

1. Рўзи Истиќлолият дар љумњурии мо кай љашн гириф-
та мешавад? 

2. Шумо хусусиятњои моддањоро аз кадом фан меомўзед?
3. Иброњим дирўз бо бародараш ба куљо рафта буд?
4. Ба озмуни хотимавии мактаббачагон кињоро мефирис-

танд?

6. Љумлањоро нависед ва ба зери сараъзо ва аъзои пайрави љумла 
хат кашед. Гўед, ки љойивазкунии калимањо ба маънои љумлањо 
чї таъсире расонид.

Вазифаи мо – хондан. Хондан – вазифаи мо. 
Бародарам – донишљў. Донишљў – бародарам.

Оњанги талаффузи љумлаи сода

7. Ин љумлањоро хонда, муќоиса кунед ва хулосаатонро гўед.

1. Ин китобро хондї. Ин китобро хондї! Ин китобро 
хондї? 2. Дар мактаби мо имрўз вохўрї бо адибон доир ме-
гардад. Дар мактаби мо имрўз вохўрї бо адибон доир ме-
гардад! Дар мактаби мо имрўз вохўрї бо адибон доир ме-
гардад?

Пасту баланд шудани суръати овозро дар нутќи шифоњї 
оњанги талаффуз мегўянд. Задаи маъноию мантиќї, ист,  па-
сту баландшавии овоз ва суръати нутќ унсурњои оњанги та-
лаффуз њисоб меёбанд. Оњанги талаффуз маънои љумларо 
аниќтар месозад. Гўянда бо ёрии оњанг муносибати худро 
баён мекунад.
Љумлањоро мувофиќи шарњашон бихонед:
Меравї! (бо хушњолї). Меравї! (бо ќањру ѓазаб).
Меравї? (бо тааљљуб). Меравї? (бо шубња).
Љумлањои зеринро тавре хонед, ки маъноњояшон дигар 

шаванд.
1. Сохтмони мактабњои нав тамом шуд.
2. Бародари ман кор мекунад ва дар донишгоњ тањсил ме-

намояд.

12. Задаи мантикї

1. Љумлањоро хонед ва ба талаффузи калимањои ишорашуда 
диќќат дињед. Аз љињати тобиши маъно љумлањо фарќ меку-
нанд ё не?

Мо аз сањро дирўз омадем.
Мо аз сањро дирўз омадем.
Мо аз сањро дирўз омадем.
Мо аз сањро дирўз омадем.

Дар љумла ягон љињати муњимми фикр на танњо ба воси-
таи тартиби калима, балки ба воситаи задаи мантиќї низ 
таъкид меёбад. Дар ин њолат ба љойивазкунии калимањо за-
рурате намемонад, фаќат калимаю ибораи лозима шиддат-
ноктар талаффуз карда мешавад.

2. Љумлањоро чунон хонед, ки задаи мантиќї ба калимањои 
ишорашуда афтад.

1. Закия маќолањоро тањрир кард. Закия маќолањоро 
тањрир кард. Закия маќолањоро тањрир кард.

2. Фаршед ба рўзнома обуна шуд. Фаршед ба рўзнома 
обуна шуд. Фаршед ба рўзнома обуна шуд.

3. Љавоби љумлањоро ёбед ва нависед.

1. Зањро фардо ба музей меравад ё каси дигар?
2. Зањро фардо ба музей меравад ё ягон рўзи дигар?
3. Зањро фардо ба музей меравад ё ягон љойи дигар?
4. Зањро фардо ба музей меравад ё намеравад?

4. Ба саволњо тавре љавоб дињед, ки љумлањо љавоби онњо бо-
шанд.

...? Имрўз дар мактаб озмун доир мегардад.

...? Имрўз дар мактаб озмун доир мегардад.

...? Имрўз дар мактаб озмун доир мегардад.
…? Имрўз дар мактаб озмун доир мегардад.

Задаи мантиќї метавонад дар тамоми калимањое аф-
тад, ки њадафи асосиро баён мекунанд. Он ба нутќ ифода-
нокии махсус мебахшад. Задаи мантиќї бештар дар нутќи 
гуфтугўию публисистї ва њангоми баланд хондани матнњои 
бадеї истифода мешавад.

Љумлаи содаи дутаркиба

 Сараъзо – асоси грамматикии љумла

1. Матнро хонед ва љумлањои дутаркибаи онро нависед. Аз чї 
фањмидед, ки љумлањо дутаркибаанд.

Падарам оњиста-оњиста њаракат мекард. Инак, вай ба 
миёнаи дарё расид. Мављњои оби тез ўро гирифта бурданї 
мешуданд. Ў якпањлу шуда худро нигоњ медошт. Бо пояш 
таги дарёро санљида-санљида, бо эњтиёт ќадам менињод. 
Гоњо ќарор мегирифт ва баъд аз он боз оњиста-оњиста ба 
њаракат медаромад. Ман дар лаби дарё аз вай чашм накан-
да меистодам.

Сотим Улуѓзода

2. Хонед ва асосњои грамматикии љумла – мубтадо ва хабарро 
муайян кунед. Ба њар як аъзои љумла, ки тафсил меёбад, савол 
гузоред.

1. Бањор омад. Бањор барваќт омад. Имсол бањор барваќт 
омад. Имсол дар Тољикистон бањор барваќт омад.

2. Фаррух тамошо мекард. Фаррух бозиро тамошо ме-
кард. Фаррух бозии Роминро тамошо мекард. Фаррух бозии 
Роминро аз тиреза тамошо мекард.

3. Матнро хонед ва љумлањои содаи дутаркибаи онро ёбед ва 
шарњ дињед.

Роњ бо як маром боло мерафт. Торафт њаво сардтар ме-
шуд. Осмону замин софу беѓубор мегашт. Аз бари обшоро-
ни кўњсори Шањристон, аз пањлуи арчазорњои фарох на њар 
кас бепарво мегузарад. Даврон њам бо бањонањои гуногун 
як–ду бор мошинро аз роњ бароварда боздошту шитобон 
аз кабина берун баромад. Ў саросема ба манзарањои атроф 
чашм меандохт ва ба арчазорон њарисона менигарист. Баъд 
дар оби софи рўд дасту рўй шуст.

Даврон њар бор ба њамин минвол ин обу заминро нига-
риста сер намешуд. Вай њар бор аз ин гўшаи сокиту хаёлан-
гез ба осонї дил канда наметавонист. Дар васфи ин кўњсори 
боњашамат, обшору арчазори он шеъре ё суруде хондан ме-
хост.

Бањром Фирўз

Савол ва супориш

1. Чашм андохтан-ро шарњ дињед ва гўед, ки кадом 
ифодањо онро иваз мекунанд. 
2. Сер намешуд, яъне чї?
3. Мухтасар, яъне бо се-чор љумла манзараеро тасвир 
кунед.

13. Мубтадо

Мубтадо сараъзои љумлаест, ки амал, њолат ва ало-
мати дар љумла ифодаёфта ба он тааллуќ дорад. Маънои 
луѓавии мубтадо оѓоз, ибтидо ва аввал аст. Мубтадо асосан 
бо исму љонишин ва масдар ифода меёбад. Агар калимањои

мафњуми шахсдошта ба вазифаи мубтадо омада бошанд, 
мубтадо ба саволи кї? (кињо?), дар дигар њолатњо ба саволи 
чї? (чињо?) љавоб мешаванд.
Масалан: Турсунзода бо мўйсафедон вохўрї кард. Мо аз 

паси устод ќадам мезадем. Субњ чашм мекушод. (У.Р.) На-
донистан айб нест, нахондан айб аст. (Зарб.)
Њиссањои дигари нутќ агар ба исм гузаранд, он гоњ 

ба вазифаи мубтадо меоянд. Масалан: Нодон айб мекунад, 
доно худаш мефањмад. (С.У.) Чил камоли шаст, шаст заво-
ли шаст. (Њикмат) Пагоњ аз имрўз бењтар хоњад шуд.

4. Матнро ифоданок хонед ва муайян кунед, ки кадом исмњо 
ба вазифаи мубтадо омадаанд.

Офтоб аз паси лахта-лахта абрњои сафед гоњ рух менаму-
ду гоњ пинњон мешуд. Њавои бањор на гарму на сард, боди 
нањиф араќи љабинњоро лесида хушк мекард. Роњи мумфарш 
аз миёни киштзорон мегузашт. Љўйбори хушки ду тарафи 
роњро буттањои тути хасаке таворасон пўшида буд. Ѓўза аз 
миёни кулўх њоло сар бардошта, акнун себаргаву чорбарга 
шуда буд. Дар киштзори самти чапи роњ занону духтарон 
ѓўзаро каланд мекарданд, дар замини самти чап ду трактор 
ба кишт нурии маъдан рехта љўя мекашид.

Бањром Фирўз

Луѓат
нањиф – суст 
таворасон – мисли чапарак, девори аз шохњо кашидашуда

5. Матнро бодиќќат хонед, љумлањои содаи онро муайян карда, 
бо кадом њиссаи нутќ ифода ёфтани мубтадоњоро шарњ дињед.

Абўалї ибни Сино бо баён кардани назариёти музика 
ќаноат накарда, дар амалиёти ин њунар њам тахассус пай-
до кардааст ва њатто «Шањной» (сурнай) ном олати музика-
ро ихтироъ кардааст, ки то имрўз тољикон ва њамаи халќњои 
Осиёи Миёна менавозанд. Аз рўйи ќавли мутахассисони 
«Шашмаќом» Ироќи Бухороро танњо бо сурнай пурра на-
вохтан мумкин аст.

Дар замони Сомониён њаким Абўњафси Суѓдї 
(Самарќандї) «Мусиќор» ном як созро ихтироъ кардааст. 
Ин њакими донишманд шакл ва номи ин сози худро аз афсо-
на гирифтааст. Дар афсона наќл мекунанд, ки гўё мусиќор 
ном як парандаи дарозминќори минќораш пурсўрох буда-
аст, ки њар гуна њавоњои пурсўзу гудозро менавохтааст.

Њакими мазкур њам як сози минќоршакли пурсўрох сох-
та, номашро «Мусиќор» номидааст.

Садриддин Айнї

Савол ва супориш

1. Дар матн кадом навъи љумлањо бештар истифода 
шудаанд? Чаро?
2. Кадом асбобњои мусиќиро медонед? Номбар кунед. 
3. «Шашмаќом»-ро аз љињати сохт шарњ дињед. Номи
маќомњои медонистагиатонро нависед.

Барои осон шудани тањлили грамматикї њар як аъ-
зои љумларо бо аломати шартї ишорат мекунанд. Ин 
аломатњоро донистан шарт аст.

Мубтадо – як хати рост _________ 
Хабар – ду хати рост  –––––––
Муайянкунанда – хати мављнок ~~~~~~~
Пуркунанда – тире – тире _ _ _ _ _
Њол – нуќтаю тире _._._._._
Намуна: Пагоњї Ревахшиён. Наниманча ва модараш 

Вирканро то сари роњи Самарќанд гусел карданд. (С.У.)

6. Матнро хонед ва мазмуни онро мухтасар нависед. Сипас 
мубтадоњоро ёбед ва шарњ дињед.

Дар ањди Њусайни Бойќаро ва вазири фозил, адиб ва 
њунарпарвари вай Алишери Навої ин шуњрати Њирот боз 
њам афзоиш ёфт. Худи Навої дар ин шањр чандин мадра-
са, хонаќоњ, китобхона, дорушшифоњо бино намуд. Ќариб 
дар сї мадрасаи Њирот олимони бузурги замон машѓули 

_._._._._

––––––––––––_._._._.  _ _ _  _ _ _ _ _ ~~~~~~~

дарсгўї буданд. Бинокунандагони мадрасањо барои таъми-
ноти омма ва дарсхонон ваќфњои зиёде мекарданд, биноњо, 
бозорњо, њаммомњо месохтанд.

Подшоњон, шоњзодагон ва амалдорони калони темурї 
барои шахси худашон ќаср ва боѓњои пуршукўњи зиёде 
бино карда буданд. Аз иморатњои шоњона: Кохи Дилкушо, 
Кохи Љањоноро, Боѓи Сафар, Боѓи Зоѓон, Боѓи Нав мавзўи 
суханварї, ќасидаву шеъри бисёр шоирон гардиданд.

Рањим Њошим

Савол ва супориш

1. Ба матн чї ном муносиб аст?
2. Магар ободии шањр ба шахсони алоњида вобаста 
аст?
3. Муносибати худро оид ба ободсозии дења ё шањр 
баён созед.

7. Љумлањои њар ду сутунро хонда, мубтадои онњоро муайян 
кунед. Чї фарќи мубтадоњоро пай бурдед?

1. Киштии нав ба бањр сар 
дода шуд.

2. Љумњурии мо кишвари 
офтобрўя аст.

3. Баргњои сабзи дарахтон
назаррабоянд. 
4. Бародарон ба тиљорат 
машѓул шуданд.

Киштии кабуд дар шароити 
имрўза масрафи зиёдро та-
лаб мекунад.
Љумњурии Тољикистон за-
бони тољикиро забони дав-
латї эълон кард.
Барги сабзе аз дўстон ба ман
расид. 
Ду бародар бо њам мусобиќа 
карданд.

Мубтадо аз љињати сохт ду хел мешавад: сода ва таркибї.
Мубтадоњои сода бо як калима ифода меёбанд: Фирўз фан-

ни табиатшиносиро дўст медорад. Рўзњои љашн барќияњои 
бисёр расиданд. Онњо дар ваќташ ба кор њозир шуданд.
Мубтадоњои таркибї бо таркибњо ва ифодањои рех-

та ифода меёбанд: Чанд рўз ин љониб дарди дандон азоб

медињад. Љумњурии Тољикистон њамеша сулњро љонибдорї 
мекунад. Њар кас ба кори худ машѓул шуд. Гапро кашол до-
дан ба манфиати кор нест.

8. Љумлањоро нависед, сода ва таркибї будани мубтадоњоро 
шарњ дињед.

1. Мањтоб тамоми водиро равшан кард.
2. Нури дидаи ман имрўз аз сафар бармегардад.
3. Њар яке аз одамон ба кори худ машѓул аст.
4. Нахўди пеши ќошуќ шудан ба ту намезебад.
5. Баъзе аз шунавандагон садое намебароварданд.
6. Ду нафар аз њамсафарони мо дар кўча рост меистоданд.

9. Матнро бодиќќат хонед ва гўед, ки кадом љињати матн 
онро љолиб гардонидааст. Мубтадоњои ишорашударо аз 
љињати сохт муайян кунед.

Чор сў гулафшон буд. Ба дашту сањро, ба боѓу роѓ бањор 
њусну тароват, бўйи хуши беѓубор меовард. Оби зулоли кўњї 
рўду анњорро пур карда, љањидаю шўрида ба поён, ба водї 
мешитобид. Мардуми дењќон ба замин дона меафшонду дар 
боѓњо аз пайи парвариши навнињолон буд.

– Чї водии нозанин! Чї водии дилошўб! – болида гуфт 
яке аз њамроњони мо. Вале сарзамини Њисор на танњо бо зе-
боию дилошўбиаш, балки инчунин бо мардуми њунарманду 
њимматбаланд, бо мањсули аљоибу ѓароиби њунармандону 
косибони гулдаст ва дењќонони забардасташ дилу дидаи 
њамаро аз ќадимулайём мафтун кардааст. Кї таърифу тавси-
фи беќасабу атлас, алочаю адрас, зарфњои кулолии ин љоро 
нашунидааст? Як замонњо мисгарону дуредгарони ин љо низ 
овозадор буданд ва намунаи мањсули њунари онњо њанўз дар 
музейњо намоиш дода мешавад.

Фотењ Ниёзї

Савол ва супориш

1. Чорроња аз чор сў аз љињати таркиб чї фарќ дорад?
2. Чаро дар љумлаи дуюм ду вергул гузошта шудааст?

10. Љумлањоро бо истифода аз калимаю таркибњои дар 
ќавсбуда пурра гардонед ва нависед. Мубтадои љумлањоро аз 
љињати таркиб шарњ дињед.

1. Ба ... љони одам сер мешавад.
2. ... сари сабз медињад бар бод.
3. ... сухан санљида гўянд.
4. Сухан ... Луќмон хуш аст.
5. Њар сухан ... њар нуќта ... дорад.
6. Зањри сухан ... мор бадтар аст.

(санљида, сухани наѓз, забони сурх, макон, аз зањри, маќом, 
аз дањони)

Савол ва супориш

1. Кадом нукта љумлањои матнро ба њам муттањид сох-
таанд?
2. Ба мазмуни њикматњо њамфикред ё не?
3. Дар асоси њикмати шашум андешаатонро мухтасар 
нависед.

11. Шеърро бодиќќат хонед ва њар мисраи онро шарњ дињед. 
Сипас мубтадои љумлањоро ёфта, љойи онњоро муайян кунед.

Гул сањар лаб во кунад аз хандањои офтоб,
Мекушояд сафњањои фикри одамро китоб.
Рўзгори одамї пур аз фарозу шебњост.
То ба бањре рўд резад њаст дар ранљу азоб.
Тоб овардан ба њар як мушкилї шарт асту фарз.
Оњан андар обу оташ сахт ёбад обутоб.
Ноумедї дар рањи умедњо бошад хато.
Орзу хандад ба рўят, гар кунї кори савоб.
Зиндагї побастаи хушкомию нокомињост.
Мол зери пўст фарбењ шавад, гоње хароб.
Аз шитоби умру аз заъфи бадан њаргиз манол. 
Сол дорад њам бањору њам хазон андар њисоб. 
Шодии рўйи замин аз осмон н-афтодааст.
Аз ѓами садсолањо шуд он бо њастї комёб.
      Ашўр Сафар

Савол ва супориш

1. Ба мазмуни мисраъњои шоир розиед? Чаро?
2. Байти сеюмро чї тавр мефањмед?
3. Дар маљмўъ чї натиља гирифтед аз шеър?
4. Чаро мубтадо дар љойњои гуногун омадааст?

12. Порчањоро ифоданок хонед ва гўед, ки чї њодисаи забонї 
бароятон ѓайричашмдошт буд. Сипас нависед ва зери 
мубтадоњояш хат кашед.

1. Фиѓон мекашад бод. Чош медињад реги нарми биёбон-
ро. Мењаросам аз ситезаи вай.

2. Нохост бод аз вазидан истод кард. Чашмони камнури 
пурашкамро бо сад азоб во мекунам. Осмони нилгун софу 
дилрабост. (Диловари Мирзо).

Мубтадо асосан дар аввал ва гоњо дар байни љумла ме-
ояд: Холдона андаке хомўш истод. (У.К.) Њамон солњо 
њам зиндагї барои њама як хел њамвор набуд. (У.К.) Вале 
вобаста ба маќсад гўянда ва ё нависанда метавонад онро 
дар охири љумла орад. Дар ин сурат оњанги хониши љумла 
таѓйир ёфта, задаи мантиќї ба мубтадо меафтад. Ин њодиса 
њам дар назм ва њам дар наср дучор мешавад: 
Шоху барг баровард ин хабар. (У.К.) Њай калон шуда 

рафт шўру ѓавѓо. (У.К.)

13. Байтњоро ифоданок хонед ва шарњ дињед. Сипас 
мубтадоњоро ёфта, таркиби онњоро муайян созед.

1. Љавонони донандаи боњунар 
    Нагиранд беозмоиш њунар.
    Абулќосим Фирдавсї 

2. Наяндешї аввал чу дар пешањо,
    Саранљом пеш ояд андешањо.
           Хусрави Дењлавї

3. Яке пеши Сом омадї з-он ду мард,
    Забон баркушодї ба гуфтори сард.
          Абулќосим Фирдавсї

4. Љамоли мардумї дар њилм бошад,
    Камоли одамї дар илм бошад.
         Носири Хусрав

14. Матнро хонед ва муайян кунед, ки њикмати он дар чист. 
Мухтасар мазмунашро нависед ва ба он ном гузоред.

Шањрњо мисли одамон нестанд. Одам ба дунё меояд,   
нашъунамо карда ба камол мерасад, нек ё бад муддате умр 
мебинад, пир мешавад ва баъд мемирад ва дафтари њаёташ 
ба њамин пўшида мешавад. Фаќат ному кори неки кас боќї 
мемонад.

Аммо шањрњо таври дигаранд. Шањрњо ба вуљуд мео-
янд, обод мешаванд, мардуми зиёдеро ба дохили деворњои 
худ гирифта мепоянд, баъд бо гузашти замон, дар натиљаи 
задухўрди њодисањо, ё бо лашкаркашии ягон сардори хун-
хор, ё ба сабаби ягон офати ногањонии табиї мемиранд, ба 
замин яксон мешаванд. Вале баъзе аз онњо баъд аз мудда-
те боз зинда мешаванд. Аз даруни сангу хоки харобањо сар 
бардошта аз нав, дар шаклу сурати тозае ба сафњои таърих 
ќадам мегузоранд, арсаи воќеањои тоза, макону љойи исти 
одамони нав мегарданд, ки инњо њар як бо кору кирдорњои 
нек ё бади худ ба он шањр шуњрати наве медињанд.

Рањим Њошим

Савол ва супориш
1. Мубтадои љумлаи «Дафтари њаёташ бо њамин 
пўшида мешавад»-ро ёбед.
2. Ба андешаи муаллифи матн розиед ё на? Чаро?
3. Кадом фикрњоро ќабул ва кадомашро рад мекунед?
4. Чаро шањрњо вайрон мешаванд? Вайроншавии 
шањрњоро пешгирї кардан мумкин аст ё на? Чї тавр?
5. Ободии шањру вайронї ба кї вобаста аст? Андешаи 
Шумо.

15. Матнро хонед ва маънои бардоштаатонро бо ифодањои 
худ бинвисед ва зери мубтадоњояш хат кашед.

«Растанї», ки дар тољикї мегўянду менависанд, дуруст 
нест. Бояд рустанї гуфта ва навишта шавад, зеро рустанї 
аз феъли рўйиш, рустан, рўйидан омадааст. Растанї аз феъ-
ли растан (рањо шудан, рањидан) сурат гирифтааст. Номи 
ќањрамони Фирдавсї Рустами Дастон низ аз феъли растан 
омадааст, зеро пањлуи Рудобаро шикофида, тифлро берун 
овардаанд, модар ба њуш омада: 

Бигуфто: бирастам, ѓам омад ба сар.
Нињоданд Растам-ш номи писар.

Аммо дар гуфтугў Растам ба Рустам бадал шудааст ва 
касе хаёл намекунад, ки Рустам аз «бирастам» гуфтани мо-
дар, яъне аз чордард растани Рудоба омадааст.

Лоиќ Шералї

16. Матнро бодиќќат хонед ва ба он ном гузошта, мазмунаш-
ро мухтасар нависед.

Дар Суѓд њељ яке аз маросимњои бисёри суѓдиён бо чу-
нин фарохї, шукўњ ва хуррамии тамоми халќ љашн ги-
рифта намешуд, чунон ки Наврўз гирифта мешуд. Марду 
занњо, бачањо либосњои рангоранги идона пўшида ба сайри 
сањроњо, боѓу бўстонњо мебаромаданд ва ба шарафи вуруди 
тобистони файзбор таронањо мехонданд, бозињои гуногун 
барпо менамуданд. Мењмондорињо, зиёфатњои њамдигарї 
ављ мегирифтанд.

Ин љашн аз њама бошукўњтару хуррамтар дар сайргоњи 
беруни шањр баргузор мешуд: дар он љо созанда ва сароян-
дагон, гўяндагон, раќќосон, шаъбадабозон издињоми халќро 
дилхуш мекарданд, пойга метохтанд.

Дар сояи садаи калон, рўйи тахтасуфаи баланд барои 
нахустпањлавони Суѓд хони алвон густурда, дар лаълињои 
биринљї нон, гўшти пухта, кўзаи шароб гузошта шуда 
буд. Дар сари хон касе набуд, худи пањлавон дар як канори 

сайргоњ бо саворони Ихшид (лаќаби подшоњи Суѓд) саргар-
ми чавгонбозї буд.

Саворе љомаи абрешимини сабзу гулобї дар бар ва ка-
марбанди нуќра дар камар, аспи саманди ќашќаашро тунд 
ронда омаду дар пеши тахтасуфа пиёда шуд. Аспро набаст, 
љилавашро рањо кард: љонварро ба нобаста истодан дар наз-
дики соњибаш аз аввал одат кунонда буд.

Ањли љашн Виркани ревдодиро, ки дар маъракањо на як 
бору ду бор дида буданд, шинохтанд ва зуд бар вай гирд 
омаданд, зеро пай бурда буданд, ки пиёда шудани ў дар      
наздики хони зиёфати пањлавони Суѓд бесабаб нест. Вир-
кан даст бар сина нињода, ба гирду пеш сўйи марду занњо 
салом кард ва ба болои тахтасуфа баромада нишасту аввал 
аз кўза ба љоми калони сафолин шаробро пур рехта поки-
за дам кашид ва сипас нон ва гўштро бо луќмањои калон-
калон хўрдан гирифт. Табъаш чоќ, чењрааш хандон буд. Аз 
издињоми мардумон ѓалоѓула, нидоњои тањсину тасанно ба-
ланд шуданд:

– Офарин, Виркани далер!
– Њамоварди Ёдхишетак танњо туї!
– Ту ўро маѓлуб мекунї!
– Худоён пањлавонии Суѓдро ба ту фармудаанд!...

Сотим Улуѓзода

Савол ва супориш

1. Наврўз чї гуна љашн аст? Боз кадом љашнњоро ме-
донед?
2. Њамаи љашнњои миллиро эњё кардан шарт аст ё не? 
Чаро?
3. Мазмуни матнро дар як сатр баён карда метавонед? 
Ќувваи худро дар мухтасар навиштани муњтавои матн 
бисанљед.

14. Хабар

1. Дар бораи хабар чї медонед?
2. Чаро хабарро сараъзои љумла мегўянд?
3. Хабар ба кадом саволњо љавоб мешавад?
4. Кадом њиссаи нутќ асосан ба вазифаи хабар меояд?
5. Хабар ба мубтадо чї робита дорад?
6. Чаро мубтадо ва хабарро асоси љумла мегўянд?

1. Љумлањоро хонед ва савол гузошта, мубтадо ва хабари 
онњоро муайян кунед. Гўед, ки мубтадою хабар чиро ифода ме-
кунанд.

1. Садриддин ба мењмонхона даромад. 2. Ў ба Садрид-
дин бодиќќат нигоњ карда истод. 3. Дар чашмони Садрид-
дин об чарх зад. 4. Мунзим туњфаи хубе пешкаш карда буд. 
5. Айнї Лоњутиро чун устоди шеър мешинохт. 6. Тањсил дар 
мадрасањои Бухоро маљљонї буд. 7. Айнї аз њаёти оилави-
аш хеле хурсанд ва хушваќт буд. 8. Аз мактаб омада монда-
ни Лутфияро нафањмида монд.

Хабар сараъзои љумла буда, амал, њолат ва ё аломате-
ро мефањмонад, ки ба мубтадо нигаронида шудааст. Ха-
бар ба саволњои чї кор мекунад?, чї шуд?, чї хел аст?, 
чї мешавад?, чист?, кист? ва ѓайра љавоб мешавад.
Ба вазифаи хабар асосан феъл серистеъмол буда, њиссањои 

дигари нутќ – исму сифат, шумораю љонишин масдар ва си-
фати феълї низ ба ин вазифа меоянд.
Ањдия омад (чї кор кард?) Ромин хурсанд шуд (чї шуд?) 

Фаршед омада истодааст (чї кор карда истодааст?) Њаво 
гарм аст (чї хел аст?) Дунё сиёњ, торик ва хомўш буд (чї 
хел буд?) Њаво дигар шуд (чї гуна шуд?)

2. Матнро хонед, хабарњояшро муайян кунед. Гўед, ки дар ха-
бари љумлаи якум ва чорум дар бораи амали кї сухан меравад 
(яъне мубтадояш кадом калима).

Аз манора љуфте кабўтарчўља овардам. Онњоро ба рўйи 

хона сар додам. Онњо мисли ману Ањрор парвоз наомўхта 
буданд. Аз одам рамида, гоњ-гоњ бол кушода, рў-рўйи хона 
мегаштанд. Дону обашон медодам ва ба даст гирифта, кўдак 
барин ба синаам пахш мекардаму мебўсидам. Яке набот-
ранг ва дигарї сафед буд.

Сорбон

3. Љумлањои њар ду сутунро хонда, ба якдигар муќоиса кунед. 
Мубтадою хабари онњоро шарњ дињед. Чї њодисаро мушоњида 
кардед.

Манучењр муњандис мебо-
шад.

Манучењри мо муњандиси хуб 
мебошад.

Манучењр муњандис аст. Манучењри мо муњандиси хуб 
аст.

Манучењр – муњандис. Манучењри мо – муњандиси 
хуб.

4. Матнро нависед, хабарњоро муайян карда, ба зерашон хат 
кашед. Гўед, ки бо кадом њиссањои нутќ ифода ёфтаанд.

Субњ надамида Њаким бедор шуд. Роњи Кањкашон гўё бо 
ќади об боло мерафт. Ситорањо нињоят бисёр ва осмон рав-
шан. Тамошо кард, ба хаёл рафт, баъд ѓанабаш бурд. Оби 
сой шаби дароз ўро алла гуфт. Акнун насими субњ навозиш 
мекунад. Ба гўши Њаким садои «ѓув-ѓув»-и ширдўшї расид, 
чашм кушод, ки ситорањо хеле кам шудаанд ва ситорањои 
равшану хираи дур як-як аз чашми ў мегурезанд. Вале Њаким 
ба ситорањо чандон ањамият надода, бархост ва ба лаби об 
фуромад.

Сорбон

5. Матнро хонда, љумлањояшро ба содаи хуллас баргардонед. 
Мубтадо ва хабарњоро бо аломатњо ишорат кунед.

Намуна: Кўњњои уфуќ дар паси пардаи тираи шаб пинњон 
шуданд. – Кўњњо пинњон шуданд.

Сурхии охирини офтоб дар кафкњои камдарками бањри 

осмон – дар абрпорањо об шуда рафт. Њаво зуд торик ме-
шуд. Ситорањо њам кам-кам ба чашмакзанї сар карданд. 
Кўњњои уфуќ дар паси пардаи тираи шаб пинњон шуданд.

Аммо дар боѓи хољагии «Бањори зиндагонї» гирду 
атроф рўз барин равшан буд. Чароѓњои беадади электрикї 
хушнудона нурпошї мекарданд.

Коргарон пасу пеш ба лекторияи болокушоди боѓ љамъ 
гардида буданд.

Пўлод Толис

6. Њикояро бодиќќат хонед ва хабарњои онро муайян кунед ва 
нависед.

Овардаанд, ки Нўшервони одилро дар шикоргоње сайде 
кабоб карданду намак набуд. Ѓуломе ба русто рафт, то на-
мак орад.

Нўшервон гуфт:
– Намак ба ќимат биситон, то расме нашавад ва дењ ха-

роб нагардад.
Гуфтанд:
– Аз ин ќадар чї халал ояд?
Гуфт:
– Бунёди зулм дар љањон аввал андаке будааст. Њар кас 

ки омад, бар ў мазиде кард, то бад-ин ѓоят расид.

Агар зи боѓи раият малик хўрад себе.
Бароваранд ѓуломони ў дарахт аз бех.
Ба панљ байза, ки султон ситам раво дорад.
Зананд лашкариёнаш њазор мурѓ ба сих.

     Саъдии Шерозї

Савол ва супориш

1. Њикояро чї ном муносиб аст? Чаро?
2. Моњияти њикоя дар кадом љумлањо баён шудааст?
3. Ба андешаи нависанда розиед ё на? Чаро?
4. Муродифњои малик-ро номбар кунед.

15. Хабарњои феълї

1. Љумлањоро хонда, хабарњоро муайян кунед. Гўед, ки онњо ба 
воситаи кадом њиссањои нутќ ифода ёфтаанд.

1. Имшаб дугонањо ба театр рафтанд. 2. Занљир ба чашми 
љавон нигарист. 3. Занљир суханони ўро шунид. 4. Манучењр 
ба дења рафтааст. 5. Хусрав касеро наранљонидааст. 6. Шо-
ира навигарињои соњаро ба маълумоти њамкоронаш расони-
данї аст. 7. Сафар имсол ба дењааш рафта наметавонад. 8. 
Њамсояи мо як ароба ѓўзапоя харида овард.

Хабарњои феълї њам сода ва њам таркибї мешаванд. 
Хабарњои феълии сода ба воситаи яке аз шаклњои феъ-
лии њамаи сиѓањо ифода меёбанд: Восеъ боз ба Шоњи Зинда 
рафт. (С.У.) Назир хомўш менишаст. (С.У.)
Аз ин мисолњо равшан аст, ки дар хабари содаи феълї 

маънои луѓавї ва грамматикии хабарњо бо як калима ифо-
да меёбад.
Хабарњои феълии таркибї аз ду ва зиёда феълњо (феълњои 

ёридињандаю масдар) ташкил меёбанд: Зардолуњо ба шу-
куфтан сар карда будаанд. (С.А.) Устоамак наќшњои тай-
ёршударо гирифта мебурд. (С.А.) Падарам ба Мањаллаи 
Боло рафтан хост. (С.А.) 
Феъли ёридињанда аломати грамматикї (сиѓа, замон, 

шахс ва шумора)-ро ифода карда, њамчунин ба оѓоз, анљом 
ва давомнокии амал ишора менамояд.

2. Матнро хонда, хабарњои феълии сода ва таркибии онро 
ёбед ва шарњ дињед.

Бањор омад, давчањо аз гул баромаданд, навдањои тутњои 
балхї ѓўра бастанд, дарахтони хасактут барои хўроки 
кирмакњои пилла каллак шудан гирифтанд; љўйи Мазран-
гон бо лойоби селоби бањорї пур аз сурхоб шуда мешорид; 
дењќонон љуфт мебастанд, замин меронданд, дандонамо-
ла мекарданд ва мекиштанд; фароштурукњо лойњои шитта-
ро ба шакли пунбадона лўнда карда оварда, дар шифтњои 

хонањо – дар пањлуи болорњо бо камоли мањорат ба тарзи 
нимкиштї барои худ хона месохтанд. Лаклакњо бар пештоќи 
дарвозаи мазор барои худ ошёна мебастанд ва аз дарё-
бод, аз миёни сусзорњо морњои обиро шикор карда оварда 
мехўрданд. Мурѓони титави товусранг, ки болу парњояшон 
бо рангорангтобї назаррабо буданд, аз лаклакњо хўсида, аз 
таги буттае ба таги буттаи дигаре мељањиданд ва бо ќаќоси 
њаяљономези худ њамљинсњояшонро аз хавф огоњ мекарданд. 
Хулоса, аз одамон гирифта то парандагон ва растанињо – 
њама чиз дар њаракат буд.

Садриддин Айнї

Савол ва супориш

1. Дар матн хабарњои феълии сода бештар истифода 
шудаанд ё таркибї?
2. Фарќи хабарњои содаро аз таркибї дар чї мебинед?
3. Хабарњо – феълњои матн асосан чї маъноњоро ифо-
да мекунанд?
4. Мухтасар мушоњидаи худро аз фасли бањор нави-
сед.

3. Матнро бодиќќат ва бо риояи оњанг хонед. Хабарњои феъ-
лии онро муайян карда, дар сутуни якум сода ва дар дуюм тар-
кибиро нависед.

Њудњуд гуфт:
– Овардаанд, ки занбўре дар сањро мўрчае дид, ки ба 

њазор њила донае сўйи хона мебурд, гуфт:
– Эй бародар, ин чї машаќќат аст, ки ту ихтиёр кардаї 

ва ин чї азоб аст, ки ту баргузидаї? Биё то љойи хўроку 
нўшоки ман бинї, ки то аз ман бознамонад, ба подшоњон 
нарасад.

Худ паридан хост ва мўр аз паси ў давидан гирифт. Чун 
ба дўкони ќассобе расид, бар гўшт нишаст. Ќассоб корде би-
зад ва занбўрро ба ду нима кард ва бар замин андохт. Мўр 
чун он њол бидид, дардавид ва пойи занбўр гирифт ва мека-
шиду мегуфт: Мол њар љо чарад, он љо сар менињад.

Савол ва супориш

1. Њикмати ин матн дар кадом љумла ифода шудааст? 
Хулосаи шумо чист?
2. Љумлаи охирро бори дигар хонед ва гўед, ки хабарњо 
ба љумла чї оњанге бахшидаанд.
3. Овардаанд–ро боз чї тавр гуфтан мумкин аст?

4. Феълњои раќсидан, гиристан, хандидан, бозидан-ро аз рўйи 
намунаи зер ба ду шакл навишта, бо онњо љумлањо тартиб дињед.

Намуна: Бозидан – бозї кардан. Њакими њаваскор наќши 
професорро бисёр наѓз бозї кард.

5. Порчаи манзумро ифоданок хонед ва хабарњои феълии онро 
муайян кунед. Чаро дар ин порча бештар хабарњои сода исти-
фода шудаанд?

Чу бењ гаштї, табиб аз худ маёзор,
Ки беморї тавон будан дигар бор.
Чу борон рафт, боронї маяфкан,
Чу мева сер хўрдї, шох машкан.
Чу хирман баргирифтї, гов мафрўш,
Ки дунњиммат кунад неъмат фаромўш.
Манењ бар рўшної дил ба як бор,
Чароѓ аз бањри торикї нигањ дор.
Нашояд, к-одамї чун курраи хар 
Чу сер ояд, нагардад гирди модар.
Вафодорї куну миннатшиносї,
Ки бадфарљомї орад носипосї.
Љазои мардумї љуз мардумї нест,
Њар он к-ў њаќ надонад, одамї нест.

                  Саъдии Шерозї

Луѓат
боронї – либоси намногузари махсус 
дунњиммат – пастњиммат, фурўмоя, хасис 
миннатшиносї – миннатдорї, сипосгузорї 
бадфарљомї – бадоќибатї, баданљомї

Савол ва супориш

1. Байтњоро шарњ дињед.
2. Шумо ба мазмуни байтњо розиед? Чаро?
3. Курра аз кура чї фарќ дорад?

16. Хабарњои номї

1. Љумлањоро хонед ва хабарњоро ёфта, шарњ дињед.

1. Оянда Ќориишкамба буд. (С.А.) 2. Ман муаллими 
мактаби миёна њастам. (Њ.К.) 3. Замин сахт, осмон баланд. 
(Зарб.) 4. Соат њашт буд, аммо мудири банк наёмад. (С.А.) 5. 
Акнун калони хона манам. (С.У.) 6. Сулњ чароѓи рањи оянда 
аст, Сулњ зи хушбахтї намоянда аст. (А.Ш.)

Хабарњои номї бо њиссањои номии нутќ (исм, сифат, шу-
мора, љонишин) ва сифати феълию масдар ифода меёбанд:
Њамин љавон Абўалї ибни Синост. Њавои ин љо гарм аст. 

(С.А.) Воќеа чунин буд. (С.У.) Падарам сахт ѓамгин шуд. 
(С.У.)
Хабарњои номї се шакли ифода доранд: 
а) њиссањои номии нутќ бе ягон ёридињанда меоянд: 

Мирзо Турсунзода – шоир. Панљ карат шаш – сї. Бо-
бокалон – сарвар. Њаво соф. Пешсафи синф – шумо.
б) њиссањои номии нутќ бо бандакњои хабарї меоянд: 

Сардори синфи мо Ањмад аст. Ман коргарам. Раќами 
њавлии мо бист аст. Шањри Душанбе зебост.
в) њиссањои номии нутќ бо феъли ёридињанда, бештар бо 

будан меоянд: Пойтахти Тољикистон Душанбе мебошад. 
Тирезаи хона кушода буд. Њоло замин лой будагист. Хона 
нимторик буд. Ман муаллим њастам.
Хабарњои номї аз љињати сохт сода ва таркибї меша-

ванд: Ман – коргар. Њаво соф аст.
Дар ин љумлањо коргар ва соф аст хабари номии сода ме-

бошанд.

2. Љумлањоро нависед, хабарњои номї ва мубтадои њар кадоми 
онњоро ишора кунед.

1. Китоб сарчашмаи дониш аст. 2. Хурсандии ту хур-
сандии ман аст. 3. Ќитъаи шашуми олам Антарктида мебо-
шад. 4. Босфор гулугоњи пайвасткунандаи бањрњои Сиёњ ва 
Мармар. 5. Дўст ва маслињатчии ман падарам. 6. Як чодари 
зангорї, шабњо пуру рўз холї.

Хабарњои таркибии номї аз феълњои ёридињандаю 
бандакњои хабарї ва љузъњои номї таркиб меёбанд. 
Љузъи номии онњо дорои маънои луѓавї буда, маънои 

грамматикиашон ба воситаи феълњои ёридињандаю бан-
дак ифода мегардад: Шаб таби Њољиумар баландтар шуд 
(С.У.). Дунё сиёњ, торик ва хомўш буд (С.А.). Шоњида хеле 
дар изтироб буд (Ф.М.). Маќсади ин китобча хонандагон-
ро … бо њаёт ва фаъолияти адабии А. Дониш ошно кардан 
аст (С.У.).

3. Љумлањоро нависед ва хабарњои таркибии номиро муайян 
карда, шарњ дињед.

1. Баъдтар рафта-рафта вазнин ва њалим шуда монд. 
(Ф.М.) 2. Карим ва Асо ёрї доданї шуданд. (Љ.И.) 3. Дар 
кўчањо намояндагони бисёр миллатњоро дидан мумкин аст. 
(Љ.О.) 4. Ў шакку шубњаи худро изњор карда наметавонист. 
(С.У.)

Дар њолатњои зерин дар байни мубтадо ва хабар тире гу-
зошта мешавад:
а) агар њар ду сараъзо бо исм ифода ёфта, бошанд: Ду-

шанбе – пойтахти Тољикистон. Сулњи пойдор – осудагии 
рўзгор.
б) агар њар ду сараъзо бо шумора ифода шуда бошанд: 

Ду карат ду – чор. Ду понздањ – як сї.
в) агар мубтадою хабар бо масдар ифода шуда бошад: 

Дили дўстон озурдан – душманон шод кардан (Зарб).

Дар њолатњои зерин тире гузошта намешавад:
а) агар хабар бо сифат ифода шуда бошад: Замин сахт, 

осмон баланд. (Зарб.) Косаи шир оболуд, Танбалхўља хобо-
луд.
б) агар хабар бо пайвандакњои чун, мисли алоќаманд 

шуда бошад: дастонаш мисли ях.

4. Аломати тиреро дар љойњои мувофиќ гузошта, љумлањоро 
нависед.

1. Бехи давлат тани сињат. 2. Тани сињат ганљи равон. 
3. Фарзанд меваи умр. 4. Ба дўст љафо кардан ба душман 
вафо кардан. 5. Каримов муаллим. 6. Ду карат ду чор. 7. Дил 
ќавї, сина соф, тан солим, маѓз пур, њуш тез, аќл расо. (П.С.)

5. Љумлањоро хонед, хабарњои онњоро ёбед ва муайян кунед, ки 
номианд ё феълї.

1. Шоњаки Ранда устои гулдаст буд. 2. Муѓул як лањза 
њарфе ба забон оварда натавонист. 3. Чашмони пистамо-
нанди Туѓай аз њайрат шакли чормаѓзро гирифтанд. 4. Чанд 
мурѓ аз рахнаи чиѓдевор гузашта, пўсњоро нўл задан гирифт. 
5. Олам барои ман Сармадењ аст, зеро ман дигар кўњеву 
дењеро надидаам. 6. Мегуфтанд, ки мўйсафед сад сол дорад. 
(Бањманёр) 7. Илм равшанї аст, нодонї торикист. (Зарб.) 8. 
Хоксорї – зебу зинати инсонї. (Зарб.) 

6. Љумлањоро нависед ва зери хабарњои номї хат кашида, сох-
ти онњоро муайян кунед.

1. Рафиќи ман – Солењ. (С.У.). 2. Дар бањор рафтан наѓз. 
(С.У.) 3. Љўра Холдоров бисёр ѓамгин буд. (С.А.) 3. Ниятам 
њамин буд. (С.У.) 5. Савдогарон дањ нафар буданд. (С.А.) 6. 
Дараљаи устод ва шогирд ќариб баробар шуд. (С.А.)

7. Матнро бодиќќат хонед ва хулосаатонро баён кунед. 
Феълњои матнро ёбед ва шарњ дињед.

Њељ љондоре бе обу њаво зиндагї карда наметавонад, ин-
чунин фарзандони одам низ беилму маърифат зиндагї кар-

да наметавонанд. Ќавми беилм имрўз ё фардо мањкуми заво-
ланд. Аз ин љост, ки мо – Туркистониён аз беилмї ва љањолат 
аввал шањр-шањр, ќаря-ќаря ва фирќа-фирќа шуда, якдигар-
ро задем, якдигарро куштем, хонаи якдигарро торољ ва яѓмо 
кардем, ирзу номуси якдигарро барбод додем, оќибат ба 
зери бандагии давлати мустабиддаи Рус афтодем. Боз њушёр 
нашудем, боз ба хонахаробии якдигар кўшидем, барои мањв 
кардани якдигар ба пўлисњо, ба жандармњо ба хафяњои дав-
лати мустабиддаи Рус ёрї додем ва дар солњои охирї баъзе 
мутафаккирони аз байни мо сар барзада, дарди моро ба худи 
мо нишон доданд, давои ин дард илму маърифат буданро ба 
мо фањмонданд ё хостанд бифањмонанд, мо чун омосдоре, 
ки дар муќобили ништари љарроњ мешўрад, ѓавѓо мекунад, 
шўридем, ѓавѓо барпо кардем. Табибони худро «ин кофир, 
ин љадид, ин дањрї, ин зиндиќ...» гуфтем. Рўз ба рўз ахлоќи 
мо фосидтар, бозори амну амони мо косидтар шуд. Дар бо-
лои асорати сиёсї асорати иќтисодї њам мисли як занљир ба 
гардани мо афтодан гирифт.

Садриддин Айнї

Луѓат
ирз – номус, обрў, шараф
мустабидда – њокими мутлаќ, худсар, худрой
омосдор – варамнок
дањрї – шахсе, ки оламро абадї мешуморад; бехудо, бедин
зиндиќ – бедин, бехудо 
косид – беравнаќ, беривољ 
асорат – асирї, бандагї, ѓуломї

Савол ва супориш

1. Њадафи нависанда чист?
2. Моњияти масъала дар кадом љумла баён шудааст?
3. Ба андешањои нависанда розиед ё на? Чаро?
4. Пастии ахлоќро дар чї мебинед?

8. Љумлањоро хонед ва чї гуна сурат гирифтани мувофиќати 

хабару мубтадоро шарњ дињед.

1. Офтоб аз теѓаи кўњ ду баробари найза боло шуд.
2. Шеърњо хуб буданд.
3. Љўрабек ин њикояро медонист.
4. Домулло (Турсунзода) масъалаи баланд бардоштани 

маданияти сухани тољикиро ба миён гузоштанд.
5. Суњбати дусоатаро устод љамъбаст карданд.
6. Мо чор нафар будем. (Убайд Раљаб)

Дар љумла одатан хабар аз рўйи шахсу шумора ба мубта-
до мувофиќат мекунад. Ман аввалин маротиба аз минбари 
баланд шеър хондам. (У.Р.) Мирзокалон Атої назди устод 
омад. (У.Р.) Ситорањо ба чашмакзанї сар карданд. (П.Т.)
Љонишини Шумо агар ба маънои эњтиром шахси дуюм-

ро ифода кунад, хабар дар шакли љамъ меояд: Шумо 
бо падари ман дар куљо чї гуна љўра шуда будед. (С.А.)
Љонишини мо дар мавриди хоксорї чун љонишини шах-

си якум омада метавонад ва дар ин њолат хабар ба мубтадо 
мувофиќат мекунад: Мо њамаи эродњоро ба њисоб мегирем.

9. Љумлањоро хонед ва муќоиса кунед. Дар хусуси мувофиќати 
хабар бо мубтадо ба чї хулоса омадед?

1. Мардум аз вањми љон ба вайрон кардани иморат да-
ромаданд. (С.У.) Мардум намефањмад. (С.А.) 2. Тўда ба 
Шўрои дења наздик расиданд. (С.А.) Тўда аз љунбиш боз-
монд. (С.А.) 3. Њама ўро мешиносад. (С.А.) Њама баробар ба 
њаяљон омада буданд. (Р.Њ.) 4. Пода аз чаро баргашт. (Љ.И.) 
Дар даштњо рамањои гўсфандони ў чарида мегарданд. (С.А.)

10. Матнро хонед ва ба мувофиќати хабару мубтадо диќќат 
дињед.

  Рафиќи азиз, муњтарам устод Айнї!
Хати Шуморо гирифта, аз мењрубониатон бисёр хур-

санд ва аз муждаи сињату саломатиатон хеле шод шудам. 
Дина чањоруми декабр аввалин рўзе буд, ки бе табу бе дар-
ди дил ба сар бурдам. Дар њамин рўз хати Шумо расид. Ман 

њоло дарди дилро мудово карда бошам њам, тамоман сињат 
шудаам гуфтан мумкин нест. Чї бояд кард? Њадяи дўстонаи 
Тољикистонро бояд ќабул кунам.

Њоло ман ба давом додани песа ва навиштани сенария 
сар кардам. Аммо њанўз ба ин кор гарм нашудаам. Дар муд-
дати беморї табиист майна хаста шудааст. Бачањо њама бе-
мор буданд. Њоло фаќат Гевак каме сармозадагї дорад. Боќї 
сињат шуданд. Дар Сталинобод ба воситаи гирифторињои 
фикр ва беморї ѓафлати калоне аз ман сар зад, ки китоби 
худро ба Шумо таќдим накардам. Њоло як љилд ёфтам, ба 
хидмати Шумо њадя мефиристам. Умед аст, ки онро ќабул 
кунед.

Ба азизони мењрубон Холидаљон, Камоли некўхисол ва 
Лутфияи мањбуба саломи амакашонро бирасонед. Ба хидма-
ти модарашон аз тарафи Бону саломи дуру дароз бирасонед.

Бо салом ва эњтироми дўстона Лоњутї

11. Љумлањоро хонед ва љойи хабарро муайян кунед.

1. Дили Восеъро фикру хаёлњои изтиробангез мехаро-
шанд. (С.У.) 2. Зимистони хунуки сербарф омад. (С.У.) 3. 
Бурданд паямбарону покон, аз беадабон љафои бисёр. (Саъ-
дии Шерозї) 4. Ќитъањоро сайр кардам дар њавову дар за-
мин, Сайр кардам бо баду неки љањон гаштам ќарин. (М.Т.)

Аъзои пайрави љумла

Љумла аз сараъзо (мубтадо ва хабар) ва аъзои пайрави 
љумла таркиб меёбад. Сараъзо асоси љумла њисоб ёфта, 
аъзои пайрав (пуркунанда, муайянкунанда ва њол) онњоро 
шарњу эзоњ медињанд. Маъно ва муносибати грамматикии 
аъзои пайрави љумла ба воситаи савол муайян карда меша-
ванд. Масалан, дар љумлаи «Шодигули панљсола хандону 
шукуфон дарро кушод». Дар ин љумла ба ѓайр аз мубтадо 
(Шодигул) ва хабар (кушод) чунин аъзои пайрав њастанд: 
пуркунанда (дарро), муайянкунанда (панљсола) ва њол (хан-
дону шукуфон) њастанд.

17. Пуркунанда

1. Љумлањоро хонед ва муайян кунед, ки калимањои ишорашуда 
ба кадом саволњо љавоб мешаванд.

1. Ман хатро хондам. (С.А.) Шодї Каримабонуро наѓз 
мешинохт. (Љ.И.) Писару модар боборо гусел карданд. (Ф.Н.)

2. Файзи пагоњї ба даштрўя зебої мебахшид. (Р.Љ.) Рав-
шан аз хона палос баровард. (С.У.) Абўалї бо танбўр наѓмаи 
шўхеро менавозад. (С.У.)

Пуркунанда предметеро ифода мекунад, ки таъсири 
њаракат ва амали љумла ба он равона карда шудааст. Пур-
кунанда ба саволњои чиро?, киро?, кї?, чї?, бо кї?, бо чї?, 
ба кї?, ба чї?, аз кї?, аз чї?, дар бораи кї?, дар бораи чї? ва 
ѓайрањо љавоб мешавад: Ў бо Гулбону (бо кї?) бозї карданро 
(чиро) дўст медошт. (А.Д.) Ман падар, модар ва бародар 
(кї?) дорам. Њанифа аз маѓоза китоб (чї?) харид. Рангу рўйи 
Њамид аз сурхї (аз чї?) ба сафедї (ба чї?) майл намуд. (П.Т.)
Пуркунанда бештар ба феъл – хабари љумла тобеъ буда, 

онро пурра мекунад: Ватанро дўст медорам. Чиро дўст ме-
дорам? Ватанро.

2. Ба саволњо љавоби пурра навишта, мубтадо, хабар ва 
пуркунандањои онро ишорат кунед.

Намуна: Салим ба бародараш чї овард? – Салим ба ба-
родараш бозича овард.

1. Шумо киро бештар эњтиром мекунед? 2. Шумо ба 
кї пайравї карданї њастед? 3. Муаллим дирўз ба шумо чї 
супурда буд? 4. Шумо аз чанд ба чанд ќадам гузоштед? 5. 
Шумо дар кадом кор фаъол мебошед?

3. Љумлањои њар ду сутунро муќоиса кунед, ба калимањои ишо-
рашуда саволњои мувофиќ гузоред ва мулоњизаатонро гўед.

1. Шодї аз бистари беморї 
хест.

1. Ў аз беморї чанд ваќт ба 
дарс наомад.

2. Љамшед бо дўстонаш 
суњбат мекард.

2. Одам бояд бо мулоњиза 
гап занад.

3. Соли 1967 ба М. Турсунзо-
да номи Ќањрамони Мењнати 
Сотсиалистї дода шуд.

3. Алпинистон ба ќуллаи 
ба номи М.Турсунзода ба-
ромаданд.

4. Шеърро ифоданок хонда, пуркунанда ва мубтадоњоро муай-
ян кунед ва гўед, ки онњо ба шеър чї муассирият бахшидаанд.

Панди дерин
Одами баднафсро нони дањонаш мекушад, 
Шахси бадгуфторро захми забонаш мекушад. 
Шавќу шўри нављавониро пайи ишрат мабар, 
Беадабро љунбиши хуни љавонаш мекушад. 
Кўдаконашро агар н-омўхт одобе падар,
Оќибат ноодамии кўдаконаш мекушад.
Мебарї бо худ камон, аз тири он андеша кун, 
Марди беандешаро тири камонаш мекушад.
Гар шиновар хешро бар сели дарё мезанад, 
Њалќаи гирдоби дарёи равонаш мекушад.
То ки ќад боло кунад, по монд дар болои дўст. 
Бевафоро дар људої душманонаш мекушад...

     Сафармуњаммад Айюбї

Савол ва супориш

1. Ба андешањои шоир розиед ё не? Чаро?
2. Нони дањон магар одамро мекушад? Шарњ дињед.
3. Хабарњои такроршуда ба шеър чї таъсир бахшида-
анд?

5. Матнро бодиќќат хонед ва муайян кунед, ки дар бораи ка-
дом мактаб сухан меравад? Пуркунандањоро људо карда нави-
сед.

Ман ба мактаб даромадам. Њамроњи ман падарам як 
лаълї кулчаву мавизро ба як дастархон печонида, њалвої 
гўён бурда буд. Мактабдор дастархонро кушод, яке аз кул-
чањоро шикаста, ќадре худаш хўрд ва падарамро њам так-
лиф кард, падарам њам як бурда хўрд. Пас аз он як кулчаи 
дигарро чунон реза кард, ки гўё ба мурѓон медода бошад ва 
он нонрезањоро ба њар тарафи мактаб ба болои бачагон пош 
дод.

Дар ин ваќт як занозанї, љомадарронї, рўйханљолкунї 
ва чашмкание буд, ки дар даруни мактаб пайдо шуд. Ба бо-
лои ин доду фарёд, оњу фиѓон, гиряву зории бачагон гўё 
боми мактабро ба њаво мебардошт.

Ин шўру ѓавѓо бар болои нонрезањое буд, ки мактабдор 
аз њалвоии ман ба бачагон бахшиш карда буд...

 Садриддин Айнї

Пуркунанда асосан ба воситаи исму љонишинњои шахсї 
ифода меёбад. Њиссањои дигари нутќ замоне ба вазифаи 
пуркунанда меоянд, ки агар мафњуми исмї пайдо кунанд. 
Гулрўро аз њафтсолагї ба мактаб доданд. (Р.Љ.) Дуконро 
рўзона баста монда намешавад. (С.А.) Мо дар пеши чароѓ 
ўро дидем. (С.А.) Ромин бо бобояш бозї карданро дўст ме-
дорад. Фаршед њамеша ба калонсолон салом медињад. Ањдия 
дањро пур кард. Отифа хонданро дўст медорад.

6. Матнро хонед ва ба мазмуни он диќќат дињед. Гўед, ки чаро 
дар љумлаи сеюм якчанд пуркунанда истифода шудааст.

Мењнати даст ва мењнати тафаккур ин ду чиз тамоми 
њаёти эљодии Пайравро фаро мегирифт. Ў байтеро ба охир 
нарасонида, ба дарёи фикр ѓўтавар мешуд. Соатњо хомўш 
мегашт, баъзан мисраеро борњо такрор менамуд, гашта-
ву баргашта оњанги калимањоро месанљид, љойи онњоро 
таѓйир медод, љилваи онњоро гўё ба пеши назар меовард ва 
ба чї гуна садо додани онњо гўё гўш менињод, гўё лаззати 
њар як калимаро чашида медид, рангу тобиши онњоро муои-
на мекард. Шиносої ва дўстї бо Пайрав барои ман дар муд-
дати тамоми њаётам як мактаби омўзиши мањорати шоирї 
гардид.

Муњиддин Аминзода

Савол ва супориш

1. Пуркунандањои матнро нависед.
2. Лаззати њар калимаро чашидан чї маъно дорад?
3. Борњо такрор кардану санљидани калимањо чї 
ањамият дорад?
4. Дар навиштору гуфтор ин тартибро риоя мекунед? 
Чаро?

18. Пуркунандаи бевосита ва бавосита

1. Љумлањои њар ду сутунро бодиќќат хонда, ба якдигар 
муќоиса кунед. Чаро пуркунандањои сутуни дуюм пасоянди 
«ро» доранду сутуни якум не. Мулоњизаатонро гўед.

1. Иброњим аз телевизор 
филм тамошо кард.

2. Рўзи таваллудам рафиќо-
нам ба ман китоб туњфа 
карданд.
3. Ошпаз пиёз реза кард.

1. Иброњим аз телевизор 
филми «Чапаев»-ро тамошо 
кард.
2. Рўзи таваллудам рафи-
ќонам ба ман китоби «То-
бистон»-ро туњфа карданд.
3. Ошпаз пиёзро реза кард.

2. Зарбулмасалњоро хонед ва шарњ дињед. Бо кадом пешояндњо 
таркиб ёфтани пуркунандањоро гўед ва андешаатонро дар бо-

раи вазифаи пешояндњо баён кунед.

1. Аз дўст як ишорат, аз мо ба сар давидан.
2. Бе мењнат роњат муяссар намешавад.
3. Ба њикмат њалли њар мушкил тавон кард.
4. Бо њалво гуфтан дањон ширин намешавад.

Пуркунанда ду хел мешавад: бевосита ва бавосита. Пур-
кунандаи бевосита предметеро ифода мекунад, ки амали 
феъли гузаранда ба он равона шудааст. Пуркунандаи бево-
сита ду шакли ифода дорад:
а) бо пасоянди – ро: Ањмадро дидам. Хатро хондам. (Дар 

ин шакл пуркунанда ба саволњои киро?, чиро? љавоб меша-
вад. Киро? – Ањмадро, Чиро? – хатро);
б) бе пасоянд: Вай мактуб хонд. Ман хоњар дорам. (Дар 

ин шакл пуркунанда ба саволњои чї? ва кї? љавоб меша-
вад. Чї хонд? – мактуб. Кї дорам? – хоњар). 
Бо пасоянди – ро ва бе он омадани пуркунандаи бе-

восита ба маълум будан ва ё ба маънои умумї исти-
фода шудани пуркунанда вобаста аст: Ман хатро хон-
дам. Дар ин љумла дар бораи хати муайян сухан ме-
равад, ки пуркунанда њатман пасоянди – ро мегирад.
Вале дар љумлаи «Ман хат хондам» умуман гап дар бо-

раи хондани мактуб меравад. Дар сурати муайян набудани 
хат пуркунанда бе пасоянд дар пањлуи хабар меояд. Њамин 
ки аз пањлуи хабар дур рафт, њатман пасоянд мегирад.

3. Матнро хонед ва мазмуни онро мухтасар нависед. Сипас 
пуркунандањои бевоситаро аз матн ва навиштаи худ ёбед ва ба 
њар кадом савол гузоред.

Подшоњро нард бохтану шатранљ бохтан ва май хўрдану 
гўй задан ва шикор кардан пайваста набояд, зеро ки ўро аз 
корњо боздорад. Њар кореро ваќтест. Чун ваќт набошад, суд 
зиён гардаду шодї ѓам шавад. Аммо хусравони пешин рўзро 
ба чањор ќисмат кардандї: як бањра Эзидро парастидандї ва 
тоат кардандї, як бањра андар подшоњиву мулки хеш назар 
кардандї ва мазлумонро дод бидодандї ва доноёну хирад-



85

мандон тадбир кардандї ва фармонњо додандиву номањо 
навиштандї ва расулон фиристодандї. Ва бањраи севум аз 
хўрдану хуфтан ва аз ин љањон бањра баргирифтан дар шо-
дию хуррамї будандї. Ва бањраи чањорум ба шикору чавгон 
задан ва он чи бад-ин монад машѓул гаштандї.

Бањроми Гўр рўзгори хеш ба ду ним кардї: як ними рўз 
кори мардумон гузоридї ва як ними рўз биосудї ва андар 
њама подшоњии ў касе рўзи тамом кор накардї.

Нўшервони одил фармуда буд, то бар баландї рафтандї 
ва аз хонањое, ки дуд барнаомадї, бипурсидандї, ки чї бу-
дааст. Агар андар ѓаме будандї, он аз эшон баргирифтї.

Ва набояд ки њељ подшоње раво дорад, ки омилони вай аз 
раият чизе ба ноњаќ биситонанд.

Муњаммад  Ѓазолї 
Луѓат

дод додан – адолат кардан, шафќат намудан 
расулон – ќосидон, фиристода
омилон – њокимон, намояндагон, вакилон, андозгирон

Савол ва супориш

1. Кадом номро ба матн мувофиќ медонед? Чаро?
2. Ба таќсимоти ваќт розиед? Шумо мебудед, ваќтро 
чї тавр истифода мебурдед?
3. Машѓул гаштандї ва ба ин монанд ифодањоро дар 
забони имрўза чї гуна баён мекунанд?

4. Матнро нависед, мубтадою хабар ва пуркунандањои бево-
ситаро ишорат кунед.

Тирамоњ. Санглох шудгор шуд. Боз як рањ ронда, ган-
думи тирамоњї мекорем, вале тухмї ба замин наафтида, 
Муњаммадиро ба љанг даъват карданд... Ман бояд шабу рўз 
кор кунам. Њамин тавр њам мешуд. Ман трактор мерондам. 
Пирамарде тухм мепошид, як љуфт барзагов мола мекард. 
Села-села кабўтарон дон мечиданд. Ќаровул кабўтаронро 
«њой-њой» гуфта пеш мекард...

Сорбон

Савол ва супориш

1. Дар љумлаи дуюм санглох кадом аъзои љумла аст?
2. Боз як рањ, яъне чї?
3. Љумлаи охирин содаи тафсилї ё хуллас аст?

5. Љумлањое тартиб дињед, ки калима ва ифодањои зерин дар 
онњо ба вазифаи пуркунандаи бевосита оянд. Бо кадом њиссањои 
нутќ ифода шудани пуркунандаи бевоситаро шарњ дињед:

Худ, Ањмад, боѓбон, хондан, дањ.

6. Љумлањоро нависед ва дар зери мубтадою хабар хат кашед. 
Ба шакли пуркунандањои дар аввали љумлаи 4-5 омада диќќат 
дињед.

1. Файзи пагоњї ба даштрўя зебої бахшид. (Ф.Н.) 2. 
Дониш талабу бузургї омўз. (Низомї) 3. Барои дўстон 
љонро фидо кун, Валекин дўст аз душман људо кун. (Љомї) 
4. Оќилеро пурсиданд, ки некбахт кисту бадбахтї чист? 
(Саъдї). 5. Занро ном Зебї буд. (Њ.К.) 6. Пойи мору шири 
мурѓу нони мулло кас надид. (Зарб.)

7. Љумлањои њар ду сутунро бо риояи оњанг хонед ва мубтадою 
пуркунандаи онњоро ёфта, савол гузоред.

1. Хабарро Хусрав навишт.
2. Котиб ќарорро хонд.
3. Талабагон вазифаро иљро 
карданд.
4. Одамон мевањоро ѓундош-
танд. 

1. Хусрав хабарро навишт.
2. Ќарор хонда, шуд.
3. Вазифа аз тарафи талаба-
гон иљро карда шуд.
4. Мевањо ѓундошта шуд.

Пуркунандаи бавосита ашёеро нишон медињад, ки таъси-
ру амалиёти хабари љумла ба он бо воситањои гуногун ме-
гузарад.
Пуркунандањои бавосита бо исм, љонишину масдар ва бо 

ёрии пешояндњо ифода меёбад.
Ин пуркунандањо барои он бавосита ном доранд, ки

онњо таркибан аз калимаи мустаќил бо пешоянд ва баъзан 
пасоянд ташкил меёбанд (аз вай, бо ќалам, ба хондан, аз 
Ањмад).
Пуркунандаи бавосита њамроњї, воситаи иљро, сарчаш-

маи амал ва ѓайраро мефањмонад:
I. 1. Мо ин хабарро аз одамон фањмидем. 2. Сардор аз кору 

бори коргарон наќл мекард.
II. 1. Ба ў мехонд дарси нављавонї. (М.Т.) 2. Њайдар 

ба њикояти худ давом намуд. (С.А.) 3. Мо ба ёрї додан 
њозирем. (С.А.) 4. Худи ў ба хатнависї машѓул шуд. (С.А.)

III. 1. Умрихола, Юнусбобо бо Сафар хушбошї карданд. 
(Ф.Н.) 2. Абўалї боз бо танбўр наѓмаи шўхеро менавозад. 
(С.У.)

IV. 1. Бе коргарон љањони ободон нест. (А.Л.) 2. Нест ба 
кас бе ту нишоти њаёт, Бе ту набошад ба халоиќ нишот. 
(М.Т.)

8. Љумлањоро нависед ва пуркунандањои бавоситаро ёфта, ба 
зерашон хат кашед. Пешояндњои онро шарњ дињед.

1. Ман барои бо муаллимам Азиз Карим хайрухуш 
кардан ба шуъбаи маориф даромадам. (С.У.) 2. Бо некон 
нек бошу бо бадон бад. (Зарб.) 3. Нигоњ кардам, ки аз нуњ 
понздањ даќиќа гузаштааст. (Љ.И.) 4. Пўлод њам ба рафтан 
розї шуд. (Р.Љ.) 5. Њакимеро пурсиданд: Аз саховату шуљоат 
кадом бењтар аст? (Саъдї) 6. Хушкаломанд, шўх, густоханд, 
Њамдигарро дугонањои Садаф. (М.Т.)

9. Љумлањоро хонед ва ба њам муќоиса кунед. Гўед, ки хабарњо 
дар муайян сохтани аъзои ишорашуда чї наќш доранд.

1. Ба як кас кор доштам, 
набудааст, ба пахтачинї 
рафтааст. (Љ.И.)
2. Вай либосњоро, њар гоњ 
агар ба мењмонї ё ба тўй 
равад, мепўшид. (С.У.)

1. Онњо имрўз ба пахтачинии 
хољагї ёрї мерасонанд.

2. Дењаи Соктаре аз дењаи 
Мањаллаи Боло бењтар мена-
муд. (С.А.)



88

3. Коргарзанони кўдакдор 
ба кори сањро мераванд. 
(А.Д.)

3. Дар сари дастархон падару 
духтар аз мактаб, аз ину аз он 
гап зада менишастанд. (Љ.И.) 

10. Порчаи манзумро хонед ва байтњоро як-як маънидод кунед. 
Сипас пуркунандањои бавосита ва бевоситаи дар матн буда-
ро нависед.

Ба коре даст зан, к-арзад ба ранље,
Ба гил кандан на њар кас ёфт ганље.
Чу дар њар пеша некиву бадї њаст,
Бияндеш, он гањ андар пеша зан даст.
Магир аз хештан бар даст коре,
Ки маркаб рањ надонад бесаворе.
Чу дил хоњї ба музде шод кардан,
Бибояд хидмати устод кардан.
Чу гирї теша беустод лозум,
Ки дастат чўб гардад, чўб њезум.
Гулобе к-ояд аз гулњои худрўй,
На дархўрди дили мардум дињад бўй.
Бигир оини роњи некмардон,
Инон аз роњи бадмардон бигардон!
Касе, к-ў дар пайи ѓўлон занад гом,
Кунад реги биёбон хунаш ошом.
Рање рав, к-аш басе пай њаст бар љой,
Ба њар рахна машав чун мори бепой.
                                           Хусрави Дењлавї

Савол ва супориш

1. Ба фармудаи шоир розиед ё на? Чаро?
2. Гули худрўй ба шахси тарбиянадида чї муносибат 
дорад?
3. Чаро бе устод ба коре набояд даст зад? Њаќиќати 
онро дар зиндагї пай бурдаед ё не?

11. Љумлањоро нависед ва пуркунандањои ишорашударо аз 
љињати таркиб муайян созед.

1. Акнун суханро ба муаллим медињем. (Љ.И.) 2. Бо ка-
ландча он заминро се бор каландгардон кардам. (С.А.) 3. 
Вай ду бор бо Ифтихорномаи Шўрои Олии Тољикистон му-
кофотонида шуд. 4. Њалим бо ду-се бачаи дигар ба назди ман 
омада, ќаламро пурсид. (С.У.) Фарроши мадраса ба шуста 
пок кардани дари њуљраи ў саргардон аст. (С.А.) 6. Фозилљон 
дар бораи Рашидов њикояро сар кард. (Љ.И.) 7. Ба дари хо-
наи Зебуннисо расиданашонро надониста монданд. (Њ.К.)

Пуркунанда аз љињати таркиб ба ду навъ: сода ва таркибї 
људо мешавад.
Пуркунандаи сода бо як калима ва ё як калимаю пешо-

янд ифода меёбад: Насими бањор байраќро љилва медод. 
(Ф.Н.) Шайхро њунар нест, хонаќоњ танг аст. Ў ба одам 
монандї дошт.
Пуркунандаи таркибї бо иборањои рехтаю масдарї ва 

таркибњо ифода меёбад: Гоњо вай бо њамроњии як нафар – ду 
нафар шогирдони худ меомад. (С.У.) Ман барор нагириф-
тани корамро ба Солењ хабар додам. (С.У.)

12. Њикояро хонед ва маънояшро шарњ дињед. Сипас матнро на-
висед.

Султон Мањмуд пире заифро дид, ки пуштораи хор ме-
кашад. Бар ў рањмаш омад. Гуфт:

– Эй пир, ду-се динор зар мехоњї ё дарозгўше, ё ду-се 
гўсфанд, ё боѓе, ки ба ту бидињам, то (ки) аз ин зањмат халосї 
ёбї?

Пир гуфт:
– Зар бидењ, то (ки) дар миён бандам ва бар дарозгўше 

бинишинам ва гўсфандон дар пеш гирам ва ба боѓ биравам 
ва ба давлати ту дар боќии умр он љо биёсоям.

Султонро хуш омад ва фармуд чунон карданд.
Убайди Зоконї

Савол ва супориш

1. Дарозгўш аз љињати таркиб чї гуна калима аст ва чї 
дар назар дошта шудааст?
2. Дар матн кадом навъи пуркунанда бештар аст? 
Чаро?
3. Султонро пуркунандаи бавосита аст ё бевосита?
4. Чаро гуфтаи пир писанд омад?

13.  Љумлањоро хонед ва шарњ дињед, ки пуркунандањои бавоси-
та бо чї ифода шудаанд.

1. Иброњим аз мардуми он љо губсар талаб кард, надо-
дандаш. (С.А.) 2. Падар мегўядат, ки нек фарзанд, Ман аз 
ту сад њазорон бор хурсанд. (М.Т.) 3. Ё касе гуфтат, ки дар 
Њиндустон, Ризќи инсон аст чун оби равон. (М.Т.) 4. Ме-
гуфт фасонањои гармаш, Чандон ки чун мум кард нармаш. 
(Низомї)

14.  Љумлањоро нависед ва муайян кунед, ки пуркунандањои ишо-
рашуда ба кадом саволњо љавоб мешаванд. Гўед, ки воситањои 
ифодаашон кадом пешояндњоянд?

1. Дар ин бора фикри рафиќонро шунида, бояд маљлис 
ба ќарор ояд. (С.А.) 2. Пўлод ба ў оид ба маводи семинар 
саволњо дода, љавобњои мухтасару сањењ гирифт. 3. Аљаб бой 
асту зебо кўњсорат, Пур аз дур кўњсори обшорат. (А.Д.) 4. 
Чойљўшро бо оби сард пур карда, боз бар сари гулхан овехт. 
(С.А.)

15. Њикояро хонед ва гўед, ки њикмати он дар чист? 
Пуркунандањои онро ёбед ва кадом навъ буданашонро шарњ 
дињед.

Кабўтарро гуфтанд:
– Чун аст, ки ту ду бача беш барнаёрї ва чун мурѓи 

хонагї бар бештар аз он ќудрат надорї?
Гуфт:
– Бачаи кабўтар ѓизо аз њавсалаи модару падар мехўрад 

ва чўжаи мурѓи хонагї аз мазбала бар њар роњгузар. Аз як 

њавсала ѓизои ду бача беш натвон дод ва аз ним мазбала 
дари рўзии њазор чўжа тавон кушод.

Ќитъа:
Хоњї, ки шавї њалолрўзї,
Њамхона макун аёли бисёр.
Донї, ки дар ин сарочаи танг
Њосил нашавад њалоли бисёр!
                Абдуррањмони Љомї 

Луѓат
мазбала – пасафкандањо
њавсала – чинадон, љиѓилдони мурѓ, меъдаи парандагон 
аёл (иёл) – оила, хонавода, зану фарзанд 
сароча – хонаи хурд (киноятан дунё)
чўжа – чўља

Савол ва супориш

1. Хулосаатонро мухтасар нависед.
2. Мазмуни њикоя ба шароити имрўза чї ќаробат до-
рад?
3. Ба ин фикр розиед ё на? Чаро?

16. Љумлањоро нависед, пуркунандањоро муайян кунед ва љойи 
онњоро шарњ дињед.

1. Халќњо амниятро мехоњанд. 2. Ман ордро ба хона 
овардам. (С.У.) 3. Гулрўро аз њафтсолагї ба мактаб доданд. 
(Р.Љ.) 4. Зан дастархон андохта, нонњои гарм нињод. (С.У.) 
5. Обро дида мўза каш, њаворо дида ѓўза. (Зарб.) 6. Мо аз 
сабзавот, мева, харбузаю тарбуз њељ камї надоштем. (С.У.) 
7. Ба бобоям ин таклиф маъќул афтодааст. (С.А.) 8. Аз гург 
касе сухан нашунидааст, Аз бед касе мева начидааст. (Зарб.)

17.  Матнро хонед ва пуркунандањоро ёбед ва савол гузошта, 
кадом навъ буданашро шарњ дињед.

Чингизиён ќувваи одамї ва вазни сангро ба њисоб наги-
рифта, њар як санги калонро ба пушти њар асир, ки рост ояд, 

мегузоштанд. Ў маљбур буд, ки он сангро ба як бардоштан 
аз кўњ то канори об, ки бист километр зиёдтар масофа дошт, 
расонад. Саворони муѓул бо шамшерњои аз ѓилофкашида 
гурўњњои сангкашононро меронданд ва њар асире, ки дар 
санг бардоштан ва роњ рафтан сустї кунад ё аз гуруснагї ва 
беморї аз пой монад, дар њамон љо кушта партофта мешуд. 
Дар ин шароит њар рўз садњо асирон аз сафи кор мебарома-
да бошанд њам, чингизиён љойи онњоро бо асирони наве, ки 
Љуљї мефиристод, пур карда, корро давом мекунонданд.

Асирон сангњоро ба лаби дарё оварда хирман мекар-
данд ва муѓулон онњоро дар об рехта, барои худ роњи хушкї 
месохтанд. Аммо дар сохтани як газ роњи хушкї сари чан-
дин муѓул ба бод ва танааш ба об рафт: темурмаликиён 
бо њуљумњои пайдарпай сари сангрезони муѓулро ба љойи 
сангпорањо дар об мерехтанд ва шабона њам шабихун зада, 
роњи сохташударо вайрон ва урдугоњи муѓулонро парешон 
мекарданд.

Садриддин Айнї

Савол ва супориш

1. Сабаби чунин берањмии муѓулонро дар чї мебинед?
2. Чаро асирон гирифтори чунин берањмињо буданд?
3. Оќибати њар гуна зулм ба чї меанљомад?
4.  Њуќуќи он асирон бо асирони замони кунунї ќобили 
муќоиса њаст ё не?

19. Њол ва хелњои он

1. Ба калимаю иборањои ишорашуда саволњои мувофиќ гузоред 
ва чиро ифода кардани онњоро шарњ дињед.

Намуна: љавгонбозї дар Помир (дар куљо? – макон) 
шуњрати калон дошт.

Дар рўзњои ид (...) калонсолон аспакї (...) чавгонбозї ме-
карданд. Барои чавгонбозї (...) аз ноњияњои дур (...) саворон 
меомаданд. Тамошои манзараи чавгонбозї хеле (...) аљиб 
буд. Тамошобинон аз хурсандї (...) ба бозингарони моњир 

тањсин мегуфтанд.
(кай?, аз куљо?, чї андоза?, чї тарз?, барои чї?, аз чї сабаб?).

Аъзои пайрави љумла, ки тарз, замон, макон, сабабу 
маќсад ва њолатњои дигари воќеъ шудани амалро мефањ-
монад, њол номида мешавад. Њол асосан хабар ва дигар 
аъзои љумларо шарњ дода, ба саволњои чї тавр?, кай?, дар 
куљо?, аз куљо?, то куљо?, чаро?, аз чї сабаб?, бо чї маќсад?, 
барои чї? ва ѓайра љавоб мешавад.
Дар љумла зарф, сифат, исм, љонишин, сифати феълї, 

феъли њол, масдар ва иборањои гуногун ба вазифаи њол 
омада метавонанд. Њол мувофиќи маъно ва муносибаташ 
бо хабар асосан ба хелњои зерин људо мешавад: замон, ма-
кон, миќдору дараља, тарз, монандї, сабаб, маќсад, шарт ва 
хилоф.

2. Порчаи манзумро хонед ва ба ифодањои ишорашуда саволњои 
мувофиќ гузошта, кадом навъи њол буданашро шарњ дињед.

Дар яке аз дењоти кўњистон 
Марди пире намудааст макон.
Чењрааш тоза мисли рўйи бањор,
Соф чун оби чашмаи кўњсор.
Хотираш шоду хурраму хурсанд
Чун дили мардуми саодатманд.
Мисли фўлоди пухта сахт танаш,
Рафта озори дард аз баданаш.
Сар-сари кўњ меравад озод,
Мељањад мисли оњуи навзод.
    Мирзо Турсунзода

Њоли замон

Њоли замон кай ва дар кадом ваќт воќеъ шудани амалу 
њолатро фањмонида, ба саволњои кай?, кадом ваќт?, аз кай?, 
то кай? ва ѓайра љавоб мешавад.

Њоли замон бо зарфи замон, исм, феъли њол ва масдар 
ифода меёбад. Пештар лампа ва равѓани онро ман медодам. 
(С.А.) Тобистон рўзамон бо мевачинї мегузашт. (Ф.М.) 
Иморат ба тозагї бино ёфта, будааст. (Ф.Н.) Барф ду 
рўз боз меборид. (С.А.) Ањрорамак то рафтанаш бо њама 
њазлу мутоиба мекард. (Ф.М.)

1. Калима ва иборањои зеринро истифода бурда, љумлањо тар-
тиб дињед.

Шаб, имсол, имрўз, њанўз, омадан замон, рўзи гузашта, 
дар як шабонарўз, бо як чашм задан, баробари дидани ў, аз 
пагоњ то бегоњ.

2. Матнро хонед, њолњои замонро муайян кунед ва шарњ дињед, 
ки бо кадом њиссањои нутќ ифода шудаанд.

Мулло Ниёзи мударрис аз чорбоѓи Кўлба пас аз се рўз 
баргашт. Он рўз њаво кушод, офтоби аввали навбањор ба 
болои шањр нурњои заррин ва форами худро бедареѓ мепо-
шид. Дарахтњо муѓља кушода буданд, дар гулзорњо сабза 
пайдо шуда буд. Лекин њанўз гулњои рангоранги дарахтон 
ва муѓчањои хушбўйи гулзорњо нашукуфта буданд. Авва-
лин муждарасони бањор – фароштурукњо ва лаклакњо пайдо 
шуда буданд. Бачањо дар кўчањо суруди «Лайлак омадааст»-
ро мехонданд.

Љалол Икромї

3. Матнро хонед ва њолњои замонро муайян кунед ва гўед, ки 
кадом аъзои љумларо шарњ медињанд.

Рўзи дуюми ба Душанбе омадани Юсуф-ас-сибої зиё-
фат оростанд устод. Азбаски моњи рамазон буд ва Юсуф-
ас-сибої марди рўзадор, ќариби фаро расидани шом хон ку-
шоданд. Даъватшудагон, чанд нафар аз удабо ва уламо низ 
њангоми шом ба љойи зиёфат расиданд.

Рўз ба бегоњ овардааст, аммо то рўзакушої њанўз ваќт 
њаст. Бинобар ин устод њамроњи мењмони муњтарам ба та-
мошои саробўстони пури гули сиёњ ва долу дарахт баро-

маданд. Онњо аз пайрањаи мумфарш ќадам мезаданду ваќт 
мегузаронданд. Юсуф-ас-сибої мегуфт, ки дар садаи бист 
роњњои дур кўтоњ шудаанд, дигар роњи дарозу кўтоњ нест, 
барои сафар њавсала лозим асту бас.

– Дина ман дар Ќоњира сайр доштам, имрўз дар Ду-
шанбе гашт мекунам, њол он ки дар ин миёна як дунё масо-
фа њаст. Бубин, Мирзои азиз, замон чї сон пеш меравад ва 
бигў, то куљо хоњад рафт? Ману ту шоњиди боз чї гуна пеш-
рафт хоњем шуд.

Устод Мирзо Турсунзода њикоя карданд, ки њамагї 
бист-бисту панљ сол пеш кас тавассути тайёра аз Душанбе 
ба Маскав дар давоми як њафта рафта метавонист. Ба воси-
таи ќатора њафтањо даркор буд. Њоло чї? Чор соат кифоя 
мекунад. Чї тафовуте ва аз куљост то ба куљо.

Убайд Раљаб

Савол ва супориш

1. Замон чї сон пеш меравад? Оё шумо пай бурдаед, ки 
дар як муддати кўтоњ чї таѓйирот рух дода?
2. Ин њама аз ќудрату пешравии чї аст?
3. Барои њар чї бештари рушди љомеа чї бояд кард?
4. Дар мавзўи «Тафовут аз куљост то ба куљо» иншое 
нависед ва мухтасар неруи илмро дар он баён кунед.

4. Байтњоро хонда, маънидод кунед, сипас њолњои замонро му-
айян созед ва нависед.

Устухонам гашта сахт аз кўдакї бо шири ту, 
Растам озод андар ин оѓўши оламгири ту.
                                  А. Дењотї 

Хўи бад бар табиате, ки нишаст,
Наравад то ба ваќти марг аз даст.
                                       Саъдии Шерозї

Ду чиз тираи аќл аст: дам фурў бастан
Ба ваќти гуфтану гуфтан ба ваќти хомўшї.
     Саъдии Шерозї



96

Пеш аз ману ту лайлу нањоре будаст,
Гарданда фалак бар сари коре будаст.
                                                          Умари Хайём 
Пас аз боридани борони найсон
Чї зебоянд дашту кўњсорон.
     М. Турсунзода

Савол ва супориш

1. Оид ба байти дуюм мулоњизаатонро баён кунед.
2. Байти сеюмро чї тавр мефањмед? Андешаи шумо?
3. Чаро дар байти охир пас аз мисраи аввал вергул гу-
зошта нашудааст? Байтро ба наср баргардонед.

Њоли макон

1. Порчањои манзумро хонда, гўед, ки муассирияти онњоро чї 
таъмин кардааст.

Ба ёдам њаст даврони амирї,
Њисори куњна – маъвои асирї.
Дар он љо дасти хунин буд боло,
Фалак мекард аз ин даст парво…
Дар он љо одамон бозор диданд,
Дар он бозор банду дор диданд.
Дар он љо ќалъаи њокимнишин буд,
Замин њам аз фишори он ѓамин буд.

***
Дар њамин љо ман ба дунё омадам,
Дар њамин љо чашмбино омадам.
Дар њамин љо ёфтам ављу камол,
Дар њамин љо зиндагии безавол.
Дар њамин љо шуд садои ман баланд,
Дар њамин љо дўстро гаштам писанд.
    Мирзо Турсунзода

Њоли макон љой, макон, сўй ва ибтидою интињои ама-
лу њолатро фањмонида, ба саволњои куљо?, дар куљо?, ба

куљо?, аз куљо? ва ѓайра љавоб мешавад. Њоли макон бо исм 
ва иборањои исмї ифода меёбад: Каримов ваќти сањар ба 
сањро равон шуд. (С.У.) Шодї бузбозиро партофта, ба 
пеши модараш давид. (С.А.)

2. Љумлањо тартиб дињед, ки калимањои зерин бо ёрии пе-
шояндњои дар, ба, аз ва то ба вазифаи њоли макон оянд.

Дења, дашт, сањро, мактаб, хона, шањр, боѓ, токзор, ки-
тобхона, гулгашт.

3. Матнро хонед ва муайян кунед, ки дар бораи чї сухан мера-
вад. Сипас, њолњои маконро ёбед ва нависед.

Мо ба роњ даромадем. Аммо падарам бо роњи омадагиа-
мон ба тарафи дења нарафта аз болои рўде, ки сар то сар пур 
аз рег шуда буд, роњро пеш гирифт.

Мо ба дењаи Болои Рўд расида дидем, ки дар он љо 
ба љойи он дењаи ободе, ки то дирўз буд, як харобазо-
ри вањшатоваре пайдо шудааст. Њама њавлињои ин дења аз 
рег пур буд ва гўшаи боми баъзе хонањо љо-љо намоён ме-
гардид. Занон, духтарон ва бачагон тўб-тўб шуда бар рўйи 
хомањои рег ва дар њавои кушода менишастанд, дар пеши ин 
тўдањои одамони бехонумонгардида парчапалосњо, кўрпа- 
болиштњо ва дегу табаќњо њам менамуданд.

Садриддин Айнї

4. Матнро хонед, хулосаатонро бо ду љумла навишта, онњоро 
хаттї тањлил кунед.

Ривоятест, ки Носири Хусрав рўзе аз дењаи Поршинев 
гузашта истода мебинад, ки мусофирон дар сари роњ ни-
шаста даст ба сўйи осмон бардошта, «Эй Худо, аз ташнагї 
сўхтем!» мегўянд. Носир ба њоли онњо механдад ва таънао-
мез мегўяд: – Эй шумо, бехабарон, магар намедонед, ки дас-
ту пою аќлу чашм ва гўш барои чист? Барои он ки бемин-
нат роњ равед, шунавед, фикр кунед, бинед ва њар чї хоњед, 
ба даст оред.

Инро гуфта бо белчааш заминро кандан мегирад. Ба- 

нохост аз ќаъри замин оби чашма фаввора зада мебарояд ва 
љорї мешавад.

Барои њамин њам чашма асрњо боз ба номи чашмаи 
«Пири Шоњ Носири Хусрав» машњур аст.

Мирсаид Миршакар

5. Матнро бодиќќат хонед ва љоеро мухтасар тасвир кунед. 
Гўед, ки њолњои макон бо кадом њиссањои нутќ ифода шудаанд.

Аз Миср чун ба љониби машриќ раванд, ба дарёи Ќулзум 
расанд ва Ќулзум шањрест бар канори дарё, ки аз Миср то 
он љо сї фарсанг аст. Ва ин дарё шохест аз дарёи муњит, ки 
аз Адан шикофта сўйи шимол равад ва чун ба Ќулзум расад, 
мулоќї шавад ва гусаста. Ва гўянд, арзи ин Халиљ дувист 
фарсанг аст. Миёни Халиљ ва Миср кўњ ва биёбон аст, ки 
дар он њељ обу набот нест ва њар ки аз Миср ба Макка хоњад 
шуд, сўйи машриќ бояд шудан. Чун ба Ќулзум расад, ду роњ 
бошад: яке бар хушкї ва яке бар об.

  Носири Хусрав

6. Љумлањоро хонед ва муќоиса кунед. Чаро калимаю иборањои 
ишорашуда дар сутуни якум пуркунандаю дар дуюмї њол? 

Аз дурии роњ парво наку-
нед.

 Аз дурии роњ дар ваќти муай-
яншуда омада натавонис-тем.

Аз хунукї гармї бењтар 
аст.

Аз хунукї дасту пояш 
меларзид.

Њоли миќдору дараља

1. Љумлањоро хонед ва ба ифодањои ишорашуда диќќат дињед. 
Муайян кунед, ки онњо кадом љињати амалу њолатро шарњ 
медињанд.

1. Раис аз ин кор хеле хурсанд шуд. (Ф.М.) 2. Ќобилияти 
Биної дар касби илму дониш баѓоят зиёда будааст. (А. Мир-
зоев) 3. Падарам ўро аз њад зиёд дўст медорад. (П.Т.) 4. Борон 
ду моњи тамом пайваста хуб борид. (С.А.) 5. Аз њама зиёдтар 
моро тангии љой азоб медод. (С.У.) 6. Табиати мамлакати 

мо ба њадде зебо шудааст, ки кас аз тамошои он чашм канда 
наметавонад. (А.Д.)

Њоли миќдору дараља ба њам монанд буда, баъзан як ка-
лима ба вазифаи ин њар ду навъи њол меояд. Њоли миќдор 
тобиши замону макон дошта, миќдори предметро таъйин 
мекунад. Њоли дараља одатан хабарњоеро шарњ медињад, ки 
бо сифат ифода шудаанд. Њоли миќдору дараља ба саволњои 
чї ќадар?, чї дараља?, чї андоза?, чанд?, ба чї андоза? ва 
ѓайра љавоб мешавад.

2. Ба љойи нуќтањо њоли миќдору дараљаи мувофиќро гузошта, 
љумлањоро нависед. Ба онњо савол гузошта, ба эзоњи чї омада-
ну бо кадом њиссаи нутќ ифода шудани њоли миќдору дараљаро 
шарњ дињед.

1. Султонро сухани ў ... хуш омад. (М.А.) 2. Рустам мак-
табашро ... мешиносад. (П.Т.) 3. Рухи тобони офтоб ... аз 
соя баромад. (С.У.) 4. Раванда дар ... ба пеши аспи худ ра-
сид. (С.А.) 5. Дида рўзи сиёњи њиндуро, Сўхтам ман нињон ... 
(М.Т.) 6. Зиндагии Рањими Ќанд ... танг буд. (С.А.) 7. Њаво 
њам ... хунук шуд. (Љ.И.) 8. Одина ... дар завод кор кард. 
(С.А.)
(наѓз, баѓоят, панљ даќиќа, сар то по, кам-кам, аз њад зиёд, се 
соли пурра, хеле).

Њоли тарз

1. Ба њолњои ишорашуда савол гузоред ва гўед, ки онњо чиро 
ифода мекунанд. Баъд ба љойи онњо аз њолњои дар ќавс додашу-
да мувофиќашро гузошта нависед.

1. Абр бо камоли тундї аз љануб ба шимол медавид. 
(С.А.) 2. Паровоз аввал оњиста-оњиста ва баъд тез ба роњ да-
ромад. 3. Мўйи ў мисли пахта сап-сафед буд. 4. Пирамард 
шитобкорона роњ мерафт. (С.А.) 5. Манзарањои дилфиреби 
Дарвозро оромона тамошокунон пеш мерафтем. (М.М.)

(бо шиддат, суст, бо суръат, барф барин, чусту чолок, бо 
хотири љамъ).

Њоли тарзи амал аломат, њолат ва тарзи иљрои амалро 
фањмонида, ба саволњои чї тавр?, чї тарз?, чї тариќ? ва 
ѓайра љавоб мешавад.
Њар се баробар берун баромадем. (Ф.М.) Нўфар ба тундї 

лаљоми аспро аз дасти Виркан рабуд. (С.У.) Њама касро 
аќли худ бакамол намояду фарзанди худ баљамол. (Саъдї)

Њоли тарз бо њиссањои нутќи зерин ифода меёбад:

1. Бо зарф: Мардум њайрон-њайрон ба ў менигаристанд. 
(С.У.) Саидакбар як китоби худро ба нўги остинаш олуф-
таворона гирифт. (С.А.)

2. Бо феъли њол: Тамошокунон ба лаби њавзи Девонбегї 
рафтам. (С.А.) Ќориишкамба боз фарёд кашида, девонагї 
мекард. (С.А.)

3. Исм бо пешоянд: Мо бо зўри бозуи падарам аз нав соњиби 
хона шудем. (С.У.) Ман ба воситаи тарљумон дарди худро 
ба ў фањмондам. (С.А.)

2. Аз калимањои дар ќавсбуда истифода бурда, љумлањоро пур-
ра нависед ва њоли тарзро шарњ дињед.

1. Бегоњ буду оби кўл ... мављ мезад. 2. Дили мард ... ба 
тапиш даромад. 3. Роњгузар ... худро аз канор гирифт. 4. Ба 
идорањои рўзнома … мактуб меомад. 5. Шањрвандон њама ... 
њаракат мекарданд. 6. Танњо аз асирони Туѓай яке ... даст ба 
пушт бурд. 7. Чоќу ба сўйи асирони Туѓай нигарист. 8. Онњо 
... нон мехўрданд. (Бањманёр)
(сахт-сахт, тарсон, сахт-сахт, пасрў, даста-даста, бо тааљљуб, 
хомўш, фарёдкунон). 

3. Матнро бодиќќат хонед ва гўед, ки фикри асосї дар кадом 
љумла баён шудааст.

Абўалї андешамандона роњ рафта, ба љойи аввалаи худ 
омада нишаст ва дастнависро як сў гузошт. Аз фикру анде-
ша фориѓ шуда, сар бардошта, ба шогирдонаш нигоњ кард. 
Паст-паст, гўё худ ба худ, вале бурро-бурро сухан меронд:

– Шумо давои наве тањия кунед, хоњ олами ситорањоро 

тадќиќ кунед, хоњ ба њалли масъалањои љабр машѓул шавед. 
Бояд хуб бидонед, ки ягонаед. Дар тамоми љањон шумо яго-
наед. Дар Рум, Юнон ва Андалиси дур китобњо сўзонда шу-
даанд ва дар байни харобањо муљоњидони мутаассиби Исо 
сайругашт доранд. Дар Искандария ва Димишќ илму дониш-
ро муљоњидони харобкори ислом мањв карданд. Фотењони 
љоњили аљнабї дар Њиндустон ва дар Ватани ман – Бухо-
ро машъали илму донишро хомўш карданд. Њоло фаќат дар 
ин диёр, дар Хоразм, ањли дониш имкон доранд, ки ба кас-
би худ шуѓл кунанд. Пас, шумо бояд барои њама, барои та-
моми олами башар кор кунед...

Дар ин сурат чаро шумо далеру бољуръат набошед?!
Сотим Улуѓзода

Савол ва супориш

1. Њолњои тарзи амали матнро нависед.
2. Гўед, ки њоли тарзи амал бештар кай мавриди исти-
фода ќарор мегирад?
3. Чаро китобњоро аљнабињо месўзониданд? Ба ин 
амал чї гуна бањо медињед?

4. Порчаи манзумро ифоданок хонед ва гўед, ки дар муассир 
гаштани порча кадом калимањо (њолњо) наќш доранд.

Рўй дар ќоидаи эњсон кун,
Зоњиру ботини худ яксон кун.
Якдилу якљињату якрў бош 
В-аз дурўёни љањон яксў бош.
Аз каљї хезад, њар љо халалест,
«Ростї – растї» неку масалест.
Рост љў, рост нигар, рост гузин,
Рост гў, рост шунав, рост нишин.
Тир агар рост равад, бар њадаф аст 
В-ар равад каљ, зи њадаф бартараф аст.   

      Абдуррањмони Љомї

Луѓат
эњсон – некуї, лутфу марњамат, ато бахшидан
яксон – як хел, бефарќ, мусовї, баробар 
якрў – бериё, беѓараз, софдил 
њадаф – нишона, нишонаи тир, маќсад

Савол ва супориш

1. Якдил-ро аз љињати сохт муайян кунед.
2. Зоњир-ро шарњ дињед.
3. Рост кадом њиссаи нутќ аст?

5. Байтњоро хонед ва зарфњои тарзи онро ёбед ва бо кадом 
њиссањои нутќ ифода шуданашонро шарњ дињед.

Фаровон сухан гуфт зебову наѓз,
Љавонро зи дониш тињї буд маѓз.
          Абулќосим Фирдавсї

Љањондор Њушанги бењуш гуфт,
Бидоред шонро људо љуфт-љуфт.
          Абулќосим Фирдавсї

Фарёдкунон то ба сањар бедорам,
Фарёд зи бедории шабњои дароз.
         Хусрави Дењлавї

Ба ширинзабониву лутфу х(в)ашї 
Тавонї, ки пиле ба мўе кашї.

           Саъдии Шерозї

6. Бо истифода аз калимањои зерин љумлањо тартиб дињед, ки 
онњо ба вазифаи њоли тарз омада бошанд.

Нохост, рўйирост, дартоз, якпањлу, ногањон, даста-
даста, баландтар, ваљаб ба ваљаб, тозон, мављзанон, нигоњ 
карда-нигоњ карда.

7. Љумлањоро нависед ва ба зери њоли тарз хат кашед. Љойи 
њоли тарзро муайян созед.

1. Оњиста салом доду гузашт. (С.У.) 2. Мардум бесабро-
на баромадани рўзномаро интизорї мекашиданд. 3. Њотам 

чолокона аз асп фаромад. (С.У.) 4. Рўзимурод боз њам 
баѓайратонатар мељангид. (С.А.) 

5. Мутриби хушнаво, бигў тоза ба тоза, нав ба нав, Бо-
даи дилкушо, биљў, тоза ба тоза, нав ба нав. 6. Ба оњистагї 
аз љояш хест. (С.А.) 7. Рўз то рўз бо риёзати роњ, Њасани сар-
баланд сархам шуд. (М.Т.)

Њоли монандї

1. Љумлањоро хонед ва ба ифодањои ишорашуда диќќат дињед. 
Гўед, ки онњо амалро чї тавр шарњ медињанд.

1. Ба сабаби шустушўи њамешагї об монанди оина шаф-
фоф шуд. (С.А.) 2. Бузѓола бо ишорати Соро ба њар тараф 
медавид ва даррав монанди кафтар худро аз њаво андохта, 
муаллаќзанон худро ба замин мепартофт. (С.А.) 3. Рўяш чун 
себи рахш медурахшид, чашмонаш мисли ситораи сањарї 
нур мепошид. (С.А.) 4. Чашми душман кўр шуд, чун шаб-
парак аз нури ту, Сархаму шарманда шуд аз хандаи масру-
ри ту. (М.Т.)

Њоли монандї як навъи њол буда, амалу њолатро ба тав-
ри монандкунї шарњ медињад ва ба саволњои монанди чї?, 
монанди кї?, мисли чї?, чї барин?, чї сон? ва ѓайра љавоб 
мешавад. Ба вазифаи ин навъи њол зарфи монандї, исм, 
љонишин, феъли њол ва таъбирњо (фразеологизмњо) меоянд.

2. Љумлањоро нависед ва њолњои монандиро муайян сохта, ба 
зерашон хат кашед. Гўед, ки чунин њолњо кай бештар истифо-
да мешаванд?

1. Гулбибї мисли шер дар ѓурриш даромада гуфт. (С.А.) 
2. Мард сангпуштвор ќадам менињод. (С.А.) 3. Як кўчаи ка-
лон теппаро монанди њалќа печонда гирифтааст. (С.У.) 4. 
Мирюсуф мурѓи посўхта барин ба чањор тараф медавид. 
(А.Д.) 5.Нозим ту барин ин ќадар бетоќат нест.

3. Бо истифода аз ифодањои зерин љумлањо тартиб дињед ва 
гўед, ки њолњои монандї чиро ифода мекунанд.

Монанди булбул, монанди мард, мардонавор, гурбавор, 
мисли бод, чун барќ, одам барин, рўз барин, мум газидагї 
барин.

Њоли сабаб

Њоли сабаб сабаби воќеъ шудан ё нашудани амалу  
њолатро фањмонида, ба саволњои чаро?, барои чї?, аз чї са-
баб? љавоб мешавад: Ба сабаби камтаљрибагиаш масъаларо 
њал карда натавонист. (С.А.) Содиќ аз хиљолат суп-сурх 
шуда ба љояш нишаст. (С.А.) Ў ночор роњи хонаи худро пеш 
гирифт. (С.А.)
Њоли сабаб асосан бо зарф, исм ва иборањои исмї, феъли 

њол, масдар ифода меёбад.

1. Љумлањоро нависед ва ба зери њоли сабаб хат кашед. Гўед, ки 
њолњои сабаб ба воситаи чї ифода шудаанд.

1. Ноилољ роњи Навободро пеш гирифт. (С.У.) 2. Ша-
рофиддин аз хурсандї дар курта намеѓунљид. 3. Ба муноси-
бати њар як ѓалабаи нав тантана барпо карда мешуд. (С.У.) 
4. Амон тоб оварда натавониста, аз пой меафтад. (С.У.) 5. 
Падарам бинобар куњнакишоварз буданаш бисёр чусту чо-
лок ва боќувват буд. (Ирфон)

2. Матнро бодиќќат хонед ва хулосаатонро мухтасар бо ифо-
даи худ баён кунед. Њангоми наќл аз њоли сабаб истифода ба-
ред.

Бузарљмењрро пурсиданд, ки сабаб чї буд, ки подшоњии 
Оли Сосон вайрон гашт ва ту тадбиргари ў будї ва имрўз 
рою тадбир ва хираду дониши туро дар љањон назире нест.

Гуфт: – Сабаб ду чиз буд: яке он ки Оли Сосон корњои 
бузург ба кордорони хурд ва нодон гумошта буданд ва ди-
гар ањли донишу хирадмандонро харидорї накарданд ва 
кор бо нодону кўдакон гузоштанд ва ин њар дуро хираду до-
ниш набошад ва њар он гоњ ки кор бо нодону кўдакон афтад, 
бидон, ки подшоњї аз хона бихоњад шуд.

 Низомулмулк

Луѓат
Бузарљмењр – вазири донишманди мулуки Сосониён 
Оли Сосон – соли 226 м. аз тарафи Ардашери Бобакон 
писари Сосон таъсис гардидааст.

Њоли маќсад

Њоли маќсад барои чї ва бо кадом маќсад иљро шудани 
амалро фањмонида, ба саволњои бо кадом маќсад?, барои 
чї?, ба чї маќсад? љавоб мешавад.
Њоли маќсад асосан бо зарф, исм ва масдар ифода мегар-

дад: Шодї ќасдан шўхї карда, гапро кашол медод. (Љ.И.) 
Ман њам барои ба дења рафтан њозирї дидан гирифтам. 
(С.А.) Ана њамин обро барои нўшидан овард. (С.А.)

1. Љумлањоро нависед ва ба њоли маќсад саволњо гузоред.

1. Ањли маљлис барои гусел кардани мењмонон дар ка-
нори роњ истоданд. (С.А.) 2. Салим ќасдан худро ба нодонї 
мезад. 3. Барои хўрокхўрї ба ошхона даромад. 4. Ман бо 
маќсади аловдаргиронї зуд як ќабза хасу хошок чида овар-
дам. (С.А.) 

2. Љумлањоро хонед ва шарњ дињед, ки њоли маќсад бо кадом 
њиссањои нутќ ифода ёфтаанд.

1.  Ин  гуна  овозањоро  душманон  ќасдан  пањн  меку-
нанд. 2. Мо барои гардиш ба шањр рафта будем. 3. Бо ни-
яти ўро бедор кардан тирезаро чанд бор харошидам. 4. 
Њошимкорвон рафтанї шуда аз љой хест. (С.У.) 5. Мо як аз 
њолашон хабар гирем гуфта омадем. (Љ.И.)

Њоли шарт

Њоли шарт ба кадом шарт воќеъ шудани амалу њолатро 
мефањмонад. Ман ўро надида рафта наметавонам. (С.А.) 
Нафањмида гап намезанад. (С.А.)

1. Љумлањоро нависед ва ба зери њолњои шарт хат кашед.

1. Ў пеши пояшро надида пой намегузорад. (С.А.) 2. 
Суханро наандешида, насанљида магў. (Зарб.) 3. Ин кас 
њуљраашро ба ман ба шарти шогирди ў шудан додааст. 
(С.А.) 4. Ман вайро надида, аз Тўс рафта наметавонистам. 
(С.У.)

Њоли хилоф

Њоли хилоф њодисаеро ифода мекунад, ки дар он воќеъ 
шудани амал ба њисоб гирифта намешавад ва ё ба он 
муќобил аст.
Њоли хилоф ба саволњои бо вуљуди чї?, бар хилофи чї?, 

сарфи назар аз чї? љавоб шуда, бо исм, масдар ва феъ-
ли њол ифода меёбад: Бо вуљуди серкориаш ваќт ёфта, бо 
мо суњбат мекард. (С.А.) Мудири банк бар хилофи одати 
муќаррариаш то он ваќт аз Когон наёмад. (С.А.)

1. Љумлањоро хонед ва савол гузошта, њоли хилофро муайян ку-
нед.

1. Ў пиёда мерафт ва бо вуљуди фарбењии аз одат берунаш 
дар роњ ќариб давида роњ мерафт. (С.А.) 2. Кўчаи Машњад 
бар хилофи тамоми шањр як љўйи калоне дошт. (Њ.Ирфон) 
3. Ман бо вуљуди он њама мондагї ва бедорхобї шаби да-
роз хобида натавонистам. (С.А.) 4. Азимшоњ гум шудани ду 
гўсфанди худро шунида, њељ изњори андуњ накард. (С.А.)

20. Муайянкунанда

1. Хонед ва муќоиса кунед. Гўед, ки дар кадоми ин порчањо 
тасвир аниќтар ифода шудааст.

Ман аз пайрања ме-
рафтам. Ду тарафро 
тутчањо зич фаро ги-
рифта буданд. Рўйи за-
минро алафњо гилем-
вор пўшида буданд.

Ман аз пайрањаи борики печдар-
печ мерафтам. Ду тарафи пайра-
њаро тутчањои љавон фаро гириф-
та буданд. Рўйи заминро алафњои 
ќадбаланд гилемвор пўшида буданд.

Пўлод Толис

Савол ва супориш

1. Калимањои ишорашуда ба кадом саволњо љавоб ме-
шаванд?
2. Он калимањо чї хел алоќаманд шудаанд ва кадом 
калимаро муайян мекунанд?
3. Вазифаи калимањои ишорашударо шарњ дињед.

2. Хонед ва муайян кунед, ки иборањои зерин аз љињати тобиши 
маъно чї фарќ доранд.

1. Мошини сабукрав
Мошини сурхи сабукрави чоркаса
Мошини сурхи сабукраву чоркаса 
Мошини сурхи сабукрав, чоркаса
2. Кўчањои асфалтпўши сермошини шањр 
     Кўчањои васею асфалтпўшу сермошини шањр

Муайянкунанда аъзои пайрави љумлаест, ки аломату хо-
сият ва миќдори предметро баён карда, ба саволњои чї хел?, 
кадом?, чанд?, аз они кї?, кї?, чї? љавоб мешавад.
Муайянкунанда пеш аз њама ба воситаи сифат, сифа-

ти феълї ифода меёбад. Дар баробари ин исму шумора, 
љонишин, масдар ба вазифаи муайянкунанда истифода ме-
шаванд: бинои баланд, солњои панљоњум, лолаи шукуфон, ки-
тоби хонанда, дењаи мо, бењтарин талаба, орзуи хондан.
Муайянкунанда аз рўйи тарзи алоќа ду хел мешавад: 

изофї ва беизофа: њавои дилкаш, калонтарин бино.
Муайянкунандаи изофї баъд ва беизофа пеш аз муайян-

шаванда меояд.

3. Матнро хонед ва ба муайянкунандањои ишоратшуда саволњо 
гузошта, онњоро бо муайяншавандаашон нависед.

Айнї њамеша хоњишманди он буд, ки нависандагона-
мон зиёд бошанд, китобњои наѓз бисёр шаванд ва хусусан, 
нависандагони љавон зудтар ба камол расанд. Устод нутќи 
онрўзаи худро низ асосан ба нависандагони љавон бахшид. 
Ў аз таљрибаи бузурги худ мисолњо оварда, ба мо роњ нишон 

медињад, баъзеи моро танбењ дода таъкид мекард, ки ба худ 
маѓрур нашуда, њаёт ва орзуву умедњои халќро омўзем.

Мо ба суханони пурќимати устоди хирадманди худ бо 
диќќати беинтињо гўш медодем ва ин нутќи ў барои мо, 
љавонон, дарси муњимми мактаби нависандагї гардид.

Пўлод Толис

4. Шеърро хонед. Муайянкунандањои онро ёбед ва бо кадом 
њиссаи нутќ ифода шудани онро шарњ дињед.

Равшанї борад зи рўшон, насли рахшонро бубин, 
Лолањои навраси Хоруѓу Рўшонро бубин.
Гар надидї љавњари раќсону лаъли наѓмахон, 
Ганљњои санъати кўњи Бадахшонро бубин.
Бар дил ин лабњои хандон шодмонї медињанд. 
Пирї аз хотир баранд, ин нављавононро бубин. 
Кас надида рўйи љонро то кунун бо чашми сар,
Дар рухи ин баччањо, эй дил, биё љонро бубин. 
Њолашон пурљилваву ояндашон тобанда аст, 
Шодию фахру умеди Тољикистонро бубин!

Абулќосим Лоњутї

Савол ва супориш

1. Рўшон аз рўшон чї фарќ дорад? Онро дар забон чї 
меноманд?
2. Чаро баччањо бо ду «ч» омадааст? Имлои онро шарњ 
дода, шакли дурусташро дар ёд бигиред.
3. Шодию фахру умеди Тољикистонро имрўзњо дар чї 
дидан мумкин аст?

5. Матнро бодиќќат хонед ва муайян кунед, ки чї чиз матнро 
хушоњанг сохтааст.

Машинаи сабукрав аз ќишлоќи Суљина гузашт. Ду та-
рафи роњро кўњњои баланд печонда гирифтаанд. Дар тара-
фи дасти чапи мо дарёи Зарафшон дар ѓурриш аст. Дар он 
тарафи дарё – дар тарафи дасти рости он роњи Зањматобод 
монанди як мори сафеди печдарпеч менамояд. Бо вуљуди 12 

ноябр будан њаво гарм аст. Аз бодњои гирдбодангези дарё-
бод ва кўњистон асаре нест. Офтоб метобад. Њаво монанди 
моњути осмониранг соф ва беѓубор аст.

Ин љо ободон аст. Доманаи кўњ ва канори дарё заминњои 
њамвор буда, њама љоро кишти шолї фаро гирифтааст.

Дењќонон шолї мекўбанд, чош менамоянд ва шолї ме-
кашонанд. Ѓарамњои шолї ва хирманњои нокўфтаи он ба на-
зар монанди ќаторњои кўњњои маллатоб менамоянд. Чошњои 
шолидона монанди хомањои реги сурхи дурушт хаймавор 
сар ба њаво кашиданд .

Садриддин Айнї

6. Љумлањоро нависед ва муайянкунандањои онњоро ёфта, бо 
кадом њиссаи нутќ ифода ёфтанашонро шарњ дињед.

1. Абрњои тира ба рўйи моњи мунир ва ситорањо пардаи 
сиёњ кашиданд. (А.И.) 2. Устоди хунёгарон дар бораи хелњои 
њайвонот ва сифати овозњои онњо фикр мекард. (А.И.) 3. 
Чунин булбулон танњо дар чаманистони зебо ва гулисто-
ни дилрабо пайдо мешаванд. (А.И.) 4. Шаби чањордањум 
Саид бањузур хобид. (У.К.) 5. Анвар тараддуди рафтан кард. 
(М.Б.) 6. Ѓоибамак як чойник оби нўшиданї овард. (С.У.)

Муайянкунандаи изофї ва беизофа

1. Порчањоро ифоданок ва бодиќќат хонед ва муайянку-
нандањоро бо муайяншавандањояш нависед ва шарњ дињед.

Рўйи хушу овози хуш доранд њар як лаззате, 
Бингар, ки лаззат чун бувад мањбуби хушовозро.
     Саъдии Шерозї

Гули бехор муяссар нашавад дар бўстон,
Гули бехори љањон мардуми некусияранд. 

Саъдиё, марди накуном намирад њаргиз, 
Мурда он аст, ки номаш ба накуї набаранд.
     Саъдии Шерозї

Адл дар дунё накуномат кунад,
Дар ќиёмат некфарљомат кунад.

Андар ин олам мукаррам созадат,
Чун ба он олам равї, бинвозадат.
     Наирї

Муайянкунандаи изофї ду хел мешавад: сифатї ва 
соњибї. Муайянкунандаи сифатї бо њиссањои нутќи зерин 
ифода меёбад:
а) бо сифати аслї: Пардаи сиёњ атрофро фаро гирифт.  

Љавони сабзинаи ќоматбаланд дар як сўй менишаст. (А.А.)
б) бо сифати нисбї: Ваќти киштњои бањорї мегузашт. 

(С.А.) Сели имсола сахт будааст. (У.К.)
в) бо сифати феълї: Њофизи хаста ва роњкўфта ин масо-

фаро тай кард. (А.А.) Баргњои хазоншуда аз боди љонкоњ 
фурў рехтанд. (А.А.)
г) бо шумораи таркибї: Падарам барои равѓандон ба лам-

паи чилум кардан хумчаи сафолине харида будааст. (С.А.) 
Рўзи дуюму сеюм бачагон ба шароит одат карданд.
Муайянкунандаи соњибї бо чунин њиссањои нутќ ифода 

мегардад:
а) бо исм: Шуњрати Њофиз оламгир шуд. (А.А.)
б) бо љонишин: Гуфтугўи онњо хеле давом кард. (Њ.К.)
Муайянкунандаи изофї њамеша бо муайяншаванда бо 

бандаки изофї алоќаманд мешавад.

2. Байтњоро хонед ва маънидод кунед.  Муайянкунандањои 
изофиро муайян карда шарњ дињед, ки сифатианд ё соњибї ва бо 
кадом њиссањои нутќ ифода ёфтаанд.

Печид чу мори захмхўрда,
Афтод чу мори ниммурда.
    Абдуррањмони Љомї 

Чу хоњї, ки номат бувад љовидон,
Макун номи неки бузургон нињон.
    Саъдии Шерозї

Адаб бењтар аз ганљи Ќорун бувад,
Фузунтар зи мулки Фаридун бувад.
    Абулќосим Фирдавсї 

Кори беилм бору бар надињад,
Тухми бемаѓз бас самар надињад.
    Саної

Љавонони донандаи боњунар
Нагиранд беозмоиш њунар.
    Абулќосим Фирдавсї

Луѓат
Ќорун – номи як пулдор (сарватманд)-и хасис, ки ба 
ѓазаби Худо гирифтор шуда, бо тамоми боигариаш ба 
зери замин фурў рафтааст 
Ганљи Ќорун – сарвати Ќорун ном шахс

3. Матнро бодиќќат хонда, муайянкунандањои сифатї ва 
нисбиро муайян кунед ва дар сутунњои људогона нависед.

Усто борњо оби дарёи Ќаратоѓро ёд оварда, ба мо њасрат 
мекард, ки чї сон оби мусаффои ин дарёи пуртуѓён шири-
ну гуворо ва њаловатбахши љон аст. Чойи кабуди хуштаъ-
ми чойхонаи Ќаратоѓ ва суњбати дўстонашро њамеша пеши 
назар оварда, дилаш гум мезад. Ваќте ки аз Ќаратоѓ, њаёти 
пурљўшу хурўши сокинони он, ташвишу тараддудњои коси-
бон ва рўзгори пурѓалаёни хеш наќл мекард, дар чењраи ў 
як аломати яъсу ѓамгинї њувайдо мегардид. Он њангом вай 
марди фирориро мемонд, ки аз дасти золиме ноилољ љалои 
ватан кардааст.

Наќли усторо шунида, дилам ба ў месўхт, мењру 
эњтиромам ба вай боз њам меафзуд. Мекўшидам, ки бо њар 
роњ њамроњи љўрањоям ба вай кумак расонда, мењнаташро 
сабук гардонам, то ки усто ва фарзандонаш ѓарибиро на-
донанду худро њамчун сокини аслии дењаамон эњсос намо-
янд. Мардуми дења низ дар навбати худ набояд чунин устои 
гулдастро аз даст дињад. Охир, ў аллакай фахри дењаи мо 
гардида буд. Њунарманд набояд хор шавад. Мардум бе 

њунарманду косиб зиста наметавонад. Њатто:

Шоњ бо он ки тахт дораду тољ,
Ба зари косибон бувад муњтољ.
    Собир Зикирзода

Савол ва супориш

1. Моњияти матн дар кадом љумла баён шудааст? Онро 
ёбед ва шарњ дињед.
2. Магар косибон-њунармандон фахри дењаанд? Чаро?
3. Дар бораи њунарманди зодгоњатон наќли мухтасар 
нависед ва хислатњояшро бо истифода аз муайянкунан-
дањо баён созед. 
4. Муайянкунанда дар ин гуна матнњо чї наќш дорад?

4. Шеърро хонед, муайянкунандањоро ёфта, бо муайяншаван-
дааш нависед.

Бањор омад, гули хандон баромад,
Раёњин бо ќади ларзон баромад.
Зи Машриќ то ба Маѓриб баъди борон,
Камони Рустами Дастон баромад.
Табиат тоза шуд чун рўйи ёрон,
Чу њавре аз дили кайњон баромад.
Насим аз боѓу сањро мужда овард,
Ки базми булбули хушхон баромад.
Дилам аз сина бар тарфи чаманњо,
Шитобону ѓазалгўён баромад.
Зи пеши роњ дид он марди дењќон,
Миёнро бастаю майдон баромад.
Ки аз гуфтору рафтору зи кирдор,
Ту гўйї, дар заминњо нон баромад.
Барои зиндањо омад бањорон,
Бањор андар бањористон баромад.
     Ашўр Сафар

Луѓат
Камони Рустами Дастон – рангинкамон, тиру камон 
Тарфи чаман – гўшаву канори чаман, чамангоњ



113

Савол ва супориш

1. Ба шеър чї номро мувофиќ медонед?
2. Муайянкунандањои дигарро медонед, ки ба воситаи 
онњо бањорро боз њам пурратар тасвир кардан мумкин 
бошад. Номбар кунед.
3. Дар мавзўи «Бањор» иншое нависед, ки як лањзаи 
онро фаро гирад.

Муайянкунандаи беизофа предметро шарњу эзоњ дода, ба 
воситаи љонишинњо, шумора ва сифат ифода меёбад:
а) бо љонишин: Ин хона зи хишти куњна андохтаам. 

(С.А.) Бале, падарам аз ким-кадом идора шањодатнома 
оварданд. (С.У.)
б) бо шумора: Се бародарон њавлиашонро таъмири аъло 

карданд. (С.А.) Доим дусад-сесад кас аз дастархони вай 
ошу нон мехўрданд. (С.А.)
в) бо сифат: Ба калонтарин хонаќоњи Бухоро рафтам. 

(С.А.)

5. Љумлањоро нависед ва ба зери муайянкунандањои беизофа 
хат кашед. Гўед, ки бо кадом њиссањои нутќ ифода ёфтаанд.

1. Моњак ин хабарро ором шунид. 2. Њама атрофу акноф 
ин дам гўшу њуш шуда буд. 3. Аввалин кас бобои Мардон 
буд. 4. Саг ду-се ѓурроси бемаънї карду хомўш шуд. 5. Ёздањ 
моњ пас модиён куррае ба дунё овард, ки мардум бо диданаш 
ангушти њайрат мегазиданд. 6. Мегуфтанд, ки соњиби чунин 
асп хушбахттарин одами дунё бояд бошад. (Бањманёр)

6. Њикояро бодиќќат хонед ва гўед, ки њикмати он дар чист. 
Сипас муайянкунандањои онро ёбед ва фарќи муайянкунандаи 
изофї ва беизофаро шарњ дињед.

Олими нопарњезгор кўри машъалдор аст.

Бефоида њар ки умр дарбохт,
Чизе нахариду зар бияндохт.

Мулк аз хирадмандон љамол гирад ва дин аз парњезгорон 
камол ёбад. Подшоњон ба суњбати хирадмандон аз он 

муњтољтаранд, ки хирадмандон ба ќурбати подшоњон.

Пандам агар бишнавї, эй подшоњ,
Дар њама олам бењ аз ин панд нест.
Љуз ба хирадманд мафармо амал,
Гарчи амал кори хирадманд нест.
    Саъдии Шерозї

Луѓат
нопарњезгор – носолењ, пок набудан, порсою таќводор 
набудан
љамол гирифтан – хушрўю зебо шудан
ќамол ёфтан – пурра гардидан, комил шудан, нашъуна-
мо ёфтан
ќурбат – наздикї, мањрамї, самимият

Савол ва супориш
1. Њикоят аз кадом љињат писанд омад?
2. Забони он аз забони имрўза фарќ дорад ё на?
3. Ба андешањои сарсатри дуюм розиед? Чаро?
4. Љумлаи якумро шарњ дињед.
5. Хабари љумлањоро муайян кунед ва аз љињати таркиб 
шарњ дињед.

7. Матнро хонед ва аз рўйи он наќле нависед ва муносибати 
худро нисбат ба табиат баён кунед.

Модарам хабар овард, ки дар боѓ гули ќоќу шукуфтааст. 
Ман тоќат карда натавонистаму он сўй давидам. Вањ, чї хел 
зебо! Салом гулаки ќоќу!

Дар миёни юнучќазор як дона гули ќоќу шукуфта буд. 
Ба назди он дузону нишастам, хостам канда гирам, оварда 
сари мизи дарстайёркуниам гузорам. Аммо дастам дар њаво 
монд. Панди падарам ба ёдам омаду даст ба аќиб кашидам...

– Онњоро накан, духтарам, – гуфт падарам. – Бигузор, 
ки гулњои ќоќу ба мо њамеша муждаи бањорро оранд. Ту 
њамеша табиатро дўст дор, онро озор надењ. Агар ягон љойи 
ту лат хўрад, љонат дард мекунад? Албатта, дард мекунад.

Табиат њам љон дорад, танњо забон надорад, беовоз но-
лиш мекунад.

Ман ба хона омадам. Гули ќоќу дар юнучќазор монд, 
нашъунамо дошт. Чун аз дарс баргаштам, хоњарчаам маро 
шодона пешвоз гирифт.

– Ман ба ту гули ќоќу овардам. Рафта тамошо кун, 
њаловат бар...

Дилам ба изтироб омад. Тозон хона даромадам.
Дар рўйи коѓазњои титу парешони рўйи миз гули ќоќу 

мехобид. Он гуле буд, ки чанде пеш шукуфон буду боѓи моро 
оро медод, акнун бошад, пажмурда... Онро оњиста рўйи каф 
гузоштам. Боз суханони падарам ба ёдам омаданд.

– Табиат њам љон дорад. Танњо забон надорад, беовоз 
нолиш мекунад. Дилам ба њоли гул сўхт. Ман гўё нолиши 
беовози ўро мешунидам. Њис мекардам.

– Дидї? – хурсандона ба хона даромад хоњарчаам ва як 
ба ман ва як ба гули дар дасти ман буда нигариста, њайрон 
монд: – Чї, аллакай пажмурда шудааст?

– Рост, гули ќоќуе, ки ту овардї, шукуфон буд, – гуфтам 
ман, – вале танњо ваќти оварданат. Баъд аз он ки ту инро 
кандї, хазон шуд. Агар ту инро ба њоли худаш мегузоштї, 
он фардо ва пасфардо њам мешукуфт. Аммо ин гули ќоќу ди-
гар нахоњад шукуфт. Ба ин ту сабабгорї...

Хоњарчаам гунањкорона чашм ба замин дўхт. Ў низ до-
нист ва њис кард, ки табиат њам љон дорад ва озораш аз рўйи 
мурувват нест. Ман андаке осуда шудам. 

аз «Машъал»

Савол ва супориш
1. Табиат њам љон дорад-ро чї тавр мефањмед?
2. Дилам ба њоли гул сўхт-ро шарњ дињед ва муродиф 
(вариант)-њои онро ном бубаред.
3. Барои њифзи табиат чї корњоро анљом медињед?

8. Матнро хонед, муайянкунандањоро ёбед ва шарњ дињед, ки 
дар баён чї наќше доранд.

Зимистон бинокорињои мардум хобида буд, Устоамак, 
яъне Устохоља дар њавлии беруни худ, дар зери айвончае 
дарсозї мекард, дарњое, ки вай месохт, аз чўби гуљум буд. 
Ў тахтаи чўби гуљумро чунон сайќал мезад, ки акси њар чиз 
ба тарзи хира бошад њам, аз вай намуда меистод. Дар он 
тахтањои сахт, ки онњоро «тахтањои оњанин» номидан мум-
кин аст, бо ќаламњои пўлодини гуногуни худ кандакорї ме-
кард. Наќшњои кандакории вай чунон нозук ва хушнамо бу-
данд, ки гўё наќќошони забардаст бо ќалами мўин дар коѓаз 
он наќшњоро кашида бошанд.

Ў одами пешонакушода, хушзабон, хушмуомила ва як 
дараља ширинкор њам буд. Асло калонгариро намедонист, 
аз калону хурд забони хуши худро дареѓ намедошт. Худро 
бо њама баробар мегирифт. Ба ман њам, ки як бачаи хурдсол 
будам, бо назари љиддї нигоњ мекард ва њар чизе, ки дар бо-
раи кораш мепурсидам, ботафсил љавоб медод ва кўшиш ме-
кард, ки нозукињои санъати худро ба ман фањмонад. Кораш, 
ки ба назари ман хеле дилгиркунанда менамуд, ўро њељ дил-
гир намекард, аз сафед шудани рўз то торикии бегоњї аз бо-
лои кори худ намељунбид.

Садриддин Айнї

9. Дар бораи шахсе ё ќањрамони асаре тавсифнома нависед ва 
аз муайянкунандањо бамавќеъ истифода баред.

10.  Љумлањоро хонед, муайянкунандањоро ёбед ва аз љињати 
таркиб муайян кунед.

1. Аз байни мардуми бозорї садоњои «Восеъ, Восеъ!» ба-
ланд шуд. (С.У.) 2. Дењќонони мо барои њосили оянда боз 
њам баландтар тањкурсї барпо намуданд. (С.У.) 3. Дар бо-
раи он њар хел гапњо пањн мешуд. (С.У.) 4. Чашмони хираи 
Саид об гирифта буд. (У.К.)

Муайянкунанда аз љињати сохт сода ва таркибї мешавад. 
Масалан: 1. Отифа суханњои бењтаринро дар бораи муал-
лим гуфт. 2. Пас аз зилзила дар дења хабарњои воњиманок

пањн гашт. Дар ин љумлањо «бењтарин» ва «воњиманок» му-
айянкунандаи содаанд, зеро аз як калима таркиб ёфтаанд.
Муайянкунандањои таркибї ба воситаи таркибњо ифода 

меёбанд: Овози аз њама форам овози худи шумост. (У.К.) 
Дар ин љумла таркиби «аз њама форам» муайянкунандаи 
таркибист.
Баъзан муайянкунандањо тафсил меёбанд. Кўлмакњои 

оби борони шабона боридагї медурахшиданд ва абрчањои бо-
рики бухорро сўйи офтоб равона мекарданд. (П.Т.)

21. Баёния

Баёния як навъи муайянкунанда буда, предметро аз ягон 
љињат муайян ва таъйин мекунад. Махсусияти баёния он 
аст, ки муайяншавандаро бо номи дигар ифода мекунад. 
Баёния ба саволи кадом? љавоб мешавад: шоир Турсунзода, 
Нарзии осиёбон, Њасани аробакаш, амаки Њасан, Манно-
ни пањлавон.
Баёнияњо ду хел мешаванд: изофї ва беизофа. Баёнияи 

изофї бо бандаки изофї алоќаманд мешавад ва он њамеша 
баъд аз баёншаванда меояд: мўйсафеди тољик, марди 
дењќон.
Дар баёнияи беизофа тарзи алоќа њамроњї буда, воси-

тааш оњанги талаффуз мебошад. Он пеш аз баёншаванда: 
амир Абдулањад, рафиќ муаллим, ака Муќим ва пас аз он 
Садриддин Айнї, Абдуфаттоњ Кулолї низ меояд.

1. Љумлањоро нависед ва баёнияњоро ёфта, ба зерашон хат ка-
шед.

1. Дўстам Бањром аз њоли мо хабар гирифт. 2. Њамсабаќам 
Оњистамоњ маро баъди сию панљ сол нашинохт. 3. Љалили 
оњангар белу каландњоро хушсифат тайёр мекунад. 4. Дар 
бораи устод Айнї бисёр касон ёддошт навиштаанд. (Ф.М.) 
5. Дар он маљлисњо аз Ањмади Калла њам гап мешуд. (С.А.) 
6. Падарам ба ману бародарам Азизхон аз пањлавонињои 
пештараи худ наќл мекард. (С.У.)

2. Љумлањоро хонда, баёнияњоро муайян кунед ва чиро 
фањмондани онњоро бо имлояшон шарњ дињед.

1. Содиќамак аз рўйхат номи маро ёфта, бо ќалам ишо-
рате гузошт. (С.У.) 2. Янгаам Каромат бо ёрии шавњараш, 
модараш ва мо дар ду дег таом мепухт. (С.У.) 3. Ман ин гап-
ро ба Мањмудхољаи савдогар гуфтам. (С.А.) 4. Комиссия дар 
њайати донишмандони бухорої будани Ањмад Махдуми До-
ниш, Ќорї Абдулмаљиди Зуфунун ва домулло Икромчаро 
зарур донист.

3. Љумлањоро нависед ва ба зери баёнияњо хат кашида, онњоро 
шарњ дињед.

1. Устод Боќї ба тариќи њазл гуфта буданд (Садои 
Шарќ). 2. Бародарам Азизхон аз муњаббати падару модар  
суиистифода менамуд (С.У.). 3. Амакам Исохон дар Тош-
канд тагљой гашта буданд (С.У.). 4. Аминљон Шукўњї шоири 
лирик мебошад. 5. Дар он хона Рањимбой ном кас истиќомат 
мекунад, ки ўро Рањимбойи Хурўс мегўянд (С.У.).

Тањлили синтаксисї (нањвї)-и 
љумлаи дутаркиба

Наќшаи тањлил

1. Навъи љумла аз рўйи ифодаи маќсад: њикоягї, саволї, 
амрї.

2. Навъи љумла аз рўйи тобиши њиссию муассирї: 
хитобї ва ѓайрихитобї.

3. Асосњои грамматикї.
4. Сохтори љумла: тафсилї, хуллас.
5. Аъзои љумла ва воситањои ифодаи онњо: мубтадо ва 

хабар, сипас аъзои пайрави љумла, ки бар шарњи мубтадо ва 
хабар меоянд.

Намунаи тањлил

Саидалї бо як гурўњ одамонаш дар сари њавзи калон ни-
шаста буд. (С.А.)

Тањлили шифоњї

Ин љумла њикоягї ва ѓайрихитобї аст. Асоси граммати-
киаш Саидалї – мубтадо ва нишаста буд – хабар. Саидалї 
мубтадо буда, бо исми хос ифода шудааст.

Нишаста буд – хабар, хабари феълии таркибї, ба воси-
таи феъли нишаста ва ёридињандаи буд ифода ёфтааст. Бо 
як гурўњ одамонаш – пуркунандаи бавосита, дар сари њавз 
– њоли макон, калон – муайянкунанда мебошад. 

Тањлили хаттї

     муайян.        пурк.                 њоли макон           муайян.

Саидалї бо як гурўњ одамонаш дар сари њавзи калон 
хабар 

нишаста буд.

САВОЛ ВА СУПОРИШЊОИ ЉАМЪБАСТЇ

1. Фарќи љумла аз ибора дар чист?
2. Аз рўйи иштироки асосњои грамматикї љумла ба 
чанд гурўњ људо мешавад?
3. Дар ташкили љумлаи хуллас чанд асоси грамматикї 
ширкат мекунад?
4. Љумлаи тафсилї аз хуллас чї фарќ дорад?
5. Чиро мубтадо мегўем?
6. Хабар чист?
7. Мубтадо аз љињати сохт чанд хел мешавад?
8. Хабарњои феълї ба воситаи кадом њиссањои нутќ 
ифода меёбанд?
9. Хабарњои номї ба воситаи кадом њиссањои нутќ ифо-
да мешаванд?
10. Хабарњои номї аз феълї чї фарќ доранд? Бо 
мисолњо фањмонед.
11. Кай дар байни мубтадо ва хабар тире гузошта ме-
шавад?
12. Дар кадом њолатњо байни мубтадо ва хабар тире гу-
зошта намешавад?

________ _ _ _ _ _ _ _ _ _ _ _ _ _ _._._._._._._._._ 

–––––––––––

~~~~

13. Бо мубтадо мувофиќат кардани хабарро чї тавр 
мефањмед?
14. Фарќи байни сараъзо ва аъзои пайрав дар чист?
14. Аъзои пайрави љумла кадомњоянд? Оид ба онњо 
маълумот дињед.
15. Пуркунанда чист ва бар чанд навъ људо мешавад?
16. Пуркунандаи бевосита чист?
17. Кадом навъи исм агар пуркунандаи бевосита шавад, 
њатман пасоянди -ро мегирад?
18. Дар кадом њолат пуркунандаи бавосита бо пасоян-
ди -ро меояд?
19. Пуркунандаи бавосита аз бевосита чї фарќ дорад?
20. Муайянкунанда кадом вазифаро иљро мекунад ва бо 
кадом њиссањои нутќ ифода меёбад? Мисолњо оред.
21. Муайянкунандаи изофї аз беизофа чї фарќ дорад?
22. Баёния аз муайянкунанда чї фарќ дорад? Бо мисолњо 
маънидод кунед.
23. Имлои баёнияњоро шарњ дињед.
24. Њол бар чанд навъ аст? Њар кадомро ном бубаред ва 
мисолњо оред.
25. Дар љумлањои сода кадом аломатњои китобат исти-
фода мешаванд?

Љумлањои содаи яктаркиба 

22. Навъњои љумлаи содаи яктаркиба

1. Љумлањои њар ду сутунро хонда, мубтадо ва хабари 
љумлањои сутуни якумро муайян кунед. Дар љумлањои сутуни дуюм 
кадом сараъзо њастанд?

1. Ман китоб хондам.
2. Шумо пас аз хатми макта-
би миёна ба Донишгоњ до-
хил мешавед?
3. Салом китобро оварду ба-
рои намоиш ба раф гузошт.
4. Раќси Шарофат њамаро 
мутаассир кард.
5. Борон бошиддат меборид.

1. Китоб хондам.
2. Пас аз хатми мактаби ми-
ёна ба Донишгоњ дохил ме-
шавед?
3. Китобро мехонанд, барои 
намоиш намегузоранд.
4. Њамаро мутаассир кард.

5. Шаб. Шамоли нофорам. 
Боронгарї.

Савол ва супориш

1. Кадом калимањо мубтадои ду љумлаи аввали сутуни 
дуюм мебошанд? Аз чї донистед?
2. Љумлањои сеюм аз љињати маъно аз якдигар чї фарќ 
доранд?
3. Ба љумлаи чоруми сутуни дуюм мубтадоњои гуногун 
илова карда хонед. Мубтадояш муайян будааст?
4. Маънои љумлањои охирини сутуни дуюмро шарњ 
дињед.
5. Аз љумлањои охирини њар ду сутун кадомаш хуллас 
ва кадомаш тафсилї аст?

Љумлањои сода вобаста ба асоси грамматикии худ дутар-
киба ва яктаркиба мешаванд.
Љумлањои содаи дутаркиба бояд дорои њар ду сараъзо 

– мубтадо ва хабар бошанд, чунки онњо барои фањмидани 
мазмуни љумла нињоят заруранд.
Љумлаи содаи яктаркиба фаќат дорои як сараъзо буда,

ба дигарї ниёз надорад, зеро бе он њам маънои љумла 
фањмида мешавад.
Љумлањои содаи яктаркиба ба ду гурўњ људо мешаванд:
а) љумлањои яктаркибаи сараъзояш хабар: Шумораи охи-

рини «Анбоз»-ро хонед. Чўљаро дар тирамоњ мешуморанд. 
Ба китобхона бояд рафт.
б) љумлањои яктаркибаи сараъзояш мубтадо: Субњ. 

Хољагии «Навобод». Хонањои навбунёди зебо. Пайрањањои 
мумфарш. Насими форам. Бўйи атргулњо.
Љумлањои муайяншахс, номуайяншахс, умумишахс ва 

бешахс ба гурўњи љумлањои яктаркибаи сараъзояш хабар 
ва љумлаи унвонї ба гурўњи љумлањои яктаркибаи сараъзо-
яш мубтадо дохил мешаванд.

2. Љумлањоро хонед ва гўед, ки асоси онњо кадом сараъзо аст, 
мубтадо ва ё хабар.

1. Фикрамро ба вай гуфтам. 2. Хайр, духтари дўстдоштаи 
шумо: Муњаррама. Москва. 17 феврали соли 1940. (Њ.К.) 
3. Ба гирдогирди гулзор райњон шинонда буданд. (С.У.) 4. 
Оњанро дар гармиаш мекўбанд. (Зарб.) 5. Офтобро бо до-
ман пўшонида намешавад. (Зарб.) 6. Аввалњои зимистон. 
Декабр. Њаво на хунуки хунук, на гарми гарм. (Њ.К.)

3. Наќшаро хонед ва шарњ дињед.
        танњо бо
дутаркиба,       љумлаи   хабар
яъне дорои        сода яктаркиба
њар ду сараъзо     танњо бо
       мубтадо

4. Матнро хонед ва баъд љумлањои содаи онро аз рўйи иштиро-
ки сараъзо муайян карда, дар сутуни якум љумлањои дутаркиба 
ва дар дуюм яктаркибаро нависед.

Шаб. Љўйи Мўлиён. Моњи тобон дар зери дарахто-
ни ќади роњ ва рўйи деворњои баланди чорбоѓњо аз нури 
худ пора-пора наќшњои заррин андохтааст. Кўшкњо дар 

мањтобшаб монанди нуќраи хом љилои сард медињанд.
Рўдакї савора омада, дар сояи девори баланде ќарор ги-

рифт. Ин сўй-он сўй нигоњ кард, гўш андохт. Љилави аспро 
ба шохи дарахт партофт ва дар болои зин рост шуда, ба да-
руни чорбоѓ назар кард. Бо як љањидан худро аз болои де-
вор ба даруни чорбоѓ партофт. Дар чорбоѓ оромї ва сукут 
њукмфармо буд.

Сотим Улуѓзода

1. Порчањоро хонед ва љумлањои содаи яктаркибаро муайян 
кунед.

Шаби торику сард. Оѓўши кўњсор.
Табиат љим. Њама дар хоби ором.
Фаќат сарњадчию дарёст бедор.
Якумин – дам, дуюм – бесаранљом.

Шаби гармои тобистон. Сарњад.
Нињоят гарму дим маѓзи ќамишзор.
Љањон аз хоби ширин аст сармаст,
Фаќат сарњадчию Казбек бедор.

          Абдусалом Дењотї

Љумлаи муайяншахс

1. Љумлањоро хонда, муайян кунед, ки кадоме дутаркибаю ка-
доме яктаркиба аст.

1. Бањор. Нури офтоб заминро метасфонад (В. Асрорї).
2. Фасли тирамоњ. Табиат ба либоси тиллоранг печида 

буд. (Ф.Н.)
3. Аз пагоњ то бегоњ туро кофтам. Куљо мегардї? Пагоњ 

ба саёњат мебароем.

Љумлаи яктаркибае, ки иљрокунандаи амал – мубтадо 
аз хабари он муайян мегардад, муайяншахс ном дорад. Ха-
бари ин љумлањо дар шахсњои якум ва дуюм ифода гарди-
да, онњоро аз бандакњои феълї муайян кардан мумкин аст:

Аз лаби бом ба дења нигаристам. Аз девори пањлуи чапи 
дарвоза чунин навиштаро хондам: «Дар ин хона Шоири 
Халќии Доѓистон Расул Ѓамзатов ба дунё омадааст».
Аз хабари њар ду љумла – нигаристам ва хондам муай-

ян мегардад, ки иљрокунандаи амал шахси якуми танњо 
«ман» мебошад.

2. Як мусоњибае тартиб дињед, ки дар он љумлањои содаи му-
айяншахс мавриди истифода ќарор бигиранд.

Намуна: – Манучењр, ту имрўз чї кор кардї? – Ман 
пагоњї аз хоб хестам. Дасту рўямро шустам. Баъд аз нониш-
та ба модарам дар корњои хона ёрї расонидам. Дар ваќти 
холї ба лолачинї рафтам.

3. Матнро хонед ва љумлањои содаи яктаркибаи муайяншахс-
ро ёфта, шарњ дињед.

Хурд будї, навозишат карданд. Хандидї. Завќидї. Ќоњ-
ќоњ задї. Кўдакона ноз кардї. Модар модарона бўсид. Па-
дар падарона саратро сила кард. Чашмонат лахча барин ме-
дурахшиданд. Рухсорат себи сурх барин метобид.

Њаёт васиќаи балоѓатро ба дастат дод. Замини куњансол 
оѓўши худро ба ту боз намуд. Ситорањо хандиданд. Офтоб 
пеш-пеши ту раќс кард. Замон аз љавлонгоњи худ љой, давра 
шамшери бурро дод. Аср талаби ќонуниашро пешнињод на-
муд. Њаќ дошт.

Давидї. Љањидї. Наъра задї.
Ин бањори умрат, навбањори соли дурахшонат буд.

Њаким Карим

4. Ба намуна нигоњ карда, чор шиор нависед.

Намуна: Бачањо, таърихи кишвари худро омўзед!

5. Матнро хонед ва таассуроти худро мухтасар баён кунед. 
Љумлањои яктаркибаи муайяншахсро људо карда нависед ва 
шарњ дињед.

Сафари водии Зарафшон аз шањри Самарќанд ва зиё-

рати хонаи устод Айнї ибтидо гирифт. Аз Душанбе то ба  
Самарќанд бо кумаки тайёра расидем. Самарќандињо бо 
гулу нону намак пешвоз гирифтанд.

Аз фурудгоњ ба Регистон ва аз он љо ба хонаи устод 
Айнї омадем. Ба остонаи ин манзили муборак ва барои њар 
як фарди тољик азиз ва муќаддас бо як эњтиром ва эњсосоти 
ќалбї ба мисли он ки ба зиёрати худи устод мерафта бошем, 
ќадам бинињодем. Ба назар чунин мерасид, ки дару девори 
ин хона ба гўши њар яки мо мехонад:

Ќадам бебоктар нењ бар њарими љони муштоќон,
Ту соњибхонаї, охир, чаро дуздона меойї.
Устод Мирзо Турсунзода њикоя карданд, ки чанд бор 

дар ин хона мењмон буданд ва сари суњбат шабонро рўз кар-
даанд.

– Ин хона як њисса таърихи Тољикистон аст, шеъру 
њикоя ва ќиссаву романњои устод асосан дар њамин љо эљод 
шудаанд: «Намунаи адабиёти тољик» дар њамин љо тањрир 
хўрдааст; тањрири достони «Оби њаёт» низ дар њамин љо ба 
субут расида. Бисёр мардони бузурги тамаддуни љањон ин 
љо ба зиёрати устод омадаанд. Њар бутта гули ин манзил 
шоњиди зиндаи рўзгори ноњамвори устод Айнист.

Мо, љавонњо, ки аз паси устод ќадам мезадем ва гўшу 
њуш ба њикояташон доштем, аксаран, бори аввал вориди ин 
манзили муборак мешудем ва дар изтироб будем. Ба назар 
чунин мерасад, ки устоди бузург аз хонае ба истиќболамон 
бадар меояд.

Убайд Раљаб

6. Порчаро ифоданок хонед ва гўед, ки хабарњои мисраъњои 
дуюм ба шахси чандум далолат мекунад. Аз чї пай бурдед?

Офтобо, бори дигар хонаро пурнур кун, 
Дўстонро шод гардон, душманонро кўр кун. 
Аз паси кўње барову сангњоро лаъл соз,
Бори дигар ѓурањоро пухтаву ангур кун…
Офтобо, бори дигар сўйи маѓриб боз рав, 
Љумлаи сайёраро бар њусни худ маѓрур кун. 

Эй рафиќи бедилону эй аниси хастагон,
Бедилонро чора созу марњами ранљур кун.

     Љалолиддини Румї

Љумлаи номуайяншахс

1. Љумлањоро хонед ва аз љињати таркибу мазмун муќоиса 
карда шарњ дињед.

1. Муаллим дар мактаб имрўз 
бо мо суњбат гузаронд.
2. Дењќонон ба киштукор 
тайёрї дида истодаанд.
3. Аз дењот ёрдамчиён меома-
даанд. 

1. Имрўз дар мактаб бо мо 
суњбат гузарониданд.
2. Дар дењот ба киштукор 
тайёрї дида истодаанд.
3. Аз дењот барои ёрї мео-
мадаанд.

Савол ва супориш

1. Љумлањои яктаркиба ва дутаркиба дар кадом сутун-
њо љой дода шудаанд?
2. Ба иљрокунандаи амал (мубтадо) ва ба иљрои амал 
дар кадом љумлањо диќќат дода шудааст.

Љумлаи яктаркибае, ки дар он иљрокунандаи амал му-
айян нест, номуайяншахс ном дорад. Хабари ин љумлањо 
танњо бо шумораи љамъ (шахси сеюм) ифода меёбад.
Дар љумлањои номуайяншахс на иљрокунандаи амал, 

балки худи амал муњим аст. Мубтадои чунин љумлањо 
фаќат тасаввур карда мешавад:

1. Шуморо ба идора даъват мекунанд.
2. Дар боѓи мактаб боз дарахт шинонидаанд. 
3. Кўчањои шањрро бо шиору овезањо оро додаанд.

2. Љумлањоро нависед ва гўед, ки диќќати асосї дар ин љумлањо 
ба чї нигаронида шудааст.

1. Одамро «аз гул нозуку аз санг сахттар» гуфтаанд. 
(Ю.А.) 2. Матлабро ба Рисолат – модари Зебї фањмонидаанд. 

(С.У.) 3. Мебоист шаб дар Тути буни Њайдар љамъ мешу-
данд. (С.У.) 4. Занњоро ба раќс таклиф карданд. (М.Х.) 
5. Њамон сол ба хоњиши худаш Нодираро ба Институти 
кишоварзї гузарониданд. 6. Фаќат саду панљоњ грамм нони 
сиёњу њамин ќадар нони сафед медоданд. (Ф.М.)

3. Љумлањоро аз рўйи намунаи зерин ба љумлаи яктаркибаи но-
муайяншахс баргардонед.

Намуна: Боѓбонон ба нињолњо об дода истодаанд – Ба 
нињолњои боѓ об дода истодаанд.

1. Дењќонон пахтачиниро сар карданд.
2. Кормандони техникї таъмирро ба охир расониданд.
3. Коргарони корхона дастгоњи нав истењсол мекунанд.
4. Муаллимон иншоњои талабагонро санљида бањо гу-

зоштанд.
5. Ноширон ба намоишгоњ мераванд.
6. Телевизион баромади дастаи њаваскорони ноњияи 

моро намоиш дод.

4. Порчањоро хонед, љумлањои муайяншахс ва номуайяншахс-
ро муайян кунед ва шарњ дињед.

1. Мо имрўз њуштутбозї кардем. Аз рафиќонамон як 
нафарашро доранда таъйин кардем. Мо аз вай мегурехтем. 
Вай аз паси мо медавид. Њар касе, ки ба даст афтад, вай до-
ранда мешуд. Дорандаи аввал бо њамроњии дигарон боз ме-
давид. Бозї њамин хел давом мекард.

2. Ќисми асосии тири ин камонро аз чўби дук ё заранг 
ва ё аз чўби хаданг месохтанд ва дар нўги ин чўб ба дарозии 
чор ангушт пўлоди сартезро мегузарониданд. Дар дунболаи 
он чўб се дона шоњпари уќоб мешинониданд.

Садриддин Айнї

5. Љумлањоро нависед ва гўед, ки хабари онњо дар кадом сиѓа ва 
замон ифода шудаанд.

1. Дар он љо суратњои сарњадчиёни ќањрамонро овехта 
мондаанд. (С.У.) 2. Чор сол пеш маро ба иди Якуми Май ба 

Маскав бурданд. (Р.Љ.) 3. Дар он замон ин шањрро Бухорои 
Шариф меномиданд. (Љ.И.) 4. Пўлодро њамчун одами за-
бондон дар завод ба тарљумонї таъйин карда буданд. (Р.Љ.) 
5. Мењмонони аз Вахш омадаро дар рўйи палос нишонданд. 
(С.У.) 6. Кори ин устоди њунармандро бо хурсандї ќабул 
карда мегирифтанд. (Р.Љ.)

6. Њикояро хонед ва шарњ дињед, ки лутфи њикояро чї тавр 
фањмидед.

Султон Мањмудро дар њолати гуруснагї бодинљонбў- 
раке пеш оварданд. Хушаш омад. Гуфт: «Бодинљон таомест 
хуш». Надиме дар мадњи бодинљон фасле пардохт. Чун сер 
шуд, гуфт: «Бодинљон сахт (зарарнок) чизест». Надим боз 
дар мазаррати бодинљон муболиѓате тамом кард. Султон 
гуфт:

– Эй мардак, на ин замон мадњаш мегуфтї?
Гуфт:
– Ман надими туям, на бодинљон. Маро чизе бибояд 

гуфт, ки туро хуш ояд, на бодинљонро.
Убайди Зоконї

Савол ва супориш

1. Чаро таоми аз бодинљон пухта ба Султон Мањмуд 
хуш омад?
2. Надим бар чї асос бодинљонро таъриф ва мазам-
мат кард?
3. Љумлањои яктаркибаи муайяншахс ва номуайян-
шахсро ёфта, шарњ дињед.

Љумлаи умумишахс

1. Зарбулмасалњоро хонед. Мазмун ва мавриди истеъмолашон-
ро шарњ дињед. Гўед, ки онњо ба як кас ва ё ба њама тааллуќ до-
ранд.

1. Оњанро дар гармиаш мекўбанд.
2. Бародари ман бошї, баробари ман бош.

3. Кори имрўзаро ба фардо магзоред.
4. Ба гетї ба љуз тухми некї макор (Фирдавсї).

Љумлаи яктаркибае, ки амали он ба таври умумї ифода 
ёфтааст, умумишахс ном дорад.
Рўзи нек ба рўзи бад мадињед. (Зарб.)
Ранљи худу роњати ёрон талаб. (Зарб.)
Дар љумлаи умумишахс хабар бо шакл ва шахсњои гуно-

гуни феъл ифода мешавад ва аз рўйи он иљрокунандаро пай-
до кардан душвор аст. Аз ин рў, аксарияти љумлањои уму-
мишахсро зарбулмасалу маќолњо ташкил мекунанд.

2. Љумлањоро нависед ва мавриди истифодаи онњоро шарњ 
дињед. Аз чї донистед, ки онњо љумлаи умумишахсанд.

1. Бо одами тарсончак ба шикор нарав. (Зарб.)
2. Одамонро аз худ маранљон. (Зарб.)
3. Аз паси аспи носанљида нагузар. (Зарб)
4. Некї куну дар об андоз. (Зарб.)
5. Аз суњбати дўстон машав гурезон.

3. Байтњоро хонед ва маънидод кунед. Гўед, ки онњо ба кадом 
шахс нигаронида шудаанд. Аз чї фањмидед?

Дар љавонї дор пиронро азиз,
То азизи дигарон бошї ту низ.
Сар макун дар пеши дунёдор паст 
В-ар кунї, бешак, равад динат зи даст.
    Фаридуддини Аттор

Нигар, то чї корї, њамон бидравї,
Сухан њарчи гўї, њамон бишнавї.
    Абулќосим Фирдавсї

Њунар омўз, к-аз њунармандї 
Даркушої кунї, на дарбандї.
    Низомии Ганљавї

4. Љумлањоро хонед ва муайян кунед, ки кадоме аз онњо умуми-
шахс ва кадоме бешахсанд.

1. Хондаатро магў, фањмидаатро бигў.
2. Хонаи дўстон бирўбу дари душманон макўб.
3. Озмударо набояд озмуд (Зарб.).
4.  Дар дили дўст ба њар њила роњ бояд ёфт (Зарб.)..
5.  Моро дар он љо наѓз пешвоз гирифтанд.
6.  Онро тавќи гардани ќумрї мегўянд. (Р.Љ.)

Љумлањои яктаркибаи умумишахс барои ифодаи хулосаи 
таљрибаи рўзгор, расму одатњо ва як ќатор ќоидањои њаётї 
низ истеъмол мешаванд. Дар ин њолат онњо шаклан ба 
љумлаи муайяншахс ва номуайяншахс монанд шаванд њам, 
дар асл умумишахсанд: 

1. Дар мо аз худ калонро шумо мегўянд. 2. Дар бемористон 
бо овози баланд гап намезананд.

5. Љумлањоро хонда, бо далелњо собит кунед, ки онњо умуми-
шахсанд.

1. Дар назди калонсолон бисёр гап намезананд.
2. Њаќиќатро надониста њарчи намегўянд.
3. Аз ноомади кор рўњафтода намешаванд.
4. Ганљ магир, китоб гир!
5. Дўстро бо суду зиён имтињон кунанд (Зарб.).
6. Машав њамроњи кас ноозмуда,
 Тафовут дон зи дида то шунида.
             Носири Хусрав

Љумлаи бешахс

1. Љумлањоро хонед ва муќоиса кунед.

1. Ман ба хона бояд равам.
2. Вазифаи хонагиро тайёр 
мекунем. 
3. Мо њаќиќатан аз сўзанї 
чашм канда натавонистем.

1. Ба хона бояд рафт. 
2. Вазифаи хонагиро бояд 
тайёр кард. 
3. Њаќиќатан аз сўзанї чашм 
кандан мумкин набуд.

Савол ва супориш

1. Мубтадо ва хабари љумлањои сутуни якумро нишон 
дињед.
2. Дар љумлањои сутуни дуюм кадом сараъзо њастанд?
3. Ба хабарњои сутуни дуюм мубтадо ёфтан мумкин 
аст?

Љумлаи яктаркибае, ки мубтадо надошта, онро аз мазму-
ни љумла њам фањмидан мумкин нест, бешахс меноманд.
Љумлаи бешахс аз он сабаб мубтадо надорад, ки вазифа-

аш фаќат таъкид кардани зарурияту имконпазирии иљрои 
амал мебошад: Аз гузашта бояд ибрат гирифт. Машвара-
ти хубро бояд ќабул кард. Офтобро бо доман пўшида наме-
шавад. Барои забондон шудан бештар навиштан лозим.
Хабари љумлаи бешахс бо ду роњ ифода мешавад: бо 

асоси замони гузашта ва калимаи «бояд» (Аз гузашта бояд 
ибрат гирифт) ва бо масдару калимањои «лозим», «даркор» 
ва ѓайра (Барои омўхтани забон бисёр машќ кардан дар-
кор). Њамеша хабари ин љумлањо дар шакли таркибї ме-
оянд.

2. Љумлањоро нависед, хабар ва аъзои пайрави онњоро ишора ку-
нед.

1. Аз паси корњои бењуда набояд гашт.
2. Умри азизро ройгон набояд сарф кард.
3. Наќшаи кори фардоро имрўз бояд кашид.
4. Њамеша аз пайи кори нек ва манфиати халќ бояд шуд.
5. Суханони гаронбањоро набояд аз хотир баровард.
6. Вафодорї зи моњї бояд омўхт. 

3. Љумлањои дутаркибаи зеринро ба љумлаи бешахс гардонида 
нависед. 
Намуна: Ман пагоњ бояд ба китобхона равам. Пагоњ ба китоб-
хона бояд рафт.

1.  Ман бояд ин китобро хонам.
2. Ту вазифаро дар ваќташ бояд иљро кунї.

3. Самад масъаларо бояд ба њама фањмонад.
4. Мо ин њунарро бояд аз худ кунем.
5. Њама бояд тарафдори сулњ бошад.

4. Љумлањоро хонед ва гўед, ки онњо кадом навъи љумлаи содаи 
яктаркибаанд. Хабарњои феълиро аз рўйи навъ шарњ дињед.

1. Ба зудию чолокї худро ба канор кашидан даркор 
буд. (С.У.) 2. Акнун он заминњоро аз решаи рустанињои бе-
гона тоза кардан лозим буд. (С.У.) 3. Аз чароѓи илму нури 
маърифат синаро пурнур мебояд намуд. (М.А.) 4. Њаќиќатро 
ќатъ карда намешавад. (Зарб.)

5. Љумлањоро хонед ва калимаи «бояд»-ро истифода бурда ха-
барњои онњоро таѓйир дињед. Оё дар маъно таѓйироте ворид шуд?

Намуна: Аз душмани пинњонї бояд зиёдтар њазар кард.
1. Аз душмани пинњонї зиёдтар њазар кардан зарур.
2. Чї кардан даркор, чї тавр зистан даркор.
3. Њозир фикри њамаро шунидан лозим.
4. Дунёро бо чашми дил дидан лозим.
5. Ба ин камбудињо зудтар хотима додан даркор.

6. Хонед ва хабарњоро ёфта, шарњ дињед. Љумлаи охирро ба со-
даи дутаркиба баргардонед.

Бе зањмату кор нон намебояд хўрд,
Як луќма ба ройгон намебояд хўрд.
    Абулќосим Лоњутї

Хоки пояшро набояд пок кард,
Пок аз он бояд ки акнун хок кард.
    Мирзо Турсунзода      

Воќифи ваќти хеш мебояд буд. (Зарб.)

Љумлаи унвонї

1. Љумлањои њар ду сутунро хонед. Чаро љумлањои сутуни 
якум дар сутуни дуюм шакли дигар доранд? Мулоњизаатонро гўед.

Хомўшї њукмфармо 
буд. 
Акнун субњ медамид.

Хомўшї. Њама суханони нотиќро 
гўш мекарданд.
Субњи барваќт. Дењќонон  ба сари 
заминњои корам мераванд.

 

Љумлаи яктаркибае, ки амалро ифода накарда, фаќат 
номи предмет ё њодисаеро дар бар мегирад, љумлаи унвонї 
ном дорад.
Љумлањои унвонї дар шакли калима ва ё ибораи 

мустаќил ифода гардида, ба предмет ишора мекунанд, ки 
амали минбаъда ба он тааллуќ дорад: а) Тирамоњ. Њама 
ба њосилѓундорї тайёрї мебинанд; б) Шаби торики зимис-
тон. Имкони пеши пойро дидан набуд.
Љумлањои унвонї бештар дар асарњои сањнавї ва дигар 

жанрњои бадеї истифода мешаванд. Бо ёрии онњо нависан-
дагон љой ва замон, манзара ва вазъияти њодисаю воќеаро 
мухтасар баён месозанд.

2. Порчаро хонед ва гўед, ки љумлањои унвонї чї вазифаро адо 
кардаанд.
Бозори шањри Бухоро. Растаи атторї ва доруворфурўшї. 

Фурўшандаи дорувор дар нимторикии дукончааш ба рўйи 
ќолинча нишастааст, чашмони хоболуди вай аз зери пилкњои 
гардгирифта ба равуои ањли бозор нигоњ мекунанд. Дар як 
тарафи дукон дастёрњои вай бо фурўши доруњо машѓуланд.

Сотим Улуѓзода

3. Матнро хонед, љумлаи унвониро муайян карда, бо љумлањои 
баъдина чї муносибат доштанашро шарњ дињед.

Субњи барваќт. Њанўз дар роњњо мошин кам, шањр 
оњиста аз хоб бедор мегашт. Занњои ширфурўш аз тарафи 
сањро бо чобањои пуршир ба шањр меомаданд. Нонфурўше 
як замбарѓалтак нони гармашро ба тарафи чойхона мебурд. 
Болои нон бо дастархон сахт пўшидагї бошад њам, њаври 
он мебаромад. Бўйи нони гарм ба димоѓи Даврон расидагї 

барин шуд. Ба ёдаш расид, ки баъди ќањтии солњои љанг, 
соли чилу њафт ё чилу њашт хоки сурх оварда, танўри чанд 
сол боз вайрона ва аз набудани орд бекораро таъмир карда, 
бори аввал нон пухта буданд. Даврон он нонро мебўйиду аз 
бўяш сер намешуд. Ба нон зор буд, аммо кулчаи модар до-
даро то хеле ваќт нахўрда, бўй мекашид. Онро зуд хўрда адо 
кардан намехост, зеро маълум набуд, ки бори дигар боз кай 
нон мепазанд...

    Бањром Фирўз

4. Хонед, љумлањои унвониро ёбед ва тафсилоти онњоро нави-
сед.

1. Тирамоњ. Ваќти њосилѓундорї. Дењќонон пахта чида 
љуворї каллак намуда, мевањои охиринро меѓундоранд. 
(Љ.И.) 2. Шаби моњи август. Њавои тоза ќабати дарахтони 
сербарг њар љо-њар љо намоён гашта, аљаб як намуди зебое 
медод. («Садои Шарќ») 3. Хомўшї. Бачањо пинак мера-
ванд. Шир-шири чархњои мошин ба гўш мерасаду бас. Дар 
рў ба рў аѓбаи Шањристон. Аз ним болои он дар тањи абру 
меѓи торик пинњон аст. Гоњ печутоб хўрда, боло мерава-
ду даруни абру меѓ аз назар гум мешавад. Боди серуне, ки 
аз арчазорњои ду канори роњ мевазид, рўйи касро лесида, 
фароѓат мебахшид.

Бањром Фирўз

5. Ба љумлањои унвонии зерин љумлањои дутаркиба илова карда 
хонед, ки мазмунан алоќаманд бошанд.

Намуна: Хонаи кории Алломаи Адњам... Бар болои се-
поя кураи замин, дар девор харитаи осмон, љадвалњо, устур-
лоб овехта, дар тоќчањо китобњо болои њам чида шудаанд...

1. Майдоне дар шањр. Халќ. Донишмандон...
2. Пагоњонї.
3. Њавлии Рўдакї. Дар айвон Рўдакии нобино. Маљ...
4. Боѓ. Гулзор, фаввора, њавзи мармар....

6. Ба љойи нуќтањо љумлањои унвонии мувофиќ гузошта, 
порчањоро нависед.

1. ... Майдони начандон калон, вале чун кафи даст 
њамвор. Дар атроф – иморатњои бузурги айвонњошон пур аз 
наќшу нигор. (С.У.)

2. ... Дар деворњои хона яроќу аслињањои гуногун: шофу 
шамшерњо, найзањо ва сипарњои хуршедтамѓа овехта шуда-
анд. (С.У.)

3. ... Як шогирди вай бо тарозуи хурдакаки ѓалатисохт 
доруи хокаеро бармекашад. Шогирди дигараш дар ўѓурча 
чизеро мекўбад. (С.У.)

4. ... Моњи тобон дар зери дарахтони ќади роњ ва рўйи 
деворњои баланди чорбоѓњо аз нури худ пора-пора наќшњои 
заррин андохтааст. (С.У.)

(Яке аз хонањои Ќасри султонї: Шаб. Љўйи Мўлиён. Да-
руни ќаср. Хонаи кории Абўалї ибни Сино).

7. Њикояро хонед ва гўед, ки хулосаи он дар кадом љумла баён 
шудааст. Љумлањои содаи яктаркибаи матнро муайян кунед ва 
шарњ дињед.

Овардаанд, ки дар рўзгори Нўшервони одил ду мард би-
ёмаданд ва бар дари боргоњи ў биистоданд, яке бо овози ба-
ланд гуфт:

«Бад макуну бад маяндеш, то бадат н-ояд пеш». Ва яке 
гуфт: «Некї куну нек андеш, то нек бинї беш». Нўшервон 
фармуд, то марди аввалро њазор динор оварданд ва бидо-
данд ва марди дувумро ду њазор динор доданд. Хавоссу 
надимони он њазрат суол карданд, ки њар ду калимаро як 
маънї буд, сила ва инъом эшонро тафовут аз чї афтод?

Гуфт: «Ин њама зикри нек гуфт ва он дигар бадї гуфт. Ва 
њељ некї бењтар аз дўстии некон нест ва њељ бадї бадтар аз 
дўстии бадон нест».

Муњаммад Авфї

23. Љумлаи пурра ва нопурра

1. Порчаро хонед. Гўед, ки дар кадом љумлањо сараъзо ва ё аъ-
зои пайрав истифода нашудаанд. Оё набудани онњо фањмидани 

маъноро душвор сохтааст?

Офитсер чизеро фикр карда истоду боз пурсишашро да-
вом дод:

– Аз куљо?
– Аз Хуљанд. Аз уезди Хуљанд.
– Љойи кор?
– Заводи паровозсозї.
– Ба Украина кай омадї?
– Яку ним моњ пеш аз ин.
– Кї шуда кор мекардї?
– Оњангар.

                            Пўлод Толис

Савол ва супориш

1. Мазмуни матнро пурра фањмидед ё не?
2. Чаро љумлањои сеюм, панљум, њафтум ва нуњум бо 
як калима ё ибора баён шудаанд?
3. Дар матн мусоњиба њаст ва ё муњокима?

Дар нутќ баробари љумлањои пурра љумлањои нопурра 
низ истифода мешаванд.
Љумлае, ки дар он њамаи аъзои асосии љумла мављуданд, 

љумлаи пурра ном дорад.
Љумлае, ки дар он яке аз аъзои асосии љумла зикр на-

шудааст, вале онро аз љумлањои пешин ва ё вазъияти нутќ 
фањмидан мумкин аст, љумлаи нопурра ном дорад: Усмон 
ба дењаи Нимич ворид шуданашро надониста монд. Ибтидо 
ба хонаи холии бародар рафт. (Д.Мирзо) Љумлаи нопурра 
баъзан дар таркиби љумлањои мураккаб низ вомехўрад:
Ќориишкамба ба роњ даромад ва ман њам аз дунболи ў. 

(С.А.)
Дар љумлаи дуюм хабар – даромадан ихтисор шудааст, 

ки бисёр баљост.
Истифодаи бамавриди љумлањои содаи нопурра боиси 

хушоњангу мавзун ва мухтасар шудани баён мегардад.

2. Порчаро хонда, љумлањои нопурраро муайян созед. Сипас, 
шакли пурраи онњоро нависед ва хонда, бо матни асл муќоиса 
кунед. Чиро пай бурдед?

Ќозї хатро аз назар гузаронида:
– Бозор! – гуфт.
– Лаббай.
– Аз мулло Азимшоњ яксаду сї танга ќарздор шудї?
– Шудам.
– Њар ваќт хўљаин талаб кунанд, ин пулро дар ќозихона 

ба ин шахс месупорї?
– Хуб.

Садриддин Айнї

3. Љумлањоро хонед ва муайян кунед, ки кадом аъзо зикр нашу-
даанд. Оё пурра кардани чунин љумлањо дар доираи њусни баён 
аст?

1. Падар пеш-пеш мерафт, писараш аз ќафо.
2. Ќобил газета мехонд, Одил журнал. (П.Т.)
3. Морбозро мор мекушад, дорбозро дор. (Зарб.)
4. Хиштгир хишташро мегираду лойгир лояшро. (Зарб.)
5. Калтак ба гўшт расад, сухан ба устухон. (Зарб.)
6. Њар сухан љоеву њар нуќта маќоме дорад. (Зарб.)

4. Љумлањоро нависед ва гўед, ки кадом љумлаи содаи таркибии 
онњо нопурраанд. 4-5 маќоли ба инњо монандро ба ёд оварда на-
висед.

1. Дўст панд медињаду душман фанд. (Зарб.)
2. Дўст гирёнда гап мезанад, душман хандонда. (Зарб.)
3. Дўст ба сар нигоњ мекунад, душман ба по. (Зарб.)
4. Доно ба иморати сухан машѓул аст, нодон ба имора-

ти бадан. (Зарб.)

5. Порчаро хонед ва мавќеи асосии истифодаи љумлањои но-
пурраро шарњ дињед.

– Номат чист? – гуфта пурсид.
– Ёдгор!

– Номи падарат?
– Бозор!
– Куљої мебошї?
– Кўлобї.
– Чанд сол боз ин љо њастї?
– Аз дањ сол зиёд шуд.
– Чї кор мекардї?
– Сарбоз шудам, гурехтам, ба зиндон афтодам, боз гурех-

там, боз ба зиндон ва обхона афтодам, оќибат рўзи инќилоб 
озод шудам.

– Бисёр хуб, хатту савод дорї?
– Не.

Садриддин Айнї

Савол ва супориш

1. Ин порча аз кадом асари устод Айнї аст?
2. Ду нафар ба ин монанд мусоњибаеро ташкил кунед 
ва дар љавоб аз љумлањои пурра истифода намоед. Шу-
нидан чї гуна буд?
3. Озодї ба кадом инќилоб нисбат дода шудааст?
4. Аз рўйи ин порча оид ба тарзи баёни љумлањои 
тасдиќию инкорї чї гуфта метавонед?
5. Ду љумлаи охирро бори дигар бихонед ва андеша-
атонро баён кунед.

6. Дар мавзўи «Ошної», «Рўзњои истироњат дар таътил» ва 
«Ташхиси фаъолият» мусоњиба тартиб дињед ва аз љумлањои 
нопурра истифода баред.

7. Њикояро хонед ва муайян кунед, ки њикмати он дар чист. 
Сипас, љумлањои нопурраи онро ёбед ва шарњ дињед.

Нохушовозе бо бонги баланд Ќуръон њамехонд. 
Соњибдиле бар ў бигузашту гуфт:

– Туро мушоњара чанд аст?
Гуфт:
– Њељ.
Гуфт: 

– Пас зањмати худ чандин чаро њамедињї?
– Аз бањри Худо мехонам.
Гуфт:
– Аз бањри Худо махон!

Гар ту Ќуръон бар ин намат хонї,
Бубарї равнаќи мусулмонї.

Саъдии Шерозї

Луѓат
бонг – фарёд: овоз, садо 
соњибдил – покдил, ањли маърифат 
мушоњара – маош, моњона, музди кор 
намат – навъ, тариќ, равиш

8. Порчањоро бодиќќат хонед ва хулосањоятонро баён кунед.

Аз Афандї пурсиданд:
– Луќмаи њалол бо кї хўрам?
– Бо фарзандон.
– Сипас бо кї?
– Бо хешу аќрабо, бо њамсоя ва душманон.
– Дар куљо панањ ёбам?
– Дар сояи дўст.

   ***
– Чанд хатои љоњилонро бахшиданд?
– Њафтаашро.
– Чанд хатои олимро бахшиданд?
– Њељ кадомашро.
– Чаро чунин бошад?
– Чунки љоњил љоњил асту олим – олим.
– Ба асри нав чї?
– Агар аќли солим ба њисси ќайсар сарварї карда таво-

над, хатое содир нашавад.
Чун њама ёвари инсон бошад,
Ба њама ќитъа бињишт ёфт шавад.

      Абдулвайси Азиз



140

9. Порчањоро хонед ва шарњ дињед, ки њикмати онњо дар чист? 
Сипас љумлањои пурра ва нопурраи онро шарњ дињед.

Луќмонро гуфтанд:
– Адаб аз кї омўхтї?
Гуфт:
– Аз беадабон. Њар чї аз эшон дар назарам нописанд 

омад, аз он парњез кардам.

   ***
Подшоње порсоеро гуфт:
– Њељат аз мо ёд меояд?
Гуфт:
– Бале, ваќте ки Худоро фаромўш мекунам.

             Саъдии Шерозї

10.  Љумлањои нопурраро ёфта, шарњ дињед ва онњоро пурра ку-
нед.

– Имрўз кї омада буд?
– Хаткашон.
– Чї овард?
– Мактуб.
– Аз кї?
– Аз акаам.

11. Аз рўйи асарњои хондаатон ва ё филми дидаатон мусоњибае 
тањия кунед. Аз љумлањои нопурра истифода баред.

12. Матнро хонед ва љумлањои нопурраро ёбед. Шарњ дињед, ки 
дар љумлаи нопурра кадом аъзои дар љумлаи пурра буда зикр на-
шудаанд. Љумлањои яктаркибаи муайяншахсро низ муайян ку-
нед.

– Хайр, – гуфт Мањмуд симои љиддї гирифта, – кор кар-
да истодаї?

– Ња, кор карда истодаам.
– Дар куљо? Хайр, кори наѓз-мї? – пурсид Мањмуд.
– Дуруст, бад не.
– Кї шуда кор мекунї?

– Њозир шогирди чопкунанда. Ба даромаданам ќариб як 
моњ шуд.

– Чї, китоб њам чоп мекунетон?
– Њоло газета ва њар гуна фармонњо. Китоб чоп намеку-

нем. Одам кам.
– Хайр, табассум намуд Мањмуд, – маро њам ба кор ме-

гиретон.
– Њазл мекунї?
– Не-е! Аз ростї мегўям.
– Њозир коргар чї ќадар бошад, њамон ќадар даркор. 

Биё як бор даромада бин, агар маъќул шавад, даромадан 
мегирї-дия. Кор кори бад не.

– Хайр як модаркалонам катї маслињат кунам. Аз бекорї 
дилам зиќ шуд, – гуфт Мањмуд.

Пўлод Толис

13. Саволу љавобро нависед ва љумлаи нопурраро ёфта, ба зера-
шон хат кашед. Гўед, ки шакли пурраи он чї гуна аст.

– Зариф!
– Ња, Мањмуд!
Њар ду дасти якдигарро фишурданд.
– Кай омадї? – пурсид Зариф.
– Дина.
– Хайр, Душанбе наѓз будааст?
– Дуруст, наѓз. Лекин боз шањри худамонро ёд кардам.
– Ња, ба њар кас шањри таваллудшудааш наѓз менамояд.

Пўлод Толис

Тањлили синтаксисии љумлаи содаи яктаркиба

Наќшаи тањлил
Тањлили синтаксисии љумлаи яктаркиба мисли тањлили 

љумлаи содаи дутаркиба сурат мегирад. Танњо банди 4 так-
мил меёбад.

4. Сохтори љумла: а) дутаркиба ё яктаркиба; навъи 
љумлаи содаи яктаркиба.

Намунаи тањлил:
Ба хона бояд рафт.

Тањлили шифоњї 
Ин љумла њикоягї ва ё ѓайрихитобї аст. Асоси грамма-

тикиаш бояд рафт. Љумла сода аст, содаи яктаркиба. Сараъ-
зои љумла ба воситаи феъл ифода ёфтааст. Љумлаи содаи бе-
шахс аст. Љумла аъзои пайрав дорад (ба хона – њоли макон). 
Аз ин рў, ин љумлаи содаи яктаркибаи бешахси тафсилї 
мањсуб мегардад.

Тањлили хаттї
  њ.м.     хабар

Ба хона бояд рафт.

САВОЛУ СУПОРИШЊОИ ЉАМЪБАСТЇ

1. Љумлаи дутаркиба аз яктаркиба чї фарќ дорад?
2. Љумлањои содаи яктаркибаро номбар кунед.
3. Дар кадом љумлањои содаи яктаркиба сараъзои љумла 
бо феъл ифода меёбад?
4. Љумлае, ки дар он танњо мубтадо иштирок мекунад, 
чї ном дорад.
5. Љумлањои содаи яктаркиба аз рўйи иштироки аъзои 
пайрав чанд хел мешаванд?
6. Љумлаи номуайяншахс аз љумлаи муайяншахс чї 
фарќ дорад?
7. Хабари љумлаи бешахс бо чанд роњ ифода меёбад?
8. Кадом љумлаи яктаркиба одатан дар аввали тасвири 
бадеї барои нишон додани макон ва замони њодиса ис-
тифода мешавад?

24. Љумлањои чидааъзо

1. Љумлањоро хонед ва гўед, ки кадом хусусияти онњоро пай 
бурдед.

1. Як гурўњ созандагон бо наю чангу дойра ва дуто-
ру танбўр як оњанги раќсро менавозанд. (С.У.) 2. Дар зери 
девори ќалъаи Бухоро пирамарди косиби пойлуч аз пеши 
нардбонњо, аробањо, лошањои аспон, аз назди сарбозони 
гурўњ-гурўњ нишаста мегузарад. (С.У.) 3. Мо метавонем ба 
ту обу замин, ѓулому каниз, рамаю галањо бахшем. (С.У.) 4. 
Дар баъзе токчањо зарфњои хурду калони гуногуншакл ва 
даста-даста гиёњи хушкро мебинем. (С.А.) 5. Њаёњу, шавќу 
љўш, нидоњои «офарин»-у «шод бош»-и ањли чодар њанўз 
хомўш нашуда буданд. (С.А.) 5. Дар миёни урдугоњ чода-
ри рах-рахи сабзу сурху сафеди сипањсолор... назаррабост. 
(С.У.) 6. Аз ин љо овози суруду наѓма, созу наво ба гўш ме-
расад. 7. Пурсупос ва суњбати дўстона сар шуд. (С.У.) 8. 
Чўпонону дарахтбурон, гиёњчинону сайёњон хабар мео-
варданд. (Бањманёр)  9. Ба диданаш меомаданду ангушти 
њайрат мегазиданд ва мегуфтанд. (Бањманёр)

Савол ва супориш

1. Љумлаи якум чанд пуркунанда дорад? Онњо ба ка-
дом савол љавоб мешаванд ва чї гуна алоќаманд шу-
даанд?
2. Боз дар кадом љумлањо пуркунанда чида шудааст ва 
кадом навъ аст?
3. Дар љумлаи дуюм кадом аъзои љумла чида шудааст? 
Ба кадом роњ алоќаманд шудаанд?
4. Дар љумлаи панљум кадом аъзои љумла чида шуда-
аст? Дар байни аъзои чида кадом аломат омадааст?
Њамаи љумлањоро як-як баррасї кунед.

Љумлае, ки яке аз аъзо ва ё чанд аъзои он чида шудааст, 
чидааъзо ном дорад. 
Аъзои чида асосан ба як савол љавоб шуда, як вазифаи

синтаксисиро иљро мекунанд: Љамшед, Љамила ва Парвиз 
маќола навиштанд.
Аъзои чида баробарњуќуќ буда, яке ба дигарї тобеъ нест: 

Созандагон бо наю чангу дойра ва дутору танбўр як оњанги 
раќсро менавозанд. (С.У.)
Аъзои чида бо њам бо ёрии оњанг ва ё оњангу пайвандакњои 

пайвасткунанда алоќаманд мешаванд: Љузљонї хўрљин 
дар китф, давон-давон ва њарсосзанон ба ў расида гирифт. 
(С.У.)
Дар хат агар аъзои чида пайињам ва бепайвандак омада 

бошанд, ба воситаи вергул људо карда мешаванд.

2. Љумлањоро хонед ва хусусиятњои аъзои чидаро шарњ дињед. 

1. Шоир бояд сода бигўяд, ширин бигўяд, латиф бигўяд, 
тоза бигўяд ва панд бигўяд (Ш.Њ.). 2. Њама чизњо мешика-
нанд, мепўсанд, занг мезананд, ганда мешаванд, ранги худ-
ро таѓйир медињанд… ва ба ќаъри нобудї мераванд (Ш.Њ.). 
3. Абўалї ва Љузљонї дар майдон њозир шуданд. (С.У.) 4. 
Аз ин акси садо, аз њисси ѓалабаи наздик кўфти мењнатњои 
шабонрўзї мебарояд, табъ меболад, љисму љон фарањ меё-
бад. (С.У.) 5. Насими сањаргоњї бўйи муаттари гулу сунбул, 
сабзаву райњонро ба димоѓњо мерасонад. (С.У.)

3. Матнро хонед ва ба оњанги хониши љумлањои чидааъзо 
диќќат дињед.

Дар Душанбе бањор бо тамоми њусну таровати рўњафзо, 
дилфиребу љозибадори худ њукмфармо буд. Чор сўй мешу-
куфт, меболид ва тобиши ранг ба ранг дошт. Дарахтон 
муѓља мекушоданд, гул мекарданд, барг меёзонданд. Дар 
лаби љўйборњо сабза медамид, дар кўталу теппањо табиат 
ва лола ќолин мегустурд, камари кўњњо ќирмизї метобид ва 
ќуллањои баланди барфин дар уфуќи лољувард чодари ази-
ми оњарии ќуббадор афрошта буданд. Гоњ-гоњ борон мебо-
рид, борони нарми тару тоза ва ба ин зебоии табиат њусну 
таровати нав мебахшид.

Фотењ Ниёзї

Савол ва супориш

1. Љумлањои чидааъзо ба матн чї муассирият бахши-
даанд?
2. Аъзои чида чї тавр бо њам алоќаманд шудаанд?
3. Љумлањои чидааъзоро нависед ва ба зери аъзои чида 
хат кашед.
4. Кадом аъзои чида тафсил ёфтааст?

4. Матнро хонда, љумлањои чидааъзоро муайян кунед. Гўед, ки 
кадом аъзои љумла чида шудаанд.

Ба замину боѓоту сањроњо нигаред, њар ќитъа гўё лавњаи 
тасвирест, ки дасти кадом рассоми санъаткори сењрнигор бо 
камоли мањорат оростааст! Рангњои назаррабо – сабз, зан-
гор, сурх, зард, пистоќї, гулобї, бунафш, љигарї ва њоказо 
бо њам омехта шуда, тобишњои гуногун пайдо мекунанд. 
Гулу гиёњњо ба њар сўй тароват мепошанд. Садои љўйчањо ва 
шар-шарањо бо чањ-чању ѓул-ѓули мурѓони хушхон як шуда 
консерти фораме ташкил мекунанд.

Ба боѓу бўстонњо ки медароед, бар болои саратон, ба 
шохсори дарахтони мевадор назар андозед. Њосили фаро-
вон, аз њозир – аз ѓўрагї сари онњоро хам кардааст!

Бањор шањрњои Ватани моро њам бо либоси саб-
зи зумуррадї оростааст. Инро дар мисоли пойтахти 
Тољикистон – Душанбе дидан мумкин аст. Сањаргоњ, пеш аз 
њама насими форами кўњсори Варзоб чењраи шуморо наво-
зиш мекунад.

Дар шимоли шањр назаратон ба ќуллањои пурбарфи кўњ 
меафтад, ки бо шуълаи офтоби нав тулўъкунанда ба тарзи 
дилрабо медурахшанд. Дар зери чодири сабзи табиии кўчањо 
гулфурўшонро мебинед, ки даста-даста лолањои сурху зард 
ва дигар гулњои рангорангро бо шабнами њанўз напарида 
ва таровати бомдодиашон ба ишќбозони гул пешнињод ме-
кунанд.

Хулоса, бањор дар њама љо нашъунамо мекунад, њусни 
оламорои худ, санъати сењрангези худро намоиш медињад!

Бањорро иди табиат номидан равост. Ин ид бо иди 
байналмилалии мењнаткашон, бо рўзи якдилии коргаро-
ни њамаи мамлакатњои дунё – Якуми Май дар як ваќт ме-
ояд! Мењнат ва табиат ба якдигар сахт вобастаанд. Табиат 
њарчанд бой ва зебо бошад њам, бе иштирок ва ќудрати дас-
ти мењнат сарвати мурда асту њусни бекора ва мењнати ин-
сон бе мусоидат ва созгории табиат саъйи бесамара.

Абдусалом Дењотї

Савол ва супориш

1. Њангоми хондани љумлањои чидааъзо чї оњангро 
њис мекунед?
2. Дар кадом љумла муносибати табиату инсон баён 
шудааст?
3. Манзараеро тасвир кунед ва аз љумлањои чидааъзо 
истифода кунед.

5. Матнро хонед ва гўед, ки љумлањои аъзои чидадошта дар 
ваќти хониш бо кадом хусусиятњояшон фарќ мекунанд?

Ањолї омадани њамдењаи номии худро шунида, чашм ба 
роњи ў дўхта будаанд. Љавонон, писарбача ва духтарбача-
гон дар либосњои рангбаранги идона, куњансолон бо љомаю 
саллањо ўро дар даромадгоњи дења истиќбол карданд. Ба-
чагони хурдсол давон-давон омада, «бобо, бобољон» гўён 
устодро миёнагир карда, ба китфу гарданаш овезон мешу-
данд. Куњансолон – рафиќони бачагии Айнї – ўро ба оѓўш 
кашида вохўрдї мекарданд. Суратгирон ва режиссёри ки-
ностудияи республика рафиќ Кимёгаров, ки аз мо пештар 
ба он љо рафта, роњи Айниро поида истода будаанд, серкор 
шуда монданд...

Дар њавлии пештараи падару модари Айнї, ки њоло ба 
сабаби пайдо шудани биноњои нав дигаргун шуда будааст, 
дар хонаи калони оростае зиёфат тартиб ёфт. Дар хона як 
чил кас – хешони домулло, мўйсафедон, фаъолони хољагї, 
муаллим ва муаллимањо љамъ омаданд. Якчанд нафар 
пионерњо дар гирду пеши устод худашонро ба ў љафс карда 

менишастанд. Пурсупос ва суњбати дўстона сар шуд. Айнї 
бо мўйсафедон айёми бачагии худро ба ёд оварда, дар бо-
раи воќеањои гузашта тавре гуфтугў мекарданд, ки гўё он 
воќеањо дирўз рўй дода бошанд.

Сотим Улуѓзода

Савол ва супориш

1. Дар бораи кї сухан меравад?
2. Љумлањои чидааъзоро муайян кунед.
3. Љумлањои чидааъзо чї вазифаро иљро кардаанд?
4. Кадом аломатњои китобатї дар љумлањои чидааъзо 
истифода шудаанд?
5. Воситањои алоќаи аъзои чида чињоянд?

6. Ба оњанги хониши аъзои чида диќќат дода хонед. Воситањои 
алоќаи онњоро шарњ дињед.

Ба гетї ду чиз аст љовид бас,
Дигар њарчи бошад, намонад ба кас.
Сухан гуфтани наѓзу гуфтори нек,
Нагардад куњан то љањон асту рек.
Зи хуршеду аз бод в-аз обу хок 
Нагардад табањ ному гуфтори пок.
    Абдуррањмони Љомї

Афтодаам ба хоки мазаллат зи дурият 
Зору фигору хаставу бемору нотавон.
      Возењ

Бењуљраву бекўяму бељомаву дастор,
Бенуќлу маю чангаму бемунису ѓамхор.
    Садриддин Айнї 

Луѓат
рек – некбахт 
табоњ – хароб, вайрон 
мазаллат – хорию зорї

7. Матнро хонед, аъзои чидаро ёбед ва шарњ дињед. Гўед, ки аъ-

зои чида дар тасвир чї наќш доранд. Мањалеро тасвир кунед.

Њирот дар сари роњњои тиљоратї ва маданї меистод. Ба 
Њирот аз њар сўй корвонњо меомад: корвонњои савдогарон, 
њунармандон, олимон, шоирон, арбобони давлат, њар гуна 
касон, соњибони њама гуна касбу њунар. Дар байни инњо ка-
сони бекасбу кор, љоњталабон, мољарољўён, аз пайи фоидаи 
муфту осон давандагон низ кам набуданд.

Шањри калон тамоми инњоро дар коми худ фурў ме- 
бурд, њазм мекард. Нуфуси шањр рўз ба рўз зиёд мешуд, обо-
дию зебоии зоњириаш торафт меафзуд.

Њирот баъд аз давраи харобињо боз аз нав љон меги- рифт.
Рањим Њошим

8. Порчаи манзумро ифоданок хонед ва гўед, ки кадом аъзои 
љумла чида шудаанд. Муайян карда, шарњ дињед.

Дашти васеу боѓи латифу њавои хуш,
Сањрову љангалу чаману кўњу лолазор.
Аз њар канор чашма равон асту обшор,
Њар сў баланд замзамаву нолаву хурўш. 
Пошида донањои гуњар абри навбањор,
Њамчун арўси ноз дарахтони нављавон.
Чатри сафеду сабзу гулобиву арѓувон,
Бар сар кашида љилвакунон њар тараф ќатор... 
Биншаста буд шўбонписаре най дар дањон
Зери дарахти бед, лаби љўйи босафо.
Озода гирди ў барае чанд дар чаро,
Бо сўзи дил хурўш њамекард най, ки хон. 
Устоди зуфунуни забардасти рўзгор,
Яъне табиат аз шохи абрешимини бањор 
Нозук иёр бофта ќолини махмалин,
Густурда, то ки ёр нињад пой бар замин.

Пайрав Сулаймонї

Луѓат
зуфунун – соњиби илм ва маърифату фазилати бисёр 
иёр – мањак, олати санљиш; арзишу ќимат

Савол ва супориш

1. Мавзўи порча ва наќши аъзои чидаро шарњ дињед.
2. Шўбонписар ё чўпонписар? Кадоме дуруст?
3. Байти сеюмро ба наср баргардонед.

9. Порчаро бо риояи оњанг хонед. Кадом аъзои љумла чида шу-
даанд?

Гўш кардам Шарќро,
   Њам Нилро, њам Гангро,
Нармдил хоку замину пуртањаммул сангро, 
Гўш кардам...
   варзиши рўди равон омад ба ёд, 
Дењаи ман дар Њисори Шодмон омад ба ёд. 
Ќуллањои барфпўши кўњсоронаш ба ёд, 
Чашмањои нуќрамонанди хурўшонаш ба ёд. 
Рўди ќишлоќи ман
               аз оњу сабуктар меравад,
Дар шаби мањтоб сина пур зи ахтар меравад. 
Кокулафшонанд маљнунбедњо дар ин диёр, 
Шуълаафшонанд сафњои чароѓони Њисор.
    Мирзо Турсунзода

Савол ва супориш

1. Дар мисраи якум чиро мушоњида кардед?
2. Дар мисраи шашум кадом аъзои љумла тафсил ёф-
тааст?
3. Тањаммул аз тааммул чї фарќ дорад? Бо «тааммул» 
љумлае гўед.

10. Љумлањоро нависед, њолњои чидаро ёбед ва зерашон хат кашед.

1. Субњ ва шом дар хонањои худ нону чой мехўрданд. 
(Ф.М.) 2. Офтоб роњи худро дигар карда, хеле ба тарафи 
љануб рафта, аз болои кўњистони Тољикистон дур шуда бо-
шад њам, ба сабаби оромї ва софии њаво тобишаш асар-
нок буд. (С.А.) 3. Дар ошхона барои ошпазї ва обгармкунї 

дегњои људогона шинонданд. (С.А.) 4. Ман бо вуљуди он 
њама мондагї ва бедорхобї шаби дароз хобида натавонис-
там. (С.А.)

Дар нутќи муќаррарї аъзои чидаи љумла бештар бо як пе-
шоянд ва ё пасоянд истеъмол меёбанд. Пешоянду пасояндњо 
он гоњ бо њар як аъзои чида такроран меоянд, ки ба таъсир-
ноктар намудани сухан эњтиёље бошад.
Муќоиса кунед:

Њар чї ки ман медонам, аз 
китобњо, донишмандон ва 
одамони кордида омўхтаам. 

Њар чї ки ман медонам, 
аз китобњо, аз донишман-
дон ва аз одамони кордида 
омўхтаам. 

Аввал китобу дафтар, сару 
либос, дасту рўятро бину 
баъд гап зан.

Аввал китобу дафтарат-
ро, сару либосатро, дасту 
рўятро бину баъд гап зан.

Њиссачањои таъкидї ва инкорї бо њар як аъзои чида так-
рор шуда меоянд. Масалан: 1. Одам њам дар оила, њам дар 
байни рафиќон ва њам дар байни ањли љамъият хулќу атвори 
нек бояд дошта бошад. 2. Сарбоз на аз сардии њаво, на аз 
шиддати борон ва на аз лойи роњ тарс дошт. Ў бардамона 
пеш мерафт.

11. Порчаро хонед ва ба воситаи чї алоќаманд шудани аъзои чи-
даро шарњ дињед.

Эй хоља, чї мурѓам ман, не кабкаму не бозам, 
Не хубаму не зиштам, не инаму не онам.
Не хољаи бозорам, не булбули гулзорам,
Эй хоља, ту номам нењ, то хеш бад-он хонам. 
Не банда, на озодам, не мум, на пўлодам,
Не дил ба касе додам, не дилбари эшонам.

     Љалолиддини Румї

12. Матнро нависед ва пайвандакњоеро муайян кунед ва шарњ 
дињед, ки кадом аъзои чидаро ба њам пайвастаанд.

Рањим Љалил њанўз дар айёми бачагї хондан ва навиш-
танро дўст медошт. Ў танњо мактаби ибтидої ва курси яксо-
лаи педагогиро тамом кардааст. Вазъияти зиндагї маљбур 
кард, ки тањсилро ќатъ намуда, ба кори муаллимї машѓул 
шавад. Вале ў муњаббати ба хондан доштаи худро гум карда 
наметавонист. Њар як даќиќаи ваќти холии ў бо китоб хон-
дан ва мутолиа намудан мегузашт. Хондан ва мутолиа на-
мудани адабиёти бадеї бисёртар диќќати ўро љалб менамуд.

13. Матнро хонед ва мазмунашро наќл кунед. Љумлањои аъзои чи-
дадоштаро ёбед ва гўед, ки кадом аъзои љумла чида шудаанд.

Борбад таронањои дилангезе дар Бадахшон шунида буд, 
ки «Булбулик» меномиданд. Ва њоло онро ба ёд оварда бо-
вариаш ќавї шуд, ки ниёгони мардуми форс таронагўиро 
аз булбул омўхтаанд. Устоди хунёгарон дар бораи хелњои 
њайвонот ва сифати овозњое, ки онњо мебароранд, низ 
фикр мекард. Ў садои мор, сангпушт, калтакалос ва дигар 
хазандањоро ба хотир овард. Дар байни онњо ягон овозхо-
ни хушадое наёфт. Баъд ба чорпоён гузашт. Њайфо, ки аз 
чорпоён низ яке ба парандагон баробар шуда наметаво-
над. На њамаи парандагон овози форам доранд. Масалан, 
мурѓњои хонагии порутиткун хушовоз нестанд. Лошахўру 
дарандањои болу пардор низ. Хунёгари хунёгарони хушо-
воз булбул аст, ки гулу бўстон, боѓу чаманистонро дўст ме-
дорад. Дилангезу гўшнавоз аст хониши булбули хушовоз! 
Борбад бояд дар назди истеъдоди булбул сари таъзим фуруд 
орад! «Булбуловоз» мегўянд маро мардум: Лаб фурў бандед, 
мухлисони ман, ки шумо навои рўњпарвари булбули њаќиќї, 
шоњбулбулу чаманбулбули хуросониро нашунидаед! Чунин 
булбулон танњо дар чаманистони зебо ва гулистони дилра-
бо мешаванд!

Адаш Истад

Савол ва супориш

1. Ба андешањои нависанда розиед ё на? Чаро?
2. Воситањои алоќаи аъзои чидаро шарњ дињед. Њамеша 
«у» «ва»-ро иваз карда метавонад?
3. Љумлањоеро, ки дар онњо аъзои чида бе пайвандак 
пайваст шудаанд, дубора хонед ва оњанги ќироати 
онњоро шарњ дињед.
4. Дар бораи овозхон ё навозандае, ки бароятон маъ-
ќул аст, иншое нависед.

14. Љумлањоро нависед ва зери аъзои чида хат кашед. Гўед, ки 
кадом аъзои љумла чида шудааст ва бар эзоњи кадом калимањо 
омадааст.

1. Тобистон ва тирамоњи соли бисту сеюм дар дењаи мо 
воќеањои ѓалатї рўй доданд. (С.У.) 2. Дар роњи оњани Тир-
миз – Душанбе оташароба бо камоли њашамат ва шавкат 
њаракат мекард. (С.А.) 3. Ба ин пурсишњои ў бо забони хуш 
ва чењраи кушода љавоб медод. (С.А.) 4. Ин мард ё девона 
аст, ё ки хоб дидааст, ё њар ду. (С.У.) 5. Бо ман далерона, бе-
таъзиму тавозўъ гап зада буд. (С.У.) 6. Ба димоѓ бўйи барф, 
бўйи арча ва накњати гулу гиёњ мерасид.

15. Ба наќша диќќат дињед ва мувофиќан љумлањо тартиб 
дињед.

1.            ,           ва                             .
2.           ,           ,                             .
3.           ,                                            .
4.           ,            ,                               .
5.              ё …, ё                 .

16. Порчањоро бо риояи оњанг хонед ва шарњ дињед. Љумлањои 
аъзои чидадоштаро муайян кунед ва гўед, ки воситаи алоќаашон 
чињоянд.

1. Љањониён Фирдавсиву Хайёму Саъдиву Њофизу Мав-
лавиро писандиданд, сари таъзим бар бузургии эшон фуруд 
оварданд. Пеши ман ин он маъниро дорост, ки љањониён за-

бони порсиро писандиданд, сари таъзим бар бузургии он 
фуруд оварданд.

2. Забони порсиро Рўдакї бо ашъори пурњикмат, 
Фирдавсї бо «Шоњнома», Хайём бо рубоиёт, Њофиз бо 
ѓазалиёт, Мавлавї бо «Маснавии Маънавї», Саъдї бо 
«Гулистон»-у Љомї бо «Бањористон» сиккаи безаволї зада. 
З-ин рў, њељ тўфоне мањв онро натавонад кардан. Зињї забо-
ни љовидони ман!

Абдурауф Муродї

Савол ва супориш

1. Аз порчаи аввал ба чї хулоса омадед? Аз љумлаи 
дуюм чї маънї бардоштед?
2. Љумлаи охирини порчаи дуюмро чї тавр фањмидед?
3. Кадом аъзои љумла чида шудааст ва бо кадом њиссаи 
нутќ ифода ёфтааст?
4. Хулосаи аз њар ду порча баровардаатонро мухтасар 
нависед.

17. Порчањоро хонед ва маънидод кунед. Аъзои чидаро ёфта, 
шарњ дињед.

Љањонпањлавон, он яли арљманд
Ба теѓу ба ханљар, ба гурзу каманд
Ялонро сару синаву пову даст 
Буриду дариду шикасту бубаст.
    Абулќосим Фирдавсї

Зан агар оташ намебуд, хом мемондем мо, 
Норасида бодае дар љом мемондем мо.
Зан агар моро намебахшид умри бардавом,
Бе тахаллус, бе насаб, бе ном мемондем мо.

                 Мирзо Турсунзода

18. Љумлањоро хонед, пайвандакњои пайвасткунандаро ёфта, 
вазифањои онњоро шарњ дињед.

1. Кўчаю бозор, одаму олам ба назараш наѓзу дилра-
бо менамуданд. (Р.Љ.) 2. Дар ин бозї ў ё мебурд, ё бой ме-

дод. (С.А.) 3. Њам падару модар ва њам пиразан ба тара-
фи ў тохтанд. (Р.Љ.) 4. Фирдавсии бузург на танњо ќиссаву 
ривоятњои мардуми Шарќро медонистааст, балки аз адабиё-
ти атиќї низ огоњ будааст. 5. Садои карнаю сурнай, дойраю 
наѓора ба фалак мепечид. (А.Д.) 6. Њама нофањмо, ноошно  
ва  асроромез,  аммо  шавќангез,  бисёр  шавќангез,  бисёр 
шавќангез буд. (С.У.)

19. Аввал порчаро хонда, љойи вергулњоро муќаррар созед, сипас 
нависед ва воситањои алоќаи аъзои чидаро шарњ дињед.

Њавлии Алибекро рўбучин карданд. Роњраву таги дар-
возахона кўчаи берунро об зада рўфтанд. Шаб то рўз нон 
пухтанд љой оростанд ош дам карданд.

Алибеку занаш ошпазу мулло ва чанд нафар наздикон 
ба њаври аз зери табаќи дам баромада чашм дўхтаанд. Мар-
дум бояд пеш аз кор ба оши нањор оянд... Офтоб ба деги 
ош баъд ба љойи маърака расид. Оташи таги дег хомўш ва 
њаври он паст шуд, вале маърака нест.

Сорбон

20. Љумлањоро хонед ва мавќеи вергул ва пайвандакњоро дар 
љумлањои чидааъзо шарњ дињед.

1. Аз тоќи Заргарон, аз растаи Заргарї, аз бай-
ни мадрасањои Мирзо Улуѓбек ва заргарон, аз гузарњои 
Дегрезї, Мехчагарон, Калобод ва дигарњо гузашта, ба гу-
зари Љаъфархоља расидем. (С.А.) 2. Дар тоќчаи болохо-
на дойра, танбўр, дутор ва рубоб барин асбобњои мусиќї 
буд. (С.А.) 3. Баъд аз вафоти падару модараш њавлї, замин, 
њайвонот ва асбобњои дењќонии падарашро фурўхта, ба 
шањр омадааст. 4. Порчањои абрњои парокандаи сафеду сур-
хи зарду бунафштоб ба осмони кабуд зинати рангоранг ме-
доданд. (С.А.)

Калимањои хулосакунанда дар љумлањои чидааъзо

1. Ба калимаи додашуда чї номи умумї гузоштан мумкин аст? 
Он калима ва иборањоро, ки моњияти љамъбастї доранд, ёбед.

1. Бањор, тирамоњ, тобистон, зимистон...
2. Нависандагон, шоирон, драматургон...
3. Мўза, туфли, калуш, мањсї, кафш...
4. Пиёз, сабзї, турб, шалѓам, кашниз...

Калима ва иборањои хулосакунанда пеш ё пас аз аъ-
зои чида омада, онњоро ба таври хулоса ё умумї нишон 
медињанд. Дар деворњои хона яроќу аслињањои гуногун: 
шофу шамшерњо, найзањо ва сипарњои хуршедтамѓа овехта 
шудаанд. (С.У.)
Калимањои хулосакунанда ва аъзои чида ба як савол 

љавоб шуда, ба як аъзои љумла тааллуќ доранд: Сардорони 
бригадањои дигар: Салимамак, Шомуроди ќаддароз, Юнус-
бобо ва дигарон аз Љамолиддин чашм намеканданд. (Ф.Н.) 
Дар ин љумла калимаи хулосакунанда ва аъзои чида мубта-
до буда, ба саволи «кињо?» љавоб мешаванд.
Агар калимаи хулосакунанда пеш аз аъзои чида омада бо-

шад, пас аз он дунуќта гузошта мешавад: Соњибони њавлї: 
як зан ва ду марди солхўрда дар рўйи тахтакати васеъ дар 
сари дастархон менишастанд. (Ф.М.)
Агар калимаи хулосакунанда пеш аз аъзои чида ояд, 

пеш аз он тире гузошта мешавад: Ќасрњо, кўшкњо, кўњњо, 
саройњо, корвонсаройњо, растањо, бозорњо, тимњо, 
мадрасањо, китобхонањо, манорањо, масљидњо – њама ва 
њама сўхта хокистар гардида буданд. (С.А.)

2. Љумлањоро ба оњанги хониш риоя карда, хонед ва шарњ 
дињед. Калимањои хулосакунандаи онњоро ёфта, ба кадом аъзои 
љумла тааллуќ доштани онњоро гўед.

1. Падарам корњои гуногунро иљро мекард: бор мека-
шонд, ароба меронд, асбобу ускуна ва анљомњои мухталифи 
дар сањни завод пањну парешонгаштаро ѓундошта тахт ме-
кард, баъзе шабњо ба посбонии анбор мерафт. (С.У.) 2. Аз 
њама гандатар се чиз аст: якум дуздї, дуюм ятимонро озор 
додан, сеюм бахилї. (С.У.) 3. Ватанам, диёрам, ёру дўстони 
ба љон баробарам – њамаи инњо ба назари ман гўё дар сурати 

ту намоён мешуданд. (С.У.) 4. Ранги кабуди осмон, тобиши 
бунафшачаи кўњсор, ранги сабзи абрешими сабзањо, сафе-
дии ќуллаи кўњ – њамагї ба њам омехта бо як нармию зебої 
чашми кас, рўњи касро навозиш мекарданд. (С.Ш.)

3. Ба наќша бодиќќат нигариста, љумлањо тартиб дињед ва ё 
аз асарњои хондаатон пайдо кунед ва нависед.

1. О: О, О, О, О ва О.
2. О: О, О, О, О, О.
3. О: О ва О.
4. О њам, њам О, њам О.

4. Љумлањоро хонед ва оњанги талаффузро ба мушоњида гиред. 
Чиро пай бурдед?

1. Дар ин љо аз кўрањо ва бўтањои ѓалатї дудњои ранг-
баранг: сабз, зард, бунафш ва сиёњ фавора мезаданд. (С.У.)

2. Дењќонони бисёре, зану мард дар сабаду каљовањо ан-
вои меваљот: ангур, нок, олу, себу зардолу, анору анљир, 
харбузаю тарбузњоро барои фурўш ба лашкаргоњ оварданд. 
(С.У.)

Калимаи хулосакунанда пеш аз аъзои чида ояд, оњанги 
махсуси хонишро талаб мекунад. Баъд аз калимаи хулоса-
кунанда «ист» њатмист ва овоз бадоњатан паст мегардад. 
Аъзои чида бо оњанги шумор талаффуз мегарданд. Дар 
њолати дигар, яъне баъди аъзои чида омадан задаи мантиќї 
ба калимаи хулосакунанда меафтад ва он оњанги љамъбастї 
мегирад. Дар ин сурат пеш аз калимаи хулосакунанда «ист» 
мешавад.

5. Оњанги хониши љумлањоро риоя карда хонед ва мавќеи гу-
зоштани аломатњои китобатиро баъд ва пеш аз калимањои ху-
лосакунанда шарњ дињед.

1. Милтиќи шофдор, шоф, шашпар, сипару зирењ, най-
за, шамшер, каманд – њамаи ин яроќњои љангї дар девори 
ин хона овезон буданд. (С.А.) 2. Як аспи даванд, як уќоби 
дурбин ва як тозии бўйгир – њамаи инњо шаб то рўзу рўз то 

шаб чор тарафро дидбонї карда мегарданд. (аз «Афсона») 
3. Манзараи якрангу дилгири биёбон: замини бегиёњи за-
ранг, теппањои рег, љараёни реги равон, буттањои тоќа-тоќа 
ва лучу урёни саксавул ва тафбодњои љонкоњи дам ба дам 
вазанда машаќќати роњи мусофирро садчанд афзун мекар-
данд. (А.Д.) 4. Рўйи кати Иванамак пур аз садбарги ранго-
ранг: гулњои арѓувонї, сафед, зард, гулобї, њатто садбарги 
нодири сиёњфом. (Ф.М.)

6. Матнро хонед ва мазмунашро наќл кунед. Дар ваќти наќл 
аз калимањои хулосакунанда истифода бурда, вазифаи онњоро 
шарњ дињед.

Масалан: Лекин комедияњои халќї дар њама љо: хоњ 
дар кўњистон бошад, хоњ дар поин мављуд буд. Комедияњои 
халќї хоњ дар кўњистон бошад, хоњ дар поин – дар њама љо 
мављуд буд.

Тамошои сањнагї ва театр бо шакли њозирааш то ре-
волютсия дар байни тољикон набуд. Лекин комедияњои 
халќї хоњ дар кўњистон бошад, хоњ дар поин мављуд буд.

Халќи тољик, ки дар тўйњо, дар сайру тамошоњо, ё дар 
мењмонхонањо барои шабнишинї ѓун мешуд, як машѓулияти 
ваќтхушї ва шабхушии онњо баъд аз музика ва раќс 
таќлидчигї буд.

Таќлидчиён мактабдорро таќлид карда, бесаводї, 
бекифоятї ба болои ин дилсахтї, вањшигї, гурусначашмї 
ва дигар сифатњои ўро фош мекарданд.

Яке аз муфтхўрон маддоњ буд. Як мавзўи муайяни 
таќлидчиёни тољик ана њамин маддоњ буд. Таќлидчї бо 
ќиёфаи яке аз маддоњони маълум даромада, овоз, оњанг ва 
њаракатњои ўро таќлид карда, њам ўро, њам гуфтањои ўро 
масхара мекард.

Аз дасти таќлидчиёни халќї ќозї, раис, амлокдор барин 
торољкунандагони мол ва харобкунандагони ањволи халќ 
њам намемонд. Таќлидчиён яке ќозї, дигаре раис ва сеюмї 
амлокдор ё миршаб шуда ба болои асп мебаромаданд. Инњо 
ба асп ба љойи даврї (љули зарбафти асп) бўрё, ё чипта, ба 



158

љойи абзол (лаљоми заррин) лух ва ба љойи ќўтоси (пулаки 
тиллої) гарданбанд сабзимадони (гули бед) бедро зада са-
вор мешуданд.

Инњо «ман ќозиам», «ман раисам», «ман амлокдорам» 
ё «миршабам» гуфта, ба онњо таќлид карда гап мезаданд ва 
корњои нолоиќ ва кирдорњои бади онњоро дар пеши мардум 
фош карда, онњоро расво мекарданд.

Ин гуна корњо ќобилияти актёрї доштани халќро ни-
шон дињад њам, њељ гоњ ба љойи тамошои сањнагї ва театр 
намегузашт.

Садриддин Айнї

Савол ва супориш

1. Магар кори таќлидчиёнро меписандед? Чаро?
2. Њадафи таќлид чист? Аз куљо фањмидед?
3. Наќли мухтасар оид ба таќлидгаре нависед.

Тањлили синтаксисии љумлаи чидааъзо

Наќшаи тањлил

1. Навъи љумла аз рўйи ифодаи маќсад: њикоягї, саволї, 
амрї.

2. Навъи љумла аз рўйи тобиши эњсосї: хитобї ва 
ѓайрихитобї. 3. Асоси грамматикї.

4. Сохти љумла: тафсилї, хуллас. Кадом аъзои љумла 
чида шудааст ва воситаи алоќаи байни онњо (танњо бо ёрии 
оњанг ё оњангу пайвандакњо).

5. Аъзои љумла ва воситањои ифодаи онњо: мубтадо, ха-
бар, аъзои пайрави љумла.

Намунаи тањлил

Офтоб ба гулу гиёњ, сангу шах ва буттаву дарахтони 
кўњсор гармї мебахшид. (С.Т.)

Ин љумлаи њикоягї. Асоси грамматикиаш офтоб (мубта-
до), мебахшид (хабар). Љумла сода ва дутаркиба аст.

Љумла аъзои пайрав дорад: мебахшид (чї?) гармї, ба чї 

гармї мебахшид? (ба гулу гиёњ, сангу шох ва буттаву дарах-
тони кўњсор). Пас ин љумла тафсилист.

Дар љумла аъзои пайрав чида шудааст ва байни њам бо 
оњанги талаффуз ва пайвандакњои ва, -у алоќаманд шуда-
анд.

Офтоб – мубтадо буда, бо исм ва мебахшид хабар аст ва 
бо феъл ифода ёфтааст.

Гармї – пуркунандаи бевосита, ба гулу гиёњ, сангу шах 
ва буттаву дарахтони кўњсор – пуркунандаи бавосита буда, 
бо исм ифода шудаанд.

Тањлили хаттї

Чї? Ба чї? Кадом дарахтон?
Офтоб ба гулу гиёњ, сангу шах ва буттаву дарахтони 

кўњсор чї мебахшид? Чї кор мекард? гармї мебахшид.
Љумла сода, њикоягї, ѓайрихитобї, дутаркиба, тафсилї, 

дар он пуркунандаи бавосита чида шуда омадааст.

7. Љумлањоро нависед ва аломатњои китобатии мувофиќро дар 
љояш гузоред. Чаро дар љумлањои дуюм ва шашум ба душворї рў 
ба рў шудед. Ин љумлањоро ва љумлаи чорумро тањлили шифоњї 
кунед.

1. Дар ин љо баззозњо чойфурўшњо ва шоњифурўшњо 
дукондорї мекарданд. (С.А.) 2. Ба рўйи чизњои хўрданї 
њамеша тўрњои симини сиёњ мепўшонид. (С.А.) 3.  Шариф-
љонмахдум дар хушхатї, хушсаводї, шеърфањмї ва маориф-
дўстї дар байни муллозодагони Бухоро ќариб ягона буд. 
(С.А.) 4. Сафаралї то наздикии дења бепарво ва хомўш сар-
хам омад. (Э.Субњон) 5. Пиру љавон, зану мард ба кор час-
пида буданд. (Э.Субњон) 6. Холи кунљи лабаш бо дандонњои 
зичи сап-сафедаш љанг мекард. (Э.Субњон)

САВОЛ ВА СУПОРИШЊО БАРОИ САНЉИШ

1. Чї гуна љумлањоро чидааъзо мегўянд?
2. Аъзои чида бо чанд роњ ба њамдигар алоќаманд ме-
шаванд?
3. Воситањои алоќаи аъзои чида кадомњоянд?

4. Пайвандакњоро номбар кунед, ки аъзои чидаро 
алоќаманд мегардонанд.
5. Махсусиятњои аъзои чидаро шарњ дињед.
6. Чида шудани аъзои љумла бештар хоси кадом услуб 
аст?
7. Чї гуна калимањоро хулосакунанда мегўянд?
8. Кадом аломатњои китобат пеш ва баъд аз калимањои 
хулосакунанда гузошта мешаванд?
9. Оњанги талаффузи љумлањои аъзои чида ва калимаи 
хулосакунанда доштаро шарњ дињед.

Калима ва иборањое, ки бо аъзои
љумла алоќаи грамматикї надоранд

Мухотаб ва калимањои туфайлї бо сараъзою аъзои пай-
рав алоќаи грамматикї надоранд ва аъзои љумла намеша-
ванд, зеро ба онњо савол гузоштан мумкин нест.
Ин калимаю иборањо барои ба суњбат дохил шудан, баён 

доштани ризоият, боварї, таассуф, муносибати шахс нис-
бат ба муњити атроф ва ѓайра ёрї мерасонанд. Ин калимаю 
иборањо ва љумлањо дар гуфтугў бо оњанги даъват ва дар 
хат бо аломатњои китобат ифода меёбанд.

Шоиро, аз сўхтан дорї хабар,
Пас, макун аз оташи сўзон њазар. (М.Т.)
Дар њаќиќат њам, Шокирљон ба ќавли худ вафо кард. 

(С.У.)

25. Мухотаб

1. Љумлањоро хонед ва муќоиса кунед. Гўед, ки њангоми хонда-
ни љумлањои сутуни дуюм чиро пай бурдед.

– Ту чї кор кардї? – Карим, ту чї кор кардї?
– Ин шеърро Мављуда 
Њакимова навиштааст?

– Муаллим, ин шеърро Мављуда 
Њакимова навиштааст?

– Соли оянда мо гурўњи 
сайёњон ташкил мекунем.

– Соли оянда, дўстони азиз, 
гурўњи сайёњон ташкил меку-
нем.

 

Калима ва ё иборае, ки барои ба мазмуни љумла хитобан 
љалб намудани диќќати мусоњиб истеъмол мешавад, мухо-
таб ном дорад.
Мухотаб ба воситаи исм ва ё калимањои ба вазифаи исм 

омада ифода меёбад. Вай метавонад дар таркиби љумла ва 
ё берун аз он ояд: Биё, љони бибиаш, ана ин холањоят ба ту 
савѓотї оварданд. (Р.Љ.)
Пушкин! Ту улфати пиру љавон гардидаї. (М.Т.)
Мухотаб бо аъзои љумла алоќаи грамматикї надош-та, 

оњанги махсуси талаффуз дорад ва аз онњо бо вергул ва ё 
аломати хитоб људо карда мешавад: Росташро гўй, Ёдгор! 
Ин љо чї кор мекардї? Писарам, Пўлодљон, аз њавз якта об 
биёр, чой кунам. (Р.Љ.)
Дар асарњои бадеї мухотаб бо исмњои ѓайришахс низ 

ифода меёбад.
Эй бахт, аљаб маро Ватан додаї ту,
Гулњои умед аз чаман додаї ту.

                                                           Њабиб Юсуфї

2. Матнро хонед ва ба расму оини мактубнависї диќќат 
дињед. Гўед, ки чї гуна ифодањо дар нома ба вазифаи мухотаб 
меоянд.

Устоди муњтарам Айнї!
Намояндагони Эрон ва мудирони рўзномањо ва вакило-

ни маљлис, ки омада буданд, беандоза аз судмандии «Наму-
наи адабиёти тољик» хурсанд буданд ва борњо дар хусуси ин 
китоб ва зањматњои Шумо дар тараќќии адабиёти тољикї 
бањс карданд.

Мегуфтанд, ки њама кас дар Эрон орзуи дидани ин ки-
тобро дорад. Чанд дастовез рољеъ ба њамон китоб, ки яке аз 
онњо пеши худам пайдо шуд ва дигаронашро аз нашриёт ги-

рифтам, барои Шумо мефиристам. Гарчи ваќти онњо гузаш-
та, аммо чун рољеъ ба Шумо буд, барои худатон фиристо-
дам. Ба хидмати дўстони муњтарам Зењнї, Љабборї, дигар 
дўстон саломи фаровон мефиристам...

Бо салом, иродат ва ихлос, Лоњутї

3. Мактубе нависед, барои барќарор кардани робита. Ба назар 
бигиред, ки ба кї мурољиат менамоед.

Ба падар...
Ба бародарон...
Ба устод...

4. Агар суњбати телефонї кунед, аз кадом мухотабњо исти-
фода мекунед. Он мухотабњоро нависед.

5. Љумлањоро бо риояи оњанг хонед ва мухотабњоро муайян 
кунед. Гўед, ки бо кадом њиссаи нутќ ифода ёфтаанд.

1. Шоњо! Ман тамоми хоки Хуросонро тай кардам! (С.У.) 
2. Барака ёбед, фарзандонам, аз ин пеш ин гуна њосилро 

надида будам. (И.Ф.)
3. Дўстони азиз, ин љо бо ман бимонед.
4.   Биёед, эй рафиќон, дарс хонем,
      Ба бекорию нодонї намонем. (С.А.)

6. Љумлањоро аввал пурра, баъд бе мухотабњо хонда, ба оњанги 
талаффузи онњо диќќат дињед. Гўед, ки илова кардани мухотаб 
ба љумлањо чї тобише дод. Љумлањои якум, чорум ва шашумро 
нависед ва мухотаби онњоро аз љињати сохт шарњ дињед.

1. Нина, амакатро шинохтї. (Ф.Н.) 2. Ту худатро зиќ на-
кун, Шодигул. (С.У.) 3. Шумо, Ќосимака, њељ парво наку-
нед. (А.Д.) 4. Ман аз вазидани ту, эй насими бањор, њаловат 
мебарам. 5. Мактаббачагони азиз! Дар тањсил саъй мебояд. 
6. Чї гуна неъматњои фаровон дорї, модари азиз – Замини 
Ватан! (А.Д.)

Мухотаб дар навишт аз дигар аъзои љумла бо вергул 
људо карда мешавад: Ин њавас не, додари мењрубон, ин ишќ 
аст, ишќи касб. Шодигул, ба модаратон гўед, ки зањмат 
накашанд. (С.У.) Моро нињоят шод кардед, бобо. Шумо, 
рафиќон, ўро мешиносед. Љиянам, хафа нашав! Нињолњоро 
лозим шавад, кўчат мекунем. (П.Т.)
Чунонки аз мисолњои боло мебинед, агар мухотаб дар ав-

вали љумла омада бошад, пас аз он, агар дар охири љумла 
омада бошад, пеш аз он ва дар байни љумла омада бошад, 
аз ду тарафи он вергул гузошта мешавад. Аломати охири 
љумла бошад, мувофиќи ќоидаи умумї гузошта мешавад.
Агар мухотаб дар аввал ва ё охири љумла омада, бо 

њиссиёте гуфта шавад, пас аз он аломати хитоб гузошта ме-
шавад: Ватан! Њастии ман бо туст.

7. Порчаро бо риояи оњанг хонед. Љумлањои мухотабдорро на-
висед, сараъзо ва аъзои пайрави онњоро ишора кунед.

Пуштањо чун киштињои монда дар гил хомўшанд, 
Донањо чун доѓњои монда дар дил хомўшанд, 
Зинда бош, уммеди ман!
Кўњу барзан тан ба сармои зимистон додааст, 
Чашма дар чанголи ях гўё асир афтодааст,
Ханда кун, хуршеди ман!
Лонањо пурбарфу урён аст шохи навнињол,
Зоѓ мехонад ба љойи булбули ошуфтањол,
Ту марав, эй сабри ман!
Дил ба сони пуштањо пазмони нури офтоб,
Дар хаёли сабзазору наѓмањои љўйи об,
Ту гузар кун, абри ман!
Мерасад бўйи хазону бўйи барф аз боѓзор,
Шеъри ман аммо чу турна мепарад сўйи бањор.
Зинда бош, эй навбањор!

Гулназар Келдї

8. Љумлањоро хонед. Бо иваз шудани љойи мухотаб дар оњанги 
хониш таѓйироте рух дод?

1. Ќосим, ту дар куљо тањсил мекунї? Ту дар куљо 
тањсил мекунї, Ќосим? Дар куљо, Ќосим, ту тањсил мекунї? 
2. Саидалї Ашўров ба хонандагон дар бораи ѓалабаи вар-
зишгарони тољик дар мусобиќаи байналмилалї наќл ме-
кард. Саидалї Ашўров, ба хонандагон дар бораи ѓалабаи 
варзишгарони тољик дар мусобиќаи байналмилалї наќл ку-
нед.

9. Матни даъватномаро нависед ва аз мухотаб моњирона ис-
тифода баред.

10. Порчаро хонед ва мухотабњои онро ёфта, шарњ дињед. Гўед, 
ки онњо ба љумла чї тобише додаанд.

1. Ай љўяндагони зебої! Ваќтро бар њадар мадињед: зе-
боиро танњо аз вожаву иборањои забони модарї метавон  
дарёфт. 2. Магасаки азиз! Аз пайи хониши булбул машав ва 
аз ѓинг-ѓинг намон, ки хиёнат биварзї ба забони модарии 
хеш. 3. Забони модарии мо бонии фарњанги мо, бонии таъ-
рихи мо, бонии миллати мо, бонии њастии мост. Акнун би-
яндешед, ки онро чї гуна пос бояд дошт, ай соњибзабонон!

Абдурауф Муродї

Мухотаб метавонад њам бо як калима ифода гардад ва 
њам тафсил ёбад: Писарам! – гўён Абдулло худро ба тара-
фи вай мепартояд. (С.У.) Дугонаи љонољонам Зайнаб, њар ду 
мактуби ту ба мо расид.

11. Љумлањоро хонед ва муайян созед, ки мухотабњо дар кадом 
љумлањо ба шахс ва дар кадом ба ѓайришахс нигаронида шуда-
анд. Гўед, ки мухотаб аз мубтадо чї фарќ дорад.

1. – Ѓам махўр, Шошо! – дилбардорї кард Бобуна. 
(Бањманёр)

2. «Эй замини муќаддас, эй модари башар, эй гањвораи 
одаму олам! Бигўй, ки чаро кори љањон яксон нест?». (Б.Н.)

3. Магар нашнохтї, Собир! Ин Ёдгор, писари ака Бо-
зор аст. (С.А.)

4. – Эй офтоб! Ту ба он фахр кардї, ки шоњи табиат 
њастї. На! (П.Т.)

5. Дўст дорам, модарам, бо ёди ту ќишлоќро, 
     Рўдњои нуќрагину нилгун офоќро. (М.Т.)
6. Рафиќон! Корвон имшаб равон аст, Дили мискини 

ман бо корвон аст. (Салмон)
7. Дарахти бахти ман, акнун калон шав, 
      Сар афрозу ба сарњо соябон шав. (М.Ќ.)

12. Матнро хонед ва мухотабњоро ёбед. Сипас хулосаатонро бо 
ду-се љумла нависед ва аз мухотабњои матн истифода баред.

Азизи ман, агар мазлум аз расидани золим бар ту пургўї 
кунад, бояд ки дилтанг нашавї, зеро ки њоким њукми табиб 
дорад ва мазлум масобаи (мисли) бемор. То бемор тамо-
ми дарди худро пеши табиб нагўяд, аз њаќиќати дарди ў му-
таллеъ нашавад ва аз дорулбаќои (он дунё) адолат шарба-
ти шифо ба зулмкашидагони рўзгор натавонад дод. Овар-
даанд, њикоят, ки яке аз вузарои мозї (гузашта) бар шах-
се гуфт, ки аз омадшуди мардум ба танг омадаам. Он шахс 
гуфт:

– Эй вазир, болиши иззат аз пеш бардор ва аз масна-
ди (вазифа) вазорат бархез. Ман зомин, ки туро касе озор 
надињад, дубора пеши ту як кас наёяд. Чунон ки гуфтаанд:

Ќитъа
Пеши он кас, ки ихтиёраш њаст, халќе бе ихтиёр меоянд, 

Дигар он ихтиёр рафт зи даст, бар дараш чї кор меоянд?
Самандари Тирмизї

Саволњо ва супориш

1. Њаким њукми табиб дорад, яъне чї?
2. Болиши иззат аз пеш бардор чї маъно дорад?
3. Ба андешаи адиб розиед ё на?
4. Агар Шумо мебудед, ба вазир чї маслињат медодед?

13. Мухотабњоро бодиќќат хонед. Мухотабњои зерин аз му-
котибаи устод Айнї ва Абулќосим Лоњутї интихоб шудаанд. 
Њангоми навиштани нома аз ин мухотабњо истифода баред.

Устоди бузургвор, Садриддин Айнї! Рафиќи муњтарам 
ва устоди муаззам, Садриддин Айнї! Фозили муњтарам ва 
устоди азиз, Садриддин Айнї! Устоди муњтарам, Садрид-
дин Айнї! Устоди муњтарам! Устоди муњтарам ва азиз!

Рафиќи азиз, Лоњутии мо! Рафиќи шафиќ, муњтарам, 
Лоњутї! Фозили муњтарам, рафиќ Айнї! Рафиќи муњтарам 
Айнї! Муњтарам, рафиќ Лоњутї! Рафиќи шафиќ, фози-
ли муњтарам Лоњутї! Рафиќи азиз, муњтарам устод Айнї! 
Рафиќи шафиќ, Лоњутии мењрубон! Рафиќ ва дўстдори 
мењрубон Лоњутї! Рафиќи муњтарам ва азиз, устод Айнї! 
Муњтарам, рафиќ Лоњутї! Устоди муњтарам, Айнї!

14. Порчаи манзумро ифоданок хонед ва мухотабњояшро муай-
ян кунед. Гўед , ки онњо ба шеър чї оњанге бахшидаанд.

Хушї, охир? Бигў, эй ёр, чунї?
Аз ин айёми ноњамвор чунї?
Ба рўзу шаб маро андешаи туст,
К-аз ин рўзу шаби хунхор чунї?
Аз ин оташ, ки дар олам фитодаст,
Зи зуди лашкари тотор чунї?
Дар ин дарёву торикиву сад мављ 
Ту андар киштии пурбор чунї?
Манам бемору ту моро табибї,
Бипурс охир, ки эй бемор, чунї?
Манат пурсам агар, ту менапурсї,
Ки, эй ширини ширинкор, чунї?...
    Љалолиддини Румї

Аъзои туфайлии љумла

26. Калима ва иборањои туфайлї
1. Хонед ва гўед, ки калимањои ишорашуда чї тавр барои дигар 
шудани маънои љумлањо таъсир расонидаанд.

Хушбахтона, зимистони имсола чандон хунук намешавад.
Ба назарам, зимистони имсола чандон хунук намешавад.
Њатман, зимистони имсола чандон хунук намешавад.

Калима, таркиб ва иборањое, ки ба фикри баёншуда чї 
гуна муносибат доштани гўяндаро нишон медињанд, аъзои 
туфайлї ном доранд: 1. Мактуби ту, њаќиќатан, маро хеле 
хурсанд кард. 2. Хайрият, ки Носир, ту он воќеаро фаромўш 
накардаї.

2. Ин љумлањоро ифоданок бо риояи оњанг хонед ва гўед, ки дар 
кадоме аз онњо гўянда шубња дорад, ќатъан тасдиќ мекунад ва 
ё ба таври одї баён месозад. Вобаста ба маќсад калимањои гу-
ногуни туфайлї истифода мешаванд.

Бародарам аз сафар бармегардад.
Яќинан, бародарам аз сафар бармегардад.
Албатта, бародарам аз сафар бармегардад. 
Бешак, бародарам аз сафар бармегардад.

3. Љумлањоро бо риояи оњанг хонед. Гўед, ки калимањои  кадом 
сутун туфайлианд. Аз чї донистед?

1. Он ваќт ба назарам аз 
Шумо дида одами наѓзтар 
наменамуд. (С.Т.)

1. Имрўз Устозокир, ба на-
зарам, хеле парешонхотир 
менамояд. (Ю.А.)

2. Тир агар рост равад, бар 
њадаф аст. (Љомї)

2. – Рост, – гуфт бо оњанги 
таассуф. (С.Т.)

3. Орзуи ањли башар хуш-
бахтона зиндагї кардан аст.

3. Хушбахтона, дилаш аз ан-
деша фориѓ шуд. (С.А.)

4. Матнро хонед, калимањои туфайлиро ёфта, шарњ дињед. 
Гўед, ки онњо чї вазифаро иљро кардаанд.

Барои чї дар ваќташ намегуфтї?
– Барои чї? – такрор кард ў ва њамон лањза гўё ба худ 

љавоб дод: Аввалан, барои он ки гўям, нагўям фоида на-
дошт. Чунки њирси молу пул дар рагу пайи шумо сахт љой 
гирифта буд. Афсўс ки ман инро дер фањмидам. Шумо њозир 
њам, албатта, њамон одамед. Не нагўед... Дар ин синну сол 

дигар шудан душвор... Сониян, барои он ки дар ин хусус ба 
Шумо гап заданро муносиб намедидам.

Саттор Турсун

5. Љумлањоро хонед ва ба зери калимањои туфайлї хат кашед. 
Тобиши маъно ва таркиби онњоро шарњ дињед.

1. Соњибамак, аз афти кор, сахт ранљид. (П.Т.) 2. Ба фик-
ри ман, образњои профессор ва писараш наѓз баромадагї. 
(П.Т.) 3. Кас кори бадашро фаромўш накунад, ба хаёлам, 
хуб аст. (С.Т.) 4. Чунонки дар боло ќайд шуд, дарстайёр-
кунии мо рўзона дар њуљраи Абдухалилмахдум ташкил ме-
ёфт. (С.А.) 5. Дар воќеъ, Дохунда кори намоёне кард. (С.А.) 
6. Хушбахтона, ин орзуям на як бор, балки чандин бор ба 
вуќўъ омад. (С.А.)

На танњо калима, балки таркиб, ибора ва љумлањо њам 
метавонанд туфайлї шуда оянд ва тобишњои гуногуни маъ-
ноиро ифода намоянд.

6. Наќшаро хонед. Дар хусуси тобишњои гуногуни маъноиро 
ифода кардани калимањои туфайлї мулоњизањоятонро гўед. 
Бо истифода аз калимањои туфайлї барои њар гурўњ дуљумлаї 
тартиб дињед.

Боварї, 
катъият

Муќаррарї,
расмї, аслї

Шубња,
эњтимол,
тахмин

албатта,
бешубња, 
бешак,
дар њаќиќат,
њаќќонї,
њаќиќатан,
албатта,

аслан,
зотан,
одатан,
рост, 
рости  
гап,
дар асл,

аз рўйи 
одат,
расман,
табиист, 
зотан ,
ба њар
њол,

шояд,
эњтимол, 
мумкин,
аз афти 
кор,
аз 
афташ,
аљаб не,

гумон, 
тахмин,
муќаррар,
ба
гумонам, 
яќин.

7. Љумлањоро хонда, калимањои туфайлиро ёбед ва тобишњои 
маъноии онњоро шарњ дињед!

1. Назар ба фикри ў, дар ин кор бояд дасти коргарони 
ў бошад. 2. Хайр, сафар ягон чиз дод? (У.Р.) 3. – Дар баста 
нест, марњамат, бифармоед, – садо доданд устод. (У.Р.) 4. – 
Э, афсўс, сад афсўс! – бо алам сар мељунбонданд амакам. 5. 
Ќисса кўтоњ, мо пагоњ ба тумани Ромитан меравем. (Р.Њ.) 6. 
Назар ба ќавли онњо, Лутфулло Гўппон аз пагоњї то ваќти 
хўроки пешин ва аз пешин то шом дам нагирифта каланд 
мезадааст. (С.А.)

8. Наќшаро хонед ва бубинед, ки калимањои туфайлї нисбат ба 
фикр чї њаяљону њиссиёти гуногунро ифода мекунанд.

шодї афсўс тааљљубу 
хоњиш

миннатдорї,
ризоият

хайрият,
хайрият ки,
хушбахтона,
ба хушбахтї,
ба бахти мо,

афсўс,
сад афсўс,
афсўс ки,
мутаассифона,
њайф,
сад њайф,
дареѓ,
њайњот,

аљиб, 
воаљабо,
аљабо,
аљоибот,
наход,
наход ки,
илтимос,
зинњор,

ташаккур,
албатта,
офарин,
боракалло,
нури дида,
ба љону дил,
ба чашм,
тољи сар,

сарчашмаи 
фикр

тарзи баён ва 
мароми гуфтор

алоќаи фикр 
ва хулоса

низому тар-
тиби фикр

ба шунидам,
ба фикрам,
ба гумонам, 
аз рўйи гуфти 
шумо,

ба ибораи
дигар,
ба таъбири 
дигар, 
кўтоњи гап,

њамин тариќ,
хулласи гап,
нињоят,
оќибат,
инак,

аввалан,
сониян,
якум,
дуюм,
аз як тараф,

ба аќидаи
ман,
назар ба 
гуфти ў, 
ба андешаи 
ман,

умуман,
аниќтараш,
мухтасар,

мувофиќи  
ин,
ба мисли
боло
асосан,

аз тарафи
дигар,
дар охир,
охирон.

9. Шаш љумла нависед, ки калимањои туфайлии истифодашу-
да тобишњои гуногуни маъної дошта бошанд.

10. Ба љойи нуќтањо калимањои туфайлии мувофиќро гузошта, 
љумлањоро хонед ва чї тобиш доштани онњоро шарњ дињед.

1.…шер ба мо зўр ёрмандї кардї. (Ф.М.) 2. Ман,..., хур-
санд: мисли пештара ба гап даромадї. (Ф.М.) 3. Мўйи сар 
ва ришу мўйлаби ў, ... , саду панљоњ фоиз сафед шудаанд. 
(П.Т.) 4.., аз суњбати мо ба худи Шумо низ суде хоњад расид. 
5. Њоло ин кор, ……….., «аз бекорї кадукорї» аст. (С.А.)
(ошно, ба ќавли худаш, воќеан, чунонки, навакак гуфтам, 
боракалло).

11. Љумлањоро нависед, калимањои туфайлии онњоро ёбед ва 
аломатњои китобатиро дар мавќеаш гузоред.

1…..Шумоён дар њаќиќат љавонони хушбахтед. 2. Ба 
бахти мо мактаб аз њавлиамон он ќадар дур набуд. 3. Хайр 
боќимондаашро пагоњ ба шумо наќл мекунам. (Њ.К.) 4. Ба 
фикри падарам имсол њавои тирамоњ мисли тобистон гарм 
мешавад. 5. Гуфтагї барин таътили ту кай тамом мешавад? 
6. Ў баръакс бо талабагон њамчун калонсол бо калонсол му-
носибат дорад.

12. Аз калимањои туфайлї истифода бурда, љумлаи «Ман 
имтињонњоро бо бањои панљ месупорам»-ро чор маротиба нави-
сед, ки тобишњои гуногунро ифода кунанд.

Намуна: Бахтиёр дар муддати кўтоњ, њаќиќатан, устоди 
кори худ шуд.

Бахтиёр дар муддати кўтоњ, ба бахти мо, устоди кори 

худ шуд.
Њамин тариќ, Бахтиёр дар муддати кўтоњ устоди кори 

худ шуд.
Хулоса, Бахтиёр дар муддати кўтоњ устоди кори худ шуд.

13. Љумлањоро нависед, аъзои туфайлиашонро муайян карда, ба 
кадом маъно омадани онњоро шарњ дињед.

1. Нињоят, навбати Зебї расид. (Љ.И.) 2. Ба њамин тариќ, 
њар ду баромада рафтанд. (А.Д.) 3. Дар омади гап гуфта 
мондам-дия, хавотир нашавед. (Ф.Н.) 4. Ба гуфти падарам, 
об хуни замин аст. 5. Чунон ки мегўянд, дар кўњњо алафзор 
бисёр аст.

14. Матнро хонед ва калимањои туфайлиро муайян карда, љой 
ва аломатњои китобати онро шарњ дињед. Аз нигоњи имрўз ка-
дом калимањои матнро иваз кардан мумкин аст?

Рўзи якшанбе, бозори Конибодом серодам мешавад. Дар 
ин љо, ба ќавли модари Шодї, ѓайр аз љони одамизод, њама 
чизро харидан мумкин аст. Њозир, ки охирњои моњи сентябр 
аст, махсусан, растањои мевафурўшї тамошобобанд. Дар ин 
љо, ба фикрам, намунаи њама гуна мевањои хушлаззати киш-
вари тољиконро, ки шуњрати умумиљањонї пайдо кардааст, 
дучор карда метавонед. Масалан, анљиру анор, себу шафто-
лу, харбузаву тарбуз, ноку бињї, лимўю афлесун, дањњо хел 
ангури сурху сафеду сиёњро ѓарам-ѓарам рехта мондаанд.

Шодї сумкае дар даст, аввал чизе нахарида, хуб тамо-
шо карда гашт. Вай ба саломи шиносњои бешумораш ан-
даке сарашро љунбонида, алек мегирифт. Ў ба чойхонањои 
атроф, ки љавонон палави «дастї» мепухтанд, рафта, аз 
дасти мўйсафедони шинос якпиёлагї чой менўшид. Вай, 
нињоят, ба растаи мевафурўшї омад. Дар охир, ду харбузаи 
«Шакарпайванд»-ро интихоб намуда, хариду ба сумкааш 
андохта, роњи хонаро пеш гирифт.

Њамин тавр, њамаи одамоне, ки ба бозор меомаданд, дар 
ин љо чизу чорањои ба талаби худ мувофиќро ёфта, мехари-
данд. Махсусан, барои онњое, ки тўй мекунанд, дар ин љо 

њама чиз ёфт мешавад. Охир ин бозор не, балки ярмаркаи 
калонест, ки дар он њама чиз њаст. Агар дар бозор ёфт наша-
вад, ба фикрам, дар магазине, албатта, ёфтани чизи даркорї 
мушкил нест.

Абдумалик Бањорї

Калима, таркиб, ибора ва љумлањои туфайлї дар нутќи 
шифоњї бо ист, паст гаштани овоз ва зуд талаффуз кардан 
ва дар нутќи хаттї бо вергул људо карда мешавад.

15. Наќли мухтасар дар бораи манзарае тартиб дињед ва дар 
он аз калимањои туфайлї истифода баред.

16. Љумлањоро нависед ва ба љойњои лозима аломатњои 
китобатї гузоред.

1. Росташ ки дар ваќти тањсил дар мактаб дар њар 
мавзўъ лексияњои бисёре ва фоидабахше шунидем. (М.М.)

2. Баъзан њатто кишти ѓалла норасида зери барф мемо-
над. (М.М.) Ин љонаки љонам хонаи падари ман. (М.М.)

3. Ба гумони ман шайтонњо аз даруни шуълаи тилис- 
моте, ки болои сари мо истодааст, мебароянд! (М.М.)

4. Ташаккур њама чиз дар ин љо ёфт мешавад, – дарњол 
љавоб дод устод. (М.М.)

5. Хушбахтона вохўрї бо интихобкунандагон ба хубї 
анљом ёфт. (М.М.)

17. Матнро ифоданок хонед ва калимањои туфайлиро ёбед ва 
шарњ дињед.

Аз шунидани овози устод рангам канд, дасту поям ба лар-
за даромад. Дарњол ба устод нигаристам, устод ишора кард, 
ки ба наздаш равам, зуд рафтам, ба нишастан таклиф кард. 
Ягон боре њам дар ќатори якум, илова бар ин дар пањлуи 
шахсони муътабар нишастанро њатто хаёл њам накарда бу-
дам. Аммо гардонидани сухани устодро камоли беадабї до-
нистам, нишастам. Суњбат сар шуд. Устод баланд-баланд 
гап мезад. Ба фикрам, на танњо дар раёсат будагон, балки 

нисфи њозирон сухани ўро мешуниданд. «Дењотї, – гуфт 
устод, – достонатро ба ман оварда нишон дод, хондам». Аз 
ин хабари хуш хурсанд шудам... Устод илова намуд: «Дар 
бораи сохтмони азими Вахш манзума навиштан љуръати 
калонест... Барои ту аз њаёти сохтмон навиштан нисбатан 
осонтар аст. Њамаи он воќеањои аљиб дар пеши назари ту ба 
вуљуд меоянд. Афсўс ки шеърнавис нестї...».

Баъд устод гуфт, ки дар ин рўзњо китобат аз чоп ме-
барояд ва пурсид:

– Ин китоби нахустинат будааст?
– Бале.
– Муборак шавад! – дастамро самимона фишурда гуфт.

Мирсаид Миршакар

18. Матнро хонед ва мазмуни онро наќл кунед. Дар наќлатон аз 
ифодањои ба фањми ман, аввал ин ки, хусусан, албатта, дуюм 
ин ки истифода баред.

– Агар тўйро дар Соктаре мекардед, ба фањми ман, ин 
ќадар харљ намешуд, ин дењаи мо – дењаи гушнагон аст, дар 
ин љо сад дег ош пазед њам, боз сер намешаванд, – гуфт мо-
дарам њасраткунон.

– Аввал ин ки, – гуфт падарам, – барои зиёд ё кам шу-
дани харљи тўй гушнагї ё ин ки серии тўйхўрњо дахл на-
дорад, балки калонгир ё ки бечора будани тўйхўрњо дахл 
дорад: бечораро агар як чиз дињанд, хурсанд шуда мехўрад 
ва агар надињанд, њарчанд гушна бошад њам, талаб наме-
кунад. Аммо калонгир, њарчанд сер бошад њам, ба пеши ў 
ба љойи як табаќ таом се табаќ мондан лозим аст, вагарна 
«маро њурмат накарданд» гуфта ќањр мекунад. Ба фањми 
ман, агар мо ин тўйро дар Соктаре мекардем, харљи мо се-
чанд мешуд, боз калонони он љо, хусусан миракиён, аз мо 
розї намешуданд. Зеро онњо ба тўйњои одамњо рафта бисёр 
њурмат дидаанд ва њурмати онњо њам иборат аз ин аст, ки 
ба пешашон бисёртар таом мекашиданд ва дар охир љома 
мепўшониданд, њељ набошад, каллаќанд медоданд. Албат-
та, мо њељ кадоми инњоро карда наметавонистем.

Падарам баъд аз ќадре ором гирифтан сухани худро да-
вом кунонида гуфт:

– Дуюм ин, ки ман баъд аз хонадор шуданам дар Соктаре 
ѓайр аз хешовандони худамон ќариб тўйи касеро нахўрдаам. 
Аммо дар ин љо аз њар кадом хонаи њамин бечорагон, ки ту 
«гушнагон» гуфтї, ман як бор-ду бор тўй хўрдаам. Бинобар 
ин ба ман лозим буд, ки ба њаминњо тўй карда дињам, хешо-
вандон ва ошноњои соктарегиам бошанд, ба њамин љо мео-
янд ва омаданд.

Садриддин Айнї

Савол ва супориш

1. Мазмуни матнро дарк кардед? Ба шумо маъќул шуд 
ё не? Чаро?
2. Њадафи нависандаро дар чї мебинед?
3. Шумо ба расму одатњо чї назар доред?
4. Љараёни ягон тўйро ба хотир оварда, онро дар наќли 
мухтасар баён созед.

19.  Љумлањоро нависед ва калимањо ё љумлањои туфайлиро му-
айян карда, тобишњои маъноии онњоро шарњ дињед.

1. Чунон ки дар «Мактаби куњна» гуфтаам, падарам 
маро дар шашсолагї дар мактаби пеши масљид гузошт. 
(С.А.) 2. Чунки, аз рўйи ќавли худаш, ў «Ќофия»-хон буда, 
бо ман «баробар» буд. (С.А.) 3.  Нињоят, бо дастони ларзо-
наш мактубро печонда ба баѓал меандозад. 4. Худоро шукр, 
ки шуморо ва њамроњатонро сињату офият боз ба манзил 
расонд. 5. Њамин тавр, он пагоњ марсияи пурдарду алами  
Фирдавсї ба марги писараш ба вуљуд омад. 6. Гумон меку-
нам, ки аслан ин фазилат ба пањлавононе њамчу Бањроми 
Чўбина мероси љањонпањлавон Рустами Зол будааст. (С.У.) 
7. Њар зањмат як роњат дорад, лекин, ба назари ман, дар дунё 
кори осон нест. (У.К.)

20. Муайян кунед, ки кадоме аз ифодањои зер калимањои туфай-
лианд ва кадоме не.

Ба андешаи ман, маълум, ногањон, хушбахтона, хуш-
бахт, баъзан, хаќиќатан, албатта, табиї, њатман.

21. Муайян кунед, ки аз ифодањои додашуда кадомашон 
калимањои туфайлї нестанд.

1. Албатта, нохост, воќеан, афсўс, нињоят, асосан, дар-
рав, хайрият, хуллас.

2. Ба гумонам, аз афташ, афту андомаш, дар њаќиќат, 
њаќиќї.

3. Ба њамин тариќ, аз як тараф, ин тараф, он тараф, аз та-
рафи дигар, аз рўйи шунидам.

22. Калимаю иборањои туфайлии мувофиќ гузошта љумларо хо-
нед.

Маро пайдо кардани аввалин китоби сарфу нањви за- 
бони тољикї муяссар гашт.

Ифодањо барои истифода: хушбахтона, њамин тариќ, 
нињоят, воќеан, хайрият, ростї!

27. Аъзои истисноии љумла

1. Љумлањои њар ду сутунро хонда, муќоиса кунед ва гўед, ки 
аъзои ба сутуни дуюм иловашуда чї зарурият ва вазифа доранд.

1. Мо аз хона барома-
да, ба њавлии бобоям 
рафтем.
2. Аз њавлии мо чанд 
хона онсўтар дўсти де-
ринаи падарам истиќо-
мат мекард.

3. Ман ба рўзномаи 
«Адабиёт ва санъат» 
аз аввал обунаам.

1. Мо – падару писар аз хона ба-
ромада, ба њавлии бобоям раф-
тем. (С.А.)
2. Аз њавлии мо чанд хона онсўтар, 
дар пањлуи дукони собиќи усто 
Додобой, дўсти деринаи падарам – 
Ќањњорамаки шикорчї истиќомат 
мекард. (С.У.)
3. Ман ба рўзномаи «Адабиёт ва 
санъат» аз аввал (ин рўзнома чанд 
сол боз нашр мешавад) обунаам.

Калима ва иборањое, ки ба аъзои љумла илова ва 
алоќаманд гашта, маънои онњоро равшану возењ шарњ 
медињанд, аъзои истисної ном доранд: Мо, талабагон, дар 
шабњои барф такрори рўйисањнии худро тарк намекардем. 
(С.А.) Ин амакзодањои ман – писарони амакам Исохон бу-
данд. (С.У.)
Вай дина, баъди пешин, ба назди гилкорон рафта, муддате 

корашонро тамошо карда истод. (Ф.М.)
Тавре ки мебинем, талабагон, писарони амакам Исохон 

ва баъди пешин аъзои истисної буда, аввалї мубтадо, 
дуюмї хабар ва сеюмї њоли замонро шарњ додаанд.
Ба вазифаи аъзои истисної на фаќат калимаю иборањо, 

балки баъзан љумлањо њам омада метавонанд: Њайрат як 
љавони ќадаш аз ман пасттари гарданкўтоњ, лоѓарбадани 
сиёњчењра, чашмаш сиёњ буда, лекин, чунон ки мегўянд, «роѓ-
роѓ» мерафт, яъне ба њар чиз бо њайрат ва хомўшона нигоњ 
карда меистод. (С.А.)
Аъзои истисної мисли сараъзо ва аъзои пайрави љумла 

ба як оњанг талаффуз нашуда, савти махсус доранд. Гўянда 
аъзои истисноиро нисбат ба аъзои љумла нармтар ва бо фо-
силаи муайян талаффуз мекунад. Воситаи забонии аъзои 
истисної дар нутќи шифоњї оњанги талаффуз буда, дар 
нутќи хаттї бо вергул ва баъзан бо тире људо карда меша-
вад.

2. Љумлањоро бо риояи оњанги талаффузи истисної хонед ва 
шарњ дињед.

1. Дар тобистон, аксари рўзњо, дар боѓот – яйлоќзори 
кўњистон љињати касби обу њаво рафта, чанде мемонад. (Мир-
зо Сирољ) 2. Ман... дар ваќти дарс аз домуллои худ – Мулло 
Абдусалом пурсидам. (С.А.) 3. Ман дар соли 1926 – дар 15 
июн, дар Самарќанд – дар нашриёти давлатии Тољикистон... 
ба хизмати адабї даромадам. (С.А.) 4. Мо – маљрўњонро, ба 
Когон – ба беморхонаи шањрї бурданд. (С.А.)

3. Љумлањоро нависед ва ба зери аъзои истисної хат кашида, 
ба шарњи кадом аъзои љумла омадани онњоро маънидод кунед.

1. Зимистон бинокорињои мардум хобида буд, Усто-
амак, яъне Устохоља дар њавлии беруни худ, дар зери айвон-
чае дарсозї мекард. 2. Дар ваќте ки мо ба Соктаре омадем, 
падарам ба модарам таъкид карда буд, ки њар чизе ки па-
зад, ба амакаш – Абдуллохоља аз вай як коса дињад. 3. Дар 
он тараф – дар тарафи шимоли рўд, бар болои хомаи паста-
ки рег чўпонбачагон бо њам гўштингирї мекарданд. (С.А.) 
4. Ѓулѓулаи шањр – шањре, ки худро аз «љину аљинањо» мудо-
фиа мекунад, дур гашта, торафт пасттар шунида мешавад. 
(С.У.) 5. Хоља Исмати Бухорої (вафоташ соли 1425) дар за-
монаш шоири забардасте буд. (С.У.)

4. Љумлањоро нависед ва аломатњои китобатиро дар љояшон 
гузоред.

1. Дастнависњои ќиматбањоро аз дўстони худ ба орият 
(барои истифодаи муваќќатї) мегирифтам. 2. Ин ќитъа сар 
то сар аз шимол ба љануб ба растањо људо карда шуда буд. 
(С.А.) 3. Онњо зану шавњар Сафияро духтар хонданд. (Љ.И.) 
4. Мо ба соњили дарёи Волга ба соњили бузургтарин нањри 
Россия наздик шудем. (Љ.И.) 5. Дар ин хона таваллудгоњи 
инсон, Нигањ кардам ба рангоранг тифлон. (М.Т.) 6. Айё-
ми хуби љавонии ман бањори умри ман дар ин шањр гузаш-
тааст. (Љ.И.)

5. Љумлањои њар ду сутунро ифоданок хонед ва гўед, ки 
ифодањои ишорашудаи сутуни дуюм аз якум чї фарќ доранд.

1. Мутаассифона, то ин дам 
фаъолияти публисистии С. 
Айнї... ба куллї омўхта на-
шудааст. (А.М.)

1. Мактабдор (муаллима- 
мон) ба вай як коѓазгир (ти-
резаи коѓазї) карда, барои 
дар барфу борон надарида-
ни он ба коѓазаш равѓани 
заѓир молида буд. (С.А.)

2. Назар ба ќавли падарам, 
Сайидмуродхоља падари ў – 
Саидумархоља одами хатту 
саводнок буда, аз њунарњои 
дастї... дуредгариро хуб ме-
донистааст. (С.А)

 2. Ман аз ин шањр – мако-
ни балво баромада меравам. 
(Њ.К.)

3. Чунон ки дар мавридаш 
гуфта будам, ман бисёр ме-
хостам, ки даруни шахтаро 
бубинам. (С.Т.)

3. Дар ин мадраса ориятни-
шин (касе, ки худњуљрадор 
набуда, дар њуљраи каси ди-
гаре нишинад) кам  набуд. 
(С.А.)

6. Љумлањоро ифоданок хонед ва аломатњои китобати аъзои 
истисноии ба исмњои хос алоќамандро шарњ дињед.

1. Бобокалон, бародари ка-
лонии ман, ба боѓпарварї 
раѓбати фаровон дорад.

1. Бародари калонии ман 
Бобокалон ба боѓпарварї 
раѓбати фаровон дорад.

2. Дар рўзи љашни Артиши 
миллї чун мењмон, Саида-
мир Зуњуров, генерал – пол-
ковник даъват шуда буд.

2. Дар рўзи љашни Артиши 
миллї чун мењмон генерал-
полковник Саидамир Зуњу-
ров даъват шуда буд.

7. Љумлањои зерро дуруст хонед ва баъд нависед.

1. Саидалї, бародари хурдии ман, табиатро бисёр дўст 
медорад.

2. Бародари хурдии ман – Саидалї табиатро бисёр дўст 
медорад

3. Бародари хурдии ман, Саидалї, табиатро бисёр 
дўст медорад.

8. Љумлањоро ифоданок ва бо риояи оњанг хонед. Гўед, ки ка-
дом аъзои љумларо аъзои истисної аниќ мекунад. Дар онњо чиро 
мушоњида кардед.

1. Аз он тарафи ќишлоќ, аз майдони кишт, овози трак-
тор ба гўш мерасид. (Љ.И.) 2. Њоким ба одамонаш фармуд, 

ки моро аз њам људо карда, аз хона – аз пеши ў бароранд. 
(С.А.) 3. Ман бояд имрўз ба ќишлоќ – пеши модарам бира-
вам. (Њ.К.) 4. Дар пеши дари њамсоя ба аќибаш, ба тарафи 
ялангии ќишлоќ, назар андохт. (Њ.К.)

9. Љумлањоро хонед, баёнияњои истисноиро муайян кунед ва 
вазифаю аломатњои истиноии онњоро шарњ дихед.

1. Дар зери хокњои ин теппањо Панљакенти ќадим – 
шањри як ваќтњо маданї ва ободи суѓдиён зиёда аз њазор 
сол беному нишон хоб карда буд. (Љ.И.) 2. Оймулло маќоми 
њузноварро ба охир расониду ба уфар – ба маќоми шўх ва 
рўњбахше гузашт. (Љ.И.) 3. Ин аќида ба ман аз бибихилифа 
– муаллимаи мактаби духтарон талќин шуда буд. (С.А.)

Баёнияњои истисної барои возењу аниќ кардан ва чун му-
айянкунанда шарњу эзоњ додани ягон аъзои љумла хидмат 
мекунанд. Баёнияњои истисної мазмунан бо муайяншаван-
даи худ муродиф мебошанд ва якдигарро иваз карда мета-
вонанд: Ў ба устоди худ – Абдуррањмони Љомї мурољиат 
карда, аз вай илтимос намуд (С.А.). Мо љумъаи гузашта 
– шашуми май ба ин љо омада будем (Љ.И.).
Дар нутќи хаттї баёнияњои истисної ба воситаи вергул ё 

тире људо карда мешаванд.

10. Љумлањоро нависед, ба онњо аз дохили ќавс баёнияњои истис-
ноии мувофиќ ёфта, илова кунед. Бо назардошти љойи баёнияњои 
истисної аломатњои китобатии мувофиќро гузоред.

1. Ширинтарин навъи харбуза бо даромадани нўги 
корд чарсос зада кафида ду бўлак мешуд. (С.У.) 2. Ронан-
да ба бадии њаво нигоњ накарда, мошинро босуръат пеш 
меронд. 3. Аммо Ѓанї саросема нашуд. (Р.Љ.) 4. Њар ду-
яшон либосњояшонро пўшида ба роњ даромаданд. 5. Ин 
кас муаллими синфњои боло буданд. 6. Ањмад ва Њалим ба 
нињолшинонї ёрї расониданд.
(зани малларанги сабзчашм, гурги борондида, фамилия-
ашон Мирмуњаммадов, шакарпайванди сабзранги рўяш 
тўрдор, модаркалону набера, ин ду љавони баѓайрат).

11. Порчањои шеъриро хонед ва баёнияњои истисноиро муайян 
созед. Тарзи хониши онњо дар назм аз наср фарќ дорад ё не?

Такягоњи мо – падару модарон!
Гавњараки дидаи мо – хоњарон!
Њаст фронти дигаре љанги мо 
Соњаи мењнат, ки ќўшунаш шумо.
         М. Турсунзода

Вахш – дарёи зарфишону бузург 
Зинату зеби Тољикистон аст.
     М. Миршакар

Лоњутї, он суханвари даврон, чу гуфтааст 
Дурњои ноб дар ѓазали лољавоби сурх.
     А. Њамдї

12. Љумлањоро хонед ва аъзои истисноиро, ки вазифаи 
эзоњдињиро доранд, муайян созед.

1. Дар он тарафи кўча њавлии бобо Њидоят ва дар 
пешгањи он (кўча пешбаста буд) њавлии Юсуф буд. (Љ.И.) 2. 
Боровиков бештарин ваќтњо бо вай тољикї гап мезад (вай 
дар давоми хидмати дањсолааш дар Тољикистон забони 
тољикиро ёд гирифта буд). (С.У.) 3. Шайбонихон... мехост 
Мовароуннањр (байни дарёњои Сир ва Омў) ва Хуросонро 
ба даст дарорад. (С.А.) 4. Омўзиши метеорњо (ситорањои 
паррон) аз нуќтаи назари илмї хеле аљоиб аст.

Калима, ибора ва љумлањои истисноии эзоњї маънои ягон 
аъзо ё мазмуни умумии љумлаи асосиро аниќу мушаххастар 
намуда, гоњо шарњи иловагие зам мекунанд.
Аъзои истисноии эзоњї аз баёнияњои истисної аз он љињат 

хеле фарќ доранд, ки бо муайяншавандаи худ мазмунан 
муродиф нестанд: Автобус аз пайрањаи серчанг ба роњи ка-
лон (асфалтпўш) баромад. Модар ба духтарчааш њар рўз 
ширбиринљ, угро ва кабоб (аз гўшти гўсфанд) пухта медод. 

Ман дар бањрњои Азов, Сиёњ, Каспий, Сафед (онњоро аз ха-
рита нишон медод) шино кардам, – гуфт бањрнавард. 
Аъзои истисноии эзоњї баъзан бо калимањои яъне, мах-

сусан, мисли, аз љумла ва ѓайра њамроњ меоянд: Дар синфи 
мо шаш нафар хонанда, аз љумла Отифа, бо бањои «аъло» 
тањсил мекунад. Шањрњои љумњурии мо, алалхусус, Душан-
бе хеле зебост.
Аъзои истисноии эзоњї дар навишт асосан бо ќавс ва баъ-

зан бо вергул људо мешаванд.

13. Љумлањоро нависед ва зери аъзои истисної хат кашида, ва-
зифаашонро маънидод кунед.

1. Зариф бачањоро аз дења (њар ду њам бепадару модар 
монда буданд) дирўз бо худ овард. 2. Ногоњ (ин дар пеши ду-
кони китобфурўшї буд) дидам, ки љавоне аз ман чашм на-
меканад. (А.Ш.) 3. Насри тољик (таърихї, илмї ва адабї) 
њанўз дар асрњои IХ-Х ба вуљуд омада буд. 4. Дар Бухоро ма-
гар моро фаромўш кардед, ки барги сабз гўён ягон савѓотї 
(роњовард) наёвардед. (С.А.)

14. Матнро хонед ва таќлидан шарњи њоли худро нависед. Аз  
аъзои истисної огоњона истифода баред.

Ман, Саидкарими Юсуфии Саъдуллозода, 31 январи 
соли 1965 дар дењаи Шўриёни ноњияи Рўдакї дар хонаво-
даи дењќон таваллуд шудаам. Соли 1983 тањсилро дар мак-
таби миёнаи раќами 104 ба поён расонида, ба факултаи 
шарќшиносии Донишгоњи миллии Тољикистон шомил шу-
дам. Аз соли 1984 то соли 1986 дар сафњои Артиш хидмат 
намудам. Баъди адои хидмати низомї тањсилро дар факул-
таи номбурдаи Донишгоњ идома додам ва онро соли 1990 
хатм кардам. Аз моњи сентябри соли 1990 то кунун дар 
омўзишгоњи сохтмони ш.Душанбе ба сифати муаллими за-
бону адабиёти тољик кор мекунам.

Дар умури иљтимоии омўзишгоњ сањми фаъол мегирам, 
узви кумитаи иттифоќи касаба мебошам.

Падарам – Юсуфи Саъдуллозода нафаќахўр аст.

Модарам – Гулрўйи Алидухт узви гурўњи паймонкории 
«Сабзазор» мебошад.

Њамсарам – Насибаи Хуршеддухти Рањмонзода, соли та-
валлудаш 1968, дар дармонгоњи шумораи 7-и ш.Душанбе ба 
сифати маъмури сабт кор мекунад.

Писарам – Љамшеди Саидкарим Саъдуллозода, соли та-
валлудаш 1989.

Нишонии љойи зистам: ноњияи Фирдавсї, дењаи 
Шўробод.

26 январи с. 1991 Имзо
Њасани Ёрзод

НУТЌИ АЙНАН ВА МАЗМУНАН 
НАЌЛШУДА

1. Љумлањои њар ду сутунро хонед ва муќоиса кунед. Чї фарќро 
пай бурдед?

Шикорчиён гуфтанд: «Дар 
љангалзори наздик сайдњои 
гуногуни зиёде дида меша-
вад».
Яке аз шикорчиён гуфт: 
«Дар љангалзор бузњои кўњї 
фаровон аст».
Ў пешнињод кард: «Худи 
пагоњ ба шикори мурѓи 
даштї равед».

Шикорчиён гуфтанд, ки дар 
љангалзори наздик сайдњои 
гуногуни зиёде дида меша-
вад.
Яке аз шикорчиён гуфт, ки 
гўё дар љангалзор бузњои 
кўњї фаровон будааст.
Ў пешнињод кард, ки мо 
худи пагоњ барои шикори 
мурѓи даштї мерафтем.

Нутќ асосан бо ду роњ наќл мешавад: айнан ва мазмунан. 
Нутќе, ки ба каси дигар тааллуќ дораду гўянда ё нависан-
да онро бе ягон таѓйирот меорад, нутќи айнан наќлшуда но-
мида мешавад. 
Дар нутќи айнан наќлшуда тамоми хусусиятњои грам-

матикию луѓавї ва услубию оњангнокии суханони гўянда 
нигоњ дошта мешавад.

Нутќе, ки аз забони каси дигар бо таѓйироти љузъї ва 
мазмунан оварда мешавад, нутќи мазмунан наќлшуда но-
мида мешавад.
Нутќи мазмунан наќлшуда дар шакли љумлаи мурак-

каби тобеъ, ки љузъњои он ба воситаи пайвандакњо ва 
калимањои дигар, ки вазифаи пайвандакњоро иљро меку-
нанд, алоќаманд мегардад.

2. Бо риояи оњанг ифоданок хонед ва ба нутќи айнан наќлшуда 
ва мазмунан наќлшуда диќќат дињед. Дар кадоме аз ин љумлањо 
оњанги таъкид ва шарњдињиро њис кардед.

1. Бисёр њамдењагонам мегўянд: «Падарат пир шудаст, 
хоњаронат бо рўзгори худашон овора, ту биё ба мўйсафед 
саробонї кун...». (С.Т.)

2. Бегоњї Ќосимљон насињатомез гуфт, ки бењуда бо он 
бача даст ба гиребон шудаам.

Ман њайрон шуда гуфтам:
– Охир, вай мана зад!
– Хайр чї шудааст? – маро тамом дар њайрат мононда 

гуфт Ќосимљон. – Як мушт хўрдї – хўрдї-дия! Дар љойњои 
мо мегўянд, ки «Ман – манињо пешаи шайтон бувад, 

Њар ки худро кам занад, мард он бувад».
Пўлод Толис

28. Нутќи айнан наќлшуда

1. Дониши пеш гирифтаатонро ба ёд оварда, аломатњои ки-
тобатиро дар љумлањои нутќи айнан наќлшуда шарњ дињед. 
Њангоми шарњ додан ба наќша такя кунед. С.М. – сухани муал-
лифро мефањмонад.

С. М. : « !». « !» – С. М.

С. М. : « ?». « ?» – С. М.

С. М. : « ». « », – С. М.

Нутќи айнан наќлшуда дар нохунак гирифта шуда, кали-
маи аввали он бо њарфи калон навишта мешавад.
Агар нутќи айнан наќлшуда баъди сухани муаллиф ояд, 

пас аз он дунуќта ва пеш аз нутќи айнан наќлшуда тире гу-
зошта мешавад. 
Баъд аз нутќи айнан наќлшуда ва пеш аз сухани муал-

лиф вергул ё аломати савол ва ё хитоб гузошта шуда, пас аз 
онњо њатман тире меояд. 
Муаллим аз ман пурсид: «Номи ту чист?». 
– «Иброњим», – љавоб додам ман.

2. Мисраъњои дар поён овардашуда аз кадом шоиронанд? Пас 
аз муайян кардани муаллифони онњо љумлањое тартиб дињед, 
ки нутќи айнан наќлшуда њам баъди сухани муаллиф ва њам пеш 
аз он омада бошад.

1. Банї одам аъзои якдигаранд.
2. Тавоно бувад, њар ки доно бувад.
3. Дўстиро љустуљў дорем мо.

Агар нутќи айнан наќлшуда ба ду ќисм људо шуда, дар 
байни он сухани муаллиф ояд, аз ду тарафи сухани муал-
лиф аломати вергул ва тире гузошта мешавад.

– Акаам «говзўр» аст, – гуфт ў, – ба њамин сабаб ба ў 
Махдуми Гав лаќаб додаанд. (С.А.)

3. Љумлањоро хонед ва муайян кунед, ки ба кадом наќшањо 
тааллуќ доранд. Аз рўйи тартиби наќшањо љумлањоро нависед.

1. «Аз куљо омада истодаї ва ба куљо меравї?» – боз пур-
сидааст гамбусак. (аз афсонањо)

2. «Бечора Карим Девона! Охир, вай дар ин мавсими 
сол аз ин роњњои лаѓжонаки хавфнок чї тавр мегузарад», – 
дилсўзона мегуфт њамсоя. (Њ.Н.)

3. «Аз куљо пайдо шудед, набудед-ку!» – ба Мустафо 
фањмониданї шудам, ки њозиракак омадаанд. (Сорбон)

« !» – С.М.

« », – С.М.

« ?» – С.М.

Агар нутќи айнан наќлшуда саволї ё хитобї бошад, дар 
он сурат ба љойи вергул аломати савол ё хитоб гузошта 
шуда, дар нохунак оварда мешавад: «Ин пули ман аст, ин 
пулро ман худам ёфтам!» – аз дил мегузаронидам. (П.Т.)

«Чї гуфтед, рафиќ муаллим?» – пурсидам ман саросема 
шуда. (С.У.)

4. Љумлањоро нависед ва ба зери нутќи айнан наќлшуда хат 
кашида, љой ва аломатњои китобати онро шарњ дињед.

1. «Агар Ќориишкамба, – гуфт ў, – донад, ки ман 
њамроњи худ як одами бегонаро гирифта омадаам, ба шубња 
афтода, дарвозаашро нахоњад кушод» . (С.А.)

2. Саъдии Шерозї «Чашми танги дунёдорро ё ќаноат 
пур кунад, ё хоки гўр» – гуфтааст.

3. Ман дарвозаи он њавлиро кўфтам ва дар дили худ 
гуфтам: «Агар ин њавлї – њавлии Ќориишкамба набошад 
њам, зарар надорад». (С.А.)

5. Љумлањои зерро ба нутќи айнан наќлшуда баргардонед ва 
гўед, ки чї таѓйирот рух дод.

Намуна: Падарам гуфт: «Писарам, дониста кор кунед».
1. Норзода исроркорона гуфт, ки љомаи бомаслињат 

кўтоњ намеояд.
2. Командир фармон дод, ки зуд бароям.
3. Овардаанд, ки дар кўњњои шањри Њамадон њам-

дунагони бисёр буданд, ки он љо маќом доштанд ва эшонро 
сардоре буд. (аз «Њаким Синдбод»)

6. Матнро хонед ва маънидод кунед. Љумлањои нутќи айнан 
наќлшудадорро муайян карда шарњ дињед.

– Аз худат пурсам? Чанд моњ боз наменамої... Мабодо
бетоб-ку набудї?
– Не, додар, бетоб набудам. Лекин... пир шудаам. Худи 

њамин пирї баробари сад бетобї.
– Шикоят накун, падар, ту њоло чандон пир нестї, – гуфт 

мард ва даме сукут варзида, ба думбурањои пеши пояш на-
зар давонд. – Инњо аз худат?

– Њо, – гуфт мўйсафед, аз чї бошад, нигоњашро каме гу-
резонда.

– Хайр. Чумча надорї?
– Не, додар, ќариб як сол мешавад, ки њељ чиз натароши-

даам, – кифоя. Танњо њамин….
– Ба ман чумча даркор буд. Аммо дар наздат фаќат дум-

бура мебинам….
– Ќиссаи дароз ин, – гуфт мўйсафед ва бо лабханди 

мањине гоњ ба марду гоњ ба думбурањои худ нигариста ило-
ва намуд: – Ягонтааш форида бошад, бигир, арзон медињам.

– Рањмат, падар, ба ман чумча даркор буд. Марди 
ќунѓузмўйлаб хайрухуш карду калон-калон ќадам партоф-
та, аз дарвозаи бозор берун рафт.

Мўйсафед оњиста дар љояш нишаст.
Саттор Турсун

29. Нутќи мазмунан наќлшуда

1. Муайян кунед, ки дар кадоме аз љумлањо нутќ мазмунан 
баён шудааст. Фарќи љумлањоеро, ки бо калимањои ки, гўё, чї 
ќадар алоќаманд шудаанд, шарњ дињед.

Мирзо Турсунзода дар муњокимаи повест хуб гуфтаанд: 
«Толис дар хазинаи сухан чун заргар бо љавоњирот њунар-
намоињо кардааст». Мирзо Турсунзода дар муњокима гуф-
та буданд,

ки
гўё 
чї ќадар
чї андоза

Толис дар хазинаи
сухан чун заргар бо
љавоњирот њунар-
намоињо кардааст.

2. Суратмаљлис (протокол)-ро хонед. Ќисмњои онро муайян 
кунед. Гўед, ки чаро дар он нутќ асосан мазмунан оварда шу-
дааст. Кадом феълњо дар он бештар истифода шудаанд?

Суратмаљлиси №1
Љаласаи хонандагони мактаби миёнаи тањсилоти уму-

мии № 34 н. Рашт 
аз 20 сентябри соли 2006

Рўзномаи маљлис
1. Масъалаи ташкили рўзномаи «Забоншиноси љавон»
2. Интихоби њайати тањририя.

Шунида шуд:
1. Гузориши роњбари умумї – муаллими забон ва ада-

биёти тољик Меликов Њ.
Баромад карданд:
Салимова С. (хонандаи с. 9 «в») оид ба ањамият ва за-

рурати ташкили чунин як рўзнома изњори аќида карда гуфт, 
ки таъсиси он айни муддаост.

Таѓоев С. (хонандаи с. 8 «а») таъкид кард, ки рўзнома 
асосан бояд масъалањои имлою иншоро фаро гирад. Вай 
гуфт, ки рўзнома агар њар моњ ба нашр расад, ба маќсад 
мувофиќ аст.

Њакимов Т. (хонандаи с. 7 «б») пешнињод кард, ки дар 
рўзнома гўшаи «Шоирони љавон» ташкил гардад, то ки баъ-
зе шеърњои шогирдон дар он ба табъ расад.

Саидова Ќ. (хонандаи с. 9 «а») зикр кард, ки чун соли 
гузашта рўзнома ба бозињои шавќовари грамматикї бештар 
диќќат дода, дар њалли онњо озмунњо эълон намояд.

Меликов Њ. ба њамаи хонандагон барои иштироки фаъ-
олона ва пешнињоду дархостњои мушаххас, ки дар бењтар 
шудани сифати рўзнома мусоидат мекунанд, изњори мин-
натдорї намуд.

Маљлис бо назардошти фикру мулоњиза ва пешнињодот 

ќарор кард:
1. Рўзномаи мактаб тањти унвони «Забоншиноси љавон» 

ташкил ва нашри њармоњаи он ба роњ монда шавад.
2. Њайати тањририяи пешнињодшуда маъќул дониста 

шавад.

 Раиси маљлис:  __________________
 Котиб:   __________________

2. Њикояро хонед ва нутќи айнанро ёфта, шарњ дињед. Љумлаи 
охирро ба мазмунан баргардонед. Чаро нависанда бештар аз 
нутќи айнан истифода бурдааст?

Подшоње писареро ба адибе доду гуфт:
– Ин фарзанди туст, тарбияташ њамчунон кун, ки яке аз 

фарзандони хеш. Адиб хидмат кард ва мутаќаббил шуд ва 
соле чанд бар ў саъй карду ба љое нарасид ва писарони адиб 
дар фазлу балоѓат мунтањї шуданд. Малик донишмандро 
муохазат карду муотабат, ки ваъда хилоф кардї ва вафо ба 
љо наёвардї!

Гуфт:
– Бар раъи худованди рўйи замин пўшида намонад, ки 

тарбият яксон асту табоеъ мухолиф.

Гарчи симу зар зи санг ояд њаме,
Дар њама санге набошад зарру сим.
Бар њама олам њаметобад Суњайл,
Љое анбон мекунад, љое адим.

    Саъдии  Шерозї

Луѓат
мутаќаббил шудан – ба зимма гирифтан 
мунтањї – интињоёбанда, анљомёфта, 
муохазат – сарзаниш, танбењ 
муотабат – сарзаниш кардан 
анбон – халтаи чармини сафарї 
адим – ниёзманд, дарвеш

Савол ва супориш

1. Њикояро чї ном муносиб аст? Онро дар матн љўед.
2. Ба андешаи адиб розиед? Андешаи шахсии Шумо?
3. Бо истифода аз мисраи дуюми ќитъа љумлае тартиб 
дињед, ки дар он нутќ айнан наќлшуда бошад.

4. Порчаро хонед ва љумлањоеро, нутќи айнан наќлшуда до-
ранд, шарњ дињед. Љумлањои якум ва дуюмро ба мазмунан 
наќлшуда баргардонед.

Шунидам, шеърро хуб мехонед, достонхонии шумо-
ро таъриф мекунанд, чаро боре назди ман наёмадед? – гуфт 
Фирдавсї.

Абў Дулаф шармгинона гуфт:
– Мехостам биёям... љуръат накардам, устод... ибо кар-

дам...
– Чаро ибо? Бељо, бељо. Аммо айб ба Њушанг њам њаст, 

ки то имрўз шуморо ба мењмонї нахондааст. Мегўянд, шумо 
Рустаму Ашкбўсро аз ёд кардаед?

– Оре, устод... Боз фасле аз Фаридуну Зањњок њам. 
– Фаридуну Зањњок? Оё ин достон дар дастраси Шумо 

буд? Аз куљо пайдо кардед?
– Устод онро ба љаноби Муњаммади Лашкарї таќдим 

карда будаанд, он љаноб ориятан ба ман дода буданд, ки 
фаслеро аз ёд кунам.

– Пас он фаслро барои мо мехонед, – гуфт шоир ва пур-
сид: – Мехонед?

– Ба чашм, устод, – ќабул кард Абў Дулаф.
Сотим Улуѓзода

Савол ва супориш

1. Баъди ба нутќи мазмунан баргардонидан чї 
таѓйироти љумлањоро њис кардед?
2. Чаро нависанда нутќро айнан ва бе дигаргунї мео-
рад?
3. Бо истифода аз калимаи орият љумла тартиб дињед.

Дар асарњои бадеї њангоми навиштани гуфтугўи ду ва ё 
якчанд шахс (диалог) нутќи њар яке аз онњо аз аввали сатр 
бо њарфи калон оѓоз ёфта, дар аввали нутќи њар кас алома-
ти тире гузошта, нохунак бардошта мешавад.
Танњо бо нутќи айнан наќлшуда тамоми хусусиятњои за-

бонию оњанги талаффузи ин ё он шахси амалкунандаро ме-
тавон дод. Вале дар бисёр њолат нутќ мазмунан оварда ме-
шавад, зеро айнан овардан, аз як тараф, ваќти зиёдро талаб 
кунад, аз тарафи дигар, њамеша зарурате надорад.

САВОЛ ВА СУПОРИШ 
БАРОИ САНЉИШ ВА ЉАМЪБАСТ

1. Нутќи айнан наќлшуда чист?
2. Нутќи мазмунан наќлшуда аз айнан наќлшуда чї 
фарќ дорад?
3. Кадом аломатњои китобат дар љумлањои нутќи айнан 
наќлшудадор истифода мешаванд?
4. Асосан чанд навъи дар нутќ истифода шудани нутќи 
айнан наќлшударо медонед? Бо мисолњо шарњ дињед.
5. Дар кадом њолатњо аломати нохунак аз нутќи айнан 
наќлшуда меафтад?
6. Дар кадом услуб бештар нутќи айнан наќлшуда исти-
фода мешавад?
7. Равшантар баён кардани хусусиятњои забонию 
оњанги талаффуз ва барљастагии баён махсусияти ка-
дом нутќ аст? Айнан ва ё мазмунан наќлшуда?
8. Љойи нохунак, дунуќта ва тиреро дар нутќи айнан 
наќлшуда шарњ дињед.



191

ТАКРОР

1. Хонед ва вазифањои њар кадом ќисми грамматикаро шарњ 
дињед.

Синтаксис (навњ) аз калимаи юнонии «Syntaxis» гирифта 
шудааст ва маънои таркиб ёфтан, сохтро дорад.

Синтаксис як ќисми грамматика буда, ибораю љумла, 
ќоидањои сохтани ибора, љумла, тарзу воситањои созмонии 
онњоро меомўзад. Синтаксис устухонбандии тарзи ифодаи 
фикр аст. Дар нањв ду масъала: маъно ва тарзи ифодаи он, 
яъне ќолиби ифодаи фикр, љойи асосиро мегирад. 

Морфология (сарф) аз калимаи юнонии «morphe» шакл, 
сохт ва «Logos» – мафњум, илм гирифта шудааст. Ќисми 
грамматикие, ки оид ба сохт, таркиби калима, шаклњои 
таѓйирёбии калима, роњњои ифодаи маънои грамматикї, 
инчунин дар бораи њиссањои нутќ ва роњњои калимасозии 
онњо маълумот медињад. 

Воњидњои морфологї барои сохтани љумла њамчун ма-
води сохтмонї аст. Њамаи њиссањои нутќ дорои вазифаи ав-
валияи синтаксисї мебошанд. Масалан, исм ва љонишинњо 
бештар ба вазифаи мубтадо ва пуркунанда, феълњо ба вази-
фаи хабар, сифату сифати феълї ба вазифаи муайянкунанда 
ва зарфу феъли њол ба вазифаи њол меоянд.

Вале њиссањои нутќ дорои вазифаи дигар њам мебошанд. 
Масалан, исм ба вазифаи њамаи аъзои љумла меояд.

2. Матнро хонед ва гўед, ки дар бораи чї гап меравад? Агар 
таърихи баромади калимаеро аз касе шунида бошед, нависед ва 
пешкаши њамсинфон гардонед.

– Аљиб, – гуфт Дењотї. – Аммо калимаи Кобул чї маъ-
но дошта бошад? Шояд ин аз забони автолињо бошад? – 
Кобулињо њикоя мекунанд, ки як ваќтњо подшоње ба ши-
кор омадааст ва дар баландии Кобули имрўза хонае дида-
аст, ки чор тарафашро об ињота кардааст. Подшоњ фармон 
медињад, ки аз рўйи об пул андозанд.

Сарбозон аз коњ месозанд. Подшоњ ба воситаи он ба 

љазира мегузарад ва фармон медињад, ки он љоро обод ку-
нанд. Ваќте љазира обод мешавад, номи онро Коњпул мемо-
нанд. Бо мурури замон «п» ба «б» мубаддал мешавад ва «њ» 
аз миён меравад. Лекин ваќте ки аз як афѓонї маънои Ко-
булро пурсидам, вай бо ин байт љавоб дод:

Аз номи диёри ман чї пурсї,– 
Обест миёни гул чакида.

Мирсаид Миршакар

Савол ва супориш

1. Матн аз чанд калима ва чанд љумла иборат аст?
2. Љумлаи сеюм аз чанд ибора таркиб ёфтааст?
3. Чї гуна љойро љазира мегўянд?

3. Матнро навишта, љумлањои содаи онро аз љињати сохт му-
айян кунед ва вазифаи аломатњои китобатии матнро шарњ 
дињед.

Моњи савр. Бањори кўњистон бо њазор ранг тарова-
ту назокат одамро мастї мебахшид. Дар чордеворњои поё-
ни њавлї шилха сабзида, ба ќади одам баробар гашта, бўйи 
талхи љорўби кабуд димоѓро ба хориш меовард. Сари роњњо, 
ќабати сангњо гулу гиёњ љўшида буд. Оби рўд хеле зиёд гаш-
та, аз он њоло харсавор мегузаштанд. Аз зовњо парида шав-
шув кардани он шабњо ба гўш монанди мусиќии дилнавозе 
гоњ баланду гоњ паст расида, гуљумакиёнро гўё алла мегуфт.

Бањром Фирўз

Савол ва супориш

1. Оё бањори кўњистонро мушоњида кардаед? Бо маз-
муни матн муќоиса кунед.
2. Ба матн боз чињоро илова карда метавонед?
3. Гулу гиёњ љўшида буд-ро шарњ дињед?

4. Матнро ифоданок хонед ва њадафи онро шарњ дињед.

Љони гап дар он аст, ки ба кори хайр пеш даромада, 
сарварї кардан аз дасти њар кас намеояд. Ин ќабил одамон 

«ними нон роњати љон» мегўянду ѓами фардо надоранд. 
Гапи амаки Абдуфаттоњ дуруст: «Ваќте ки аз дарёи тезоб 
мегузарї, мўлљаргоњро баланд гир, вагарна об мебарад». Аз 
кўтоњназарї онњо як ќадам онсўтарро намебинанд, танњо 
имрўзро медонанду фаромўш мекунанд, ки пас аз дањ сол чї 
мешавад. «Ба ман бошад, мон ки пас аз сарам офтоб наба-
рояд» мегўянд. Лекин офтоб њамеша мебарояд, дарёи тезоб 
њамоно равон асту равон.

Замони ба ним љав ќаноат кардан гузашт. Инсон имрўз 
ба уфуќњои дур менигарад, ободиву осудагї мехоњад, зами-
ну замонро гулпўш мекунад, мењнату роњат мехоњад, ба насли 
фардо мероси бузурге њадя кардан мехоњад. Инсоният имрўз 
сайёрањои осмонро ба каф гирифта истодаасту баъзењо ду 
пула кори заминиро ўњда карда наметавонанд. Ганљ дар дас-
ташону онњо пушти кўњи Ќофро нишон медињанд. Э охир, 
ин бебарорињо ба кї даркор?... Ногањон аспашро нигоњ дош-
тани амаки Абдуфаттоњ риштаи фикри Орзумуродро канд.

Бобо Насриддинов

Савол ва супориш

1. Љумлањои содаи дутаркибаи матнро муайян кунед.
2. Љумлаи охирро тањлили нањвї кунед, ба зери аъзои 
љумла хати муносиб кашед.
3. Ба андешаи дар матн баёншуда розиед ё не? Чаро?
4. Ашхосеро медонед, ки чунин фикр доранд? Мулоњи-
зањои Шумо барои ободонию пешрафти љомеа?

5. Матнро хонда, љумлањои аъзои чидадоштаро муайян кунед 
ва гўед, ки кадом аъзо чида шудааст.

Дар он тарафи љўйи Мазрангон ва канори дења майдони 
фарохи нишебе буд, ки то лаби дарёи Зарафшон сарозер ме-
расид. Сар то сари ин майдонро љўйчањои обпартови Маз-
рангон, љўйњои осиёи боло ва осиёи поён, шохобњои онон, 
зањкашњои хурду калон, ки дар атрофи заминњои корам 
дењќонони он сомон кандаанд, фурў мегирифтанд. Шилдир-
шилдири ин љўйчањо бо шарроси новањои осиё ва ѓурриши 

оби Зарафшон ба њам омехта, ба гўшатон як мусиќаи мукам-
мали зеру бамдореро менавохтанд.

Киштњои кунљид, лўбиё, нахўд, мош, харбуза, тарбуз, 
хусусан, шолї, зинат бар зинати ин майдони сабзу хуррам 
меафзуданд. Заминњои ѓайрикорами ин майдон њам холї на-
монда, сусњои сурхчатобро, ки ширинмийяаш меноманд, то 
миёни одам расонда буд. Мурѓони титав (тустовуќ), ки дар 
њељ љой аз дасти фарзандони одам дар амон нестанд, дар да-
руни ин сусзорњои ѓўлї хона монда, тухм пахш карда, чўља 
бароварда, бо хотирљамъии тамом бачагони худро парва-
риш менамуданд.

Садриддин Айнї

Савол ва супориш

1. Махсусияти оњанги хониши љумлањои чидааъзо дар 
чист?
2. Аъзои чида бо кадом воситањо алоќаманд шудаанд?
3. Љўйи мањаллаатон (ё дидаатон)-ро шифоњї тасвир ку-
нед.

6. Матнро хонед ва нутќи айнан ва мазмунаннаќлшударо људо 
кунед ва фарќи онњоро шарњ дињед.

Овардаанд, ки Амир Наср Ањмади Сомониро муаллиме 
буд, ки дар он ваќт, ки хурд буд, вайро таълим кардї ва чўб 
бисёр задї. 

Ва Амир Наср гуфтї, ки њар гоњ ки ман ба султонї ра-
сам, сазои вай бикунам.

Шабе тафаккури айёми гузашта мекард. Муаллимаш ёд 
омад, њама шаб дар андешаи интиќоми вай буд. Ходимро 
бифармуд, ки аз бўстон дањ чўби обї биёрад ва якеро гуфт: 
«Муаллимро њозир кун!».

Ходим рафт, то муаллимро њозир гардонад. Муаллим 
пурсид: «Султон чї мекард, ки маро ёд кард».

Гуфт: «Ѓуломеро фармуд, ки биравад аз бўстон дањ чўби 
обї биёварад ва маро гуфт, ки муаллимро њозир кун».

Ўро маълум шуд, ки дар банди интиќоми вай аст. Дар 

роњ, ки меомад, ба дари дўкони мевафурўше расид ва дурус-
те бидод ва аз вай обии хуб харид ва дар остин кард.

Чун пеши Наср омад, амир чўбе баргирифт ва гуфт: 
«Дар ин чї гўї?».

Гуфт: «Сањл аст».
Даст дар остин кард ва он мева берун овард ва гуфт: 

«Зиндагонии подшоњ дароз бод, калимае дорам».
Гуфт: «Бигўй».
Гуфт: «Ин мева бад-ин латифї зодаи он чўб аст». Султон 

чун ин бишунид, баѓоят биписандид ва расми маоши вай то 
зинда буд, муайян гардонид. Баъд аз он зиндагонї ба фа-
роѓат гузаронид.

Муњаммад Авфї

Савол ва супориш

1. Њадафи њикоя дар чист?
2. Магар ситонидани интиќом ё ќасосгирї дуруст аст? 
Назари шумо дар ин хусус?
3. «Љабри устод бењ, ки мењри падар» ба муњтавои њикоя 
чї робита дорад?
4. Чї чиз устодро аз интиќом рањонид?

7. Порчаи шеъриро ифоданок хонед ва гўед, ки аъзои чида ба он 
чї муассирияте бахшидаанд.

Бо ќањќањи мастонаю бо шеъру тарона,
Бо рўњияи ѓолибу ошўбгарона,
Бо тантанаи аќл карон то ба карона,
Чун рўд ба сад ѓулѓула бигзашт љавонї,
Чун раъд ба сад валвала бигзашт љавонї.
Рањ сохт, рањ омўхт, хато кард, хато сўхт,
Дил бурд, дил овард, дил омўхт, дил афрўхт, 
Аз рафтаву аз омада бас таљриба андўхт, 
Мушкил зи њама мушкила бигзашт љавонї, 
Масъули њама масъала бигзашт љавонї...
     Лоиќ Шералї

8. Љумлањоро нависед ва љойи нутќи айнаннаќлшударо муайян 
сохта, аломатњои китобатии марбути онро шарњ дињед.

1. Навої аз хеши Восифї пурсид: «Њарифе, ки муаммоњои 
беномро меёбад, ин аст?». (А.Д.)

2. Рафиќам шоири маъруф Пайрав Сулаймонї ба ман 
маслињат дода мегуфт: «Агар ба тасвирњои олии шоирона 
ошно шуданї бошед, албатта «Хамса»-и Низомиро хонед. 
(А.Д.)

3. «Фикри шумо фикри нав не, – гуфт вай ба Нуралї. –Ин 
масъала пештар њам чанд бор бардошта шуда буд.» (С.У.)

4. – Андак истед, – гуфт Нуралї, – њозир масъаларо маъ-
лум мекунем. (С.У.)

5. «Об омад, об омад!» – фарёд заданд дар соњили канал 
будагон.

9. Љумлањои яктаркибаи зеринро нависед, кадом навъи љумлаи 
яктаркиба будани њар кадомро дар болояш нависед.

1. Пагоњї ба тамошои шањр рафтам. (С.А.) 2. Бе шумо 
њам њамин хокро мекашонем, њамин нињолњоро мешинонем. 
(Р.Љ.) 3. Бо Фаттоњ бо забони махсус гуфтугў бояд кард. 
(Ф.М.) 4. Дохунда! Дастонатро аз остин барор! (С.А.) 5. 
Дўстиро чунин касе бояд, ки аз ў кори баста бикшояд. (Зарб.) 
6. Оташи андак тавон куштан ба об. (Аттор) 7. Писару дух-
тарони як падарем, Шуълаи офтоби як сањарем. (М.Т.) 8. Ду 
шаби дигаре набояд хуфт. (М.М.)

10. Порчаро хонед ва аъзои истисноиро муайян сохта гўед, ки 
бар шарњи кадом аъзои љумла омадаанд.

Ваќти ангурпазї расид, мо бо додарам ба дењаи 
Мањаллаи Боло – ба хонаи бобоямон баргаштем. Дар он љо 
– дар боѓи бобо чанд рўз ангурхўрї кардем. Чун моњи ми-
зон – аввали тањсили мадрасањои Бухоро наздик расид, ки 
аввалњои сентябр буд, барои ба шањр баргаштан тайёрї ди-
дам ва Ќурбонниёзи таѓоиам маро бо бародарам ба шањр 
бурда монданї шуд.

   Садриддин Айнї

11. Љумлањоро нависед ва ба зери калимањои хулосакунанда 
хат кашида муайян созед, ки кадом аъзои љумлаанд.

1. Ќади навраста, рўйи хуљаста, зулфи шикаста, абруи 
пайваста – њама ба якдигар шинам, њама ба якдигар зебанда 
афтида буданд. (С.А.)

2. Ин боди гарм хусусан ба наботот: ба рустанї ва мевањо 
офат меовард. (Љ. И.)

3. Мухтасар пой то сарат рангин:
    Зарду сабзу бунафшу кабуд.
   Абдусалом Дењотї

4. Мо миќдори бисёри ашёи сўхтусўз: бензин, керосин, 
ангишт, молњои саноатї ва ашёи наќлиётро сарфа кардем. 
(Њ.К.)

12. Љумлањоро хонда, аъзои чидаи онњоро муайян кунед ва шарњ 
дињед, ки кадом аъзои љумла чида шудаанд.

1. Соро баъд аз ба як тараф кардани обњои рўйи њавлї 
ва хушконидани сари оташдон ба ширбиринљпазї даромад. 
(С.А.)

2. Онњо бар рўйи ях аз аспи ман хубтар ва чолоктар ме-
гаштанд. (С.А.)

3. Басе нишастам ман бо акобиру аъён,
    Биёзмудашон ошкору пинњонї.
    Абўабдуллоњи Рўдакї

4. Љавобгарон рост хеста, нолону ларзон ба пеши да- 
рича омаданд. (С.А.)

13. Матнро хонед, нутќи айнан наќлшуда ва аломатњои кито-
бати марбути онро шарњ дињед.

Дар вагон танњо нависандагон монданд.
– Дўстон, – гуфтам, – оё медонед калимаи чакман их-

тисори чокдоман аст? Калимаи чароѓ ихтисори чарбуроѓ 
аст. Яъне равшании чарбу.

Њама хандиданд. Устод сар бардошта: 
– Чаро механ- дед, – гуфт, – дар њаќиќат роѓ маънои 

равшанї дорад. Барои њамин њам дар Бухоро «дар нимроѓ» 
кушода шудааст, мегўянд.

Баъд аз њамон рўз њар боре, ки дар бораи таърихи ка-
лимае бањс мерафт, Абдусалом Дењотї ба шўхї мегуфт: «Бо 
Миршакар бањс накунед, вай њатто устод Айниро ќоил кар-
да буд».

Мирсаид Миршакар

Савол ва супориш

1. Муаллиф устод гуфта киро дар назар дорад?
2. Дар ин матн дар чї хусус гап меравад?
3. Оё шумо таърихи баромади калимаеро шарњ дода 
метавонед? Худро бисанљед.
4. Донистани таърихи баромади калима чї ањамият 
дорад?

14. Хонед ва хулосаатонро нависед.

Дар гўшаи катибаи Тахти Љамшед доимо садо медод: 
«Ин мамлакат гирифтори лашкари душман ва дурўѓ мабод».

Шодравон Фаррухрўз борњо гуфта буд: – Дурўѓ аз лаш-
кари душман хатарнок аст. Лашкари душманро метавон 
маѓлуб кард, аммо мубориза бо дурўѓ мушкилињо дорад. 
Агар дурўѓ набошад, душман мамлакати ростиро тасхир 
карда наметавонад. Шоњи мамлакат чунин дурўѓе бар худ 
мегўяд: – Ман аз шоњи кишвари њамсоя донотар ва лашка-
рам низ тавонотар аст. Ва ин дурўѓ боиси њалоки ў, шикасти 
лашкару бадбахтии халќаш мешавад.

Адаш Истад

15. Матнро хонда, калимањои туфайлии онро муайян кунед ва 
гўед, ки чї тобишњоеро ифода кардаанд.

Хайрият, ки Носир, ту он воќеаро фаромўш накардаї. 
Кас кори бадашро фаромўш накунад, ба хаёлам, хуб аст. 
Чунки як рўз не, як рўз агар донад, ки њанўз аз ёди одам на-
баромадааст, ногузир њама неку бадашро ба тарозу гузош-
та, аз хусуси зиндагиаш фикр мекунад...

Ва баъди ин, агар дилаш кўр набошад, кўшиш мекунад, 
ки дигар њељ гоњ хор шуда, ба пойи касе нахалад... Оё ту, 
Носир, тасаввур мекунї, ки њамон кори кардаат чї пастие 
буд? Охир, пас аз чор сол ман онро бењуда ба хотират нао-
вардаам. Ман бадкина нестам, Носир. Ман бо ин гапам гуф-
тан намехостам, ки «ана ту чї хел одамї!». Бовар кун, Но-
сир. Маро ба ин худат маљбур кардї, рафтори бадат маљбур 
кард. Ба сарам омад, ки шояд он воќеаро ба ёд оварда, шарм 
куниву аз дамат фарої. Аммо ту, баръакс, њаво гирифта ба 
тањдид гузаштї...

Саттор Турсун

16. Матнро бодиќќат хонед ва мазмунашро наќл кунед. Гўед, 
ки кадом хислатњои Борбад ба шумо писанд омад. Чаро? 
Мухотабњои матнро ёфта, шарњ дињед.

Он шаб базми сурудњои Борбад барпо гардид. Борбад аз 
муваффаќияти кори худ шоду мамнун гашта, рўњи тоза ги-
рифт, сурудњои дилангези худро дареѓ надошт. Хусрав баъ-
ди адои њар суруд ба шавќ омада «Зињ!» мегуфт, ки маънои 
«Зинда бош!»-ро дорад. Хазинадор ба њар як «Зињ!» гуфтани 
шоњ ба пойи Борбад њазор тангаи зари сурхро мерехт.

Саркаш дар поёни базм аз кардаи худ пушаймон шуда, 
аз Хусрави Парвиз ва Борбад узр хост. Хусрав Саркашро 
сахт коњиш кард, ки чунин нобиѓаи мусиќї, хушовозтарин 
андалеби Эронро аз ў пинњон доштааст. Аммо Борбад, ки 
дар бисоташ бухлу њасад заррае набуд, гуфт:

– Шоњо! Гуноњи Саркаш бубахшоем, ки ў яке аз устодо-
ни созу овоз аст ва дар оянда низ бисёр хизмат хоњад кард.

Хусрав аз покдилии Борбад хеле мамнун шуд ва гуфт: 
– Бори аввал мебинам њунарвареро, ки ба раќибаш ки-

нае надорад. Ин шояд аз дарёдилї ва бузургии хиради ўст. 
Борбад бошад ба хунёгарон рў оварда гуфт:
– Њар яки шумо дар њунари худ устоди моњиред. Мо ди-

гар якка суруд хонда, ба њамдигар раќобат намекунем. Ки-
тоби таронањои Аљамро дастаљамъ эљод хоњем кард. Ноњиди 
Чангї равшангари роњи мост!

Сарвари навозандагон Накисон Чангї бо фарањмандї 
нидо кард: – Мо њама ѓуломони туем! Њар чи гўйї, њамонро 
мекунем.

Борбад гуфт:
– Ба ман ѓулом лозим нест. Эљодгарони озодипараст за-

руранд, ки аз чорчўбаи мусиќии мањали худ берун биљањад, 
то ки мо суруди љовидонаи Аљамро бисозем.

Адаш Истад

17. Порчаро ифоданок хонед ва гўед, ки шоир ба кї мурољиат 
кардааст. Муайян кунед ва шарњ дињед.

Эй кўдаки дењот! Кунун тарки хоб кун, 
Паймой роњи донишу дар бар китоб кун! 
Бедонишї бас аст, хусусан дар ин замон, 
Бархез бањри рафтани мактаб шитоб кун! 
Дониш чароѓи роњи саодат шавад туро 
Аз ин ту шоми тираи худ моњтоб кун.

      Абдусалом Дењотї

18. Матнро бодиќќат хонед. Чї нуктаеро дарёфтед? Ба ан-
дешаи муаллиф розиед ё на? Агар чизе илова карданї бошед, 
шифоњї баён созед.

Поёни ѓафлат ва таносої низ муљиби зиллату бадномї 
аст.  Чунон ки таърихи шоњ Султон Њусайни Сафавї ба мо 
нишон медињад, бояд аз Худо дархост кунем, ки суханони 
росту беѓарази ѓайратмандони миллатро таъсире бахшад, ки 
дар дилњои бузургони миллат ва авлиёи давлат коргар ояд 
ва то об аз сар нагузашта, ба тадбири халосии Ватан бархе-
занд. Имрўз наљоти мо манут ба иттифоќи давлату миллат 
ва њусули мусовату адолат дар мамлакату Ватани муќаддас 
аст. Аз даргоњи Худовандї ба камоли тазарруъ дархост ме-
намоем, ки давлатро ба миллат мењрубон ва миллатро тобею 
мутеи авомири фармони подшоњ бидорад, киб-ру њасадро 
аз дили бузургони мамлакат дур дошта, ин дуоро аз бандаи 
гунањгор ќабул фармояд.

Эй њамватанон, зи хоб бедор шавед
В -аз мастии кибру ноз њушёр шавед.
Аз ѓафлату аз нифоќ дурї љўед,
Дар њифзи Ватан ба њамдигар ёр шавед.
    Зайнулобидини Мароѓой

Луѓат
авлиёни давлат – мансабдорон, бузургон
авомир – љамъи амр, фармон, њукм
манут – вобаста ба маќсад расидан, ба зист овардан
мусоват – баробарї, баробар будан
нифоќ – дурўягї, макр
њусул – ба даст овардан, ба маќсад расидан
ѓафлат – бехабарї, бепарвої

19. Матнро хонед ва гўед, ки аз он чї нуктаро дарк кардед. Ан-
дешаи шумо дар ин хусус?

Занак баъд пурсид, ки ман (Гурбахш Сингх) ба забо-
ни модарии худ њам чизе менависам ё не? Ман љавоб до-
дам, ки асосан ба забони англисї менависам. Занак ранљид. 
Баъд ба ман наздиктар омада, дасташро бар сарам гузошта, 
мўйњоямро силакунон чун модаре, ки бар сари гањвора ни-
шаста, кўдакашро панд медињад, гуфт:

– Фаромўш накун, љигарбанди Шарќ, забони англисї 
барои ту чун маъшуќи дилдодаест, ки дар ноомади кор ме-
тавонад аз ту рўй гардонад, ба тарафи дигарон чашмакї за-
над. Аммо забони модарї модари туст. Модар дар мушкил-
тарин даќиќањо њам фарзанди худро дар кўча танњо намегу-
зорад.

(Аз ёддоштњои Мирсаид Миршакар)

САВОЛЊОИ ТЕСТЇ

1. Маљмўи овозњои ба њам алоќаманд, ки маънои луѓавї 
доранд, чї ном дорад? 
А) овоз; В) њарф; С) калима; D) њиљо; Е) љумла.

2. Калимањо аз љињати ифодаи маъно ба чанд гурўњ људо 
мешаванд?
А) 1; В) 3; С) 4; D)  2; Е) 5.

3. Дар кадом банд калимањои муродифї омадаанд?
А) дунё, хона, нек, бад; В) љањон, олам, бод, офтоб; 
С) гетї, нодон, ошён, бод; D) дањр, дунё, азим, хурд;
Е) дунё, љањон, олам, гетї, дањр.

4. Чї гуна калимањоро зидмаъно (муќобилмаъно) 
мегўянд?
А) њамреша; В) њамгуна; С) зидмаъно; D) муродиф;
Е) наздикталаффуз.

5. Дар кадом банд љуфтњои муродифї зикр шудаанд?
А) азоб, кор, мењнат, шиканља; 
В) шоду хуррам, тезу тунд, бахту саодат, шоду хандон, 
доду фарёд;
С) баду нек, хору зор, пасту баланд;
D)  азобу машаќад, гиря, дод, фиѓон:
Е) гиряю нола, пасту баланд, раќсу бозї.

6. Дар кадом бандњо зидмаъно (антонимї) омадаанд?
А) паст, рост, гиряю нола рафту омад;
В) таъриф, тавсиф, молу давлат, њазлу шўхї;
С) љањон, дунё, шишту хез, доду фиѓон;
D)  талхиву ширинї, пасту баланд, ростаю чаппа, субњу 
шом;
Е) талху ширин, баланд, нолаю афѓон.

7. Кадом банд таркиби калимаро пурра фаро гирифтааст? 
А) реша, пешванд, садоноки пайвасткунанда;
В) асос, бандак, реша;
С) пешванд, реша, пасванд, бандак;
D) пешванд, бандак, асос;
Е) садоноки пайвасткунанда, пасванд, асос.

8. Услубњои нутќ дар забони тољикї чанд навъанд?
А) 4; В) 3; С) 2; D) 5; Е) 1.

9. Дар кадом банд навъњои услуби китобї пурра зикр шу-
даанд?
А) бадеї, расмии коргузорї, илмї;
В) илмї, бадеї, публитсистї;
С) бадеї, публитсистї, расмии коргузорї, илмї;
D) расмии коргузорї, бадеї, илмї; 
Е) публитсистї, бадеї, расмии коргузорї.

10. Маљмўи љумлањое, ки аз љињати маъно ба њам 
алоќаманд буда, тавассути ќонуниятњои грамматикї 
алоќаманд шудаанд, чї ном дорад?
А) ибора; Б) матн; С) сарсатр; D) љумлаи мураккаб; 
Е) љумлањои чидаъзо.

11. Нањв (синтаксис) чиро меомўзад? 
А) навъњои калимасозї; Б) матн; С) ибора; 
D) ибораю љумла; Е) калимањои таркибї.

12. Дар кадом банд иборањо зикр гаштаанд?
А) китобхона, то мактаб; 
Б) хонда, истодаам, дашти васеъ;
С) рафтан, доду фарёд, аз мактаб; 
D) кишти тирамоњї, тез рафтан, муњаббат ба Ватан;
Е) даъват шудан, косаи сафолин.

13. Дар кадом банд роњњои алоќаи калимањо дуруст ва 
пурра зикр гаштаанд?
А) њамроњї, мувофиќат, изофї; 
Б) изофї, вобастагї, њамроњї;
С) њамроњї, мувофиќат, вобастагї;
D) вобастагї, изофї, мувофиќат;
Е) мувофиќат, вобастагї, изофї.

14. Ду ва ё зиёда калимањои мустаќил, ки яке ба дигаре 
тобеъ буда, мафњуми мураккабро мефањмонад, чї ном до-
рад?
А) љумла; В) калима; С) асос; D) реша; Е) ибора. 

15. Дар кадом банд иборањои исмї омадаанд? 

А) хонандаи хушзењн,  бо ќалам навиштан, оњиста ома-
дан;
В) хотирањои пештара, рўзи дуюм, дашти беоб;
С) сандуќи оњанин, баланд паридан;
D) давида омадан, хонандаи хушзењн;
Е) дарахти мевадор, аз пагоњї кор кардан.

16. Гурўњи калимањои ба якдигар алоќаманд ва ё кали-
маи људогонае, ки фикри тамомшударо ифода мекунад, 
чї ном дорад?
А) калима; В) матн; С) љумла; D) ибора; Е) таркиб. 

17. Дар гуфтугў тамом шудани њар як љумларо чї му-
ќаррар мекунад? 
А) исм; В) зада; С) задаи мантиќї; 
D) оњанги талаффуз; Е) талаффуз. 

18. Љумлањоро дар навишт чињо аз якдигар људо меку-
нанд? 
А) зада; В) исм; С) оњанги талаффуз; 
D) задаи мантиќї; Е) аломатњои китобат.

19. Асоси грамматикии љумларо чињо ташкил медињанд? 
А) хабар, муайянкунанда, пуркунанда; 
В) њол, мубтадо, муайянкунанда; 
С) мубтадо, њол, пуркунанда;
D) хабар, њол, муайянкунанда; Е) мубтадо, хабар. 

20. Дар кадом банд навъњои љумлањои сода аз љињати 
ифодаи маъною маќсад дуруст зикр шудаанд?
А) саволї, хабарї; В) хабарї, амрї, хитобї;
С) хитобї, амрї, хабарї; D) амрї, саволї, хабарї;
Е) хабарї, саволї, амрї, хитобї.

21. Дар охири љумлаи хабарї кадом аломати китобат гу-
зошта мешавад?
А) савол; В) нуќта; С) хитоб; D) вергул; Е) нуќтавергул.

22. Љумлае, ки дар он фикр ва маќсади гўяндаю нависан-
да ба тариќи пурсиш ва ё савол баён мегардад, чї гуна 
љумла ном дорад?
А) хитобї; В) саволї; С) амрї; 

D) амрию хитобї; Е) њикоягї. 

23. Љумларо, ки амру фармон, хоњишу илтимосро 
мефањмонад, чї гуна љумла меноманд?
А) хитобї; Б) саволї; С) амрї; 
D) њикоягї; Е) амрию хитобї.

24. Љумлае, ки ба воситаи он њиссиёту њаяљони гуногун 
ифода меёбад, чї ном дорад?
А) амрї; В) њикоягї; С) саволї; 
D) хитобї; Е) амрию хитобї.

25. Алоќаи калимањо дар љумла чанд навъ мешавад? 
А) 2; Б) 3; С) 5; D) 7; Е) 1.

26. Он њиссаи калима, ки маънои асосї дар он аст, чї ном 
дорад?
А) пешванд; В) асос; С) реша; D) пасванд; Е) бандак.

27. Он њиссаи калима, ки пеш аз реша омада, маънои онро 
таѓйир медињад, чї ном дорад?
А) бандак; В) пасванд; С) реша; D) пешванд; Е) асос.

28. Он њиссаи калима, ки ба охири реша васл шуда маъ-
нои онро дигар мекунад, чї ном дорад?
А) пешванд; В) пасванд; С) асос; D) бандак; Е) реша.

29. Дар кадом банд навъњои алоќаи тобеъ дар љумла пур-
ра зикр шудаанд?
А) изофї, мувофиќат, њамроњї; 
В) њамроњї, изофї, вобастагї; 
С) мувофиќат, изофї, њамроњї, вобастагї; 
D) изофї, вобастагї, мувофиќат; 
Е) вобастагї, изофї, њамроњї.

30. Дар кадом банд бо кадом њиссањои нутќ ифода шуда-
ни мубтадо дуруст зикр гардидааст?
А) исм, љонишин, масдар; В) исм, сифат, шумора; 
С) сифат, зарф, исм, љонишин; 
D) љонишин, сифат, шумора; 
Е) шумора, љонишин, феъл.

31. Дар љумлаи «Хољагии дењќонї имсол даромади хуб ги-

рифт» калимаи њиссаи «даромад» кадом њиссаи нутќ аст?
А) феъл; В) сифат; С) исм; D) љонишин; Е) зарф.

32. Дар љумлаи «Оќилон аз пайи нуќат нараванд» (зарб) 
калимаи «оќилон» кадом аъзои љумла аст?
А) муайянкунанда; В) пуркунанда; 
С) њол; D) мубтадо; Е) хабар.

33. Мубтадо аз љињати сохт чанд навъ мешавад? 
А) сода; В) таркибї; С) сохта; 
D) мураккаб; Е) сода ва таркибї.

34. Хабар сараъзои љумла буда, амал, њолат ва ё аломате-
ро мефањмонад, ки ба чї нигаронида шудааст?
А) ба пуркунанда; В) ба мубтадо; С) ба муайянкунанда; 
D) ба њол; Е) ба пуркунандаю мубтадо.

35. Хабарњои феълї аз љињати сохт ба чанд навъ људо ме-
шаванд?
А) сода ва таркибї; В) мураккаб ва таркибї;
С) сода ва сохта; D) таркибї ва сохта; Е) сода ва сохта.

36. Дар мисраи «Дониш талабу бузургї омўз» калимаи 
«дониш» кадом аъзои љумла аст?
А) мубтадо; В) хабар; С) муайянкунанда; 
D) пуркунанда; Е) њол. 

37. Пуркунанда чанд навъ мешавад? 
А) 3; В) 4; С) 2; D) 5; Е) 1.

38. Пуркунандаи бевосита чанд шакли ифода дорад? 
А) 1; В) 3; С) 4; D) 2; Е) 5.

39. Воситањои грамматикии пуркунандаи бавосита 
чињоанд?
А) пайвандакњо; В) пасояндњо; С) исмњо; 
D) пешояндњо; Е) пасояндњо ва пешояндњо. 

40. Дар љумлаи «Солњо мегузаштанд» кадом навъи алоќа 
мављуд аст? 
А) изофї; В) пайваст; С) мувофиќат; 
D) њамроњї, изофї; Е) вобастагї.

41. Хабари љумлаи «Падарам ба Мањаллаи боло рафтан 

хост» аз љињати  сохт чї гуна аст?
А) мураккаб; В) таркибии феълї; 
С) сода; D) сохта; Е) тафсилї.

42. Аъзои пайрави љумла, ки аломату хосият ва миќдори 
предметро баён карда, ба саволњои чї хел? кадом? чанд?,  
аз они кї? , кї?, чї? љавоб мешавад, чї ном дорад.
А) хабар; В) мубтадо; С) пуркунанда; 
D) муайянкунанда; Е) њол.

43. Муайянкунанда аз рўйи тарзи алоќа чанд навъ  ме-
шавад? 
А) 2; В) 3; С) 4; D) 5; Е) 6.

44. Дар љумлаи «Шуњрати Њофиз оламгир шуд» муайян-
кунанда  ба кадом савол љавоб мешавад?
А) чї хел? В) кадом? С) чї? D) чї гуна? Е) кї?

45. Дар кадом банд муайянкунанда аз љињати сохт дуруст 
зикр шудааст?
А) сода ва таркибї; В) сохта ва тафсилї; 
С) мураккаб ва таркибї; D) таркибї ва тафсилї;
Е) тафсилї ва сода.

46. Чї як навъи муайянкунанда буда, предметро аз ягон 
љињат муайян ва таъин мекунад?
А) мубтадо; В) хабар; С) баёния; D) њол; Е) пуркунанда.

47. Дар кадом банд навъњои баёния дуруст зикр шудаанд?
А) изофї; В) мувофиќат; С) беизофї; 
D) њамроњї; Е) изофї ва беизофа.

48. Љумлањои сода вобаста ба асоси грамматикии худ 
чанд навъ мешаванд?
А) 2; В) 3; С) 4; D) 6; Е) 5.

49. Дар кадом банд навъњои љумлањои содаи яктаркиба 
дуруст омадаанд?

А) муайяншахс, номуайяншахс, бешахс;
В) унвонї, бешахс, умумишахс, муайяншахс;
С) муайяншахс, номуайяншахс, умумишахс, бешахс, 
унвонї; 

D) бешахс, унвонї, муайяншахс;
Е) номуайяншахс, унвонї, муайяншахс.

50. Љумлаи яктаркибае, ки дар он иљрокунандаи амал му-
айян нест, чї ном дорад?
А) муайяншахс; В) унвонї; С) умумишахс; 
D) номуайяншахс; Е) бешахс.

51. Љумлаи яктаркибае, ки иљрокунандаи он (мубтадо) аз 
хабари он муайян мегардад, чї хел љумла номида меша-
вад?
А) номуайяншахс; В) умумишахс; С) бешахс; 
D) унвонї; Е) муайяншахс.

52. Љумлаи яктаркибае, ки амали он ба таври умумї ифо-
да ёфтааст, чї навъ љумла ном дорад?
А) номуайяншахс; В) муайяншахс; С) унвонї; 
D) бешахс; Е) умумишахс.

53. Дар кадом банд зарфњои мураккаб дуруст зикр шуда-
анд?
А) беибоёна, бошарафона, дузону; 
В) беандоза, босуръат, ин тараф; 
С) он тараф, ба осонї, секаса;
D) саропо, дартоз, рўйболо;
Е) чорзону, илтиљоомез, динашаб.

54. Аъзои пайрави љумла, ки тарз, замон, макон, саба-
бу маќсад ва њолатњои дигари воќеъ шудани амалро 
мефањмонад, чї ном дорад?
А) мубтадо; В) пуркунанда; С) муайянкунанда; 
D) њол; Е) хабар.

55. Дар кадом банд фаќат њолњои замон зикр шудаанд?
А) шаб, рўз, баѓоят, дења, мактаб;
В) шаб, дирўз, њанўз, рўзи гузашта, аз пагоњ то бегоњ;
С) ба тозагї, тобистон, дења, дирўз;
D) дирўз, шаб, тозон, аз њама зиёд;
Е) имрўз, мактаб, хона, њанўз.

56. Дар љумлаи «Аз хунукї гармї бењтар аст» ифодаи аз 
хунукї кадом аъзои љумла мешавад?

А) муайянкунанда; В) пуркунанда; 
С) њол; D) мубтадо; Е) хабар.

57. Дар љумлаи «Аз хунукї дасту пояш меларзид» ифодаи 
аз хунукї кадом аъзои љумла мебошад?
А) хабар; В) мубтадо; С) муайянкунанда; 
D) пуркунанда; Е) њол. 

58. Дар кадом банд навъњои њол зикр шудаанд? 
А) замон, макон, миќдору дараља, тарз, монандї, сабаб, 
маќсад, шарт, хилоф;
В) макон, замон, сабаб, маќсад, шарт, хилоф, монандї;
С) шарт, хилоф, монандї, замон, макон, миќдору 
дараља;
D) замон, монандї, миќдору дараља, хилоф, шарт; 
Е) сабаб, маќсад, миќдору дараља, замон, макон, шарт, 
хилоф. 

59. Муайянкунандаи изофї ба чанд навъ људо мешавад? 
А) 3; В) 4; С) 5; D) 6; Е) 2.

60. Дар кадом банд муайянкунанда аз љињати сохт дуруст 
зикр шудааст?
А) сода, сохта; В) мураккаб, таркибї; С) таркибї, сода; 
D) сода, мураккаб; Е) сохта, мураккаб.

61. Љумлаи «Занњоро ба раќс таклиф карданд» ба кадом 
навъи љумлаи содаи яктаркиба тааллуќ дорад?
А) унвонї; В) бешахс; С) номуайяншахс; 
D) умумишахс; Е) муайяншас.

62. Љумлаи «Аз гузашта бояд ибрат гирифт» кадом навъи 
љумлаи содаи яктаркиба аст?
А) муайяншахс; В) номуайяншахс; С) унвонї;
D) умумишахс; Е) бешахс.

63. Љумлаи «Аз пагоњ то бегоњ туро кофтам» ба кадом 
навъи љумлаи содаи яктаркиба мансуб аст?
А) умумишахс; В) бешахс; С) унвонї; 
D) муайяншахс; Е) номуайяншахс.

64. Љумлаи «Бо одами тарсончак ба шикор марав (зарб)» 

ба кадом навъи љумлаи содаи яктаркиба тааллуќ дорад?
А) бешахс; В) умумишахс; С) муайяншахс; 
D) унвонї; Е) номуайяншахс.

65. Љумлае, ки дар он њамаи аъзои љумла мављуданд, чї 
гуна љумла аст?
А) љумлаи пурра; В) љумлаи сода; С) љумлаи тафсилї; 
D) љумлаи нопурра; Е) љумлаи мураккаб. 

66. Љумлае, ки дар он яке аз аъзои асосии љумла зикр на-
шудааст, вале онро аз љумлањои пешин ва ё вазъияти нутќ 
фањмидан мумкин аст, чї гуна љумла мебошад?
А) љумлаи пурра; В) љумлаи сода; С) љумлаи тафсилї; 
D) љумлаи нопурра; Е) љумлаи мураккаб.

67. Кадоме аз ин љумлањо чидааъзо аст?
А) Суњбати дўстона сар шуд; 
В) Созандагон як оњанги раќсро менавохтанд;
С) Љамшед маќола навишт;
D) Бањор сањроро бо либоси сабзи зумуррадї оростааст;
Е) Насими сањаргоњї бўйи муаттари гулу сунбул, сабза-
ву райњонро ба димоѓњо мерасонд.

68. Дар кадом банд љумлаи содаи хуллас оварда шуда-
аст? 
А) Њирот дар сари роњњои тиљоратї ва маданї меистод;
В) Њирот дар сари роњи тиљоратї меистод; 
С) Њирот дар сари роњи маданї меистод;
D) Њирот меистод; 
Е) Њирот дар сари роњ меистод.

69. Дар кадом банд љумлаи мураккаби пайваст омадааст? 
А) Одами баднафсро нони дањонаш мекушад;
В) Гулрўро аз њафтсолагї ба мактаб доданд;
С) Мењнати даст ва мењнати тафаккур ин ду чиз тамоми 
њаёти эљодии Пайравро фаро мегирифт;
D) Усто машкро кушоду косаро пур кард ва шубњаомез 
онро ба лабаш бурд;
Е) Ваќте ки дар Шероз суруди Њофиз ба фалак мепечид, 
дар Табрез мурѓи табъи Камоли Хуљандї низ ба наво да-
ромада буд.

70. Љумлаи кадом банд чидааъзо мебошад?
А) Фарзанд њамеша ба калонсолон салом медињад;
В) Њайдар ба њикояти худ давом кард;
С) Љузљонї хўрљин дар китф, давон-давон ва њарсосзанон 
ба ў расида гирифт;
D) Суњбати дўстона сар шуд; 
Е) Абўалї дар майдон њозир шуд.

71. Љумлае, ки яке аз аъзо ва ё чанд аъзои он чида шуда-
аст, чї гуна љумла ном дорад.
А) содаи хуллас; В) мураккаби тобеъ; 
С) мураккаби пайваст; D) љумлаи чидааъзо;
Е) содаи тафсилї. 

72. Агар калимаи хулосакунанда пеш аз аъзои чида омада 
бошад, пас аз он кадом аломати китобатї гузошта меша-
вад.
А) вергул; В) тире; С) дунуќта; 
D) нуќтавергул; Е) сенуќта.

73. Агар калимаи хулосакунанда пас аз аъзои чида ояд, 
пеш аз он кадом аломати китобатї меояд.
А) дунуќта; В) нуќтавергул; С) тире; 
D) вергул; Е) сенуќта. 

74. Дар кадом банд пайвандакњое, ки дар љумлањои чида-
аъзо истифода мешаванд, дуруст зикр шудаанд.
А) ва, – у (-ю), ки, аммо, ваќте ки;
В) агар, вале, ки, на… на, чи… чи; 
С) ки, зеро, агар, њам… њам, хоњ… хоњ;
D) вале, ки, чи… чи, ё… ё;
Е) ва, – у (- ю), њам… њам, чи… чи, ё … ё, хоњ… хоњ.

75. Дар кадом банд калимањои туфайлие, ки сарчашмаи 
фикрро ифода мекунанд, зикр шудаанд?
А) ба шунидам, бешубња, бешак, шояд, эњтимол;
В) ба гумонам, њаќиќатан, эњтимол, ба аќидаи ман;
С) ба андешаи ман, албатта, аввалан;
D) ба шунидам, ба аќидаи ман, ба андешаи ман, ба фик-
рам;
Е) рости гап, албатта, шояд, аввалан.

76. Нутќ асосан бо чанд роњ наќл мешавад?
А) 3; В) 2; С) 4; D) 6; Е) 5.

77. Нутќе, ки аз аз забони каси дигар бо таѓйироти љузъї 
ва мазмунан оварда мешавад, чї гуна нутќ номида меша-
вад?
А) айнан наќлшуда; В) мазмунан наќлшуда; 
С) шифоњї; D) хаттї; Е) гуфтугўї.

78. Нутќе, ки ба каси дигар тааллуќ дораду гўянда ва ё на-
висанда онро бе ягон таѓйирот меорад, чї гуна нутќ аст?
А) айнан наќлшуда; В) мазмунан наќлшуда;
С) хаттї; D) шифоњї; Е) гуфтугўї.

79. Дар кадом банд аломатњои китобатие, ки дар охири 
љумла меоянд, зикр шудаанд?
А) нуќта, дунуќта, тире; В) нуќта, савол, хитоб;
С) тире, хитоб, дунуќта; D) савол, хитоб, дунуќта;
Е) хитоб, дунуќта, савол.

80. Дар кадом банд њамаи аъзои љумла зикр шудаанд? 
А) њол, мубтадо, пуркунанда, хабар, муайянкунанда;
В) мубтадо, хабар, муайянкунанда, њол;
С) хабар, пуркунанда, њол, муайянкунанда;
D) муайянкунанда, мубтадо, пуркунанда, хабар;
Е) пуркунанда, њол, хабар, муайянкунада.

Љавоби саволњои тестї

1 С 11 Д 21 В 31 С 41 В 51 Е 61 С 71 Д

2 Д 12 Д 22 В 32 Д 42 Д 52 Е 62 Е 72 С

3 Е 13 Б 23 С 33 Е 43 А 53 Е 63 Д 73 С

4 С 14 Е 24 Д 34 В 44 Е 54 Д 64 В 74 Е

5 В 15 В 25 А 35 А 45 А 55 В 65 В 75 Д

6 Д 16 С 26 С 36 Д 46 С 56 В 66 Д 76 В

7 С 17 Д 27 Д 37 С 47 Е 57 Е 67 Е 77 В

8 С 18 Е 28 В 38 Д 48 А 58 А 68 Д 78 А

9 С 19 Е 29 С 39 Е 49 С 59 Е 69 Е 79 В

10 Б 20 Е 30 А 40 С 50 Д 60 С 70 С 80 А

